
BUNGE LA TANZANIA 

________ 

 

MAJADILIANO YA BUNGE 

_________ 

 

MKUTANO WA TATU 

 

Kikao cha Kumi na Moja – Tarehe 17 Aprili, 2026 

 

(Bunge Lilianza Saa Tatu Asubuhi) 

 

D U A 

 

Mwenyekiti (Mhe. Deodatus P. Mwanyika) Alisoma Dua 

  

MWENYEKITI: Waheshimiwa tukae.  

 

Katibu. 

 

NDG. MICHAEL CHIKOKOTO, ndc - KATIBU MEZANI: 

 

HATI ZA KUWASILISHA MEZANI 

 

Hati zifuatazo ziliwasilishwa Mezani na: - 

 

NAIBU WAZIRI WA HABARI, UTAMADUNI, SANAA NA MICHEZO 

K.n.y. WAZIRI WA NCHI, OFISI YA RAIS, MAENDELEO YA VIJANA: 

 

Randama ya Mapato na Matumizi ya Ofisi ya Rais, 

Maendeleo ya Vijana kwa Mwaka wa Fedha 2026/2027.  

 

MWENYEKITI: Ahsante. Waziri wa Nchi, Ofisi ya Rais, 

Menejimenti ya Utumishi wa Umma na Utawala Bora. 

 

NAIBU WAZIRI, OFISI YA RAIS, MENEJIMENTI YA UTUMISHI WA 

UMMA NA UTAWALA BORA:  

 

Hotuba ya Bajeti ya Ofisi ya Rais, Menejimenti ya Utumishi wa 

Umma na Utawala Bora kwa Mwaka wa Fedha 2026/2027.  

MWENYEKITI: Ahsante. Ninaomba nimwite sasa Mwenyekiti 

wa Kamati ya Kudumu ya Bunge ya Utawala, Katiba na Sheria. 

 

MHE. ASHA HUSSEIN SALEH K.n.y. MWENYEKITI WA KAMATI YA 

KUDUMU YA BUNGE YA UTAWALA, KATIBA NA SHERIA: 

 

Taarifa ya Kamati ya Kudumu ya Bunge ya Utawala, Katiba 

na Sheria kuhusu utekelezaji wa Majukumu ya Ofisi ya Rais, 

Menejimenti ya Utumishi wa Umma na Utawala Bora, kwa Mwaka 

wa Fedha 2025/2026 pamoja na Maoni ya Kamati kuhusu 

Makadirio ya Mapato na Matumizi ya Ofisi hiyo kwa Mwaka wa 

Fedha 2026/2027.  

 

MWENYEKITI: Ahsante. 

 

Katibu. 

 

NDG. MICHAEL CHIKOKOTO, ndc - KATIBU MEZANI:  

 

MASWALI NA MAJIBU 

 

MWENYEKITI: Maswali Waheshimiwa Wabunge, tunaanza na 

Ofisi ya Waziri Mkuu, nimwite sasa Mheshimiwa Dkt. Jasson Samson 

Rweikiza, Mbunge wa Bukoba Vijijini, aulize swali lake.  

 

Na. 113 

 

Upatikanaji wa Ajira kwa Vijana 

 

MHE. DKT. JASSON S. RWEIKIZA aliuliza:- 

 

Je, lini Serikali itakuja na mpango wa kuhakikisha vijana wa 

nchi hii wanapata ajira za kutosha? 

 

MWENYEKITI: Majibu, Ofisi ya Waziri Mkuu. Linajibiwa na 

Naibu Waziri Mheshimiwa Rahma Riyadh Kisuo. 

 

NAIBU WAZIRI, OFISI YA WAZIRI MKUU, KAZI, AJIRA NA 

MAHUSIANO alijibu:- 

Mheshimiwa Mwenyekiti, kwa niaba ya Waziri wa Nchi, Ofisi 

ya Waziri Mkuu, Kazi, Ajira na Mahusiano, ninaomba kujibu swali la 

Mheshimiwa Dkt. Jasson Samson Rweikiza, Mbunge wa Bukoba 

Vijijini kama ifuatavyo:- 

  

Mheshimiwa Mwenyekiti, Serikali imekuwa ikitekeleza 

mikakati mbalimbali ili kuhakikisha vijana wanapata ajira za 

kutosha. Miongoni mwa mikakati hiyo ni kubuni na kutekeleza 

programu mbalimbali zinazowawezesha vijana kujifunza kwa 

vitendo, kupitia sekta zinazozalisha ajira kwa wingi, pamoja na 

kufanya maboresho ya Sera mbalimbali, ikiwemo Sera ya Taifa ya 

Maendeleo ya Vijana ya Mwaka 2007 Toleo la Mwaka 2024 na 

Sera ya Elimu na Mafunzo ya Mwaka 2014 Toleo la Mwaka 2023. 

 

Mheshimiwa Mwenyekiti, aidha, Serikali inaendelea 

kukamilisha Mapitio ya Sera ya Taifa ya Ajira ya Mwaka 2008 kwa 

lengo la kukuza fursa za ajira. Vilevile, Serikali imekuwa ikiwezesha 

upatikanaji wa ajira kwa vijana kupitia ujenzi wa miundombinu ya 

miradi ya kimkakati inayochochea ukuaji wa uchumi. 

 

Mheshimiwa Mwenyekiti, kadhalika, Serikali imebuni na 

kutekeleza Programu ya Taifa ya Kukuza Ujuzi kwa lengo la 

kuwezesha nguvukazi kupata ujuzi stahiki ili kumudu ushindani 

katika soko la ajira, ambapo hadi sasa Watanzania 168,657 

wamenufaika.  

 

Mheshimiwa Mwenyekiti, pia, Serikali inaratibu upatikanaji 

wa fursa za ajira nje ya nchi kwa njia rasmi, salama na zenye 

manufaa, ambapo vijana 6,367 wamenufaika katika mwaka 

2025/2026. Sambamba na hayo, Serikali inatoa mikopo yenye 

masharti nafuu kwa vijana kupitia mapato ya ndani ya 

Halmashauri na Mfuko wa Maendeleo ya Vijana, pamoja na 

kuboresha Sheria ya Ununuzi wa Umma, Sura ya 410, inayotoa 

upendeleo wa 30% katika ununuzi wa Serikali kwa makundi 

maalum yakiwemo vijana, wanawake na watu wenye ulemavu. 

 

Mheshimiwa Mwenyekiti, ninaomba kuwasilisha.  

 

MWENYEKITI: Mheshimiwa Dkt. Jasson Rweikiza, maswali ya 

nyongeza.  



17 APRILI, 2026 

4 
 

MHE. DKT. JASSON S. RWEIKIZA: Mheshimiwa Mwenyekiti, 

nashukuru kwa majibu, lakini nimwulize  Mheshimiwa Naibu Waziri, 

je, watakubaliana nami kwamba, kutokana na uwepo wa vijana 

wengi sana wasiokuwa na ajira, ni dhahiri kwamba mipango yote 

iliyopo haijafanikiwa kutatua tatizo hili?  

 

Mheshimiwa Mwenyekiti, swali la pili. Nilitoa ushauri huko 

nyuma kuhusu makambi ya kilimo kwa vijana. Siyo kweli kwamba 

kama yangetekelezwa, tatizo hili lingeisha kabisa na kuondoka 

katika Taifa hili?  

 

MWENYEKITI: Majibu, Mheshimiwa Naibu Waziri.  

 

NAIBU WAZIRI, OFISI YA WAZIRI MKUU, KAZI, AJIRA NA 

MAHUSIANO: Mheshimiwa Mwenyekiti, kwanza tunakubaliana 

sote kuwa suala la changamoto la ajira siyo kwa Tanzania pekee, 

hili ni suala la dunia nzima. Hata hivyo, Serikali imeendelea 

kutekeleza program na mikakati mbalimbali kama nilivyoeleza 

kwenye jibu la swali la msingi.  

 

Mheshimiwa Mwenyekiti, kwa mujibu wa utafiti wa watu 

wenye uwezo wa kufanya kazi kwa mwaka 2024, kiwango cha 

ukosefu wa ajira nchini kimepungua kutoka 8.2% mwaka 2021 

hadi 6.2% mwaka 2024. Serikali itaendelea kupanga na kutekeleza 

mipango na program hizo na nyingine ili kuendelea kupunguza 

tatizo la ajira nchini.  

 

Mheshimiwa Mwenyekiti, nikijibu swali lake la pili, Serikali 

ilipokea ushauri wa Mheshimiwa Mbunge na moja ya utekelezaji 

wake ni Program ya Jenga Kesho Iliyobora ya BBT kutoka Wizara 

ya Kilimo ambapo vijana wanaendelea kunufaika na program 

hiyo. Aidha, Serikali itaendelea kuweka mikakati na kutekeleza 

kwa lengo la kuondoa au kupunguza tatizo la ajira nchini.  

 

Mheshimiwa Mwenyekiti, ninaomba kuwasilisha. (Makofi) 

 

MWENYEKITI: Nimekuona, Mheshimiwa Kunti Majala.  

 

MHE. KUNTI Y. MAJALA: Mheshimiwa Mwenyekiti, 

ninakushukuru kwa kunipatia fursa nami nipate kuuliza swali la 

nyongeza. Ni ukweli usiopingika kwamba, kasi ya Serikali ya 

uongezaji wa ajira kwa vijana haiendani na ongezeko la vijana 

nchini na badala yake vijana wameamua kuchagua fursa ya 

kujishughulisha na shughuli za usafirishaji kwa maana ya 

bodaboda.  

 

Mheshimiwa Mwenyekiti, Serikali imeendelea kutoa mikopo 

na vijana wale wameona njia rahisi ya mikopo wanayopewa kwa 

sababu haikidhi kwenye mitaji mikubwa, wanapewa fedha 

ndogo wameamua kwenda kununua bodaboda. Tunawapa 

bodaboda vijana wetu wakiwa wazima, lakini baada ya miezi, 

miaka tunarudi kuja kuwapa mikopo wakiwa walemavu.  

 

Mheshimiwa Mwenyekiti, Serikali ina mkakati gani wa kuweza 

kuokoa vijana wa Taifa hili kwa ajili ya kuweza kuwa na viongozi, 

na kupunguza gharama kubwa za kuja kuwahudumia walemavu 

tunaowatengeneza sisi wenyewe kama Taifa? (Makofi) 

 

MWENYEKITI: Majibu, Mheshimiwa Naibu Waziri.  

 

NAIBU WAZIRI, OFISI YA WAZIRI MKUU, KAZI, AJIRA NA 

MAHUSIANO: Mheshimiwa Mwenyekiti, Serikali kama nilivyosema 

kwenye jibu la msingi, inaendelea kutekeleza mikakati mbalimbali 

katika kuwawezesha vijana kujiajiri na kupata ajira. Hivyo, suala la 

Mheshimiwa Mbunge, sisi tumelipokea kama Serikali na hivi 

karibuni tutawajia hapa hapa kuwapa mkakati mzuri tuliopanga 

kama Serikali kuweza kumudu madhila yanayotokea ya vijana 

katika shughuli zao wanazozitumia kujitafutia riziki za kila siku. 

 

Mheshimiwa Mwenyekiti, naomba kuwasilisha. (Makofi) 

 

MWENYEKITI: Nakuona Mheshimiwa Hija Hija.  

 

MHE. HIJA HASSAN HIJA: Mheshimiwa Mwenyekiti, 

nakushukuru sana. Pamoja na majibu mazuri ya Mheshimiwa 

Waziri, naomba niulize swali la nyongeza. Mheshimiwa Waziri, 

amethibitisha kwamba vijana 6,367 wamepata ajira nje ya nchi, 

na vijana wengi wamekuwa na utashi wa ajira hizi, lakini 

wanakwazwa na masuala ya lugha. Je, Serikali ina mpango gani 

wa kuandaa program maalum kwa ajili ya Watanzania ili wawe 

na lugha nzuri ambayo inakubalika nje?  

 

Mheshimiwa Mwenyekiti, swali la pili, je,... 

 

MWENYEKITI: Mheshimiwa, swali la nyongeza ni moja tu. 

 

MHE. HIJA HASSAN HIJA: Mheshimiwa Mwenyekiti, 

nakushukuru sana.  

 

NAIBU WAZIRI, OFISI YA WAZIRI MKUU, KAZI, AJIRA NA 

MAHUSIANO: Mheshimiwa Mwenyekiti, sijasikia swali vizuri. 

 

MWENYEKITI: Naibu Waziri, hajasikia vizuri, hebu uliza kwa 

ufasaha.  

 

MHE. HIJA HASSAN HIJA: Mheshimiwa Mwenyekiti, swali 

langu ni kwamba, Serikali imekiri kwamba vijana 6,367 wamepata 

ajira nje ya nchi. Vijana wengi wamekuwa na ari ya kufanya ajira 

hizo, lakini wanakwazwa na masuala ya lugha. Serikali ina 

mpango gani wa kuwaandaa vijana wetu ili wakidhi kigezo 

hicho?  

 

MWENYEKITI: Suala la lugha na vijana wanaokwenda nje. 

Vijana wanaokwenda nje wanahitaji kujua lugha. Mmejiandaa 

vipi? 

 

NAIBU WAZIRI, OFISI YA WAZIRI MKUU, KAZI, AJIRA NA 

MAHUSIANO: Mheshimiwa Mwenyekiti, nashukuru. Ofisi ya Waziri 

Mkuu, Kazi, Ajira na Mahusiano, tunatoa mafunzo maalum 

mahususi kwa vijana wanaokwenda nje kwa ajili ya kufanya kazi. 

Naomba tupokee ushauri wa Mheshimiwa Mbunge, juu ya 

mafunzo ya lugha, tuongeze katika program yetu ya mafunzo 

ambayo vijana wanapewa kabla ya kwenda kufanya kazi nje ya 

nchi.  

 

Mheshimiwa Mwenyekiti, naomba kuwasilisha. (Makofi) 

 

MWENYEKITI: Ahsante. Nimekuona Mheshimiwa Lucy 

Mwakyembe. 

MHE. LUCY E. MWAKYEMBE: Mheshimiwa Mwenyekiti, 

ahsante. Nami napenda kumwuliza Mheshimiwa Naibu Waziri 

kwamba, nchi yetu tunajua inakwenda kwenye ajenda ya fifty 

fifty katika uongozi. Je, wanawafikiriaje vijana wa kike katika 

kuwapa kipaumbele katika ajira?  

 

MWENYEKITI: Majibu, Mheshimiwa Naibu Waziri kwa kifupi. 

 

NAIBU WAZIRI, OFISI YA WAZIRI MKUU, KAZI, AJIRA NA 

MAHUSIANO: Mheshimiwa Mwenyekiti, Serikalini hatutoi ajira kwa 

upendeleo, kwa maana ya kwamba sheria inasema tutatoa ajira 

bila kujali jinsia, rangi, wala kabila. Tutatoa ajira kwa usawa. Kwa 

hiyo, kuelekea Dira ya 2050 Serikali itaendeleza jitihada zake za 

kutoa ajira kwa usawa bila kujali jinsia ili kutekeleza Dira hiyo ya 

2050.  

 

Mheshimiwa Mwenyekiti, ninaomba kuwasilisha. (Makofi)  

 

MWENYEKITI: Mheshimiwa Naibu Waziri, tunakushukuru sana 

kwa majibu yako kwa maswali ya Waheshimiwa Wabunge. 

Tunakwenda Ofisi ya Waziri Mkuu, TAMISEMI. Nimwite sasa 

Mheshimiwa Asha Omar Rashid, Mbunge wa Viti Maalum aulize 

swali lake.  

 

Na. 114 

 

Ajira za Madaktari katika Hospitali za Wilaya 

 

MHE. ASHA OMAR RASHID aliuliza:- 

 

Je, lini Serikali itaongeza idadi ya Madaktari katika Hospitali 

za Wilaya ili kuboresha Huduma za Afya? 

 

MWENYEKITI: Majibu, kutoka Ofisi ya Waziri Mkuu, TAMISEMI. 

Naibu Waziri, Mheshimiwa Dkt. Jafar Rajab Seif.  

 

NAIBU WAZIRI, OFISI YA WAZIRI MKUU, TAWALA ZA MIKOA NA 

SERIKALI ZA MITAA (MHE. DKT. JAFAR R. SEIF) alijibu:- 

Mheshimiwa Mwenyekiti, kwa niaba ya Waziri wa Nchi, Ofisi 

ya Waziri Mkuu, TAMISEMI ninaomba kujibu swali la Mheshimiwa 

Asha Omar Rashid, Mbunge wa Viti Maalum, akitokea Kaskazini 

Pemba lakini pia huyu ni Mjumbe wa Kamati ya TAMISEMI.  

 

Mheshimiwa Mwenyekiti, Serikali imeendelea kutenga bajeti 

na kuajiri watumishi wa kada mbalimbali za afya nchini. Katika 

kipindi cha mwaka wa fedha 2020/2021 hadi 2025/2026 jumla ya 

watumishi wa kada mbalimbali za afya 37,921 wameajiriwa. 

Wataalamu hao ni pamoja na madaktari (MD - Medical Doctors) 

1,985 pamoja na kada nyingine 35,936. Aidha, zaidi ya 55% ya 

watumishi hawa wamepangwa katika hospitali za Halmashauri 

kote nchini. 

 

Mheshimiwa Mwenyekiti, katika mwaka wa fedha 2025/2026 

Serikali imeajiri watumishi 5,000 wa kada mbalimbali za afya 

ambapo watumishi 134 ni madaktari ambao wamepangiwa 

kutoa huduma kwenye Hospitali na vituo vya afya vinavyotoa 

huduma za upasuaji wa dharura. 

 

Mheshimiwa Mwenyekiti, Serikali itaendelea kutenga bajeti 

na kuajiri Madaktari na kuwapanga katika hospitali zenye 

upungufu katika Mamlaka za Serikali za Mitaa.  

 

Mheshimiwa Mwenyekiti, naomba kuwasilisha.  

 

MWENYEKITI: Ahsante. Mheshimiwa Asha Rashid, swali la 

nyongeza.  

 

MHE. ASHA OMAR RASHID: Mheshimiwa Mwenyekiti, ahsante 

sana kwa maswali mazuri ya Serikali. Pia, nichukue fursa hii 

kumpongeza Mheshimiwa Dkt. Samia Suhulu Hassan, kipenzi 

chetu, kwa kutoa ajira 500 za madaktari Tanzania. (Makofi) 

 

Mheshimiwa Mwenyekiti, vilevile, nataka kuuliza maswali 

mawili ya nyongeza. Je, Serikali ina mpango gani wa kuboresha 

maslahi ya madaktari katika vituo vya kutolea huduma?  

 

Mheshimiwa Mwenyekiti, swali namba mbili. Je, Serikali 

imejipangaje kuwapatia semina elekezi madaktari na watoa 

huduma, ili waweze kutumia lugha iliyo fasaha hasa wakati 

wakipokea wakina mama wakienda kujifungua hospitalini? 

(Makofi) 

 

MWENYEKITI: Majibu, Mheshimiwa Naibu Waziri.  

 

NAIBU WAZIRI, OFISI YA WAZIRI MKUU, TAWALA ZA MIKOA NA 

SERIKALI ZA MITAA, (MHE. DKT. JAFAR R. SEIF): Mheshimiwa 

Mwenyekiti, kwanza ninampongeza Mheshimiwa Asha Omar kwa 

kuuliza maswali ambayo yanagusa jamii yetu, wakina mama 

wetu, na watumishi wetu.  

 

Mheshimiwa Mwenyekiti, Serikali imeendelea kujali maslahi 

ya watumishi wetu kote nchini. Katika mwaka wa fedha 2025/2026 

na 2026/2027 tumetenga jumla ya shilingi bilioni 13 kwa ajili ya 

kulipa on calls, yaani madaktari wanapoitwa kazini, kwenda 

kufanya kazi zao za dharura. Pia, zimetengwa shilingi bilioni 10 za 

kulipa stahiki zao za likizo. Vilevile, tumetenga zaidi ya shilingi 

bilioni 7.5 kwa ajili ya kulipa stahiki zao za uhamisho.  

 

Mheshimiwa Mwenyekiti, swali la pili. Ninaomba tu 

nimhakikishie Mheshimiwa Mbunge kwamba, Ofisi ya Waziri Mkuu, 

TAMISEMI pamoja na Wizara ya Afya, tumeendelea kushirikiana 

kutoa miongozo na tumekuwa tukisisitiza sana madaktari wetu 

watoa huduma kuendelea kutoa lugha za staha, lugha za 

mawasiliano bora kazini, ili kuweza kuwahudumia wananchi wetu, 

kuwahudumia mama zetu, hasa wale wajawazito. 

 

Mheshimiwa Mwenyekiti, pia, Mheshimiwa Dkt. Samia Suluhu 

Hassan amekuwa akituelekeza sana katika hili, kuendelea kuwa 

wazalendo na kuwatibu kwa lugha stahiki wagonjwa wetu.  

 

Mheshimiwa Mwenyekiti, naomba kuwasilisha. (Makofi) 

 

MWENYEKITI: Ninakuona, Mheshimiwa Asia Abdulkarim. 

 

MHE. ASIA A. HALAMGA: Mheshimiwa Mwenyekiti, ahsante 

sana kwa kunipa nafasi ya kuuliza swali la nyongeza. Je, ni lini 

Serikali itapeleka wataalamu na vifaa tiba kwa zahanati na vituo 

vya afya vilivyokamilika katika Jimbo la Hanang?  

MWENYEKITI: Majibu.  

 

NAIBU WAZIRI, OFISI YA WAZIRI MKUU, TAWALA ZA MIKOA NA 

SERIKALI ZA MITAA, (MHE. DKT. JAFAR R. SEIF): Mheshimiwa 

Mwenyekiti, Serikali imeendelea kupeleka vifaa tiba na madaktari 

katika hospitali zote nchini. Kwa hiyo, nimwelekeze Mkurugenzi wa 

Halmashauri ya Hanang, kuendelea kupeleka watumishi katika 

zahanati yetu hii na kuendelea kutoa huduma kwa mama zetu.  

 

Mheshimiwa Mwenyekiti, ninaomba kuwasilisha.  

 

MWENYEKITI: Waheshimiwa, swali la msingi ni madaktari. 

Ameuliza kuhusu madaktari na vifaa tiba. Kwa hiyo, kama una 

swali la watumishi kwenye hospitali, siyo maswali ya ujenzi wa 

vituo vya afya.  

 

Tunaendelea, Mheshimiwa Adonis Alfred.  

 

MHE. ADONIS A. BITEGEKO: Mheshimiwa Mwenyekiti, 

ninashukuru kwa kunipa nafasi. Tunashukuru kwamba Serikali 

imejenga kituo cha afya katika Kata ya Bumbire iliyopo Kisiwani, 

lakini hiki kituo cha afya kinakabiliwa na upungufu mkubwa wa 

wataalamu wakiwemo madaktari, wafamasia, wataalamu wa 

maabara na wataalamu wa dawa za usingizi. Je, ni lini Serikali 

itapeleka wataalamu ili kuwezesha kutoa huduma bora katika 

kituo hicho? 

 

MWENYEKITI: Mheshimiwa Naibu Waziri, majibu.  

 

NAIBU WAZIRI, OFISI YA WAZIRI MKUU, TAWALA ZA MIKOA NA 

SERIKALI ZA MITAA (MHE. DKT. JAFAR R. SEIF): Mheshimiwa 

Mwenyekiti, nimwahidi mbele ya Bunge lako Tukufu, mimi na yeye 

baada ya hapa tutakaa, kwa kuwa amesema kuna upungufu 

mkubwa, basi tuchukue hatua stahiki za dharura angalau tuanze 

na reallocation ya watumishi walioko ndani ya halmashauri 

waende wakatoe huduma kwa wananchi wetu kule visiwani.  

 

MWENYEKITI: Mheshimiwa Yagi Kiaratu.  

MHE. YAGI M. KIARATU: Mheshimiwa Mwenyekiti, ninashukuru 

kwa nafasi. Hospitali ya Halmashauri ya Manispaa ya Singida ina 

daktari bingwa mmoja tu wa wanawake. Haina daktari bingwa 

wa watoto, haina daktari bingwa wa magonjwa ya ndani, 

inakosa wataalamu wa usingizi, na pia wataalamu wa mionzi 

hakuna kabisa. Bahati nzuri Mheshimiwa Naibu Waziri alikuja 

akaona hali ya hospitali ya Manispaa ya Singida ilivyo mbaya kwa 

sababu haina madaktari.  

 

MWENYEKITI: Swali. 

 

MHE. YAGI M. KIARATU: Mheshimiwa Mwenyekiti, ni lini Serikali 

itaona umuhimu wa kupeleka wataalamu hao ili kutoa huduma 

bora kwa wananchi wa Manispaa ya Singida? 

 

MWENYEKITI: Majibu. 

 

NAIBU WAZIRI, OFISI YA WAZIRI MKUU, TAWALA ZA MIKOA NA 

SERIKALI ZA MITAA (MHE. DKT. JAFAR R. SEIF): Mheshimiwa 

Mwenyekiti, mimi na Mheshimiwa Mbunge tulifanya ziara katika hii 

hospitali yetu. Ni kweli baadhi ya wataalamu tuliona upungufu 

huo na Serikali tulipokea. Hata hivyo, pale pale nilimwelekeza 

Mkurugenzi awasiliane na DMO kwanza kuangalia kutoa ajira za 

mkataba kwa ajili ya kuendelea kutoa huduma za mionzi katika 

hospitali yetu hii ya Singida.  

 

Mheshimiwa Mwenyekiti, niendelee kumhakikishia 

Mheshimiwa Mbunge na wananchi wa Jimbo la Singida kwamba, 

tutaendelea kuelekeza wataalamu hasa wale kwenye zile 

taaluma ambazo ni chache, tuna uhaba kuendelea kupeleka 

wataalamu katika hii hospitali yetu ambayo ni nzuri, inahudumia 

wananchi wengi na ina majengo bora.  

 

MWENYEKITI: Mheshimiwa Regina Malima, nimekuona.  

 

MHE. DKT. REGINA C. MALIMA: Mheshimiwa Mwenyekiti, 

ninashukuru kwa kunipatia nafasi ya kuuliza swali la nyongeza. Je, 

Serikali ina mpango gani wa kuweka utaratibu wa kuwapatia 

nafasi wanafunzi wanaosoma udaktari nje ya nchi pindi 

wanaporejea ili warejee na wasaidie kupunguza changamoto ya 

madaktari iliyopo katika hospitali zetu za wilaya?  

 

MWENYEKITI: Mheshimiwa Naibu Waziri, majibu.  

 

NAIBU WAZIRI, OFISI YA WAZIRI MKUU, TAWALA ZA MIKOA NA 

SERIKALI ZA MITAA (MHE. DKT. JAFAR R. SEIF): Mheshimiwa 

Mwenyekiti, tunatambua madaktari wanaopata mafunzo nje ya 

nchi na wanaporudi huwa kwanza wanapokelewa na TCU 

kuweza ku-verify vyeti vyao. Pia wanapokelewa na Wizara yetu ya 

afya, wanapitia katika mafunzo ya internship katika hospitali zetu 

mbalimbali nchini, baada ya hapo huwa wanaomba ajira kama 

wanavyoomba wengine na wameendelea kuajiriwa katika 

hospitali zetu. 

 

Mheshimiwa Mwenyekiti, nimhakikishie Mheshimiwa Mbunge, 

tutaendelea kuajiri madaktari wanaosoma nje na ndani ya nchi 

kwa maana ya kwamba wote wanapata mafunzo sawa, na 

wanaporejea nchini huwa bado wanapewa mafunzo pia na 

uzalendo wa kutoa lugha stahiki kwa wananchi wetu.  

 

MWENYEKITI: Mheshimiwa Husna Sekiboko.  

 

MHE. HUSNA J. SEKIBOKO: Mheshimiwa Mwenyekiti, 

ninakushukuru sana. Kwa kuwa tunafahamu kwamba Serikali 

inaajiri madaktari kulingana na upatikanaji wa fedha, naomba 

idadi ya madaktari wanaajiriwa katika mpango wa Serikali kwa 

kila mwaka wa bajeti? 

 

MWENYEKITI: Mheshimiwa Naibu Waziri, majibu.  

 

NAIBU WAZIRI, OFISI YA WAZIRI MKUU, TAWALA ZA MIKOA NA 

SERIKALI ZA MITAA (MHE. DKT. JAFAR R. SEIF): Mheshimiwa 

Mwenyekiti, sijasikia vizuri pale mwishoni.  

 

MWENYEKITI: Mheshimiwa Husna, ninaomba urudie tena 

swali pale mwishoni tu ndiyo hakusikia.  

 

MHE. HUSNA J. SEKIBOKO: Mheshimiwa Mwenyekiti, Serikali 

inaajiri kutokana na upatikanaji wa fedha. Ni upi mpango wa 



17 APRILI, 2026 

13 
 

Serikali, au ni idadi ya madaktari wangapi ipo katika mpango wa 

ajira ya madaktari kuajiriwa kila mwaka? 

 

MWENYEKITI: Mheshimiwa Naibu Waziri, kama huna takwimu, 

basi tutafanya rejea alilete swali kama swali la msingi.  

 

NAIBU WAZIRI, OFISI YA WAZIRI MKUU, TAWALA ZA MIKOA NA 

SERIKALI ZA MITAA (MHE. DKT. JAFAR R. SEIF): Mheshimiwa 

Mwenyekiti, sina takwimu sahihi, lakini nimhakikishie Mheshimiwa 

Sekiboko kwamba, uhitaji tunaopata kutoka katika vituo vyetu 

vya afya ndiyo tunaufanyia kazi. Hili aliliona Mheshimiwa Rais Dkt. 

Samia Suluhu Hassan kwa kuanza kuajiri wataalamu wa afya 5,000 

ili kuhakikisha tunatoa huduma katika vituo vyetu.  

 

Mheshimiwa Mwenyekiti, nimhakikishie Mheshimiwa Mbunge 

kwamba tutaendelea kuajiri madaktari, na kuna kipindi 

tunaelekeza madaktari wa mkataba waajiriwe ili kwenda 

kuhakikisha tunaendelea kutoa huduma.  

 

MWENYEKITI: Mheshimiwa Japhael Lufungija, nilikuona.  

 

MHE. JAPHAEL M. LUFUNGIJA: Mheshimiwa Mwenyekiti, 

ninakushukuru kwa nafasi. Ninapenda kuuliza, Jimbo la Uliyankulu 

ni jimbo ambalo liko mbali sana na huduma za hospitali ya wilaya, 

lakini lina vituo vya afya vitano. Kituo cha Afya cha Kashishi 

hakina MD hata mmoja, na Kituo cha afya cha Mwongozo, 

hakina MD hata mmoja.  Hata hivyo vituo vya afya vya Ilege, 

Uyoa pamoja na Ulyankulu vina MD mmoja mmoja. Nini mpango 

wa Serikali wa kuhakikisha kwamba MDs wanapatikana kwenye 

hayo maeneo?  

 

MWENYEKITI: Mheshimiwa Naibu Waziri, majibu.  

 

NAIBU WAZIRI, OFISI YA WAZIRI MKUU, TAWALA ZA MIKOA NA 

SERIKALI ZA MITAA (MHE. DKT. JAFAR R. SEIF): Mheshimiwa 

Mwenyekiti, ninaomba kumjibu Mheshimiwa Mbunge wa 

Ulyankulu kaka yangu, na mara zote tumekuwa tukizungumza 

haya, na alishakuja pale Wizarani, TAMISEMI tukakaa vizuri 

kuangalia namna gani tuwapate hawa MDs wawili angalau 

waende wakaendelee kutoa huduma.  

Mheshimiwa Mwenyekiti, nimhakikishie Mheshimiwa Mbunge 

na wananchi wa Jimbo la Ulyankulu, sisi kama Serikali Ofisi ya 

Waziri Mkuu, TAMISEMI, tutaendelea kuelekeza wataalamu wetu ili 

waendelee kutoa huduma katika vituo vyetu vya afya.  

 

MWENYEKITI: Mheshimiwa Fagason Nkingwa, nimekuona.  

 

MHE. FAGASON A. NKINGWA: Mheshimiwa Mwenyekiti, 

ninashukuru kwa nafasi hii ili nami niweze kuuliza swali la 

nyongeza. Jimbo langu la Mbogwe lina kata 17, lakini hizi kata 

zote 17 yapo maboma ya zahanati ambayo wananchi wa… 

 

MWENYEKITI: Mheshimiwa Mbunge, swali la msingi ni 

watumishi. Kwa hiyo, unaweza ukatafuta muda mwingine wa 

kuuliza hilo swali. Tunaendelea na Mheshimiwa Boniphace Getere. 

 

MHE. BONIPHACE M. GETERE: Mheshimiwa Mwenyekiti, 

ninakushukuru. Kituo cha Afya Unyali, Kituo cha Afya Mgeta, Kituo 

cha Afya Behinga ambacho ni kipya, watumishi hawapo, kuna 

watumishi wawili, watatu. Ni lini sasa mtapeleka watumishi kwenye 

hayo maeneo?  

 

MWENYEKITI: Majibu.  

 

NAIBU WAZIRI, OFISI YA WAZIRI MKUU, TAWALA ZA MIKOA NA 

SERIKALI ZA MITAA (MHE. DKT. JAFAR R. SEIF): Mheshimiwa 

Mwenyekiti, nimepokea changamoto za upungufu wa watumishi 

hao kwa niaba ya Waziri wa Nchi, Ofisi ya Waziri Mkuu, TAMISEMI. 

Mimi na Mheshimiwa Mbunge tutakaa chini kuangalia namna 

gani ya kuwapata hawa MD ili tuweze kuwaelekeza katika vituo 

vya afya ambavyo Mheshimiwa Getere ameviorodhesha.  

 

MWENYEKITI: Waheshimiwa Wabunge, tunaendelea, bado 

tuko Ofisi ya Waziri Mkuu, TAMISEMI. Sasa nimwite Mheshimiwa 

Engineer Ramadhani Hamza Singano, Mbunge wa Bumbuli aulize 

swali lake.  

Na. 115 

 

Usimamizi na Uwezeshwaji wa Mikopo 10% 

 

MHE. RAMADHANI H.  SINGANO aliuliza: - 

 

Je, Serikali inahakikisha vipi kuwa mikopo ya pato la 

halmashauri linawafikia vijana? 

 

MWENYEKITI: Mheshimiwa Waziri, majibu kwa niaba yake, 

Naibu Waziri Mheshimiwa Dkt. Festo John Dugange.  

 

NAIBU WAZIRI, OFISI YA WAZIRI MKUU, TAWALA ZA MIKOA NA 

SERIKALI ZA MITAA (MHE. DKT. FESTO J. DUGANGE) alijibu: - 

 

Mheshimiwa Mwenyekiti, kwa niaba ya Waziri wa Nchi, Ofisi 

ya Waziri Mkuu, TAMISEMI, ninaomba kujibu swali la Mheshimiwa 

Engineer Ramadhani Hamza Singano, Mbunge wa Jimbo la 

Bumbuli, kama ifuatavyo: - 

 

Mheshimiwa Mwenyekiti, Serikali inahakikisha mikopo ya 10% 

inawafikia vijana kwa kuzingatia Sheria ya Fedha za Serikali za 

Mitaa, Sura ya 290, pamoja na Kanuni na Mwongozo wa Utoaji na 

Usimamizi wa Mikopo kwa Vikundi vya Wanawake, Vijana na 

Watu Wenye Ulemavu za mwaka 2024. Katika kipindi cha kuanzia 

Julai, 2024 hadi Februari, 2026, jumla ya shilingi bilioni 118.03 

zimetolewa kwa vikundi vya vijana 8,165 vyenye wanachama 

44,754 nchini kote. 

 

Mheshimiwa Mwenyekiti, kwa mujibu wa kifungu cha 5(2)(b) 

cha Kanuni za Utoaji na Usimamizi wa Mikopo kwa Vikundi vya 

Wanawake, Vijana na Watu Wenye Ulemavu za mwaka 2024, 

asilimia nne ya mapato ya ndani yasiyolindwa hutengwa 

mahususi kwa ajili ya vijana. Hivyo mapato haya hulindwa 

kikanuni.  

 

Mheshimiwa Mwenyekiti, aidha, Serikali inatumia mfumo wa 

kielektroniki wa WEZESHA Portal katika usajili wa vikundi, uwasilishaji 

wa maombi na usimamizi wa utoaji wa mikopo, huku Maafisa 

Maendeleo ya Jamii wakiendelea kutoa elimu na kusaidia vijana 

kuandaa miradi yenye tija ili waweze kukopesheka kwa urahisi. 

 

Mheshimiwa Mwenyekiti, Serikali itaendelea kuimarisha 

usimamizi wa mikopo hii ya uwezeshaji ili vijana wajiajiri, waongeze 

kipato na kuchangia kikamilifu katika kukuza uchumi wa nchi. 

 

MWENYEKITI: Mheshimiwa Engineer Ramadhani Singano.  

 

MHE. RAMADHANI H. SINGANO: Mheshimiwa Mwenyekiti, 

kwanza nipongeze kwa majibu mazuri ya Serikali. Hapa nina 

maswali mawili ya nyongeza. Swali la kwanza, kwa kuwa NIDA 

ndiyo kitambulisho kikuu cha Kitaifa kwa vijana hawa ili waweze 

kuwa na sifa za kuomba hiyo mikopo, lakini katika Jimbo langu la 

Bumbuli maeneo mengi ni tatizo, je, ipi kauli ya Serikali kwa zile 

mamlaka zinazosimamia hili ili liweze kutekelezwa mara moja, 

vijana wasikose hii fursa? 

 

Mheshimiwa Mwenyekiti, la pili. Serikali ina mpango gani 

madhubuti wa kufuatilia na kuhakikisha kwamba hili jambo 

linaenda kwa usawa katika maeneo ya majimbo yetu?  

 

MWENYEKITI: Mheshimiwa Naibu Waziri, majibu.  

 

NAIBU WAZIRI, OFISI YA WAZIRI MKUU, TAWALA ZA MIKOA NA 

SERIKALI ZA MITAA (MHE. DKT. FESTO J. DUGANGE): Mheshimiwa 

Mwenyekiti, kwanza nimpongeze sana Mheshimiwa Eng. 

Ramadhani Hamza Singano, Mbunge wa Bumbuli kwa namna 

ambavyo anawakilisha na kuwasemea wananchi wa Jimbo la 

Bumbuli kwa uthabiti wa hali ya juu.  

 

Mheshimiwa Mwenyekiti, nimhakikishie tu kwamba Serikali 

baada ya kuweka utaratibu, sheria na kanuni za mikopo ya 10%, 

eneo la mikopo ya vijana asilimia nne ni eneo ambalo 

linasimamiwa kwa ukaribu mkubwa kwa sababu Serikali 

inatambua changamoto ya ajira kwa vijana.  

 

Mhesimiwa Mwenyekiti, kwa hiyo, ninaomba nimhakikishie 

Mheshimiwa Mbunge katika Jimbo la Bumbuli, na katika majimbo 

yote kote nchini ambako kuna changamoto ya vijana kupata 

mikopo hii kwa urahisi kwa wakati na kwa uwazi, Serikali 

itaendelea kuboresha mifumo yake kuendelea kufanya usimamizi 

na kutoa elimu ili vijana waweze kupata mikopo kiurahisi.  

 

Mheshimiwa Mwenyekiti, la pili, mkakati wa Serikali ni 

kuendelea kuboresha, na ndiyo maana tumepitia kanuni zetu za 

mikopo 2024. Hata hivyo, tunaendelea kufanya tathmini kuona 

ufanisi wa utoaji wa hii mikopo na tutaendelea kuboresha, lengo 

likiwa makundi haya ya wanawake, vijana na watu wenye 

ulemavu wapate mikopo kwa utaratibu mwepesi zaidi, lakini kwa 

ufanisi mkubwa zaidi.  

 

MWENYEKITI: Mheshimiwa Asya Omar, swali la nyongeza.  

 

MHE. ASYA SHARIF OMAR: Mheshimiwa Mwenyekiti, 

ninakushukuru kwa kunipa hii nafasi ya kuuliza swali moja la 

nyongeza. Ninataka kujua, je, katika mikopo hii ya 10%, 

wanawake wamenufaika vipi, hasa tukizingatia mahitaji 

yameendelea kuwa makubwa? (Makofi) 

 

MWENYEKITI: Mheshimiwa Naibu Waziri, majibu.  

 

NAIBU WAZIRI, OFISI YA WAZIRI MKUU, TAWALA ZA MIKOA NA 

SERIKALI ZA MITAA (MHE. DKT. FESTO J. DUGANGE): Mheshimiwa 

Mwenyekiti, ninampongeza sana Mheshimiwa Asya, amekuwa 

msemaji sana wa masuala ya mikopo ya 10%, kuwatetea 

wanawake kote nchini. Kwa kweli katika hii mikopo ya 10% 

ambayo inawahusu wanawake, vijana na watu wenye ulemavu, 

kundi ambalo limenufaika zaidi, lakini limekuwa na muhemko 

mkubwa wa kupata hii mikopo ni kundi la wanawake.  

 

Mheshimiwa Mwenyekiti, katika mikopo yetu kwa mfano 

katika kipindi cha Julai, 2024 mpaka Disemba, 2025 Serikali 

ilipanga kutoa jumla ya mikopo ya shilingi bilioni 253, lakini mpaka 

Disemba, 2025 imeshatolewa mikopo ya shilingi bilioni 230 sawa 

na 91%.  

 

Mheshimiwa Mwenyekiti, kwa hiyo, tunaona ufanisi ni 

mkubwa, vikundi vya wajasiriamali wanawake wameendelea 

kunufaika, na wapo ambao wame-graduate baada ya kupata 

mikopo ya 10%, wameweza kujiwekeza zaidi, wamekuwa 

wafanyabiashara wakubwa na wame-graduate, sasa hawakopi 

10%, wanaendelea kukopa kwenye benki na maeneo mengine. 

 

Mheshimiwa Mwenyekiti, kwa hiyo, tutaendelea kusimamia 

eneo hili kuhakikisha vikundi ambavyo vinakopa vinajenga uwezo 

wa kiuchumi na ku-graduate, kuhitimu kuendelea mbele wakati 

tunachukua vikundi vingine ambavyo havina uwezo mzuri wa 

kiuchumi.    

 

MWENYEKITI: Mheshimiwa Yannick Ndoinyo, nilikuona.  

 

MHE. YANNICK I. NDOINYO: Mheshimiwa Mwenyekiti, 

ahsante sana, nami ninataka kufahamu kutoka kwa Wizara kama 

ina report iliyoonyesha idadi ya mikopo ambayo wameshaitoa 

toka wameanza kutoa hii mikopo na ni kiasi gani maisha ya 

wananchi yamebadilika kwa kutumia hii mikopo? Kama mpo 

tayari kutuonyesha report kama hiyo.  

 

MWENYEKITI: Mheshimiwa Waziri, kama una majibu.  

 

NAIBU WAZIRI, OFISI YA WAZIRI MKUU, TAWALA ZA MIKOA NA 

SERIKALI ZA MITAA (MHE. DKT. FESTO J. DUGANGE): Mheshimiwa 

Mwenyekiti, suala hili linahitaji takwimu nami ninaomba nilifanyie 

kazi, tutampa takwimu Mheshimiwa Mbunge wa Ngorongoro ili 

tuweze kumpa figure za fedha ambazo zimeshakopeshwa tangu 

tumeanza na mpaka sasa na marejesho jinsi ambavyo 

yametolewa.  

 

MWENYEKITI: Ahsante. Nimemwona Mheshimiwa Athumin 

Mapalilo.  

 

MHE. ATHUMIN O. MAPALILO: Mheshimiwa Mwenyekiti, 

ahsante kwa kunipa nafasi ya kuuliza swali la nyongeza. Uzoefu 

unaonyesha kwamba mikopo hii ya wanawake, vijana na watu 

wenye ulemavu, mara wanavyoipata inadumu kwa muda mfupi 

sana, kama miezi mitatu, sita mpaka saba. Baada ya hapo miradi 

yao inakufa. Sasa ninataka kufahamu, je, Serikali ina mpango 

gani wa kuhakikisha kwamba miradi hii na mitaji yao inakuwa 

endelevu? (Makofi) 

MWENYEKITI: Mheshimiwa Naibu Waziri, majibu.  

 

NAIBU WAZIRI, OFISI YA WAZIRI MKUU, TAWALA ZA MIKOA NA 

SERIKALI ZA MITAA (MHE. DKT. FESTO J. DUGANGE): Mheshimiwa 

Mwenyekiti, mikopo hii ya 10% ina sura mbili. Sura ya kwanza ni 

wajasiriamali ambao tayari wanashughuli zao za kiuchumi, wana 

uzoefu nazo na wanajua marejesho yao yako ndani ya uwezo wa 

mikopo ambayo wanaichukua. 

 

Mheshimiwa Mwenyekiti, katika hili kundi tumekuwa hatupati 

changamoto ya biashara hizo kufa ndani ya muda mfupi, lakini 

kuna kundi la pili la wale ambao wanaanza kufanya biashara 

kupitia mikopo ya 10% ambao wamejiunga kama kikundi cha 

wajasiriamali. 

 

Mheshimiwa Mwenyekiti, hatua ambazo Serikali imechukua, 

kwanza, tumeanzisha Kamati za mikopo ya 10%, ngazi ya kata, 

ngazi ya halmashauri na ngazi ya mikoa; Maafisa Maendeleo ya 

Jamii katika ngazi za kata na halmashauri; watendaji wa kata na 

tunaelekea kwenye watendaji wa vijiji kuwapa elimu ili 

kuwawezesha wajasiriamali kupata elimu na mbinu bora za 

kufanya biashara ili ziwe endelevu na waweze kunufaika na 

mikopo hii ya 10%.  

 

Mheshimiwa Mwenyekiti, kwa hiyo, tumechukua maoni ya 

Mheshimiwa Mbunge, tumeendelea kuyafanyia kazi na 

tutaendelea kuyafanyia kazi ili kuhakikisha hii mikopo inaleta tija 

kwa makundi yanayotakiwa.  

 

MWENYEKITI: Waheshimiwa Wabunge, bado tupo Ofisi ya 

Waziri Mkuu, TAMISEMI. Sasa nimwite Mheshimiwa Najma Murtaza 

Giga, swali lake litaulizwa kwa niaba na Mheshimiwa Paschal 

Chinyele.  

Na. 116 

 

Kuboresha Barabara za Mitaa katika Jiji la Dodoma 

 

MHE. PASCHAL I. CHINYELE K.n.y. MHE. NAJMA MURTAZA 

GIGA aliuliza: - 

 

Je, Serikali ina mpango gani wa kuziboresha Barabara za 

Mitaa katika Jiji la Dodoma ikizingatiwa linakua kwa kasi? 

 

MWENYEKITI: Mheshimiwa Naibu Waziri, majibu.  

 

NAIBU WAZIRI, OFISI YA WAZIRI MKUU, TAWALA ZA MIKOA NA 

SERIKALI ZA MITAA (MHE. DKT. FESTO J. DUGANGE) alijibu: - 

 

Mheshimiwa Mwenyekiti, kwa niaba ya Waziri wa Nchi, Ofisi 

ya Waziri Mkuu, TAMISEMI, ninaomba kujibu swali la Mheshimiwa 

Najma Murtaza Giga, Mbunge wa Viti Maalum, kama ifuatavyo: - 

 

Mheshimiwa Mwenyekiti, Jiji la Dodoma ni Makao Makuu ya 

nchi yetu, hivyo kumekuwa na ongezeko la watu na ukuaji wa 

kasi wa jiji, hivyo kuongeza mahitaji ya barabara za mitaa. 

 

Mheshimiwa Mwenyekiti, Serikali inaendelea kujenga na 

kuboresha miundombinu ya barabara za mitaa ya Jiji la Dodoma, 

ambapo katika kipindi cha mwaka 2021/2022 hadi 2024/2025 

jumla ya shilingi bilioni 59.6 zimetumika. 

 

Mheshimiwa Mwenyekiti, hata hivyo, katika mwaka wa 

fedha 2025/2026 jumla ya shilingi bilioni 6.12 zimetumika kujenga 

na kukarabati barabara za lami za mitaa. Aidha, katika mwaka 

wa fedha 2026/2027 Serikali imetenga shilingi bilioni 10.23 kwa ajili 

ya ujenzi na ukarabati wa barabara za mitaa za Jiji la Dodoma. 

 

MWENYEKITI: Mheshimiwa Paschal Chinyele, swali la 

nyongeza.   

 

MHE. PASCHAL I. CHINYELE: Mheshimiwa Mwenyekiti, ahsante 

sana kwa majibu mazuri ya Serikali. Hata hivyo, nina maswali 

mawili ya nyongeza. Kwa kuwa, Serikali imeamua kuhamia 

Dodoma, na kwa kuwa, Jiji la Dodoma linazidi kupanuka siku hadi 

siku, na kwa kuwa, katika baadhi ya kata za pembezoni, sasa 

ujenzi unafanyika kiholela kwa sababu hakuna barabara za 

mitaani, je, Serikali haioni kiwango hicho cha shilingi bilioni 10 

kilichotengwa ni kidogo kulingana na hali halisi ya Jiji la Dodoma 

linavyopanuka na linahitaji barabara nyingi zaidi, kwamba walau 

Serikali ingeweka zaidi ya shilingi bilioni 10 ingekuwa na afadhali? 

Hilo ni swali la kwanza.  

 

Mheshimiwa Mwenyekiti, swali la pili, Serikali imejipanga vipi 

kujenga barabara za lami katika mitaa ya Makole, Medeli, 

Matumbulu, Chigongwe, Mbabala, Mbalawala, Nala, pamoja na 

Mpunguzi?  

 

MWENYEKITI: Mheshimiwa Naibu Waziri, majibu.  

 

NAIBU WAZIRI, OFISI YA WAZIRI MKUU, TAWALA ZA MIKOA NA 

SERIKALI ZA MITAA (MHE. DKT. FESTO J. DUGANGE): Mheshimiwa 

Mwenyekiti, nimpongeze sana Mheshimiwa Paschal Chinyele, 

Mbunge wa Jimbo la Dodoma Mjini kwa kazi kubwa anayoifanya 

na kwa hakika anawasemea wananchi wa Dodoma Mjini.  

 

Mheshimiwa Mwenyekiti, Jiji la Dodoma ni Makao Makuu ya 

Nchi na dhamira ya Serikali ni kuhakikisha tunajenga makao 

makuu ya nchi ya kisasa yenye barabara na miundombinu bora. 

Ndiyo maana katika kipindi cha miaka mitano Serikali imeendelea 

kujenga barabara za mitaa.  

 

Mheshimiwa Mwenyekiti, hata hivyo, tunafahamu, pamoja 

na fedha hizi ambazo zimetengwa kwa ajili ya ujenzi wa 

barabara, Serikali imekuja na mpango mahsusi kwa ajili ya 

kujenga barabara katika Jiji la Dodoma. Mpango ambao unaitwa 

Dodoma Integrated Sustainable Transport Program ambao 

barabara za TANROADS pamoja na za TARURA zitajengwa kwa 

kiwango kikubwa. Hivi sasa Serikali iko hatua za manunuzi kwa ajili 

ya kumpata Consultant kwa ajili ya design ya mradi na 

kuhakikisha tunajenga barabara hizo. (Makofi) 

 

Mheshimiwa Mwenyekiti, kwa hiyo, nimhakikishie 

Mheshimiwa Mbunge kwamba lengo la Serikali ni kuendelea 

kuboresha barabara katika kata za pembezoni ambazo 

amezitaja: Kata ya Mbalawala, Mbabala, Matumbulu, Mpunguzi, 

Chigongwe na Nala. Hizi ni sehemu ya barabara ambazo 

zitakwenda kujengwa kuhakikisha kwamba jiji letu linakuwa na 

barabara bora, pamoja na barabara za mitaa yote. (Makofi) 

 

MWENYEKITI: Nimemwona Mheshimiwa Jackson Kiswaga.  

 

MHE. JACKSON G. KISWAGA: Mheshimiwa Mwenyekiti, 

ahsante sana kwa kunipa nafasi. Barabara za Jimbo la Kalenga 

zimeharibika sana kutokana na mvua nyingi. Je, Serikali ina 

mpango gani wa haraka ili kupeleka sasa fedha ili tufanye 

ukarabati wa hizo barabara? 

 

MWENYEKITI: Mheshimiwa Naibu Waziri, majibu. 

 

NAIBU WAZIRI, OFISI YA WAZIRI MKUU, TAWALA ZA MIKOA NA 

SERIKALI ZA MITAA (MHE. DKT. FESTO J. DUGANGE): Mheshimiwa 

Mwenyekiti, ninampongeza Mheshimiwa Kiswaga, Mbunge wa 

Jimbo la Kalenga. Ni kweli wiki mbili zilizopita tulikuwa ziara katika 

jimbo lake, tumejionea barabara nyingi zimeharibika kutokana na 

mvua. Hali hii ipo katika majimbo yote kote nchini.  

 

Mheshimiwa Mwenyekiti, Serikali imeendelea kufanya 

tathmini ya mahitaji ya fedha kwa ajili ya marekebisho, ujenzi na 

ukarabati wa barabara hizi. Kama ambavyo Mheshimiwa Waziri 

wetu wa Nchi, Ofisi ya Waziri Mkuu alivyowasilisha juzi wakati wa 

bajeti yetu, zaidi ya shilingi bilioni 98 mpaka sasa zinahitajika, lakini 

tathmini bado zinaendelea. 

 

 Mheshimiwa Mwenyekiti, ninamhakikishia Mheshimiwa 

Mbunge kwamba, tunaendelea kufanya tathmini na Serikali 

inaandaa fedha kwa ajili ya ukarabati, na tayari shilingi bilioni 21.3 

zimeshapelekwa katika majimbo mbalimbali hapa nchini kwa ajili 

ya kuendelea kufanya marekebisho, na zoezi hili ni endelevu. 

 

MWENYEKITI: Nimekuona Mheshimiwa Agnesta Kaiza. 

 

MHE. AGNESTA L. KAIZA: Mheshimiwa Mwenyekiti, 

ninakushukuru kwa kuniona. Barabara zote za mitaa yote ya 

Jimbo la Segerea ni mbovu, na nyingi hazipitiki kabisa. Nikitolea 

mfano wa barabara ya kutoka Kwa Bibi kuelekea Zahanati ya 

Segerea haipitiki kabisa, na hivi sasa imefungwa kabisa na 

wananchi wanakosa huduma.  

 

Mheshimiwa Mwenyekiti, Swali langu kwa Serikali, je, 

Mheshimiwa Waziri yupo tayari kuambatana na mimi kwenye 

kipindi hiki cha Bunge la Bajeti, twende akajionee ndani ya Jimbo 

la Segerea ili aweze kuwapa neno wananchi wa Jimbo la 

Segerea. (Makofi) 

 

MWENYEKITI: Majibu.  

 

NAIBU WAZIRI, OFISI YA WAZIRI MKUU, TAWALA ZA MIKOA NA 

SERIKALI ZA MITAA (MHE. DKT. FESTO J. DUGANGE): Mheshimiwa 

Mwenyekiti, ninakushukuru sana na nimpongeze Mheshimiwa 

Agnesta. Barabara nyingi ni mbovu, siyo zote, zipo ambazo 

zinapitikia, lakini zilizo nyingi zina changamoto na Mheshimiwa 

Mbunge amesema mara kadhaa.  

 

Mheshimiwa Mwenyekiti, ninamhakikishia kabisa Mheshimiwa 

Mbunge kwamba Serikali hii inathamini wananchi wa Jimbo la 

Segerea. Kwa hiyo, tutaambatana naye, tutapanga muda 

mwafaka, tukakague barabara zile, lakini tuone namna nzuri ya 

kuhakikisha barabara zinajengwa ili wananchi wa Jimbo la 

Segerea waweze kufurahia matunda ya Serikali yao. 

 

MWENYEKITI: Ninakuona Mheshimiwa Christina Mndeme 

 

MHE. CHRISTINA S. MNDEME: Mheshimiwa Mwenyekiti, kwa 

kuwa Serikali imekuwa ikitoa fedha nyingi kwa ajili ya 

matengenezo na ujenzi wa barabara za mijini na vijijini, na kwa 

kuwa kipindi hiki cha mvua, barabara nyingi zimeharibika na hivyo 

kusababisha changamoto nyingi, je, Serikali ina mpango gani wa 

haraka wa ukarabati wa barabara za mijini na vijijini na hususan 

za Mkoa wa Tabora ambazo zimeharibika kwa mvua? (Makofi) 

 

MWENYEKITI: Majibu ya ujumla 

NAIBU WAZIRI, OFISI YA WAZIRI MKUU, TAWALA ZA MIKOA NA 

SERIKALI ZA MITAA (MHE. DKT. FESTO J. DUGANGE): Mheshimiwa 

Mwenyekiti, ninakushukuru. Ninampongeza sana Mheshimiwa Dkt. 

Christina. Ni kweli kwamba barabara nyingi zimekuwa zikijengwa, 

na katika bajeti yetu tumeona dhamira nzuri kabisa ya Serikali 

kuongeza bajeti mpaka shilingi trilioni 1.2 barabara za TARURA. 

Kwa hiyo, hii ni dhamira ya wazi ya Serikali kwamba inatambua 

umuhimu wa barabara na inaendelea kuongeza bajeti kwa ajili 

ya ujenzi barabara hizo.  

 

Mheshimiwa Mwenyekiti, ninamhakikishia Mheshimiwa 

Mbunge, pamoja na ujenzi wa barabara hizi, Ofisi ya Waziri Mkuu 

TAMISEMI kupitia TARURA, tunafanya tathmini ya kuboresha design 

ya barabara zetu, kama Mheshimiwa Waziri alivyosema katika 

kuhitimisha. Tunafikiria kuanza kuwa na concrete strips hasa 

kwenye maeneo ya milima, miteremko na yenye mvua nyingi ili 

tuweze kuwa na barabara zinazodumu ambazo hazitumii fedha 

kila mwaka.  

 

Mheshimiwa Mwenyekiti, kwa hiyo, nimhakikishie 

Mheshimiwa Mbunge kwamba katika mpango wa sasa ambao 

tunaendelea nao wa kuandaa fedha za dharura kwa ajili ya 

ukarabati wa barabara zilizoathirika na mvua, tutahakikisha 

barabara za Mkoa wa Tabora zinapewa kipaumbele ili wananchi 

wa Mkoa wa Tabora waweze kupata huduma bora za usafiri na 

usafirishaji. (Makofi) 

 

MWENYEKITI: Ninakuona Mheshimiwa Oscar Kikoyo. 

 

MHE. DKT. OSCAR I. KIKOYO: Mheshimiwa Mwenyekiti, Wilaya 

ya Muleba ni kati ya wilaya ambazo zina maeneo mengi oevu na 

barabara nyingi zimekatika. Kwa mfano, kutoka Runazi kwenda 

Kyebitembe mpaka daladala haziwezi kutoa huduma. Je, Serikali 

ina mkakati gani kuhakikisha kwamba wilaya kama Muleba 

ambazo zina maeneo mengi oevu zinatengewa bajeti mbadala ili 

iweze kukarabati pindi mvua zinapoharibu barabara zetu? 

(Makofi) 

 

MWENYEKITI: Majibu, Mheshimiwa Naibu Waziri. 

NAIBU WAZIRI, OFISI YA WAZIRI MKUU, TAWALA ZA MIKOA NA 

SERIKALI ZA MITAA (MHE. DKT. FESTO J. DUGANGE): Mheshimiwa 

Mwenyekiti, ninakushukuru. Nimpongeze Dkt. Kikoyo Mbunge wa 

Muleba Kusini, na nimhakikishie tu kwamba Serikali inatambua, 

kutokana na tofauti za hali za kijiografia katika nchi yetu, yapo 

maeneo yenye mvua nyingi na ardhi oevu zaidi. Pia yapo 

maeneo yenye milima mingi zaidi. Kwa hiyo, Serikali inapitia 

utaratibu wa formula ya kugawa fedha za barabara kwenye 

majimbo na wilaya zetu ili fedha ziendane na hali ya kijiografia na 

kuhakikisha kwamba barabara zinajengwa kwa ufanisi mkubwa.  

 

Mheshimiwa Mwenyekiti, kwa hiyo, nimhakikishie 

Mheshimiwa Kikoyo, wakati formula hiyo itakapokuwa ipo tayari, 

tutahakikisha Jimbo la Muleba linapewa kipaumbele 

kinachostahili. (Makofi) 

 

MWENYEKITI: Nimekuona Mheshimiwa Dkt. Neema Majule. 

 

MHE. DKT. NEEMA P. MAJULE: Mheshimiwa Mwenyekiti, mvua 

za mwaka huu zimeharibu sana barabara nyingi za hapa 

Dodoma. Je, Serikali imejipanga vipi kujenga mitaro ya kudumu ili 

mwaka ambao unakuwa na mvua nyingi, uweze kunusuru 

barabara za Mkoa wa Dodoma, kwa maana hapa Wabunge 

wengi ndipo tunapoishi? Ahsante. (Makofi) 

 

MWENYEKITI: Majibu. 

 

NAIBU WAZIRI, OFISI YA WAZIRI MKUU, TAWALA ZA MIKOA NA 

SERIKALI ZA MITAA (MHE. DKT. FESTO J. DUGANGE): Mheshimiwa 

Mwenyekiti, nimpongeze sana Mheshimiwa Dkt. Neema Majule, 

msemaji mzuri sana wa wananchi wa Mkoa wa Dodoma na 

hakika wanawake wa Mkoa wa Dodoma wamepata mwakilishi 

wao katika Bunge la Jamhuri ya Muungano wa Tanzania.  

 

Mheshimiwa Mwenyekiti, nimhakikishie tu Mheshimiwa 

Mbunge na wananchi wa Jiji la Dodoma kwamba, Serikali katika 

mipango yake imeboresha design ya barabara zetu kwamba 

barabara yoyote inayojengwa lazima iwe na mifereji, tena mifereji 

ya kudumu. 

Mheshimiwa Mwenyekiti, kwa kujenga mifereji, tunafanya 

barabara ziishi kwa muda mrefu na kuepusha gharama za mara 

kwa mara za ukarabati. Kwa hiyo, tuna mpango huo katika 

barabara zote tunazoendelea kujenga, na zote ambazo tayari 

zimejengwa, nyingi zina mifereji na zile ambazo hazina mifereji 

tunaendelea kujenga mifereji ili barabara ziwe imara zaidi. 

 

MWENYEKITI: Waheshimiwa, tunaendelea na Ofisi ya 

Makamu wa Rais Muungano na Mazingira. Nimwite sasa 

Mheshimiwa Josephine Joseph Kapoma, Mbunge wa Viti 

Maalum, aulize swali lake. 

 

Na. 117 

 

Elimu kwa Wananchi Kuhusu Biashara ya Hewa ya Ukaa 

 

MHE. JOSEPHINE J. KAPOMA aliuliza: - 

 

Je, Serikali ina mkakati gani wa kufikisha elimu kwa wananchi 

kuhusu Biashara ya Hewa ya Ukaa kwa kuwa ni miongoni mwa 

biashara kubwa duniani? 

 

MWENYEKITI: Kwa niaba ya Waziri, Mheshimiwa Naibu Waziri 

Kwagilwa Reuben Nhamanilo, majibu.  

 

NAIBU WAZIRI, OFISI YA MAKAMU WA RAIS, MUUNGANO NA 

MAZINGIRA alijibu: - 

 

Mheshimiwa Mwenyekiti, ninaomba uridhie kwa sababu ni 

mara yangu ya kwanza kusimama mahali hapa tangu 

Mheshimiwa Rais Dkt. Samia Suluhu Hassan aliponiteua kuwa 

Naibu Waziri, Ofisi ya Makamu wa Rais, Muungano na Mazingira.  

 

Mheshimiwa Mwenyekiti, kwa namna ya kipekee sana, 

ninapenda kumshukuru sana Mheshimiwa Rais kwa kuendelea 

kuniamini kwa nafasi hii katika Wizara hii ya Makamu wa Rais.  

 

Mheshimiwa Mwenyekiti, aidha, ninamshukuru Waziri wa 

TAMISEMI, Mheshimiwa Prof. Shemdoe pamoja na familia ya 

TAMISEMI chini ya Waziri Mkuu kwa ushirikiano mkubwa walionipa 

kwa nafasi ile ya Naibu Waziri wa TAMISEMI.  

 

Mheshimiwa Mwenyekiti, vivyo hivyo, nitumie nafasi hii 

nimshukuru sana Mheshimiwa Eng. Hamad Masauni, Waziri wa 

Nchi, Ofisi ya Makamu wa Rais, Muungano na Mazingira, pamoja 

na watumishi wote chini ya Ofisi hii ya Makamu wa Rais kwa 

kunipokea vyema na kunipa ushirikiano kwa majukumu haya 

ninayoendelea nayo kwenye Ofisi hii. (Makofi) 

 

Mheshimiwa Mwenyekiti, kwa niaba ya Waziri wa Nchi, Ofisi 

ya Makamu wa Rais, Muungano na Mazingira, ninapenda kujibu 

swali la Mheshimiwa Josephine Joseph Kapoma, Mbunge wa 

Mkoa wa Morogoro, kama ifuatavyo:- 

 

Mheshimiwa Mwenyekiti, Serikali kupitia Ofisi ya Makamu wa 

Rais na Kituo chetu cha Kusimamia masuala ya Kaboni, zimeweka 

mikakati mbalimbali ya kufikisha elimu kwa wananchi kuhusu 

biashara ya kaboni, ambayo ni miongoni mwa biashara kubwa 

duniani, kwa kupitia njia zifuatazo:- 

 

Mheshimiwa Mwenyekiti, kwanza, ni kutekeleza programu za 

uhamasishaji na elimu kwa umma kupitia vyombo vya habari 

kama redio, televisheni na mitandao ya kijamii ili kuongeza 

uelewa wa wananchi kuhusu dhana, faida na fursa zilizopo katika 

biashara ya kaboni. 

 

Mheshimiwa Mwenyekiti, njia ya pili ni kutoa mafunzo kwa 

viongozi wa ngazi za mikoa, halmashauri na vijiji ili waweze kuwa 

mabalozi wa elimu kwa jamii zao kuhusu utekelezaji wa miradi ya 

kaboni na manufaa yake. Hili tumelitekeleza kwa kutoa elimu kwa 

viongozi mbalimbali tangu kupitishwa kwa kanuni na mwongozo 

wa biashara ya Kaboni. 

 

Mheshimiwa Mwenyekiti, njia ya tatu na ya mwisho ni 

kushirikiana na wadau wa maendeleo, asasi za kiraia na sekta 

binafsi katika kutoa elimu na kujenga uwezo wa jamii kuhusu 

namna ya kuanzisha na kunufaika na miradi ya Kaboni. 

Mheshimiwa Mwenyekiti, Serikali itaendelea kuimarisha 

juhudi hizi ili kuhakikisha wanapata uelewa wa kutosha na kushiriki 

kikamilifu katika biashara ya kaboni, hivyo kunufaika kiuchumi 

huku wakichangia katika juhudi za kuhifadhi Mazingira na  

kukabiliana na mabadiliko ya tabianchi.  

 

Mheshimiwa Mwenyekiti, ninaomba kuwasilisha. 

 

MWENYEKITI: Mheshimiwa Josephine Kapoma. 

 

MHE. JOSEPHINE J. KAPOMA: Mheshimiwa Mwenyekiti, 

ninashukuru kwa majibu mazuri ya Serikali. Sasa naomba niulize 

maswali mawili ya nyongeza. Je, Serikali inasimamia vipi 

kuhakikisha vijiji husika vinapata magawio yao kwa usawa? 

 

Mheshimiwa Mwenyekiti, swali la pili. Takwimu inaonesha 

kampuni nyingi za wanunuzi wa hewa ya ukaa ni kampuni za 

kigeni. Je, Serikali imeweka vigezo rafiki kuvutia kampuni za 

wawekezaji wazawa? (Makofi) 

 

MWENYEKITI: Majibu, Mheshimiwa Naibu Waziri. 

 

NAIBU WAZIRI, OFISI YA MAKAMU WA RAIS, MUUNGANO NA 

MAZINGIRA: Mheshimiwa Mwenyekiti, kwanza nimpongeze sana 

Mheshimiwa Mbunge Josephine, amekuwa ni msemaji mzuri wa 

kuutetea mkoa mzima wa Morogoro na Watanzania kwa ujumla. 

 

Mheshimiwa Mwenyekiti, ameuliza maswali mawili ya 

nyongeza. La kwanza, ni kwa namna gani Serikali inahakikisha vijiji 

vinapata magawio sawia kwenye biashara hii ya hewa ya ukaa? 

Serikali imeweka utaratibu wa kikanuni na wa kimiongozo kupitia 

Kituo chetu cha Uratibu wa Biashara hii ya Kaboni (NCMC) 

kwamba, biashara inapokuwa imefanyika, kijiji hupata 50% kama 

biashara hii imefanyika kwa kupitia uvunaji wa hewa ya ukaa kwa 

kupitia misitu.  

 

Mheshimiwa Mwenyekiti, vivyo hivyo, halmashauri husika, 

kama kampuni iliyofanya biashara ni kampuni ya kigeni, 

italazimika kulipa 10% kwenye halmashauri hiyo, na vilevile 

kampuni hiyo italazimika kulipa asilimia moja kwenye mkoa husika.  

Mheshimiwa Mwenyekiti, swali lake la pili ni lilikuwa kwamba 

kampuni nyingi zinazofanya shughuli ya ununuzi wa credit 

zinazotokana na biashara hii ya hewa ya ukaa ni za kigeni. 

Ametaka kujua ni mkakati gani uliopo wa kuwafanya wazawa 

waweze kuwa wanunuzi kama ambavyo kampuni za kigeni 

zinanunua? 

 

Mheshimiwa Mwenyekiti, hii ni biashara ambayo kwa ngazi 

ya ununuzi inahitaji mtaji mkubwa. Sisi kama Serikali tunaandaa 

mwongozo na mkakati maalumu wa namna ya kuwawezesha 

Watanzania wazawa ili waweze kuwa na mitaji ya kuweza 

kununua credits hizi za kaboni, waweze kushiriki kwenye biashara 

hii. 

 

Mheshimiwa Mwenyekiti, vivyo hivyo, kwenye miongozo hii 

na mikakati tunayoiandaa kupitia Kituo chetu cha NCMC 

tunaweka utaratibu wa kushirikisha sekta binafsi na hususan benki, 

ili ziweze kushiriki kuwawezesha Watanzania wazawa kimitaji. 

Kama ambavyo tumeona benki zikifanya kwenye maeneo 

mengine kama ilivyokuwa kwenye barabara, benki zimefanya 

kwenye infrastructure bond. Kwa hiyo, vivyo hivyo, hata kwenye 

eneo hilo la hewa ya ukaa Serikali itakwenda na uelekeo huo. 

 

MWENYEKITI: Nilikuona Mheshimiwa Abdul Yussuf. 

 

MHE. ABDUL YUSSUF MAALIM: Mheshimiwa Mwenyekiti, 

ahsante sana kwa kunipa nafasi ya kuuliza swali la nyongeza. 

Zanzibar inanufaika vipi na biashara ya hewa ya ukaa ikiwa ni 

sehemu ya Jamhuri ya Muungano wa Tanzania? (Makofi) 

 

MWENYEKITI: Majibu. 

 

NAIBU WAZIRI, OFISI YA MAKAMU WA RAIS, MUUNGANO NA 

MAZINGIRA: Mheshimiwa Mwenyekiti, ninapenda kujibu swali la 

nyongeza la Mheshimiwa Abdul Yussuph, Mbunge wa Bunge la 

Jamhuri ya Muungano wa Tanzania kutoka Zanzibar.  

 

Mheshimiwa Mwenyekiti, Serikali imeweka utaratibu mzuri wa 

kuimarisha masuala yote ya Muungano pamoja na masuala yote 

ya ushirikiano baina ya Serikali ya Jamhuri ya Muungano wa 

Tanzania na Serikali ya Mapinduzi Zanzibar. Tumekuwa 

tukishirikiana kwenye masuala mengi ikiwepo kwenye miradi ya 

TASAF, miradi ya elimu kupitia mamlaka ya elimu. Vivyo hivyo, na 

kwenye miradi yote inayohusisha uhifadhi wa mazingira, Zanzibar 

imekuwa ikishirikishwa na miradi hii tunaitekeleza kote Tanzania 

Bara na Visiwani. (Makofi) 

 

MWENYEKITI: Nimekuona Mheshimiwa Thomas Maganga. 

 

MHE. THOMAS K. MAGANGA: Mheshimiwa Mwenyekiti, 

pamoja na kuziwezesha kampuni za Kitanzania mitaji, biashara hii 

ya kaboni inahitaji teknolojia kubwa sana. Je, ni upi mkakati wa 

Serikali kuwawezesha wananchi na kampuni za kizawa kuingia 

kwenye biashara hii kulingana na teknolojia ilivyo kubwa? 

 

MWENYEKITI: Majibu, Mheshimiwa Naibu Waziri. 

 

NAIBU WAZIRI, OFISI YA MAKAMU WA RAIS, MUUNGANO NA 

MAZINGIRA: Mheshimiwa Mwenyekiti, kama nilivyojibu kwenye 

swali la msingi la kwenye swali la nyongeza ambalo limetangulia 

kuulizwa. Serikali kupitia Kituo chetu cha NCMC (National Carbon 

Monitoring Centre) tunaandaa mkakati maalumu wa 

kuwawezesha Watanzania kwenye eneo hili la ununuzi.  

 

Mheshimiwa Mwenyekiti, kwenye eneo la uwekezaji, tayari 

Watanzania wanashiriki, hata vijiji vinashiriki kupitia misitu ambayo 

wamehifadhi, lakini vivyo hivyo, hata kama Mtanzania ana msitu 

wake binafsi, taratibu zinamruhusu kuanza uwekezaji wa kuvuna 

credits za kaboni ili waweze kushiriki biashara hiyo. 

 

MWENYEKITI: Nilikuona Mheshimiwa Zuberi Mfaume. 

 

MHE. ZUBERI Y. MFAUME: Mheshimiwa Mwenyekiti, 

Mheshimiwa Naibu Waziri, Jimbo la Morogoro Kusini sehemu 

kubwa ni misitu. Ni lini sasa vijiji vyetu vitasajiliwa kuanza kuuza 

rasmi hewa ya ukaa? 

 

MWENYEKITI: Majibu, Mheshimiwa Naibu Waziri. 

NAIBU WAZIRI, OFISI YA MAKAMU WA RAIS, MUUNGANO NA 

MAZINGIRA: Mheshimiwa Mwenyekiti, ninapenda kujibu swali la 

Mheshimiwa Zuberi Mfaume, Mbunge wa Morogoro Kusini na 

Makamu Mwenyekiti wetu wa Kamati ya Sheria Ndogo.  

 

Mheshimiwa Mwenyekiti, ni kweli kwamba Mkoa wa 

Morogoro na hususan Jimbo la Morogoro Kusini lina misitu mingi. 

Utaratibu uliopo ni kwamba kama misitu hii ipo chini ya vijiji, na 

kwa maana hiyo iko chini ya halmashauri, tunawakaribisha sana, 

viongozi wote wa halmashauri hizi za Mkoa wa Morogoro na 

hususan Morogoro Kusini wafike kwenye Kituo chetu cha Uratibu 

wa Biashara hii Kituo cha NCMC ili tuweze kuwaongoza na 

kuwaelekeza namna ya kufanya na hatimaye waweze kuwa 

sehemu ya washiriki wa biashara hii kubwa ya hewa ya ukaa. 

 

MWENYEKITI: Nilikuona Mheshimiwa Engineer Amosy 

Maganga. 

 

MHE. ENG. AMOSY W. MAGANGA: Mheshimiwa Mwenyekiti, 

ahsante sana, nami niulize swali. Ni lini sasa wananchi wa Wilaya 

ya Sikonge nao wataanza kufaidika na biashara hii ya hewa ya 

ukaa? 

 

MWENYEKITI: Majibu. 

 

NAIBU WAZIRI, OFISI YA MAKAMU WA RAIS, MUUNGANO NA 

MAZINGIRA: Mheshimiwa Mwenyekiti, ninapenda kujibu swali la 

Mheshimiwa Amos, Mbunge wa Sikonge ambaye ametaka 

kufahamu ni lini sasa wananchi wa Sikonge wataanza kunufaika 

na biashara hii ya hewa ya ukaa? 

 

Mheshimiwa Mwenyekiti, milango iko wazi kuanzia sasa 

wananchi wa Sikonge kunufaika na biashara hii. Serikali 

inatambua Sikonge pana misitu mingi kama ambavyo nimejibu 

swali la nyongeza la Mbunge wa Morogoro Kusini. Tuwaombe 

sana viongozi ngazi ya halmashauri wafanye mawasiliano na 

Kituo chetu cha Uratibu wa Biashara hii ya Kaboni ili tuwape 

miongozo na tuwaongoze katika ushiriki wa biashara hii ya hewa 

ya ukaa. 

MWENYEKITI: Mheshimiwa Naibu Waziri, tunakushukuru sana 

kwa majibu ya maswali ya Waheshimiwa Wabunge.  

 

Waheshimiwa Wabunge, tunaendelea Wizara ya Maji. 

Nimwite sasa Mheshimiwa Shaffin Ahmedali Sumar, Mbunge wa 

Uyui, aulize swali lake. 

 

Na. 118 

 

Kufanya Upembuzi Yakinifu Mradi wa Maji Kata ya Shitage 

 

MHE. SHAFFIN A. SUMAR aliuliza: - 

 

Je, lini Serikali itafanya upembuzi yakinifu wa ujenzi wa 

Bwawa la Maji na Chujio katika Kata ya Shitage?   

 

MWENYEKITI: Majibu ya Serikali Mheshimiwa Naibu Waziri wa 

Maji, Eng. Andrea Mathew. 

 

NAIBU WAZIRI WA MAJI alijibu: - 

 

Mheshimiwa Mwenyekiti, kwa niaba ya Waziri wa Maji 

ninapenda kujibu swali la Mheshimiwa Shaffin Ahmedali Sumar, 

Mbunge wa Jimbo la Uyui, kama ifuatavyo:- 

 

Mheshimiwa Mwenyekiti, katika mwaka wa fedha 2026/2027, 

Serikali imepanga kufanya upembuzi yakinifu na usanifu wa kina 

wa Bwawa la Maji la Shitage katika Kijiji cha Shitage Kata ya 

Shitage Wilayani Uyui Mkoa wa Tabora. Mara baada ya ujenzi wa 

bwawa hilo kukamilika, usanifu wa miundombinu ya usambazaji 

maji ukijumuisha mtambo wa kuchuja na kutibu maji utafanyika. 

Ninakushukuru. 

 

MWENYEKITI: Mheshimiwa Shaffin Sumar, maswali ya 

nyongeza. 

 

MHE. SHAFFIN A. SUMAR: Mheshimiwa Mwenyekiti, 

ninakushukuru, na ninaishukuru sana Serikali kwa majibu mazuri. 

Naomba kuuliza maswali mawili ya nyongeza. Kwa kuwa, huu 

upembuzi sasa unaelekea kutekelezwa na muda siyo mrefu, 

mradi utakuwa umekamilika. Je, nini mpango wa Serikali kusaidia 

zile kata ambazo zipo jirani na mradi huu, ambazo ni Kata ya 

Bukumbi na Igulungu? 

 

Mheshimiwa Mwenyekiti, swali la pili. Kwa kuwa, Mheshimiwa 

Dkt. Samia Suluhu Hassan ana nia njema sana ya kuwasambazia 

maji Watanzania mpaka kwenye vitongoji, na Kwa kuwa, sisi 

Mkoa wa Tabora tayari tuna Mradi wa Ziwa Victoria, na kwa 

kuwa, mradi huu umefika katika wilaya mbalimbali, ikiwemo 

Wilaya ya Tabora Manispaa ambapo kuna Bwawa la Igombe, je, 

nini mpango wa Serikali kuangalia vile vijiji vilivyopo jirani na 

Bwawa la Igombe ambapo kuna vijiji vya Kata yangu ya Ibiri na 

Usagala kuweza kupatiwa maji kwa sababu, bado mpango huo 

haujawafikia maeneo husika? 

 

MWENYEKITI: Mheshimiwa Naibu Waziri, majibu. 

 

NAIBU WAZIRI WA MAJI: Mheshimiwa Mwenyekiti, kwanza 

kabisa ninampongeza kwa kusimamia vyema ajenda hii ya maji 

kwa ajili ya wananchi wake wa Uyui. Pia, ajenda hii inaenda 

sambamba kabisa na Sera ya Maji ya kuhakikisha kwamba, 

Watanzania wanapata huduma ya majisafi na salama. Bwawa hili 

la Shitage litaweza kuwafikia wananchi wa Bukumbi na Igulungu 

ambao Mheshimiwa Mbunge amesema.  

 

Mheshimiwa Mwenyekiti, baada ya kukamilika kwa 

upembuzi yakinifu, tutafanya usanifu wa kina. Baada ya hapo, 

tutafanya usanifu mwingine, kwa ajili ya miundombinu. Katika 

usanifu wa miundombinu hii sasa tutahakikisha Bukumbi pamoja 

na Igulungu wanakuwemo katika mradi huo. 

 

Mheshimiwa Mwenyekiti, kwenye suala la pili kama 

ambavyo nimesema, linaendana na sera yetu ya maji. Pale 

ambapo bomba kuu linapita kushoto na kulia kilometa 12, sisi 

tunahakikisha vijiji husika vinapata huduma ya majisafi na salama. 

Tunatambua Serikali imeweka uwekezaji mkubwa wa kuleta maji 

ya Ziwa Victoria, ambayo yanapokelewa katika Bwawa la 

Igombe, yanaenda katika Wilaya ya Kaliua na Urambo. 

Tutahakikisha vijiji vilivyopo katika maeneo yaliyozunguka Bwawa 

la Igombe vinapata huduma ya majisafi na salama. Nakushukuru 

sana. 

 

MWENYEKITI: Nilikuona Mheshimiwa Asha Motto. 

 

MHE. ASHA S. MOTTO: Mheshimiwa Mwenyekiti, ahsante kwa 

kunipa nafasi ya kuuliza swali la nyongeza. Mradi wa Makonde, 

Mkoani Mtwara, ulipaswa kukamilika mwezi Machi, lakini hadi sasa 

mradi huu haujakamilika una 46% na mkandarasi hayupo site. Ni 

nini Kauli ya Serikali kuhusu ukamilishaji wa mradi huu Mkoani 

Mtwara? Ahsante. 

 

MWENYEKITI: Majibu. 

 

NAIBU WAZIRI WA MAJI: Mheshimiwa Mwenyekiti, ninapenda 

kujibu swali la nyongeza la Mheshimiwa Asha, Mbunge kutoka 

Mkoa wa Mtwara. Kwanza kabisa, ninapenda kuipongeza sana 

Serikali ya Chama cha Mapinduzi, Serikali ya Awamu ya Sita, 

inayoongozwa na Mheshimiwa Dkt. Samia Suluhu Hassan.  

 

Mheshimiwa Mwenyekiti, ukiangalia kwa mapana yake 

Waheshimiwa Wabunge wanaposimama wanaongelea kuhusu 

malipo ya wakandarasi, maana yake ni madeni. Madeni ya 

wakandarasi yanaakisi uwekezaji mkubwa sana wa Serikali 

kuhakikisha kwamba tunatatua changamoto ya maji kwa 

wananchi. 

 

Mheshimiwa Mwenyekiti, hii inaonesha ni dhamira thabiti ya 

Serikali kuweka fedha nyingi katika miradi ya maji ili kuhakikisha 

kwamba, changamoto inayokumba Watanzania katika kupata 

huduma ya majisafi na salama, inatatuliwa. Kwa hiyo, hii ni safari 

njema. Ninamtoa hofu katika miradi yote ambayo inaendelea, 

Mradi wa Makonde ni kati ya miradi ya miji 28 ambayo 

inaendelea kutekelezwa nchi nzima. 

 

Mheshimiwa Mwenyekiti, ninamtoa hofu, tutaendelea 

kutatua changamoto awamu kwa awamu. Tutaendelea 

kupeleka fedha kuhakikisha kwamba, miradi hii inaendelea 

kukamilika ili iweze kufikia malengo yaliyokusudiwa kwa 

Watanzania. Nakushukuru sana. 

MWENYEKITI: Mheshimiwa Sara Ally, nilikuona. 

 

MHE. SARA M. ALLY: Mheshimiwa Mwenyekiti, ahsante kwa 

kunipa nafasi niulize swali la nyongeza na ninampongeza 

Mheshimiwa Naibu Waziri kwa majibu mazuri. Kuna mradi mkubwa 

unaenda kutekelezwa Jimbo la Kilindi ambalo linapakana na 

Jimbo la Mvomero na chanzo cha maji cha mradi huu 

kinapatikana Kata ya Kibati iliyopo Jimbo la Mvomero, na hakuna 

majisafi na salama kwenye kata hii. 

 

Mheshimiwa Mwenyekiti, je, nini mpango wa Serikali kuiingiza 

Kata hii ya Kibati, ili iweze kupata majisafi na salama kupitia mradi 

huu mkubwa wa shilingi bilioni 26 wa Kilindi? 

 

MWENYEKITI: Mheshimiwa Naibu Waziri, majibu. 

 

NAIBU WAZIRI WA MAJI: Mheshimiwa Mwenyekiti, 

ninamshukuru dada yangu Mheshimiwa Sara Msafiri, Mbunge wa 

Mvomero. Bahati nzuri Mvomero nimefanya ziara nyingi. Kata hii 

ambayo Mheshimiwa Mbunge ameigusia, ninaifahamu vizuri, na 

hicho chanzo ninakifahamu, kinatarajiwa kutoa huduma katika 

Jimbo la Kilindi. 

 

Mheshimiwa Mwenyekiti, ninamtoa hofu Mheshimiwa 

Mbunge, kama ambavyo nimesema, Sera yetu ya Maji 

inazingatia mambo mawili. Wanaoishi katika chanzo ambacho 

kinatarajiwa kutoa huduma eneo fulani, wanatakiwa kuwa 

wanufaika namba moja kabla ya kuyapeleka maji katika maeneo 

mengine ambayo yametarajiwa.  

 

Mheshimiwa Mwenyekiti, kwa hiyo, kata hiyo tutahakikisha 

kwamba, inaingizwa katika mpango wa kunufaika na maji 

ambayo yanatokana na kata yao. Nakushukuru sana. 

 

MWENYEKITI: Mheshimiwa Engineer Johnston, nilikuona. 

 

MHE. ENG. JOHNSTON J. MUTASINGWA: Mheshimiwa 

Mwenyekiti, ahsante kwa kunipa nafasi hii ya kuuliza swali la 

nyongeza. Kwanza ninapenda kutoa pole kwa wananchi wa 

Jimbo la Bukoba Mjini kwa maafa ya mvua inayoendelea sasa, 

mpaka tumepoteza watoto wetu wanane na wananchi 

wanaendelea kupoteza vitu vyao.  

 

Mheshimiwa Mwenyekiti, ninapenda kuuliza swali kwa 

Mheshimiwa Naibu Waziri. Je, ni lini Serikali itakamilisha upanuzi wa 

mtandao wa maji katika Jimbo la Bukoba Mjini ili wananchi wa 

Kitendaguro, Nyanga, Nshambya na Kishai waweze kupata maji 

kwa uhakika? 

 

MWENYEKITI: Majibu. 

 

NAIBU WAZIRI WA MAJI: Mheshimiwa Mwenyekiti, ninapenda 

kujibu swali la nyongeza la Mheshimiwa Mbunge, Mhandisi. 

Ninampongeza sana kwa kazi nzuri anayoifanya pale Bukoba 

Mjini.  

 

Mheshimiwa Mwenyekiti, ninamtoa hofu kwamba watu wetu 

wa BUWASA (Mamlaka ya Majisafi na Usafi wa Mazingira Bukoba) 

wameanza kufanya tathmini, wamehakikisha kwamba 

wameweka mpango wa kuendelea kupanua ama kutanua 

distribution ya huduma ya maji awamu kwa awamu. Kwa hiyo, 

kulingana na fedha zitakavyokuwa zinapatikana, tuna uhakika 

hata wananchi katika maeneo ambayo Mheshimiwa Mbunge 

ameyagusia huduma hiyo itafika bila kuwa na changamoto 

yoyote. 

 

MWENYEKITI: Waheshimiwa tunaendelea. Bado tupo Wizara 

ya Maji, ninamwita sasa Mheshimiwa Joshua Samwel Nassari, 

Mbunge wa Arumeru Mashariki, aulize swali lake. 

 

Na. 119 

 

Fedha za Kukamilisha Miradi Mikubwa ya Maji - Meru 

 

MHE. JOSHUA S. NASSARI aliuliza: - 

 

Je, lini Serikali itatoa fedha, ili kukamilisha miradi mikubwa ya 

maji, Meru, iliyosimama, ili kuondoa shida kubwa ya maji kwa 

wananchi? 

MWENYEKITI: Mheshimiwa Naibu Waziri, majibu. 

 

NAIBU WAZIRI WA MAJI alijibu: - 

 

Mheshimiwa Mwenyekiti, napenda kujibu swali la 

Mheshimiwa Joshua Samwel Nassari, Mbunge wa Jimbo la 

Arumeru Mashariki, kama Ifuatavyo:- 

 

Mheshimiwa Mwenyekiti, Serikali inaendelea na utekelezaji 

wa miradi nane ya maji yenye thamani ya shilingi bilioni 10.1 

katika Halmashauri ya Wilaya ya Meru, Mkoani Arusha. Kati ya 

miradi hiyo, miradi mikubwa miwili ya Kikatiti – Samaria na mradi 

wa Kata ya Uwiro, kwa pamoja inagharimu jumla ya shilingi bilioni 

8.3, ambapo hadi sasa jumla ya shilingi bilioni 1.9 zimetolewa kwa 

ajili ya utekelezaji wa miradi hiyo. Shilingi bilioni 6.4 zinahitajika kwa 

ajili ya kukamilisha utekelezaji wake. 

 

Mheshimiwa Mwenyekiti, miradi hiyo mikubwa kwa pamoja 

imefikia wastani wa 40% za utekelezaji, ambapo inahusisha ujenzi 

wa dakio, ujenzi wa matanki matano yenye ujazo wa lita 

1,800,000, ulazaji wa mabomba umbali wa kilometa 69.04 sanjari 

na ujenzi wa vituo 37 vya kuchotea maji. 

 

Mheshimiwa Mwenyekiti, Serikali itaendelea kutoa 

kipaumbele cha kupeleka fedha za utekelezaji wa Miradi ya 

Kikatiti – Samaria na ule wa Kata ya Uwiro kulingana na hati za 

madai zinazowasilishwa na Wakandarasi ili iweze kukamilika na 

kuanza kutoa huduma iliyokusudiwa kwa wananchi. 

 

MWENYEKITI: Mheshimiwa Joshua Swamwel Nassari. 

 

MHE. JOSHUA S. NASSARI: Mheshimiwa Mwenyekiti, 

ninashukuru nimepata access ya mic. Pia ninashukuru kwa majibu 

mazuri ya Serikali, lakini niseme tu kwamba, sisi watu wa Wilaya ya 

Arumeru, ambao tupo chini ya Mlima Meru, nadhani siyo sawa 

sana kwamba, maji yanatoka kwetu yanakwenda Monduli, 

yanatoka kwetu yanakwenda Arusha Mjini na maeneo mengine, 

halafu sisi ambao tunatunza vyanzo vya maji bado kuna watu 

wetu hawana maji. 

Mheshimiwa Mwenyekiti, sasa Mheshimiwa Waziri amesema 

hapo kwamba, miradi imesimama labda kwa kukosa fedha na 

nini, lakini kwa sababu ya flow ya fedha, kwa miradi ambayo 

Serikali imetoa fedha ila mkandarasi anasuasua, kwa mfano 

mkandarasi mkubwa wa Kikatiti – Samaria, mkandarasi anaitwa 

Help Desk, amepewa fedha, lakini bado anasuasua. 

 

Mheshimiwa Mwenyekiti, tumechunguza tukakuta huyo 

mkandarasi ana miradi mingi, kwa hiyo, ni kama vile 

anaelemewa. Halikadhalika, mradi mdogo wa hapo Imbaseni 

ambao unakwenda kutoa relief ambao upo chini ya Mamlaka ya 

AUWSA na wenyewe umefika mbali na Serikali imetoa fedha, 

lakini sijui kwa nini unasuasua kukamilika. 

 

MWENYEKITI: Swali. 

 

MHE. JOSHUA S. NASSARI: Mheshimiwa Mwenyekiti, maswali 

yangu kwa Serikali. La kwanza, Serikali ipo tayari leo hii kufuatilia 

kwa hao watu wa AUWSA na yule bwana Help Desk, ili miradi ile 

iweze kukwamuka na kwenda mbele? 

 

Mheshimiwa Mwenyekiti, la pili ni ombi. Waziri wa Maji, 

ndugu yangu Mheshimiwa Juma Aweso hapo, ananisikiliza na 

ninajivuna kwamba mimi nilimpokea Form One Mwaka 2001 pale 

Bagamoyo Sekondari, na leo ni Mheshimiwa Waziri wetu wa Maji. 

Sasa, yupo tayari kuambatana na mimi ndugu yangu, twende 

kule Meru, ili tukaangalie miradi ya Uwiro, Shambarai na 

kwingineko, ambayo ni kama imesuasua, ili tuweze kuikwamua? 

Nashukuru sana. 

 

MWENYEKITI: Majibu. 

 

NAIBU WAZIRI WA MAJI: Mheshimiwa Mwenyekiti, 

ninampongeza sana Mheshimiwa Mbunge kwa ufuatiliaji wa 

karibu. Ninakiri kwamba, tangu jana amekuwa akifuatilia, na leo 

hii amenijulia kabisa kwamba, atamwomba Waziri wa Maji, 

Mheshimiwa Jumaa Hamidu Aweso, aongozanenaye na baada 

ya kuniambia nijibu moja kwa moja kwenye suala hilo, niliongea 

na Mheshimiwa Waziri akasema kwamba, yeye mwenyewe 

atanyanyuka kwenda mpaka katika Jimbo la Mheshimiwa Nassari 

kuhakikisha kwamba changamoto ambazo zinajitokeza katika 

eneo hilo, basi zinachukuliwa hatua. 

 

Mheshimiwa Mwenyekiti, vilevile picha nzima ya Arumeru 

Mashariki ni kwamba tunavyo vijiji 90, lakini katika vijiji 90 hivyo vijiji 

52 vina huduma safi kabisa ya majisafi na salama. Tunatambua 

kwamba, kuna vijiji 30 ambavyo hali yake siyo ya kuridhisha sana. 

Tunafahamu pia, vijiji vinane hivyo ndivyo ambavyo havina 

mifumo rasmi ya utoaji wa huduma ya majisafi na salama. 

 

Mheshimiwa Mwenyekiti, ninamtoa hofu Mheshimiwa 

Mbunge, katika vijiji 1,575 vilivyobaki nchi nzima vijiji vyake vinane 

tutaviingiza katika programu hiyo, ili kuhakikisha wananchi 

wanapata huduma ya majisafi na salama. 

 

Mheshimiwa Mwenyekiti, pia, tunao mradi ambao 

umekamilika. Mradi wa Patandi ambao ni wa shilingi bilioni 3.125 

tayari umeanza kutoa huduma ya majisafi na salama. Pia, Mradi 

wa Imbeseni tayari umeanza kutekelezwa. Tenki la lita 1,000,000 

limekamilika, intake structure tumekamilisha na pia tunalaza 

mabomba. Kutoka kwenye chanzo kwenda kwenye bomba pale 

tumebakiza meta 500. 

 

Mheshimiwa Mwenyekiti, vilevile tunafamu kabisa kwamba, 

distribution line ambayo inatakiwa ni kilometa 14, kilometa nne 

tumekamilisha, sasa tupo kwenye hatua za mwishoni kuhakikisha 

kwamba, mradi huu unakamilika na wananchi wa maeneo ya 

Imbaseni wanapata huduma ya majisafi na salama. 

 

Mheshimiwa Mwenyekiti, pamoja na miradi mingine yote 

ambayo ipo, minane katika Jimbo la Mheshimiwa Nassari, ina 

gharama ya shilingi bilioni 10.147, ambapo ni uwekezaji mkubwa 

sana wa Serikali ya Awamu ya Sita, chini ya Uongozi wa 

Mheshimiwa Dkt. Samia Suluhu Hassan. Nakushukuru sana. 

 

MWENYEKITI: Nakushukuru. Nilikuona Mheshimiwa Jonas 

Mbunda. 

 

MHE. JONAS W. MBUNDA: Mheshimiwa Mwenyekiti, ahsante 

kwa kunipa nafasi ya kuuliza swali la nyongeza. Serikali ilianza 

kujenga Mradi wa Maji katika Kijiji cha Pachasita, Kata ya Kiungu, 

Jimbo la Mbinga Mjini, lakini sasa ni muda mrefu mradi huo 

haujakamilika. Nini mpango wa Serikali kuhakikisha kwamba, 

inakamilisha mradi huu na wananchi waweze kupata maji? 

 

MWENYEKITI: Majibu. 

 

NAIBU WAZIRI WA MAJI: Mheshimiwa Mwenyekiti, ni kweli 

kabisa Serikali inayo miradi inayoendelea kutekelezwa nchi nzima. 

Zaidi ya miradi 867 ambayo ipo katika hatua mbalimbali za 

utekelezaji na gharama nzima ya kuhakikisha kwamba miradi hii 

inakamilika, ni zaidi ya shilingi trilioni 1.3. 

 

Mheshimiwa Mwenyekiti, lazima tuhakikishe kwamba, miradi 

hii tunaitenga kwa makundi mbalimbali, kama ambavyo nimejibu 

katika majibu ya jana hapa kuwa, miradi ambayo imekaribia 

ukingoni kukamilika kabisa, hiyo ndiyo tunaipa kipaumbele 

ikamilike, baadaye tunashuka katika hatua za katikati, then 

tunashuka katika miradi ya chini. 

 

MWENYEKITI: Ahsante. 

 

NAIBU WAZIRI WA MAJI: Mheshimiwa Mwenyekiti, 

tutahakikisha kwamba, pia mradi wa Mheshimiwa Mbunge, na 

wenyewe unaingizwa katika vipaumbele hivyo, ili tuweze 

kuhakikisha kwamba, unakamilika na kutoa huduma ya majisafi 

na salama. 

 

MWENYEKITI: Mheshimiwa Naibu Waziri, maswali ya 

nyongeza yajibu kwa kifupi tu.  

 

Mheshimiwa Japhet Hasunga. 

 

MHE. JAPHET N. HASUNGA: Mheshimiwa Mwenyekiti, ahsante 

sana. Mradi wa maji wa kutoka Mafumbo ambao tunatarajia 

uweze kuhudumia Mji wa Vwawa, wenye thamani ya shilingi 

bilioni saba, una zaidi ya miaka mitatu toka mkataba usainiwe, na 

fedha hazijaenda. Ni lini Serikali itapeleka fedha hizo? 

 

MWENYEKITI: Majibu. 

NAIBU WAZIRI WA MAJI: Mheshimiwa Mwenyekiti, ni kama 

ambavyo nimesema katika jibu lililopita, miradi tunayo mingi 

inayoendelea kutekelezwa. Tutahakikisha mradi wake tunaupatia 

kipaumbele kuhakikisha kwamba, mkandarasi analipwa ili uweze 

kukamilika kwa wakati. Ahsante sana. 

 

MWENYEKITI: Mheshimiwa Festo Sanga, nimekuona. 

 

MHE. FESTO R. SANGA: Mheshimiwa Mwenyekiti, ninajua 

unafahamu kwamba swali hili ni moja kati ya maswali yaliyoulizwa 

mara nyingi zaidi Bungeni, watu wa kitengo cha ufuatiliaji 

wanakwambia. Ni lini mtakamilisha Mradi wa Mpungi wa zaidi ya 

shilingi milioni 800? Fedha ndogo tu, lakini zaidi ya miaka minne 

mradi haujakamilika na mkandarasi tulisaini mkataba. 

 

MWENYEKITI: Majibu. 

 

NAIBU WAZIRI WA MAJI: Mheshimiwa Mwenyekiti, 

Mheshimiwa Mbunge ameendelea kuuliza kuhusu hili swali, na 

ninafahamu kuna miradi mingi katika eneo lake. Kuna mradi ule 

wa Ikonda, Usalimwani, kuna ule Mradi wa Kitope, Kigulu, pamoja 

na hiyo ambayo ameitaja.  

 

Mheshimiwa Mwenyekiti, ninafahamu kwamba, mahitaji 

yake ni fedha. Nimtoe hofu Mheshimiwa Mbunge, sisi kama 

Wizara, tunaendelea kuchakata na kuweka tathmini miradi ipi 

tuipe kipaumbele ili tuhakikishe inakamilika kwanza, halafu 

baadaye mingine inaendelea.  

 

Mheshimiwa Mwenyekiti, ninakutoa hofu na miradi yako 

tutaingiza katika vipaumbele. Ahsante sana. 

 

MWENYEKITI:  Nilikuona Mheshimiwa Dkt. Emanuel Qambaji. 

 

MHE. DKT. EMANUEL Q. NUWAS: Mheshimiwa Mwenyekiti, 

ahsante kwa kunipa nafasi hii ya kuuliza swali dogo la nyongeza. 

Mheshimiwa Naibu Waziri kuna Mradi wa Kutibu Maji Taka katika 

Halmashauri ya Mji wa Babati ambao ni mabwawa manne. Je, lini 

Serikali itapeleka fedha za kukamilisha mradi huo, ili kuwasaidia 

wananchi wa Halmashauri ya Mji wa Babati? 

MWENYEKITI: Majibu. 

 

NAIBU WAZIRI WA MAJI: Mheshimiwa Mwenyekiti, Mradi wa 

Majitaka wa Babati tumeuweka kwenye vipaumbele vya 

kupelekea fedha katika kipindi hiki cha bajeti. 

 

MWENYEKITI: Mheshimiwa Faraji Nandala, nilikuona. 

 

MHE. FARAJI B. NANDALA: Mheshimiwa Mwenyekiti, ahsante 

sana kwa kunipatia nafasi, ili nami niweze kuuliza swali la 

nyongeza. Ni lini Serikali itapeleka fedha kwa ajili ya kuanza ujenzi 

wa chujio kwenye chanzo cha Mbwinji kwa kuzingatia kwamba, 

chanzo hiki ni muhimu sana kwa majimbo manne, yaani Ndanda, 

Masasi, Nanyumbu na Nachingwea? Ahsante. 

 

MWENYEKITI: Majibu. 

 

NAIBU WAZIRI WA MAJI: Mheshimiwa Mwenyekiti, Serikali 

imejipanga kuhakikisha kwamba, maeneo ambayo ni ya kujenga 

chujio, maana yake ni maeneo ambayo ni ya kutibu maji, 

kuyafanya yawe safi na salama. Haya ni maeneo yenye 

kipaumbele ambayo Mheshimiwa Waziri ameweka msisitizo, na 

tutahakikisha kwamba, eneo alilolitaja Mheshimiwa Mbunge pia 

tutalipelekea fedha, ili mradi huu uweze kujengwa kwa haraka 

sana. Ahsante sana. 

 

MWENYEKITI: Nilikuona Mheshimiwa Zacharia Paulo. 

 

MHE. ZACHARIA P. ISSAAY: Mheshimiwa Mwenyekiti, 

nakushukuru sana. Hivi sasa kuna Miradi ya Visima Sita katika 

Jimbo la Mbulu Mjini ambavyo vimesimama kwa muda mrefu. Je, 

ni lini Serikali itawalipa wakandarasi wale ili waweze kurudi site na 

kukamilisha miradi hiyo ya visima? 

 

MWENYEKITI: Majibu. 

 

NAIBU WAZIRI WA MAJI: Mheshimiwa Mwenyekiti, ni kweli 

kabisa tunakiri kwamba, mkandarasi amekuwa na changamoto 

katika mradi huo. Bahati nzuri, kwenye ziara ya Mheshimiwa Waziri 

Mkuu, tulishirikiana na Mheshimiwa Mbunge katika kujadiliana 

namna bora ya kufanya ili mkandarasi arudi.  

 

Mheshimiwa Mwenyekiti, ninamtoa hofu, tupo katika hatua 

nzuri za kuhakikisha kwamba mkandarasi anarudi na kutekeleza 

mradi vizuri sana. 

 

MWENYEKITI: Mheshimiwa Dotto Bahemu. 

 

MHE. DOTTO J. BAHEMU: Mheshimiwa Mwenyekiti, ahsante 

sana. katika Jimbo letu la Ngara, kuna Kata mbili, Murusagamba 

na Nyamagoma, ambapo kuna Vijiji vya Ntanga na Kumubuga, 

ambapo tuna Mradi wa Maji wa muda mrefu ambao ulikuwa 

unatekelezwa pale, lakini baadaye mkandarasi ni kama 

ameutelekeza kwa muda mrefu, sasa imefikia hatua wananchi 

wa vile vijiji... 

 

MWENYEKITI: Uliza swali. 

 

MHE. DOTTO J. BAHEMU: Mheshimiwa Mwenyekiti, ni sababu 

zipi ambazo zimesababisha ule mradi kusimama, na lini Serikali 

itaendeleza ule mradi, ili wananchi wa Ntanga na Kumubuga 

wapate majisafi na salama? Ahsante. 

 

MWENYEKITI: Majibu. 

 

NAIBU WAZIRI WA MAJI: Mheshimiwa Mwenyekiti, Samahani. 

Sijamsikia vizuri. 

 

MWENYEKITI: Uliza hapo mwishoni kwa kifupi. 

 

MHE. DOTTO J. BAHEMU: Mheshimiwa Mwenyekiti, ni lini 

Serikali itafuatilia kujua sababu za Mradi wa Maji wa Kumubuga 

na Ntanga kusimama ili uweze kufanya kazi na wananchi wa vijiji 

vile wapate maji safi na salama? 

 

MWENYEKITI: Jibu. 

 

NAIBU WAZIRI WA MAJI: Mheshimiwa Mwenyekiti, swali la 

Mheshimiwa Mbunge ni lini tutafuatilia?  

Mheshimiwa Mwenyekiti, nimhakikishie Mheshimiwa Mbunge 

kwamba kuanzia leo tunafuatilia kujua sababu ambazo 

zimesababisha mkandarasi kutoendelea na mradi. Ahsante sana. 

 

MWENYEKITI: Nilikuona Mheshimiwa Alan Thomas. 

 

MHE. ALAN T. MVANO: Mheshimiwa Mwenyekiti, pamoja na 

jitihada nzuri za Serikali, bado kuna wananchi wanapata shida ya 

maji katika Wilaya ya Kanonko. Ni lini Serikali itaanza ujenzi wa 

mradi wa maji katika Vijiji vya Juhudi na Kazilamihunda ndani ya 

Kata ya Kasanda? (Makofi)  

 

MWENYEKITI: Jibu. 

 

NAIBU WAZIRI WA MAJI: Mheshimiwa Mwenyekiti, Kata ya 

Kasanda Mamlaka ya Maji Safi na Usafi wa Mazingira pale 

Kakonko tayari wameshatangaza tender ya kumpata mkandarasi 

ambaye ataenda kutekeleza mradi huu wa Kata ya Kasanda. 

Nimtoe hofu, tuendelee kusubiri mchakato mzima wa kumpata 

mkandarasi. Utakapokamilika tu, mkandarasi ataingia site na 

kuanza kutekeleza mradi huo, ahsante sana. 

 

MWENYEKITI: Mheshimiwa Mwita Waitara. 

 

MHE. MWITA M. WAITARA: Mheshimiwa Mwenyekiti, mradi wa 

maji Kata ya Nyanungu unahudumia Kata ya Gorong’a na 

Nyanungu yenyewe ina jumla ya vijiji nane na vitongoji zaidi ya 30. 

Mradi huu umesimama, mkandarasi hajalipwa na pump 

haijanunuliwa. Je, nini kauli ya Serikali juu ya eneo hilo ili wananchi 

waweze kupata majisafi na salama? Ahsante. 

 

MWENYEKITI: Jibu, Mheshimiwa Naibu Waziri. 

 

NAIBU WAZIRI WA MAJI: Mheshimiwa Mwenyekiti, 

ninampongeza sana Mheshimiwa Mwita Waitara kwa kufuatilia 

kwa ukaribu sana miradi ya vijiji vinane, na bahati nzuri jana, mimi, 

pamoja na Mheshimiwa Mbunge pamoja na wataalam wa 

RUWASA tulikaa kikao na tukakubaliana. Yale ambayo 

tumekubaliana ni kuhakikisha tunapeleka fedha na kuhakikisha 

mkandarasi anaendelea kutekeleza miradi hiyo na katika vijiji 

ambavyo Mbunge aliviomba na vyenyewe tunaviingiza kwenye 

mpango kuhakikisha kwamba wanapata huduma ya majisafi na 

salama. 

 

MWENYEKITI: Mheshimiwa Edwin Swalle. 

 

MHE. EDWIN E. SWALLE: Mheshimiwa Mwenyekiti, Mheshimiwa 

Naibu Waziri alikuja Jimbo la Lupembe, Kata ya Kichiwa ambayo 

ina Mradi wa Maduma, Kichiwa mpaka Takamenda. Mradi huu 

umejengwa kwa zaidi ya 80% na hivi sasa umekwama kwa 

sababu hatuna fedha takribani milioni 400. Mheshimiwa Naibu 

Waziri, ni lini fedha hii shilingi milioni 400 itakuja huu mradi uanze 

kufanya kazi? Ahsante. 

 

MWENYEKITI: Majibu. 

 

NAIBU WAZIRI WA MAJI: Mheshimiwa Mwenyekiti, ninapenda 

kujibu swali la Mheshimiwa Wakili Msomi, Mheshimiwa Swalle, 

Mbunge, kuhusu mradi huu wa Chiwa. Ni kweli kabisa nilifika 

katika mradi huu, na mradi huu utekelezaji wake uko kati ya 80% 

na 85%. Kama ambavyo nimejibu hapa, miradi ambayo imefika 

ukingoni msisitizo wa Mheshimiwa Waziri wa Maji ni kupeleka 

fedha kwa haraka sana.  

 

Mheshimiwa Mwenyekiti, ninamtoa hofu kwa sababu 

Mheshimiwa Waziri yuko hapa pia anasikia, tutahakikisha 

tunapeleka fedha na mradi huo ukamilike kama ambavyo 

umekusudiwa. Ahsante sana. 

 

MWENYEKITI: Ahsante. Nilikuona Mheshimiwa Dkt. Emanuel 

Nuwas. 

 

MHE. DKT. EMANUEL Q. NUWAS: Mheshimiwa Mwenyekiti, 

nashukuru kwa kupata nafasi ya kuuliza swali la nyongeza. Katika 

Jimbo la Mbulu Vijijini tuna mradi wa Dambia ambao unahudumia 

vijiji 21, Mkandarasi amesha-raise certificate ya malipo na sasa 

anadai karibu shilingi bilioni 1.7. Je, Serikali ina mpango gani wa 

kumlipa mkandarasi ili aendelee na kazi? (Makofi)  

 

MWENYEKITI: Majibu. 

NAIBU WAZIRI WA MAJI: Mheshimiwa Mwenyekiti, ni kweli 

kabisa mradi huu mkandarasia amewasilisha hati za madai. Mradi 

huu pia ulitembelewa na Kamati yetu ya Kudumu ya Bunge ya 

Maji na Mazingira. Ni mradi ambao tumeupa kipaumbele ambao 

unaenda kuhudumia wakazi wengi sana.  

 

Mheshimiwa Mwenyekiti, kwa hiyo, tunaendelea na 

mchakato wa kuhakikisha kwamba Mkandarasia analipwa ili 

arudi kutekeza mradi kwa haraka zaidi kama ambavyo 

imekusudiwa, ahsante sana. 

 

MWENYEKITI: Mheshimiwa Azza Hamad. 

 

MHE. AZZA H. HAMAD: Mheshimiwa Mwenyekiti, nakushukuru 

kwa kunipa na nafasi niweze kuuliza swali la nyongeza. Kwa kuwa 

mradi wa maji ya Ziwa Victoria unaotakelezwa katika Kijiji cha 

Ibanza na Kijiji cha Mwamala ndani ya Jimbo la Itwangi, 

umesimama takribani mwaka mmoja na nusu sasa mkandarasi 

akidai fedha zake milioni 100 tu, je, Waziri haoni kuna sababu ya 

msingi kumlipa mkandarasi huyu hili wananchi waondokane na 

adha kubwa ya maji wanayoipata? (Makofi) 

 

MWENYEKITI: Mheshimiwa Naibu Waziri, majibu. 

 

NAIBU WAZIRI WA MAJI: Mheshimiwa Mwenyekiti, 

ninampongeza sana Dada yangu Mheshimiwa Azza kwa 

kuendelea kuwasemea wananchi wa Itwangi na kuendelea 

kuisimamia falsafa ya Mheshimiwa Dkt.  Samia Suluhu Hassan ya 

kumtua Mama ndoo kichwani. Sababu za msingi kabisa za 

kumlipa mkandarasi ni kuhakikisha wananchi wa Itwangi 

wanapata huduma ya majisafi na salama.  

 

Mheshimiwa Mwenyekiti, tutaharakisha malipo ya 

mkandarasi ili aweze kulipwa na kuhakikisha kwamba mradi 

unakamilika, ahsante sana. 

 

MWENYEKITI: Mheshimiwa Naibu Waziri, tunakushukuru sana 

kwa majibu yako kwa maswali ya Waheshimiwa Wabunge. 

Tunaendelea na Wizara ya Uchukuzi. Nimwite sasa Engineer 

Amosy William Maganga, Mbunge Sikonge, aulize swali lake. 

Na. 120 

 

Ujenzi wa Kituo cha SGR Nyahuwa 

 

 MHE. ENG. AMOSY W. MAGANGA aliuliza: - 

 

Je, Serikali ina mpango gani wa kujenga Kituo cha SGR 

katika eneo la Nyahuwa ili kuboresha usafiri na usafirishaji? 

 

MWENYEKITI: Majibu kwa niaba ya Mheshimiwa Waziri, 

Mheshimiwa Naibu Waziri David Mwakiposa Kihenzile. 

 

NAIBU WAZIRI WA UCHUKUZI alijibu: - 

 

Mheshimiwa Mwenyekiti, ninapenda kujibu swali la 

Mheshimiwa Engineer Amosy Maganga kwa niaba ya 

Mheshimiwa Waziri wa Uchukuzi, kama ifuatavyo: -  

 

Mheshimiwa Mwenyekiti, Serikali inaendelea kutekeleza 

ujenzi wa reli ya kisasa (Standard Gauge) kutoka Dar es Salaam 

hadi Mwanza (kilometa 1,219), Tabora hadi Kigoma (kilometa 506) 

na Uvinza hadi Musongati (kilometa 282). Aidha, ujenzi wa reli ya 

kisasa kuanzia Makutupora hadi Tabora (SGR Lot 3) unaendelea 

kutekelezwa ambapo eneo la Nyahuwa linapatikana katika 

kipande hiki cha ujenzi.  

 

Mheshimiwa Mwenyekiti, kwa mujibu wa tathmini na usanifu 

uliofanyika, kipande cha tatu cha kutoka Makutupora hadi 

Tabora kitakuwa na Kituo Kikuu kwa ajili ya abiria na mizigo katika 

Mji wa Tabora. Vituo vya kati katika Mji wa Manyoni na Itigi na 

vituo vidogo kwa ajili ya abiria pekee kwenye Mji wa Tura, 

Malongwe, Goweko na Igalula. Aidha, Katika Mji wa Nyahuwa, 

itajengwa njia ya kuchepushia treni (passing loop). Wakazi wa Mji 

wa Nyahuwa wataendelea kupata huduma za SGR katika vituo 

vilivyo karibu, yaani Malongwe na Goweko. 

 

Mheshimiwa Mwenyekiti, maamuzi ya maeneo ya kuwekwa 

kwa vituo vya abiria na mizigo vya aina mbalimbali hufanywa 

kupitia upembuzi yakinifu uliofanywa kwa kuzingatia mahitaji ya 

kiuchumi, biashara na kijamii kwa miji na vijiji vyote vilivyopo 

pembezoni mwa reli, pamoja na kuzingatia umbali baina ya kituo 

cha mwendokasi kwa treni ya SGR ili kuweza kuendeshwa kwa tija 

na ufanisi. 

 

MWENYEKITI: Mheshimiwa Engineer Amosy Maganga 

maswali ya nyongeza. 

 

MHE. ENG. AMOSY W. MAGANGA: Mheshimiwa Mwenyekiti, 

ninakushukuru sana. Pamoja na majibu ya Serikali ninayo maswali 

mawili ya nyongeza. Kata ya Nyahuwa ni moja ya Kata ambazo 

ziko bondeni sana na hivyo kufanya miundombinu ya barabara 

na hususan wakati wa masika inakuwa ni shida sana, hivyo 

wananchi wa Kata ya Nyahuwa hutegemea sana usafiri wa reli.  

 

Mheshimiwa Mwenyekiti, pamoja na majibu aliyoyatoa 

kwamba hawa wananchi wanaweza wakatumia vituo vya karibu 

ikiwemo Kituo cha Malongwe pamoja na Goweko, vituo hivyo 

viko mbali. Mfano, upande wa Mashariki ni Kituo cha Malongwe 

ambacho kipo umbali wa kilometa 34, lakini upande wa 

Magharibi ni Kituo cha Goweko ambacho kiko umbali wa zaidi ya 

kilometa 32.  

 

Mheshimiwa Mwenyekiti, je, Serikali haioni kwamba kuna 

umuhimu wa kuweka kile kituo au kupitia upya zile tathmini 

pamoja na upembuzi ili wananchi wa Nyahuwa waweze 

kuwekewa kituo cha stesheni pale? 

 

Mheshimiwa Mwenyekiti, swali la pili. Naibu Waziri utakuwa 

tayari kuambatana nami ili kujionea jiografia na mazingira ya Kata 

hii ya Nyahuwa kwamba kweli kuna haja ya hawa wananchi 

kuwekewa hicho kituo? Ahsante sana. 

 

MWENYEKITI: Mheshimiwa Naibu Waziri, majibu. 

 

NAIBU WAZIRI WA UCHUKUZI: Mheshimiwa Mwenyekiti, 

kwanza ninampongeza Mbunge Maganga kwa uzalendo wake 

na jinsi anavyowajali wananchi wa Sikonge, pamoja na maeneo 

hayo ambayo ameyasemea ikiwemo Nyahuwa, Igigwa na 

mengineyo.  

Mheshimiwa Mwenyekiti, pili, nimejibu jinsi ambavyo 

tunafanya utaratibu wa kuweka vituo. Kama tungetoa nafasi 

hapa, Wabunge wengi sana wangependa pengine tusogeze 

vituo maeneo yao ya jirani. Hapa kwa mbali ninamwona Mbunge 

wa Dodoma Mjini, ninajua na yeye anataka kuuliza swali kama 

hilo hilo.  

 

Mheshimiwa Mwenyekiti, ninawaomba Wabunge pamoja 

na Mheshimiwa ambaye yuko hapa kwamba kwa sasa, tuanze 

na vituo vilivyopo, lakini Serikali itaendelea kufanya tathmini ya 

kina, hatua kwa hatua kulingana na mahitaji yaliyopo. Kwa 

sababu, tukisema pia hii reli ya treni ya mwendokasi tuweke kituo 

mara kwa mara kila sehemu, yatakuja malalamiko tena, kwa 

sababu kama ilitakiwa ifike kwa masaa mawili, manne vituo 

vikiwa vingi zaidi, vitafika hata kwa masaa nane, hata dhana 

nzima ya reli ya mwendokasi, treni ya mwendokasi itapungua. 

(Makofi)  

 

Mheshimiwa Mwenyekiti, ninakubaliana na ombi la 

Mheshimiwa Maganga kwamba nipo tayari kwa niaba ya Waziri 

wetu, Mheshimiwa Profesa Makame Mbarawa Mnyaa, 

kuambatana naye na timu yangu ya watalaam, twende 

tukatazame eneo hilo upya, ikionekana na ikithibitika kuna 

ulazima huo mkubwa sana, pengine tutakuwa katika nafasi nzuri 

ya kupitia upya maamuzi yetu ambayo tulishayafanya pale 

mwanzoni.  

 

MWENYEKITI: Nilikuona, Mheshimiwa Shaffin, lakini ulishauliza 

swali, ulikuwa na swali la msingi. Mheshimiwa Yahya Nawanda. 

(Makofi)  

 

MHE. DKT. YAHYA E. NAWANDA: Mheshimiwa Mwenyekiti, 

Ahsante. Nina swali dogo la nyongeza. Tayari Serikali 

imeshakamilisha upembuzi yakinifu wa reli kutoka Mtwara hadi 

Mbamba Bay. Je, ni lini sasa Serikali itaanza ujenzi reli hiyo? 

Ahsante. 

 

MWENYEKITI: Majibu. 

NAIBU WAZIRI WA UCHUKUZI: Mheshimiwa Mwenyekiti, 

kwanza ninampongeza Mheshimiwa Nawanda kwa jinsi 

anavyofuatilia maendeleo, siyo tu ya nchi yake, lakini pia na 

miradi ya kimkakati ya upande wa Kusini. Sote tunakubaliana, na 

Serikali ya CCM imethibitisha, Mheshimiwa Dkt. Samia 

ametuhakikishia kwamba reli ya kusini inayotoka Mtwara mpaka 

Mbamba Bay ni jambo ambalo halijadiliki.  

 

Mheshimiwa Mwenyekiti, napenda kumweleza kwa kifupi 

sana kwamba, ambacho tumekifanya kama Serikali mpaka sasa 

ili yeye pamoja na wananchi anaowapigania na Wabunge 

wengine wote wa Kusini ambao nina uhakika wangependa 

kufahamu, Serikali imefanya mambo kadhaa. Moja, tayari ujenzi 

wa bandari ya Mbamba Bay imeshaanza.  

 

Mheshimiwa Mwenyekiti, kumbuka reli hii inaunganisha 

maeneo mawili, Mbamba Bay na Mtwara. Shilingi bilioni 80 

ziliidhinishwa na Rais na ujenzi umeshaanza na tuko hatua nzuri.  

 

Mheshimiwa Mwenyekiti, pili, pamoja na kufanya ukarabati 

mkubwa wa shilingi bilioni 157 kwenye Bandari ya Mtwara, 

Mheshimiwa Dkt.  Samia Suluhu Hassan, akitambua kwamba reli 

hiyo itasafirisha mzigo wa makaa ya mawe, ameidhinisha fedha 

shilingi bilioni 435 kwenye bandari mpya, bandari ya Kisiwa Mgao 

ambayo ni maalumu kupitisha bidhaa chafu yaani dirty cargo. 

 

Mheshimiwa Mwenyekiti, kama haitoshi, kwa kuzingatia 

kwamba eneo hili, reli hii itapitisha mzigo wa makaa ya mawe 

kama nilivyozungumza, wananchi wa Ludewa, zaidi ya 1,000, 

wameanza kulipwa fidia. Hatua inayofuata sasa ilikuwa ni kufanya 

usanifu wa kina ambao nao umekamilika. Kwa sasa Serikali 

inaendelea kutafuta mkandarasi ambaye tutashirikiana naye 

kwenye ujenzi. 

 

Mheshimiwa Mwenyekiti, ninamwomba Mheshimiwa 

Mbunge, kama ilivyokuwa kwa reli ya kati, ilikuwa hayawi hayawi, 

leo yamekuwa. Tunasafiri kwa SGR kutoka Dar es Salaam mpaka 

Dodoma, tunao wakandarasi ambao wanafanya kazi kutoka Dar 

es Salaam mpaka Kigoma mpaka Mwanza. 

Mheshimiwa Mwenyekiti, Serikali imedhamiria na 

imethibitisha kwenye Ilani ya CCM ya miaka mitano ijayo 

kwamba itakwenda kuijenga reli hii. Tujipe muda, tutakwenda 

kufanya kazi hiyo muda utakapofika. 

 

MWENYEKITI: Nimekuona Mheshimiwa Paschal Chinyele, 

lakini ulishauliza swali la msingi, kwa hiyo, tunawapa nafasi 

wengine kwanza. Mheshimiwa Kafiti Kafiti. 

 

MHE. KAFITI W. KAFITI: Mheshimiwa Mwenyekiti, ahsante. 

Nami naomba niulize swali kwa Mheshimiwa Waziri. Itakumbuka 

kwamba Wilaya ya Ilemela ni moja ya Wilaya za kimkakati katika 

Jimbo la Mwanza. Vilevile moja ya barabara zake, kwa maana 

barabara ya kimkakati, Barabara ya Airport - Kayenze ni moja ya 

barabara muhimu. Je, ni lini mkandalasi atalipwa advance 

payment ili aanze kutekeleza mradi huo wa barabara?  

 

MWENYEKITI: Rudia swali lako vizuri. Mkandarasi katika 

barabara ya Airport - Kayenze.  

 

MHE. KAFITI W. KAFITI: Mheshimiwa Mwenyekiti, Mkandarasi 

katika barabara ya Airport – Kayenze. 

 

  MWENYEKITI: Mheshimiwa Mbunge, swali la msingi 

linaloendelea hapa siyo la barabara, tuko kwenye SGR. Kwa hiyo, 

nadhani utapata nafasi kuuliza siku nyingine.  

 

Nimwite sasa Mheshimiwa Mary Masanja.  

 

MHE. MARY F. MASANJA: Mheshimiwa Mwenyekiti, ahsante 

kwa kunipa nafasi. Tabasamu la wananchi wa Dodoma, 

Morogoro, mpaka Dar es Salaam wameliona na wanaendelea 

kulifurahia. Ninamwuliza Waziri, ni lini sasa SGR itakamilika kutoka 

Dodoma – Tabora – Shinyanga - Mwanza ili tabasamu hili 

wanalolipata wananchi wa kuelekea Dar es Salaam, basi waanze 

kulipata na hawa wananchi wanaoelekea upande wa Kanda ya 

Ziwa? Ahsante.  (Makofi)  

 

MWENYEKITI: Majibu. 

NAIBU WAZIRI WA UCHUKUZI: Mheshimiwa Mwenyekiti, 

namshukuru Mheshimiwa Mary Masanja kwa kufuatilia mradi huu 

wa SGR ambao watanzania wote unawanufaisha na wengine 

wanausubiria.  

 

Mheshimiwa Mwenyekiti, Serikali ya CCM inayoongozwa na 

Mheshimiwa Dkt.  Samia Suluhu Hassan imethibitisha dhamira ya 

kufikisha SGR Mwanza. Hivi navyozungumza, wakandarasi wako 

site kutoka Dodoma - Tabora na kutoka Tabora - Isaka na kutoka 

Isaka - Mwanza. Ni dhamira ya Mheshimiwa Dkt.  Samia Suluhu 

Hassan kupitia mikataba mbalimbali ambao tumeingia 

kukamilisha na kufikisha treni ya kisasa Mkoani Mwanza na Kigoma 

kabla ya 2030. (Makofi) 

 

MWENYEKITI: Ninakushukuru sana kwa majibu yako ambayo 

yamekwenda moja kwa moja. Nimekuona Mheshimiwa Hawa 

Mwaifunga. Nadhani anasema ameridhika na majibu kwa hiyo 

hana haja ya kuuliza.  

 

Waheshimiwa Wabunge, Wizara ya Ujenzi siku ya leo maswali 

yake yatajibiwa na Mheshimiwa Naibu Waziri aliye mbele yetu. 

Kwa hiyo, kwa ajili ya kwenda na muda vizuri, nimeona tuyajibu 

yote sasa. Kwa hiyo, tunakwenda kwanza maswali ya Wizara ya 

Ujenzi.  

 

Waheshimiwa Wabunge, nimwite sasa Mheshimiwa Ibrahim 

Mohamed Shayo, Mbunge wa Moshi Vijijini, aulize swali lake. 

 

Na. 124 

 

Kuboresha Nyumba za Wakala wa Majengo  

Tanzania (TBA) – Moshi 

 

MHE. IBRAHIM M. SHAYO aliuliza: - 

 

Je, Serikali ina mpango gani wa kuboresha au kujenga 

nyumba za kisasa za TBA Manispaa ya Moshi. 

 

NAIBU WAZIRI WA UCHUKUZI K.n.y. WAZIRI WA UJENZI alijibu: - 

Mheshimiwa Mwenyekiti, kwa niaba ya Waziri wa Ujenzi 

naomba kujibu swali la Mheshimiwa Ibrahim Mohamed Shayo, 

Mbunge wa Mjini, kama ifuatavyo: -  

 

Mheshimiwa Mwenyekiti, Wakala wa Majengo Tanzania 

(TBA) umeandaa na kuanza utekelezaji wa mpango wa 

matengenezo wa nyumba wa miaka 10 kuanzia mwaka 

2023/2024 hadi 2032/2033. Mpango huu una lengo la kufanya 

maboresho makubwa katika nyumba za Serikali pamoja na 

miundombinu yake. 

 

Mheshimiwa Mwenyekiti, katika mpango huu, Wakala 

umepanga kukarabati nyumba 3,340 kwa gharama ya shilingi 

157,232,159,418.71, ambapo Mkoa wa Kilimanjaro umetengewa 

jumla ya shilingi 6,265,601,062.92. Kwa mwaka wa fedha 

2026/2027 kiasi cha shilingi 556,891,416.08 kitatumika kwa ajili ya 

ukarabati wa nyumba za majengo ya wakala mkoani humo. 

 

MWENYEKITI: Mheshimiwa Ibrahim Mohamed Shayo, maswali 

ya nyongeza. 

 

MHE. IBRAHIM M. SHAYO: Mheshimiwa Mwenyekiti, pamoja 

na majibu mazuri ya Serikali, naomba kuuliza maswali madogo 

mawili ya nyongeza. Kwa kuwa, wananchi wamekaa kwenye 

yale makazi takribani miaka 40, je, Serikali haioni sasa kuna haja 

ya kuwamilikisha au baada ya ujenzi kuwapa nyumba moja 

moja? 

 

Mheshimiwa Mwenyekiti, swali la pili. Katika ujenzi huo, 

Serikali haioni kuna sababu ya kushirikisha wadau (PPP) kwenye 

ujenzi wa nyumba hizo? 

 

MWENYEKITI: Mheshimiwa Naibu Waziri, majibu. 

 

NAIBU WAZIRI WA UCHUKUZI K.n.y. WAZIRI WA UJENZI: 

Mheshimiwa Mwenyekiti, ninampongeza Mheshimiwa Shayo kwa 

kuwapenda wananchi wake na kuwasemea wapangaji 

mbalimbali nchi nzima ambao wapo kwenye nyumba za TBA.  

Mheshimiwa Mwenyekiti, pamoja na maswali yake ya msingi, 

naomba ni mpe majibu kwamba, anasema wapangaji wamekaa 

miaka 30 kwenye nyumba hizo, kwa hiyo, pengine wapewe 

kipaumbele.  

 

Mheshimiwa Mwenyekiti, ni kweli wamekaa miaka hiyo 30 au 

40 na zaidi, lakini wanalipa kodi, kwa hiyo wanakuwa na haki 

sawa na Watanzania wengine. Haina maana kwamba kwa 

kukaa kwao sasa ndiyo wamilikishwe au wapewe rasilimali hizo za 

Taifa zima. 

 

Mheshimiwa Mwenyekiti, ninakubaliana na Mheshimiwa 

Mbunge, lakini kama ambavyo nimesema, TBA ipo kwenye 

mpango wa kufanya maendelezo ya shirika letu na kuboresha 

nyumba zetu. Pindi ujenzi utakapokuwa unafanywa, Serikali 

inatambua umuhimu wa kutoa kipaumbele kwa wapangaji 

ambao wapo ndani kwa sasa. 

 

 Mheshimiwa Mwenyekiti, swali lake la pili, amezungumza 

kuhusu kuzishirikisha sekta binafsi. Wakala wa Majengo (TBA) 

imeshaanza mchakato huo wa kuhuisha sheria na taratibu za 

kuanzishwa kwake, ambapo kupitia Gazeti Na. 595 tumeona 

maboresho ambayo yamefanywa kwenye sheria zetu, na 

ambapo tayari imetoa fursa ya kuanza kushirikisha sekta binafsi. 

 

Mheshimiwa Mwenyekiti, hili Mheshimiwa Waziri wa Ujenzi 

ameniambia niwahakikishie kwamba, kama ilivyo taasisi nyingine, 

na kama ulivyo uelekeo wa nchi kuelekea kwenye dira yetu ya 

2050, ushiriki wa sekta binafsi katika kushika na kujenga uchumi 

wetu haujadiliki tena. Hivyo basi, tayari maeneo 149 

yamekwishatambuliwa, ambapo sekta binafsi itakwenda 

kushirikishwa katika uendelezaji wa nyumba hizo za Serikali. 

 

MWENYEKITI: Waheshimiwa Wabunge, ninaona wengi 

wameomba kuuliza maswali kwenye Wizara hii. Sasa busara 

inanituma, Mheshimiwa Waziri hayupo, na Mheshimiwa Naibu 

Waziri hayupo. Naibu Waziri aliyepo anawakilisha Serikali lakini siyo 

Wizara yake. Kwa hiyo, ninadhani ili twende na muda vizuri 

nitaruhusu maswali ya msingi tu kwenye Wizara hii.  

Endelea Mheshimiwa Kunti Yusuph Majala, Mbunge wa 

Chemba, sasa aulize swali lake. (Makofi)  

 

Na. 125 

 

Ujenzi wa Barabara ya Handeni – Olboloti Mrijo – Chemba – 

Kwamtoro – Singida 

 

MHE. KUNTI Y. MAJALA aliuliza: - 

 

Je, lini ujenzi wa barabara kutoka Handeni kupitia Olboloti - 

Mrijo - Chemba - Kwamtoro hadi Singida utaanza? 

 

MWENYEKITI: Mheshimiwa Waziri, majibu. 

 

NAIBU WAZIRI WA UCHUKUZI K.n.y. WAZIRI WA UJENZI alijibu: - 

 

Mheshimiwa Mwenyekiti, kwa niaba ya Mheshimiwa Waziri 

wa Ujenzi, ninapenda kujibu swali la Mheshimiwa Kunti Yusuph 

Majala kama ifuatavyo: - 

 

Mheshimiwa Mwenyekiti, Serikali imeanza ujenzi wa Barabara 

ya Handeni – Kibirashi – Kiteto – Mrijo – Chemba hadi Singida 

yenye urefu wa kilometa 424.24 kwa awamu, ambapo kwa 

sehemu ya kwanza ya kutoka Handeni – Mafuleta (kilometa 20) 

ujenzi umefikia 52.6%. 

 

Mheshimiwa Mwenyekiti, aidha, sehemu ya pili ya Mafuleta – 

Kileguru (kilometa 30) na Kibaya – Kisima (kilometa 50) 

wakandarasi wapo kwenye maandalizi ya kuanza ujenzi.  Kwa 

sehemu iliyobaki, Serikali kupitia Wakala wa Barabara Tanzania 

(TANROADS) na Mamlaka ya Bandari Tanzania (TPA) wako 

kwenye majadiliano ya awali ya kuijenga kwa utaratibu wa PPP. 

 

MWENYEKITI: Mheshimiwa Kunti Majala, maswali ya 

nyongeza. 

 

MHE. KUNTI Y. MAJALA: Mheshimiwa Mwenyekiti, 

ninakushukuru. Ninatoa masikitiko yangu kwa Serikali. Barabara hii 

imekuwa ikisemwa kwa zaidi ya miaka 30 sasa. Mwaka 2025 

wakati tunahitimisha bajeti hapa, Serikali iliji-commit kwenda 

kumaliza hayo majadiliano. Kwa kuwa, anayenijibu ni Naibu Waziri 

wa Uchukuzi; na TPA kwa maana ya bandari iko kwake, 

ninatamani kujua, je, ni lini haya majadiliano yatakamilika ili ujenzi 

huu uweze kuanza?  

 

Mheshimiwa Mwenyekiti, swali langu la pili. Kwa kuwa 

barabara hii ni ndefu, na ina eneo pana, lakini katika uhalisia 

Wilaya ya Chemba ndiyo tuna eneo kubwa, kilometa 173.3, je, 

Serikali iko tayari kutupatia mkandarasi atakayeweza kushughulika 

na kipande hicho cha kilometa 173.3 ya Wilaya ya Chemba?  

 

MWENYEKITI: Mheshimiwa Waziri, majibu. 

 

NAIBU WAZIRI WA UCHUKUZI K.n.y. WAZIRI WA UJENZI: 

Mheshimiwa Mwenyekiti, kwanza ninamwomba Mheshimiwa Kunti 

Majala apunguze masikitiko, awe ni mtu mwenye furaha, awe na 

matumaini kwa sababu Serikali iliahidi huko nyuma na 

imekwishaanza kutekeleza.  

 

Mheshimiwa Mwenyekiti, kwa kuwa mradi siyo mmoja, 

ninamwomba aendelee kuelimisha wananchi wetu wawe na 

subira, kwa sababu tunamhakikishia kwamba barabara hii 

itakwenda kujengwa na tayari imeshaanza kujengwa. 

 

Mheshimiwa Mwenyekiti, pia, Mheshimiwa Kunti 

amezungumza kuhusiana na ni lini majadiliano yataanza? Hii 

barabara awali ilikuwa kwenye mfumo wa EPC+F kama ambavyo 

tunafahamu, lakini baadaye tumeijenga kwa mfumo wa ubia.  

 

Mheshimiwa Mwenyekiti, kwa kutambua umuhimu wa 

barabara hii inayounganisha Mkoa wa Tanga kwenda Singida 

mpaka nje ya nchi yetu, tayari mwaka 2025 Mheshimiwa Rais wa 

Jamhuri ya Muungano wa Tanzania akiwa Tanga alitoa 

maelekezo kwa Mamlaka ya Bandari Tanzania (TPA), ambayo ni 

Wizara ya Uchukuzi kushirikiana na TANROADS ili kuona namna ya 

kwenda kujenga barabara hii. Ndiyo maana nilimwambia atoe 

mashaka kwa sababu Mkuu wa Nchi mwenyewe ana jicho lake 

kwenye barabara hii, anatamani kuiona ikijengwa. 

Mheshimiwa Mwenyekiti, nini kimefanyika? Tayari vikao 

vimeshafanyika, na hivi ninavyozungumza, wataalam wa TPA 

wako Bagamoyo, ambapo pamoja na mambo mengine 

wanajadili jambo hili. 

 

Mheshimiwa Mwenyekiti, ninamwomba Mheshimiwa 

Mbunge awe na Subira, mara baada ya majadiliano tutaweka 

mpango na mfumo mzuri, na ujenzi wa barabara hii utafanyika 

kwa sababu ni mwarobaini unaokwenda kusaidia kuhakikisha 

kwamba Bandari ya Tanga, (ambayo Serikali ilipeleka shilingi 

bilioni 429.1) ili ifanye kazi vizuri, ni lazima tuboreshe miundombinu 

yake ikiwemo barabara, ambayo kazi hiyo imeshaanza. 

Tumeshazungumza, pamoja na reli imeshaunganishwa mpaka 

bandarini na maeneo mengine. 

 

Mheshimiwa Mwenyekiti, ninamhakikishia Mheshimiwa Kunti 

Majala apunguze kidogo masikitiko yake, awe ni mtu mwenye 

furaha kwa sababu Serikali hii imedhamiria kuleta tabasamu kwa 

wananchi wake. 

 

MWENYEKITI: Ahsante, ninadhani amekuelewa. 

Waheshimiwa tunaendelea. Ninamwita Mheshimiwa Nuru Issa 

Kashakari, Mbunge wa Kigoma Kusini, sasa aulize swali lake. 

 

Na. 126 

 

Ujenzi wa Daraja la Mto Malagarasi – Ilagala 

 

MHE. NURU I. KASHAKARI aliuliza: - 

 

Je, lini Serikali itajenga Daraja la Mto Malagarasi, Kijiji cha 

Ilagara ili kuwasaidia wananchi wa ukanda wa Ziwa Tanganyika? 

 

MWENYEKITI: Majibu. 

 

NAIBU WAZIRI WA UCHUKUZI K.n.y. WAZIRI WA UJENZI alijibu: - 

 

Mheshimiwa Mwenyekiti, kwa niaba ya Waziri wa Ujenzi, 

ninapenda kujibu swali la Mheshimiwa Nuru Issa Kashakari, 

Mbunge wa Kigoma Kusini, kama ifuatavyo: - 

Mheshimiwa Mwenyekiti, Serikali imekamilisha kazi ya 

upembuzi yakinifu na usanifu wa kina kwa ajili ya ujenzi wa Daraja 

la Mto Malagarasi lililopo Kijiji cha Ilagala katika Barabara ya 

Simbo – Kalya (kilometa 231.29).  Kwa sasa, Serikali inatafuta 

fedha kwa ajili ya ujenzi wa daraja hilo. 

 

MWENYEKITI: Mheshimiwa Nuru Kashakari, swali la nyongeza. 

 

MHE. NURU I. KASHAKARI: Mheshimiwa Mwenyekiti, ahsante 

sana. Kwanza ninaipongeza Serikali kwa majibu mazuri. 

 

Mheshimiwa Mwenyekiti, suala la Daraja la Mto Malagarasi 

kule Ilagala ni nyeti sana kwani wananchi wa Kata za 

Mwakinzega, Ilagala, Sunuka, Sigunga, Herembe, Igalula, 

Buhingu, Karia na Hifadhi ya Mahale ni waathirika, wanaishi 

Tanzania kama hawaishi Tanzania.  

 

Mheshimiwa Mwenyekiti, ukienda Mto Malagarasi pale 

Ilagala, ukifika pale wewe mwenyewe ukajionea wananchi 

wanavyohangaika na kutaabika, kwa kweli inaumiza sana. 

Ninaomba kuuliza swali Serikali. Je, ni lini sasa huu mpango 

utakamilika ili kuhakikisha wananchi wa Jimbo la Kigoma Kusini 

wanapata huduma za barabara na lile Daraja la Mto Malagarasi 

kule Ilagala?  

 

Mheshimiwa Mwenyekiti, je, Mheshimiwa Naibu Waziri 

anakubali kuambatana nami twende akajionee jinsi wananchi wa 

Jimbo la Kigoma Kusini wanavyopata adha katika nchi yao?  

 

MWENYEKITI: Mheshimiwa Naibu Waziri, majibu. 

 

NAIBU WAZIRI WA UCHUKUZI K.n.y. WAZIRI WA UJENZI: 

Mheshimiwa Mwenyekiti, kama unavyofahamu, mimi ninajibu kwa 

niaba ya Mheshimiwa Waziri wa Ujenzi. Kwa bahati mbaya wakati 

ninakuja sikumwuliza kama atakubali hii hoja ya pili ya kwenda. 

Hata hivyo, nimhakikishie kwamba nitakwenda kumfikishia 

Mheshimiwa Waziri wa Ujenzi na kumwomba ili aweze 

kuambatana naye. Kama atanituma mimi kwa idhini ya 

Mheshimiwa Waziri wa Uchukuzi pia sitakataa maelekezo hayo, 

nitafanya hivyo. 

Mheshimiwa Mwenyekiti, kuhusu hoja yake ya kwanza, 

Serikali inatambua umuhimu mkubwa wa barabara hii pamoja na 

daraja hilo; na ndiyo maana imeshaanza hatua za awali za 

kufanya usanifu wa kina na baadaye tutafute fedha ili kuhakikisha 

kwamba wananchi aliowataja na maeneo mengine wanaweza 

kupata huduma hiyo ambayo ni muhimu sana kwa maendeleo 

ya nchi yetu. 

 

MWENYEKITI: Mheshimiwa Naibu Waziri, tunakushukuru kwa 

majibu yako kwa Waheshimiwa Wabunge. Waheshimiwa tunarudi 

kwenye Wizara ya Nishati. Nimwite sasa Mheshimiwa Joseph 

Zacharius Kamonga, Mbunge wa Ludewa, aulize swali lake. 

 

Na. 121 

 

Hitaji la Huduma ya Umeme Vijiji vya Ludewa 

 

MHE. JOSEPH Z. KAMONGA aliuliza: - 

 

Je, lini Vijiji vya Kitewele, Kimata, Ndoa, Chanjale, Nkanda, 

Lumbila, Nsele na Kilondo vitawashiwa umeme? 

 

MWENYEKITI: Mheshimiwa Naibu Waziri, Mheshimiwa Salome 

Makamba, majibu. 

 

NAIBU WAZIRI WA NISHATI alijibu: - 

 

Mheshimiwa Mwenyekiti, kwa niaba ya Mheshimiwa Waziri 

wa Nishati, ninapenda kujibu swali la Mheshimiwa Joseph 

Zacharius Kamonga, Mbunge wa Ludewa, kama ifuatavyo: - 

 

Mheshimiwa Mwenyekiti, Serikali inatambua kwamba baadhi 

ya kaya katika vijiji hivi vilivyotajwa zinatumia umeme wa nguvu 

ya jua (solar). Hata hivyo, Serikali kwa kutambua umuhimu wa 

kuhakikisha upatikanaji wa umeme wa uhakika, imetenga kiasi 

cha shilingi bilioni 3.21 kupitia REA kwa ajili ya kusambaza umeme 

katika vitongoji vilivyopo ndani ya Vijiji tisa vya Kitewele, Kimata, 

Ndoa, Chanjale, Kanda, Uzila, Mstele na Kilondo Mkoani Njombe. 

Mheshimiwa Mwenyekiti, kwa kutambua changamoto ya 

jiografia na ugumu wa kufikisha vifaa katika maeneo hayo, 

tumempatia kazi hiyo mkandarasi SUMA JKT Electric Company 

Limited ambaye tumemwelekeza kufanya kazi kwa nguvu zote 

kama jeshi, na kuhakikisha kuwa azma ya Rais wa Jamhuri ya 

Muungano wa Tanzania, Mheshimiwa Dkt. Samia Suluhu Hassan, 

ya kufungamanisha nishati na maendeleo ya kiuchumi inatimia. 

Mradi huu unatarajiwa kukamilika ifikapo Septemba, 2026. 

 

Mheshimiwa Mwenyekiti, ninaomba kuwasilisha. 

 

MWENYEKITI: Mheshimwia Joseph Kamonga. 

 

MHE. JOSEPH Z. KAMONGA: Mheshimiwa Mwenyekiti, 

ahsante sana kwa kunipa nafasi. Awali ya yote nitumie nafasi hii 

kuishukuru sana Serikali kwa kutuletea gari ya kubebea nguzo ile 

yenye winch. Kwa muda mrefu tulikuwa tunasubiri nguzo moja 

ikidondoka, gari itoke Makete. Kwa hiyo, sasa hivi tuna gari yetu, 

tunaishukuru sana Serikali. 

 

Mheshimiwa Mwenyekiti, pamoja na shukrani hizo, nina 

maswali madogo mawili ya nyongeza. Mosi, kwa kuwa mradi huu 

wa vijiji vya ziwani ni mkubwa, na ninakiri kwamba wananchi 

wanaridhika na kasi ya jeshi, SUMA JKT, je, Serikali haioni haja ya 

kumwelekeza mkandarasi aongeze kikosi kingine cha pili 

ambacho labda kianzie huku maeneo ya Kitewele ili wakakutane 

katikati?  

 

Mheshimiwa Mwenyekiti, swali la pili, ninatambua kwamba 

Serikali ilitenga shilingi bilioni sita kwa ajili ya kurekebisha 

miundombinu ya umeme kwenye vijiji 20 vilivyokuwa 

vinahudumiwa na mwekezaji binafsi, kampuni ya Madope. Je, 

kwa kuwa fedha hizi zimeshatoka, ni lini Serikali itatuma wataalam 

kule Ludewa waanze kazi ya kurekebisha miundombinu hii? 

 

MWENYEKITI: Mheshimiwa Naibu Waziri, majibu. 

 

NAIBU WAZIRI WA NISHATI: Mheshimiwa Mwenyekiti, 

ninakushukuru. Kwanza kabisa, ninampongeza ndugu yangu 

Mheshimiwa Kamonga kwa kazi kubwa anayoifanya ya 

kuwapambania wananchi wake wa Jimbo la Ludewa. 

Alipambana sana katika kuhakikisha kwamba miundombinu ya 

usambazaji wa umeme katika jimbo lake inaimarishwa kwa 

sababu ilikuwa inasuasua, na ni kikwazo kikubwa sana cha 

Uchumi. Ninampongeza sana. 

 

Mheshimiwa Mwenyekiti, kwenye swali lake la kwanza, ni 

kweli kwamba mkandarasi Suma JKT analo takwa la kimkataba 

kuhakikisha kwamba anamaliza mradi huu ndani ya wakati. 

Nitumie fursa hii kuwaagiza REA wamsimamie mkandarasi huyu 

atimize majukumu yake, apeleke timu ya kutosha na vifaa vya 

kutosha kuhakikisha wananchi wa Ludewa wananufaika na 

uwepo wa nishati imara na ya uhakika. 

 

Mheshimiwa Mwenyekiti, kuhusu swali la pili, hili nalo 

ninampongeza Mheshimiwa Mbunge, alipambana sana 

kuhakikisha fedha inapelekwa. Hadi sasa hivi tumeshapata shilingi 

bilioni sita ambazo zinakwenda kutekeleza mradi wa ujenzi wa 

miundombinu mipya ya usambazaji wa umeme. 

 

Mheshimiwa Mwenyekiti, kwa ajili ya hili, ndani ya mwezi huu 

niwaelekeze REA waende wakakae na kuona ni namna gani 

utekelezaji wa ujenzi wa miundombinu mipya kwa shilingi bilioni 

sita ambayo tayari Serikali imeshapeleka unaanza kutekelezwa 

mara moja. Tunaendelea kutafuta fedha nyingine ili kuhakikisha 

kwamba utakamilika ndani ya mwaka huu wa fedha. 

 

Mheshimiwa Mwenyekiti, ninakushukuru sana. 

 

MWENYEKITI: Nilikuona Mheshimiwa Joseph Tama. 

 

MHE. JOSEPH E. TAMA: Mheshimiwa Mwenyekiti, ahsante kwa 

kunipa fursa ya kuuliza swali. Pamoja na kazi nzuri wanazofanya 

Wizara ya Nishati, ninaomba kuuliza swali dogo la nyongeza. Ni lini 

Serikali itawasha umeme kwenye vijiji vya Nsimbo, Mpongolwe, 

Isunda, Luyembe na Sentaelo katika Jimbo la Kaliua? 

 

MWENYEKITI: Majibu. 

NAIBU WAZIRI WA NISHATI: Mheshimiwa Mwenyekiti, kama 

alivyosema Mheshimiwa Rais kwenye hotuba yake ya ufunguzi wa 

Bunge letu, hadi sasa vijiji vyote ndani ya nchi yetu vimeshapata 

umeme. 

 

Mheshimiwa Mwenyekiti, ninapenda kumpongeza sana 

Mheshimiwa Mbunge wa Kaliua, kaka yangu, kwa kweli safari hii 

Kaliua wametuletea Mbunge wa moto sana. Yuko mbio 

kuhakikisha anapata matokeo. Hii ni kwa sababu tangu ameingia 

Bungeni mpaka sasa hivi tumefanikiwa kumpelekea vitongoji 22 

ambavyo wakandarasi wako site kwa ajili ya kufanya survey na 

kupeleka umeme. 

 

Mheshimiwa Mwenyekiti, nimhakikishie Mheshimiwa Mbunge, 

ndani ya mwaka huu wa fedha vitongoji 22 ambavyo 

tumepeleka, na hivi alivyovitaja, vimo ndani yake vitapatiwa 

umeme, na hili kwake Mheshimiwa Mbunge tutakwenda kuwasha 

pamoja vitongoji, ahsante. 

 

MWENYEKITI: Nilikuona Mheshimiwa Edward Olelekaita. 

 

MHE. EDWARD O. KISAU: Mheshimiwa Mwenyekiti, 

ninakushukuru kwa nafasi. Kijiji cha Enguserosidani tumepata 

wafadhili wanaotuchimbia maji. Kikwazo tu ni umeme na ni shilingi 

milioni 140. Je, Wizara hii ina kauli gani kuhusu wawekezaji hawa 

wanaotaka kuwapa Watanzania hao maji? 

 

MWENYEKITI: Mheshimiwa Naibu Waziri, majibu. 

 

NAIBU WAZIRI WA NISHATI: Mheshimiwa Mwenyekiti, 

Ninakushukuru. Pia ninampongeza Mheshimiwa Edward 

Olelekaita kwa kupambania wananchi wake wa Kiteto. Bahati 

nzuri Kijiji hicho anachokisema tulishawahi kwenda tukala nyama 

ya mbuzi pale.  

 

Mheshimiwa Mwenyekiti, Watanzania wa Kiteto wanatudai 

Wizara ya Nishati kuhakikisha miundombinu yote ya Serikali 

inayojengwa, siyo tu kisima, hata shule, vituo vya afya na zahanati 

vinapelekewa nishati ya umeme ili kuongeza tija na 



17 APRILI, 2026 

63 
 

kufungamanisha miradi ya Serikali ili iweze kuleta manufaa kwa 

wananchi. 

 

Mheshimiwa Mwenyekiti, kwenye eneo hili la maji 

niwaelekeze watu wa REA walioko katika kijiji hiki kuhakikisha 

wanafikiwa na miundombinu ya umeme ili kisima hiki kiwanufaishe 

Wanakiteto. 

 

MWENYEKITI: Tunakushukuru Mheshimiwa Naibu Waziri kwa 

majibu yako.  

 

Waheshimiwa Wabunge tunaendelea na Wizara ya Mambo 

ya Ndani ya Nchi. Ninamwita sasa Mheshimiwa Ado Shaibu Ado, 

Mbunge wa Tunduru Kaskazini, aulize swali lake. 

 

Na. 122 

 

Ujenzi wa Jengo Jipya la Magereza – Tunduru 

 

MHE. ADO S. ADO aliuliza: - 

 

Je, lini Serikali itajenga jengo jipya la Magereza Tunduru kwa 

kuwa jengo lililopo haliendani na mahitaji ya sasa? 

 

MWENYEKITI: Mheshimiwa Naibu Waziri, Mheshimiwa Ayoub 

Mahmoud, kwa niaba ya Waziri, majibu. 

 

NAIBU WAZIRI WA MAMBO YA NDANI YA NCHI alijibu: - 

 

Mheshimiwa Mwenyekiti, ahsante sana. Kwa niaba ya Waziri 

wa Mambo ya Ndani ya Nchi, ninapenda kujibu swali la 

Mheshimiwa Ado Shaibu Ado kama ifuatavyo: - 

 

Mheshimiwa Mwenyekiti, Serikali inatambua hali ya 

uchakavu wa majengo katika magereza mengi hapa nchini 

likiwemo Gereza la Tunduru. Kwa sasa Serikali kupitia Jeshi la 

Magereza ina mpango wa ukarabati na upanuzi wa gereza hilo 

kwa awamu, ambapo tathmini ya uchakavu pamoja na michoro 

imekamilika na inatarajiwa kugharimu kiasi cha shilingi milioni 465 

katika ukarabati na upanuzi huo. 

Mheshimiwa Mwenyekiti, Serikali kupitia Jeshi la Magereza 

itaendelea kutenga fedha kwenye bajeti kila mwaka pamoja na 

kutumia vyanzo vya ndani vya ubunifu ili kuhakikisha inatekeleza 

mpango mkakati wa ukarabati na ujenzi wa magereza nchini 

likiwemo Gereza la Tunduru.  

 

Mheshimiwa Mwenyekiti, ninaomba kuwasilisha. 

 

MWENYEKITI: Mheshimiwa Ado Shaibu Ado, maswali ya 

nyongeza. 

 

MHE. ADO S. ADO: Mheshimiwa Mwenyekiti, ninakushukuru 

kwa kunipa nafasi ya kuuliza maswali ya nyongeza. Ninaomba 

niseme, ingawa mara kadhaa huwa tunaingia kwenye anga za 

vyombo vya ulinzi na usalama, lakini kwa sababu nilitoa ahadi ya 

kwamba nitakuwa sauti yao ndani ya Bunge hili kupigania 

maslahi yao na haki yao, siyo Tunduru tu, na nchi nzima, 

ninaomba sasa niulize maswali mawili ya nyongeza.  

 

Mheshimiwa Mwenyekiti, swali la kwanza. Kwa kuwa Serikali 

iko katika kufanya tathmini na kutafuta fedha, na kwa sababu hali 

ya gereza lile ni chakavu, na inasikitisha sana kwa kiwango 

ambacho Askari wale wanakosa hata ofisi za uhakika za utawala; 

na wameanzisha mpango kwa fedha ndogo za utawala 

wanazopewa kujenga ofisi ndogo nje ya magereza, je, ni kwa nini 

Serikali katika hatua ya dharura isiwapige jeki Askari wale 

kuhakikisha kwamba wanapata ofisi ndogo ya utawala wakati 

mipango mikubwa ya Serikali ikiwa inasubiriwa?  

 

Mheshimiwa Mwenyekiti, swali la pili, kwa kuwa hali ya Askari 

Magereza Wilayani Tunduru katika eneo la nyumba za makazi 

imekuwa ni duni sana, hali ambayo ni ya nchi nzima kwa Jeshi la 

Magereza, Jeshi la Polisi, na Jeshi la Zimamoto, je, Serikali ina 

mpango gani wa kuhakikisha kwamba Askari wetu nchini 

wanapata makazi bora ili waweze kutekeleza majukumu yao 

ipasavyo kuliko hali ilivyo hivi sasa? 

 

MWENYEKITI: Mheshimiwa Naibu Waziri, majibu. 

NAIBU WAZIRI WA MAMBO YA NDANI YA NCHI: Mheshimiwa 

Mwenyekiti, ninakushukuru na ninampongeza sana Mheshimiwa 

Ado Shaibu kwa maswali yake mawili ya nyongeza. Amesema, 

kwa kuwa wamekuwa wakiingia kwenye anga za vyombo vya 

ulinzi mara kwa mara, kwanza nimsihi kwamba wasiingie kwenye 

hizo anga pale isipohitajika.  

 

Mheshimiwa Mwenyekiti, vyombo hivi vya ulinzi na usalama 

uwepo wake siyo kwa sababu ya kumwonea mtu, ni kwa sababu 

ya kufuata sheria tulizozitunga sisi Wabunge humu kwa ajili ya 

Watanzania. 

 

Mheshimiwa Mwenyekiti, kuhusu suala la kuwapiga jeki 

Gereza la Tunduru, nataka kumhakikishia kwamba Serikali kupitia 

Jeshi la Magereza itahakikisha kwamba inawapa fedha Gereza la 

Tunduru ili kuweza kukamilisha ofisi zao kama ambavyo 

Mheshimiwa Mbunge ameomba.  

 

Mheshimiwa Mwenyekiti, katika ile hali ya upanuzi kama 

nilivyoeleza, tutaendelea kutenga fedha kwenye bajeti na fedha 

hizi nilizozieleza sasa ni zile zitakazotokana na vyanzo vya ndani 

vya Jeshi la Magereza. (Makofi) 

 

Mheshimiwa Mwenyekiti, kwa upande wa swali la pili la 

nyumba za Askari, nikiwa najibu maswali ya msingi jana, nilitoa 

ufafanuzi wa kina kuhusiana na nyumba za Askari kwa upande 

wa Serikali. Mpango uliopo ni wa muda mrefu wa kujenga 

nyumba 6,368 kwa nchi nzima kwa ajili ya Askari Magereza. 

Ninamhakikishia kwamba tutaendelea kuutekeleza mpango huo 

kadri ya hali ya fedha zitakavyopatikana. (Makofi) 

 

MWENYEKITI: Waheshimiwa wengi wameomba nafasi, na 

muda wetu ni mfupi; na hapa tunaongelea majengo ya 

magereza na siyo vituo vya Polisi. Kwa hiyo, nitatafuta wachache, 

kama watakuwa hawaendi kwenye magereza, basi 

watanisamehe. Mheshimiwa Tinnar Chenge.  

 

MHE. TINNAR A. CHENGE: Mheshimiwa Mwenyekiti, 

nakushukuru. Je, Serikali ina mpango gani wa kukarabati majengo 

ya Gereza la Bariadi hususan jengo la mahabusu ambalo kwa 

kweli liko katika mazingira hatarishi?  

 

MWENYEKITI: Majibu. 

 

NAIBU WAZIRI WA MAMBO YA NDANI YA NCHI: Mheshimiwa 

Mwenyekiti, ahsante sana. Ninamshukuru sana Mheshimiwa 

Tinnar, Mbunge wa Bariadi kwa swali lake la msingi.  

 

Mheshimiwa Mwenyekiti, kama ambavyo tumetoa maelezo 

ya awali kwamba Serikali ina mpango wa ukarabati na ujenzi wa 

majengo ya magereza nchi nzima ili kuhakikisha kwamba 

mazingira ya magereza hayo yanaakisi hali ya sasa, lakini vilevile 

hali ya ubinadamu hasa kwenye yale magereza tuliyorithi, kazi 

hiyo tutaifanya kadri ya hali ya upatikanaji wa fedha 

itakavyopatikana. 

 

Mheshimiwa Mwenyekiti, naomba kuwasilisha.  

 

MWENYEKITI: Mheshimiwa Dkt. Ritta Kabati. 

 

MHE. DKT. RITTA E. KABATI: Mheshimiwa Mwenyekiti, 

ninaomba kuuliza swali moja la nyongeza. Je, ni lini Gereza la 

Kihesa Mgagao lililopo Kilolo litahamishwa kwa sababu ni eneo 

walikuwa wanaishi wakimbizi waliopigania uhuru? Tunaomba 

Gereza lile litumike kama yalivyo magereza mengine kuliko 

linavyotumika sasa hivi, gereza la kuweka wafungwa. 

 

MWENYEKITI: Majibu. 

 

NAIBU WAZIRI WA MAMBO YA NDANI YA NCHI: Mheshimiwa 

Mwenyekiti, ninamshukuru sana Mheshimiwa Mbunge kwa swali 

lake la Gereza la Kihesa Mgagao. Gereza la Kihesa Mgagao ni 

gereza lenye historia kubwa kwenye nchi yetu. Ni gereza ambalo 

kwanza limekuwa likitumika kama ni eneo la kufikia wapigania 

uhuru wa nchi mbalimbali ikiwemo South Africa. Baada ya 

kupatikana uhuru, gereza lile lilikabidhiwa kwa wenzetu wa Jeshi 

la Wananchi wa Tanzania kuwa kama ni Kambi ya Jeshi la 

Wananchi wa Tanzania.  

Mheshimiwa Mwenyekiti, kwa kuwa eneo lilikuwa ni dogo 

kwa matumizi ya Kambi ya Jeshi la Wananchi wa Tanzania, 

gereza lile lilikabidhiwa kwa Jeshi la Magereza, na hadi sasa lipo 

ndani ya mikono ya Jeshi la Magereza. Wazo la kubadilishwa 

matumizi na hasa kwa kuzingatia historia, wazo hilo Serikali ililijadili 

katika Awamu ya Nne ya Uongozi wa Jamhuri ya Muungano wa 

Tanzania.  

 

Mheshimiwa Mwenyekiti, maelekezo yametolewa kwamba 

sehemu ya gereza hilo inaweza kutumika kama ni shule ili kusudi 

kutoa nafasi kwa vile vyumba ambavyo vikitumika kwa ajili ya 

wale wapigania uhuru, kama ni sehemu ya historia kwa maana 

ya kumbukumbu katika nchi yetu.  

 

Mheshimiwa Mwenyekiti, kwa hiyo, wazo hilo linaendelea 

kufanyiwa kazi ambapo sisi kama Wizara ya Mambo ya Ndani ya 

Nchi tunaendelea kutafuta fedha kwa ujenzi wa gereza jipya. 

Vilevile tuko tayari kukaa na Mheshimiwa Mbunge pamoja na 

Wizara ya TAMISEMI kwa ajili ya shule na Wizara ya Maliasili na 

Utalii kwa ajili ya kuweka eneo la kivutio cha utalii. 

 

Mheshimiwa Mwenyekiti, naomba kuwakilisha. 

 

MWENYEKITI: Ahsante. Mheshimiwa Yustina Rahhi. 

 

MHE. YUSTINA A. RAHHI: Mheshimiwa Mwenyekiti, 

ninakushukuru kwa kunipa nafasi ya kuuliza swali la nyongeza. Ni 

kweli majengo mengi ya magereza nchini ni chakavu likiwepo 

Gereza la Wilaya ya Mbulu. Sasa ni upi mpango wa Serikali wa 

kukarabati gereza hilo? 

 

MWENYEKITI: Mheshimiwa Naibu Waziri, kwa kifupi.  

 

NAIBU WAZIRI WA MAMBO YA NDANI YA NCHI: Mheshimiwa 

Mwenyekiti, ninamshukuru sana Mheshimiwa Mbunge na ninataka 

kumwahidi tu kwamba tunao mpango wa kuendelea kufanya 

ukarabati wa magereza nchi nzima, na hasa kubadili ule utaratibu 

wa kizamani wa kuyatumia magereza kama ni maeneo ya 

adhabu badala yake yawe ni maeneo ambayo wanapelekwa 

watu kwenda kubadilishwa tabia. Kwa hiyo, mpango huo 

unaendelea kutekelezwa kwa mujibu wa hali ya kifedha 

itakavyoruhusu. 

 

MWENYEKITI: Nimekuona Mheshimiwa Devota Minja. 

 

MHE. DEVOTA M. MINJA: Mheshimiwa Mwenyekiti, 

ninakushukuru kwa kuniona. Licha ya kazi kubwa inayofanywa na 

Askari Magereza, Gereza la Kingolwira ni gereza ambalo 

linahudumia wafungwa wengi sana, lakini Askari wanaoishi 

maeneo yale, makazi yao ni duni na hayafai na hayastahili 

kabisa. Serikali ina mpango gani wa kukarabati nyumba za Askari 

hawa? (Makofi) 

 

MWENYEKITI: Majibu, Mheshimiwa Naibu Waziri. 

 

NAIBU WAZIRI WA MAMBO YA NDANI YA NCHI: Mheshimiwa 

Mwenyekiti, kama nilivyoeleza kwenye majibu yangu ya msingi, 

ninaomba kuendelea kukumbusha tu Waheshimiwa Wabunge 

kwamba kwa mwaka wa fedha 2025/2026, Serikali imetenga 

shilingi bilioni 13 kwa kazi ya ujenzi na ukarabati pamoja na 

ununuzi wa vifaa kwa ajili ya shughuli mbalimbali za magereza.  

 

Mheshimiwa Mwenyekiti, kwa hiyo, nyumba za Askari kwa 

Gereza la Kingolwira ni sawa na zile za wengine ambazo zipo 

kwenye mpango wa ukarabati kwa kadri ya hali ya upatikanaji 

wa fedha.  

 

Mheshimiwa Mwenyekiti, tutaendelea kupanga fedha kadri 

bajeti itakavyoruhusu kwa maana ya ukomo ili tuweze kufanya 

ukarabati wa nyumba hizo. 

 

MWENYEKITI: Mheshimiwa Neema Mwandabila. 

 

MHE. NEEMA G. MWANDABILA: Mheshimiwa Mwenyekiti, 

ninataka kufahamu, kwa mwaka huu wana mpango gani wa 

kupeleka magodoro katika Gereza la Ilembo - Mbozi?  

 

MWENYEKITI: Majibu kwa kifupi. Magodoro, kama mna 

mpango wowote. 

NAIBU WAZIRI WA MAMBO YA NDANI YA NCHI: Mheshimiwa 

Mwenyekiti, ninamshukuru sana Mheshimiwa Neema kwa swali 

lake la msingi la vitendeakazi au magodoro ya kuishi wafungwa 

wetu kwenye magereza ya maeneo mbalimbali.  

 

Mheshimiwa Mwenyekiti, kwanza ninamwambia kwamba 

mengi ya magereza yanayo magodoro, lakini kwa mujibu wa 

bajeti yetu kama nilivyosema, tulitenga shilingi bilioni 13, na 

miongoni mwa vitu tutakavyonununia ni magodoro. Kwa hiyo, 

tayari fedha hizo zipo, na utaratibu wa ununuzi unaendelea 

awamu kwa awamu. 

 

Mheshimiwa Mwenyekiti, naomba kuwasilisha. 

 

MWENYEKITI: Waheshimiwa Wabunge, Mheshimiwa Waziri 

bado ana swali moja. Namwita Mheshimiwa Omar Issa Kombo, 

Mbunge wa Wingwi, aulize swali lake. 

 

Na. 123 

 

Ujenzi wa Ofisi ya NIDA Micheweni 

 

MHE. OMARI ISSA KOMBO aliuliza: - 

 

Je, Serikali imefikia hatua gani ya kuanza ujenzi wa Ofisi ya 

NIDA katika Makao Makuu ya Wilaya ya Micheweni? 

 

MWENYEKITI: Mheshimiwa Naibu Waziri, majibu.  

 

NAIBU WAZIRI WA MAMBO YA NDANI YA NCHI alijibu: - 

 

Mheshimiwa Mwenyekiti, kwa niaba ya Mheshimiwa Waziri 

wa Mambo ya Ndani ya Nchi, ninapenda kujibu swali la 

Mheshimiwa Omar Issa Kombo, Mbunge wa Jimbo la Wingwi 

kama ifuatavyo:- 

 

Mheshimiwa Mwenyekiti, Serikali kupitia Mamlaka ya 

Vitambulisho vya Taifa (NIDA) imekamilisha kazi ya usanifu 

(design) wa michoro ya majengo na miundombinu ya TEHAMA, 

na inaendelea na taratibu za kumpata Mkandarasi kwa ajili ya 

ujenzi wa majengo ambapo zabuni kwa ajili ya kumpata 

Mkandarasi wa ujenzi huo imetangazwa na taratibu za manunuzi 

zinaendelea.  

 

Mheshimiwa Mwenyekiti, hadi kufikia Machi, 2026, Serikali 

kupitia Mamlaka ya Vitambulisho vya Taifa (NIDA) imekamilisha 

kazi ya tathmini ya hali ya mazingira (Environmental Impact 

Assessment) pamoja na uchunguzi wa hali ya udongo na ardhi 

(Geotechnical Investigation) katika viwanja hivyo kwa lengo la 

kuhakikisha usanifu na ujenzi wa ofisi hizo unafanyika kwa 

kuzingatia hali ya mazingira na udongo katika maeneo hayo.  

 

Mheshimiwa Mwenyekiti, aidha, Mamlaka imelipa fidia kwa 

wananchi wa Wilaya ya Micheweni waliokuwa wakifanya 

shughuli zao katika kiwanja hicho kwa ajili ya kupisha ujenzi wa 

ofisi. 

 

Mheshimiwa Mwenyekiti, baada ya kukamilika kwa Mradi wa 

Vitambulisho vya Taifa awamu ya kwanza ambao ilihusisha ujenzi 

wa Kituo cha Kanzidata, Kituo cha Uokozi wakati wa Majanga na 

Ofisi za Usajili za Wilaya 13, Serikali kwa sasa inaendelea na 

utekelezaji wa awamu ya pili ya Mradi wa Vitambulisho vya Taifa 

(National ID System Expansion Project- Phase II) ambao 

unahusisha ujenzi wa Jengo la Makao Makuu Jijini Dodoma, ujenzi 

wa Kituo cha matengenezo ya vifaa vya TEHAMA na ujenzi wa 

Ofisi za Usajili katika Wilaya 31 ikiwemo wilaya ya Micheweni.  

 

Mheshimiwa Mwenyekiti, aidha, ujenzi huo pia utahusika na 

kuboresha na kuimarisha Mfumo wa Usajili na Utambuzi kwa 

kuongeza njia za uhakiki kwa kutumia alama ya mboni za macho 

na sura (Iris and Facial Recognition System) ili kuwa na alama za 

uhakika zaidi za kibaiolojia. 

 

Mheshimiwa Mwenyekiti, naomba kuwasilisha. 

 

MWENYEKITI: Mheshimiwa Omar Kombo, swali la nyongeza. 

 

MHE. OMAR ISSA KOMBO: Mheshimiwa Mwenyekiti, kwanza, 

ninampongeza mtu bingwa sana Mheshimiwa Naibu Waziri kwa 

majibu mazuri, lakini ninaomba kuulizwa maswali mawili ya 

nyongeza. 

 

Mheshimiwa Mwenyekiti, kwa kuwa siku ya tarehe 31 

Januari, 2023 nilihoji juu ya ujenzi wa ofisi hii na Serikali ikatuahidi 

kwamba imetenga zaidi ya shilingi bilioni 197.9 katika ujenzi wa 

ofisi mbalimbali, sasa Mheshimiwa Naibu Waziri naomba 

aniambie, je, ni kiasi gani cha fedha kimetengwa katika Wilaya 

yetu ya Micheweni kwa ajili ya ujenzi wa ofisi hii? 

 

Mheshimiwa Mwenyekiti, swali la pili. Ninaomba kumwuliza 

Mheshimiwa Naibu Waziri kwamba Wilaya ya Micheweni ni wilaya 

ambayo imepelekewa miradi mingi ya maendeleo na 

Mheshimiwa Dkt. Samia pamoja na Mheshimiwa Dkt. Mwinyi. Kwa 

kuwa wilaya hii inaendelea kukua, je, baada ya kukamilika kwa 

ujenzi wa ofisi hii, Serikali iko tayari kutujengea nyumba za 

watumishi katika ofisi ya Wilaya ya Micheweni? 

 

MWENYEKITI: Mheshimiwa Naibu Waziri, majibu. Hilo la 

kwanza ni la kibajeti. 

 

NAIBU WAZIRI WA MAMBO YA NDANI YA NCHI: Mheshimiwa 

Mwenyekiti, ninamshukuru sana Mheshimiwa Omar Issa Kombo 

kwa maswali yake mawili ya nyongeza. Swali la kwanza, ameuliza 

ni kiasi gani kimetengwa, na alitoa takwimu ya zaidi ya shilingi 

bilioni 154 zimetengwa kwa alivyopewa taarifa kwa wakati huo.  

 

Mheshimiwa Mwenyekiti, ni kweli fedha zilitengwa, lakini 

zilitolewa awamu kwa awamu. Kwa mwaka wa fedha 2025/2026 

ni shilingi bilioni 33 zilitengwa kwa ujenzi kwa ujumla na mwaka wa 

fedha ujao tutatoa tathmini ya fedha zilizotengwa kwa sababu 

ujenzi huo hautakuwa wa mwaka mmoja, na hapo nitaweza 

kutoa tathmini ya kituo kwa kituo.  

 

Mheshimiwa Mwenyekiti, nimesema tu kwamba kati ya 

fedha hizo, shilingi bilioni 33, Kituo cha NIDA katika la jimbo lake 

eneo la Micheweni kitakuwepo. Kwa hiyo, ninamtoa hofu 

Mheshimiwa Mbunge kwamba kwenye hilo, na fedha tayari zipo, 

ndiyo maana tukawa tumetangaza zabuni kwa ajili ya ununuzi wa 

mkandarasi.  

Mheshimiwa Mwenyekiti, kwa upande wa nyumba za 

watumishi, naomba tu kumwarifu Mheshimiwa Mbunge kwamba 

tutaendelea kujenga nyumba za watumishi kadri ya hali ya 

kifedha itakavyoruhusu ambapo kwa sasa tunaanza kukamilisha 

ujenzi wa Ofisi za NIDA kila wilaya. Halafu hatua ya pili 

tutakwenda kwenye kuona makazi sasa ya watumishi nayo 

tunaendelea na utaratibu gani? 

 

Mheshimiwa Mwenyekiti, naomba kuwasilisha. 

 

MWENYEKITI: Mheshimiwa Khalid Nsekela. 

 

MHE. KHALID M. NSEKELA: Mheshimiwa Mwenyekiti, 

nashukuru kwa nafasi ya kuuliza swali la nyongeza. Ni upi mpango 

na mkakati wa Serikali wa kuongeza kasi ya upatikanaji wa 

vitambulisho vya NIDA kwa wananchi wa Jimbo la Kyerwa? 

 

MWENYEKITI: Majibu. 

 

NAIBU WAZIRI WA MAMBO YA NDANI YA NCHI: Mheshimiwa 

Mwenyekiti, ninamshukuru sana Mheshimiwa Khalid Nsekela, 

Mbunge wa Kyerwa kwa swali lake la msingi na namna 

anavyowapambania wananchi wa Kyerwa kuweza kupata 

huduma ya vitambulisho vya NIDA kwa wakati.  

 

Mheshimiwa Mwenyekiti, Serikali kupitia NIDA ina mpango 

mkakati wa kuhakikisha kwamba inawafikia wananchi katika 

ngazi ya kata ingawa kimuundo NIDA ipo katika ngazi ya wilaya, 

lakini kwa sasa tuna mpango wa kuwafikia wananchi katika ngazi 

ya kata.  

 

Mheshimiwa Mwenyekiti, kwa Jimbo lake la Kyerwa, nataka 

kumhakikishia Mheshimiwa Mbunge kwamba wiki ijayo watumishi 

wa NIDA watakwenda Kyerwa kwa ajili ya kuwapatia wananchi 

wa eneo hilo vitambulisho vya NIDA.  

 

MWENYEKITI: Mheshimiwa Naibu Waziri tunakushukuru kwa 

majibu yako kwa maswali ya Waheshimiwa Wabunge. Tunamaliza 

na Wizara ya Ardhi, Nyumba na Maendeleo ya Makazi. Namwita 

Mheshimiwa Naomy Duncan Mwaipopo, Mbunge wa Viti 

Maalum, sasa aulize swali lake.  

 

Na. 127 

 

Utatuzi wa Migogoro ya Ardhi – Manispaa ya Kigoma Ujiji 

 

MHE. NAOMY D. MWAIPOPO aliuliza: - 

 

Je, Serikali ina mikakati gani ya kutatua Migogoro ya Ardhi 

katika Manispaa ya Kigoma Ujiji? 

 

MWENYEKITI: Mheshimiwa Waziri, kwa niaba yake 

Mheshimiwa Naibu Waziri, Mheshimiwa Kaspar Kaspar Mmuya. 

 

NAIBU WAZIRI WA ARDHI, NYUMBA NA MAENDELEO YA 

MAKAZI alijibu: - 

 

Mheshimiwa Mwenyekiti, kwa niaba ya Mheshimiwa Waziri 

wa Ardhi, Nyumba na Maendeleo ya Makazi, sasa naomba kujibu 

swali la Mheshimiwa Naomy Duncan Mwaipopo, kama ifuatavyo:- 

 

Mheshimiwa Mwenyekiti, utaratibu wa utatuzi wa migogoro 

ya ardhi unasimamiwa na Sheria ya Mahakama za Utatuzi wa 

Migogoro ya Ardhi, Sura ya 216. Sambamba na Sheria hii, Wizara 

imeendelea kutatua migogoro hiyo kiutawala. Manispaa ya 

Kigoma Ujiji ni miongoni mwa maeneo yenye migogoro ya ardhi 

inayotokana na aina ya vyanzo mbalimbali.  

 

Mheshimiwa Mwenyekiti, kwa mujibu wa kanzidata iliyopo, 

jumla ya migogoro ya ardhi 1,092 ilipokelewa na kusajiliwa katika 

Manispaa ya Kigoma Ujiji ambapo kati ya hiyo, migogoro 1,046 

imetatuliwa kiutawala na migogoro 46 ipo kwenye hatua 

mbalimbali za utatuzi. 

 

Mheshimiwa Mwenyekiti, katika kushughulikia migogoro ya 

ardhi katika maeneo mbalimbali nchini ikiwemo Manispaa ya 

Kigoma Ujiji, Serikali imeendelea kuweka mikakati inayolenga 

kuhakikisha migogoro hiyo inapungua na hatimaye kumalizika 

kabisa.  

Mheshimiwa Mwenyekiti, mikakati hiyo ni pamoja na kutoa 

elimu kwa umma kuhusu masuala ya ardhi ili kuwaepusha 

wananchi kujiingiza katika migogoro ya ardhi inayoweza kuzuilika, 

kuwakumbusha  watumishi kutekeleza wajibu wao kwa kuzingatia 

sheria, kanuni na taratibu pamoja na kusimamia nidhamu kwa 

watumishi wa Sekta ya Ardhi ili waweze kutekeleza majukumu kwa 

kuzingatia maadili ya taaluma zao na pia kuendeleza  Programu 

ya Kliniki za Ardhi ambapo wananchi wenye migogoro 

wameendelea kupata fursa ya kukutana na wataalamu na 

viongozi moja kwa moja na kutatuliwa kero zao. 

 

Mheshimiwa Mwenyekiti, naomba kuwasilisha. 

 

MWENYEKITI: Mheshimiwa Naomy Mwaipopo, swali la 

nyongeza. 

 

MHE. NAOMY D. MAIPOPO: Mheshimiwa Mwenyekiti, kwanza 

ninashukuru kwa majibu mazuri ya Serikali. Pia ninampongeza 

Mheshimiwa Naibu Waziri pamoja na Mheshimiwa Waziri kwa kazi 

kubwa ambayo wameifanya kwa muda mfupi walivyopewa 

dhamana ya kusimamia Wizara hii. 

 

Mheshimiwa Mwenyekiti, kipekee kabisa ninampongeza 

Kamishna wa Ardhi Mkoa wa Kigoma Ndugu Gwakisa Tumaini 

kwa namna ambavyo anapambana kutatua migogoro kwenye 

mkoa wetu, lakini hasa kwenye Halmashauri ya Kigoma Ujiji.  

 

Mheshimiwa Mwenyekiti, pamoja na jitihada ambazo Serikali 

imeendelea kuzifanya hasa Wizara hii ya Ardhi, wamefanya kliniki 

kwenye Wilaya za Kigoma, lakini bado kuna changamoto, 

ambayo inawagusa wanawake wajane na wazee. Ni ukweli 

usiopingika kwamba… 

 

MWENYEKITI: Naomba uulize swali. 

 

MHE. NAOMY D. MWAIPOPO: Mheshimiwa Mwenyekiti, kwa 

kuwa waathirika wakubwa wa migogoro ya ardhi ni wanawake 

wajane na wazee, je, Serikali ina mpango gani wa kuhakikisha 

kuna sheria mahususi itakayowalinda na kuwatetea wanawake 

hawa kwenye migogoro hiyo? (Makofi) 

Mheshimiwa Mwenyekiti, pia kutokana na migogoro kwa 

baadhi ya ardhi inasababishwa na watumishi ambao siyo 

waadilifu kwenye Wizara hii ya Ardhi, je, Serikali ina mpango gani 

kuwachukulia hatua na pia kuwarudisha kwenye maeneo yao 

husika ili kutatua migogoro? 

 

MWENYEKITI: Mheshimiwa umeuliza maswali mawili tayari 

yametosha. Mheshimiwa Naibu Waziri, naomba majibu.  

 

NAIBU WAZIRI WA ARDHI, NYUMBA NA MAENDELEO YA 

MAKAZI: Mheshimiwa Mwenyekiti, kwanza ninakushukuru, na kwa 

niaba ya Mheshimiwa Waziri wa Ardhi, tunapokea pongezi 

ambazo amezitoa na ninamhakikishia nitazifikisha pongezi hizi kwa 

watumishi wote wa Wizara ya Ardhi kwa sababu ndio wao 

wanaoleta matokeo hayo ambayo Mheshimiwa Mbunge 

ameyaona. 

  

Mheshimiwa Mwenyekiti, kuhusu suala la wajane na wazee, 

ni ukweli alichokisema kuwa walio wengi ndio wanamiliki ardhi 

kulingana na historia za kimila ambazo wanakuwa na ardhi hiyo. 

Ndiyo maana Waziri wetu wa ardhi alitoa maelekezo tukaanzisha 

kliniki maalum ambayo tuliita ‘Samia Ardhi Kliniki’ kwa ajili ya 

wanawake pamoja na makundi hayo maalum ya wazee.  

 

Mheshimiwa Mwenyekiti, hata hivyo, tumepokea ushauri 

wake na tutaendelea kuona jinsi gani ya kuwafikia kwa rahisi 

pamoja na kwenda kufanya kliniki hizi katika ngazi ya kata au vijiji 

pale ambapo tutaona wingi wa changamoto hizo. 

 

Mheshimiwa Mwenyekiti, kuhusu suala la Watumishi ambao 

wanakiuka taratibu za kiutumishi aidha za kinidhamu, mara nyingi 

tumekuwa tunachukua hatua. Ninaendelea kuwaimiza 

Makamisha Wasaidizi wote wa Mikoa wahakikishe wanasikiliza 

changamoto hizi za kiutumishi kutoka kwa wananchi 

wanaolalamika na kuchukua hatua mara moja. 

 

Mheshimiwa Mwenyekiti, pale ambapo wanaona kuna hitaji 

la kupeleka Wizarani, Katibu Mkuu wetu Eng. Anthony Sanga yeye 

ni mahiri katika usimamizi hasa eneo hili la kinidhamu. Ninaamini 

hakuna Mtumishi ambaye tutamhamisha tu eti kwa sababu 

amechafua eneo moja, hapana. Utaratibu wa kinidhamu 

utafuatwa na atapata adhabu kulingana na kosa ambalo 

amelifanya ikithibitika. (Makofi) 

 

MWENYEKITI: Ahsante sana, nimekuona Mheshimiwa Neema 

Mgaya. 

 

MHE. NEEMA W. MGAYA: Mheshimiwa Mwenyekiti, lini Serikali 

itatatua changamoto ya mgogoro wa ardhi uliokuwepo Kijiji cha 

Kanamalenga kati ya Mwekezaji na baadhi ya wananchi wa Kijiji 

cha Kanamalenga? (Makofi) 

 

MWENYEKITI: Mheshimiwa Naibu Waziri, majibu kifupi. 

 

NAIBU WAZIRI WA ARDHI, NYUMBA NA MAENDELEO YA 

MAKAZI: Mheshimiwa Mwenyekiti, kwanza ninampongeza 

Mheshimiwa Neema kwa kuwa karibu na Wizara hii katika kusaidia 

kusikiliza kero za wananchi mpaka akatambua uwepo wa 

mgogoro huu kati ya vijiji hivyo. 

 

Mheshimiwa Mwenyekiti, nimhakikishie tu Mheshimiwa 

Neema, baada ya hapa niko tayari pamoja naye kukaa na 

kupanga tuweze kutembelea eneo hilo na kuwasikiliza wananchi 

na kuweza kutatua changamoto hiyo.  

 

MWENYEKITI: Mheshimiwa Naibu Waziri, tunakushukuru sana 

kwa majibu yako kwa maswali ya Waheshimiwa Wabunge.  

 

Waheshimiwa Wabunge, tumefika mwisho wa kipindi chetu 

cha maswali. Nitoe matangazo ya leo. Kwanza, tunaanza na 

tangazo linalohusu wageni waliopo ndani ya Bunge asubuhi hii. 

 

Kwanza ni wageni wa Mheshimiwa Spika kutoka Dar es 

Salaam, na hawa ni Ndugu Neema Kyusa, Mwenyekiti wa UWT, 

Wilaya ya Ilala; Ndugu Mwantumu Ditopile, Mjumbe Kamati ya 

Siasa Wilaya ya Ilala; Ndugu Tinny Tiny, Mwenyekiti CCM Kata ya 

Kariakoo; Ndugu Josephine Burengelo, Mwenyekiti CCM Kata ya 

Upanga Mashariki; Ndugu Yakubu Kabyemela, Mwenyekiti wa 

CCM Kata ya Mchikichini; na Ndugu Hellena Madaganya, Katibu 

CCM Kata ya Mchikichini. (Makofi) 

Wageni wengine ni Ndugu Humprey Mapunda, Mwenyekiti 

wa Ilala Timam Unity Development Association; Ndugu Rehema 

Chusi, Makamu Mwenyekiti; Ndugu Veronica Kigwasi, Kaimu 

Katibu; Ndugu Dua Said, Muhazini, Wazee Jasiri Organization; 

Ndugu Daud Simba, Kiongozi wa CCM Kariakoo; Ndugu Zena 

Kazukamwe, yeye ni Mjumbe; Ndugu Mariam Bawazir, Mwenyekiti 

Serikali ya Mtaa Kata ya Kisutu; na Ndugu Saumu Kanidi, Mwenezi 

CCM Kata ya Mchikichini. (Makofi) 

 

Wengine ni Ndugu James Mweli, Katibu CCM Kata ya 

Upanga Mashariki; Ndugu Shumu Mnyika, Kiongozi CCM Kariakoo; 

Ndugu Bahiya Lumelezi, Kiongozi CCM Kariakoo; Ndugu Boaz 

Stanton, Mwenyekiti wa CCM (UVCCM) Kata ya Upanga 

Mashariki; Ndugu Khalid Side, Katibu wa CCM, Kata ya Ilala; 

Ndugu Hafidhi Muharami, yeye ni Mjumbe; na Ndugu Rehema 

Pazi naye Mjumbe. (Makofi) 

 

Waheshimiwa Wabunge, hata hivyo, kwa ujumla 

Mheshimiwa Spika ana wageni wengi kutoka taasisi mbalimbali 

wamekaa sehemu nyingine, nao ni Wazee Jasiri Organization 

wamo humu ndani; tunao watu wa Ilala Timam Unity 

Development Association na viongozi mbalimbali kutoka Jimbo la 

Ilala. Tunawakaribisha sana kwenye Bunge letu. (Makofi) 

 

Tunao wageni waliokaa Jukwaa la Spika, wageni wetu 

mahsusi kwa ajili ya jambo letu la leo. Hawa ni wageni wa 

Mheshimiwa Ridhiwani Jakaya Kikwete (Mb), Viongozi na Wakuu 

wa Taasisi kutoka Ofisi ya Rais, Menejimenti ya Utumishi wa Umma 

na Utawala Bora na nitawataja. (Makofi)  

 

Kwanza kabisa ni Ndugu Mululi Mahendeka, yeye ni Katibu 

Mkuu, Ofisi ya Rais, Ikulu; Ndugu Juma Mkomi, yeye ni Katibu 

Mkuu, Ofisi ya Rais, Menejimenti ya Utumishi wa Umma na 

Utawala Bora; na Ndugu Xavier Daudi, yeye ni Naibu Katibu 

Mkuu, Ofisi ya Rais, Menejimenti ya Utumishi wa Umma na 

Utawala Bora. (Makofi) 

 

Wageni wengine ni Mheshimiwa Jaji Sivangilwa Mwangesi, 

Kamishna wa Maadili, Sekretarieti ya Maadili ya Viongozi wa 

Umma; Mheshimiwa Jaji Mstaafu Hamisa Kalombola, yeye ni 

Kamishna wa Maadili Sekretarieti, yeye ni Mwenyekiti wa Tume ya 

Utumishi wa Umma; Bwana Chrispin Francis Chalamila, Mkurugenzi 

Mkuu Taasisi ya Kuzuia na Kupambana na Rushwa (TAKUKURU); na 

Ndugu Ali Abdallah Ali, Mkurugenzi Mkuu Mamlaka ya Kuzuia 

Rushwa na Uhujumu Uchumi Zanzibar. (Makofi) 

 

Wengine ni Ndugu Kadari Singo, Mtendaji Mkuu Taasisi ya 

Uongozi; Ndugu Shedrack Mziray, Mkurugenzi Mtendaji TASAF; 

Mhandisi Benedict Ndomba, Mkurugenzi Mkuu Mamlaka ya 

Serikali Mtandao; Kepteni Budodi Budodi, Mtendaji Mkuu Wakala 

wa Ndege za Serikali Tanzania; Ndugu Micky Kiliba, Katibu wa 

Sekretarieti ya Ajira katika Utumishi Umma; Ndugu John Mbiso, 

Kaimu Katibu wa Tume ya Utumishi wa Umma; Dkt. Ernest 

Mabonesho, yeye ni Mkuu wa Chuo cha Utumishi wa Umma; 

Ndugu Firmin Msiangi, yeye ni Mtendaji Mkuu Idara ya Nyaraka na 

Kumbukumbu za Taifa; Ndugu Sephania Solomon, Katibu Mtendaji 

wa Watumishi Housing Investment; Dkt. Florence Turuka, yeye ni 

Katibu Mtendaji, Baraza la Kumshauri Rais kuhusu Masuala ya 

Chakula na Kilimo; Ndugu Cyrus Kapinga, yeye ni Mkurugenzi 

Uendeshaji Sera, Ofisi ya Rais, Utumishi na Utawala Bora; na 

Ndugu Asheri Mwanda, ametoka Ofisi ya Rais, Ikulu. Karibuni sana 

kwenye Bunge. (Makofi) 

 

Wageni wa Waheshimiwa Wabunge, tunao wageni wa 

Mheshimiwa Festo Richard Sanga ambao ni Wadhamini wa 

Bunge Marathon kutoka Kampuni ya Silent Ocean wakiongozwa 

na Mkurugenzi Mkuu, Ndugu Mohamed Soloka. Wako pale, 

karibuni sana na udhamini wenu tunautambua. (Makofi) 

 

Wageni wengine sita wa Mheshimiwa Sanga, hawa ni 

Kampuni ya GSM na Shirika la Wape Tabasamu kutoka Kinondoni, 

Jijini Dar es Salaam. (Makofi) 

 

Wageni 17 wa Mheshimiwa Maryam Azan Mwinyi, hawa ni 

wafanyabiashara kutoka Kampuni ya Makrina Foundation, wako 

pale, karibuni. (Makofi) 

 

Tunao wageni 12 wa Mheshimiwa Agnesta Lambert Kaiza, 

hawa ni Madiwani wa Chama Cha Mapinduzi kutoka Jimbo la 

Segerea, Mkoa wa Dar es Salaam wakiongozwa na Naibu Meya 

Ndugu John Mrema, karibuni sana Wana-Segerea. (Makofi) 

 

Tunao wageni watatu wa Mheshimiwa Alan Thomas Mvano, 

hawa ni wapiga kura wake kutoka Dodoma Mjini. (Makofi) 

 

Tunao wageni wanne wa Mheshimiwa Fagason Aron 

Nkingwa, hawa ni Jogging Mbowe kutoka Mkoa wa Geita 

pamoja na wenzake. (Makofi) 

 

Tunao wageni ambao wametutembelea kwa ajili ya 

mafunzo, na hawa ni walimu wanne kutoka Chuo cha Utumishi 

cha Umma cha Mkoa wa Tanga, wako pale. (Makofi) 

 

Tunao wanafunzi 61 na walimu sita wa Shule ya Sekondari ya 

Wasichana ya St. Theresa Avila kutoka Wilaya ya Kahama, Mkoa 

wa Shinyanga, karibuni sana. (Makofi) 

 

Tunao wanafunzi 60 wa Sheria kutoka Chuo Kikuu cha 

Mtakatifu Agustino Tanzania (St. Augustine University of Tanzania), 

wanafunzi 60 wako pale; na katika hao tuna mmoja ambaye ni 

mtoto wa Mbunge mwenzetu Mheshimiwa Dkt. Kikoyo, anaitwa 

Careen Kikoyo. Naomba wanafunzi wengine wakae, abakie 

Careen Kikoyo atupungie mkono. Yuko pale, karibu sana. (Makofi) 

 

Waheshimiwa Wabunge, tangazo lingine ni kwamba, 

mnatangaziwa kuwa kesho siku ya Jumamosi, tarehe 18 Aprili, 

2026 kutafanyika Bunge Marathon Msimu wa Tatu. Lengo la 

marathon hii ni kuimarisha afya na kuongeza ushirikiano kati ya 

Bunge na wadau wake pamoja na wananchi kwa ujumla. 

(Makofi) 

 

Waheshimiwa Wabunge, mbio zitakuwa za urefu wa 

kilometa 5, 10 na 21, na washindi watapata zawadi mbalimbali 

zikiwemo fedha taslimu. Mbio hizo zitaanza saa 12.00 asubuhi 

katika Viwanja vya Jamhuri Jijini Dodoma. Mgeni Rasmi katika 

marathon hiyo atakuwa Mheshimiwa Hemed Suleiman Abdullah, 

Makamu wa Pili wa Rais wa Serikali ya Mapinduzi Zanzibar na kauli 

mbiu ya marathon hiyo ni Umoja Wetu ni Nguvu Yetu. (Makofi) 

Wabunge wote, watumishi wote wa Bunge na wananchi 

wote wanaombwa kushiriki mbio hizo muhimu sana. (Makofi) 

 

Mgeni mmoja nilisahau kumtambulisha, ni Ndugu David 

Mramba, yeye ni Katibu Mwenezi, Mkoa wa Pwani, karibu sana.  

 

Waheshimiwa Wabunge, hayo ni matangazo ya leo. 

(Makofi) 

 

Katibu.  

 

NDG. MICHAEL CHIKOKOTO, ndc – KATIBU MEZANI: 

 

HOJA ZA SERIKALI 

 

Makadirio ya Mapato na Matumizi ya Ofisi ya Rais, Menejimenti 

ya Utumishi wa Umma na Utawala Bora kwa Mwaka  

wa Fedha 2026/2027 

 

MWENYEKITI: Waheshimiwa Wabunge, sasa tunaendelea na 

hoja iliyopo mbele yetu ya Waziri wa Nchi, Ofisi ya Rais, 

Menejimenti ya Utumishi wa Umma na Utawala Bora. Nimwite 

kwanza Mheshimiwa Waziri aweze kutusomea hotuba yake.  

 

WAZIRI WA NCHI, OFISI YA RAIS, MENEJIMENTI YA UTUMISHI 

WA UMMA NA UTAWALA BORA: Mheshimiwa Mwenyekiti, naomba 

kutoa hoja kwamba kutokana na taarifa iliyowasilishwa leo ndani 

ya Bunge lako Tukufu na Mwenyekiti wa Kamati ya Kudumu ya 

Bunge ya Utawala, Katiba na Sheria, Bunge lako lipokee kujadili 

Taarifa ya Utekelezaji wa Mpango na Bajeti ya Ofisi ya Rais, 

Menejimenti ya Utumishi wa Umma na Utawala Bora kwa mwaka 

2025/2026 na kupitisha Makadirio ya Mapato na Matumizi kwa 

mwaka 2026/2027 ya Ofisi ya Rais Fungu Na. 33, Menejimenti ya 

Utumishi wa Umma na Utawala Bora Fungu Na. 32, Sekretarieti ya 

Ajira katika Utumishi wa Umma Fungu Na. 67, Tume ya Utumishi wa 

Umma Fungu Na. 67, Tume ya Utumishi wa Umma Fungu Na. 94 na 

Idara ya Kumbukumbu na Nyaraka Fungu Na. 4. 

 

Mheshimiwa Mwenyekiti, kabla sijatoa maelezo yangu, 

ninaomba maelezo yote yaliopo katika Kitabu cha Bajeti ya Ofisi 

ya Rais, Menejimenti ya Utumishi wa Umma na Utawala Bora na 

Makadirio ya Mapato na Matumizi ya fedha kwa mwaka 

2026/2027 yaingie kwenye Hansard. 

 

Mheshimiwa Mwenyekiti, pili naomba kwa ruhusa yako nitoe 

maelezo juu ya mabadiliko ambayo yanafanyika kwa sababu 

taarifa zilizomo katika ukurasa wa 100, sehemu ya 72 yamejirudia 

katika ukurasa wa 98 sehemu ya 70. Hivyo, ninatoa taarifa kuwa 

maelezo sahihi ni haya nitakayoyatoa kwenye maelezo yangu 

katika Fungu Na. 4 Idara ya Kumbukumbu na Nyaraka.  

 

Mheshimiwa Mwenyekiti, kabla sijaanza hotuba yangu, 

ninaomba kwanza uniruhusu niendelee kumshukuru Mwenyezi 

Mungu. 

 

Mheshimiwa Mwenyekiti, pia ninawashukuru sana Wabunge 

wenzangu na Watanzania kwa ujumla bila kusahau kwamba wao 

katika siku ya jana ambayo ilikuwa ni siku yangu ya kuzaliwa, 

wamenitumia salamu nyingi sana, na binafsi yangu nafarijika na 

ninaendelea kuwaomba tuendelee kuombeana dua katika 

kutekeleza haya, na mimi pia ninamwomba Mwenyezi Mungu 

asinipe kiburi katika neema anazonijalia. (Makofi) 

 

Mheshimiwa Mwenyekiti, pamoja na kumshukuru Mwenyezi 

Mungu kwa rehema zake na neema zake, naomba pia 

nimshukuru kwa kutuwezesha wote kuwa wenye afya njema na 

kuendelea kuijali nchi yetu.  

 

Mheshimiwa Mwenyekiti, pamoja na hilo pia kuendelea 

kujalia nchi yetu amani, utulivu na mshikamano ambao ni tunu 

zinazotuwezesha kushiriki Mkutano huu wa Tatu wa Bunge la Kumi 

na Tatu la Jamhuri ya Muungano wa Tanzania. 

 

Mheshimiwa Mwenyekiti, kipekee ninaomba kumshukuru kwa 

dhati yangu Mheshimiwa Rais Dkt. Samia Suluhu Hassan, Rais wa 

Jamhuri ya Muungano wa Tanzania kwa kuendelea kuniamini ili 

niendelee kusimamia Utumishi wa Umma kwa kuzingatia kuwa 

Utumishi wa Umma ndiyo Utawala Bora na kwenye sera, sheria, 

kanuni, taratibu na miongozo mbalimbali ambayo inatufanya sisi 

tuwepo leo ndiyo ambayo inachangia matokeo chanya 

tunayaona kwenye nchi yetu. (Makofi)  

 

Mheshimiwa Mwenyekiti, aidha, ninaomba nitumie fursa hii 

pia kumpongeza Rais wetu wa Jamhuri ya Muungano wa 

Tanzania na Amiri Jeshi Mkuu, Mheshimiwa Dkt. Samia Suluhu 

Hassan. Kwa kuweka mwelekeo wa nchi yetu kwa kuanzisha 

hatua ya kufikia malengo ya Dira ya Mwaka 2050 aliyoizindua 

Julai, 2025 pamoja na kuanza utekelezaji wa Ilani ya Chama cha 

Mapinduzi ambayo ilitembezwa katika uchaguzi wa Mwaka 2025. 

 

Mheshimiwa Mwenyekiti, Ilani hiyo Mheshimiwa Rais aliitumia 

wakati wa kuomba kura kwa Watanzania kwa kuahidi pamoja na 

mambo mengine, kuendeleza kuweka Utawala Bora na Utumishi 

wa Umma ulioboreshwa na unaolenga kutoa huduma kwa umma 

na kusimamia misingi ya nchi. 

 

Mheshimiwa Mwenyekiti, maboresho makubwa 

yaliyotekelezwa na Menejimenti ya Utumishi wa Umma na 

Utawala Bora ikiwemo haya ya mifumo ya kiutawala na usimamizi 

wa rasilimali watu kidijiti ni wazi yanaonyesha nia ya dhati ya 

Mheshimiwa Rais katika Ujenzi wa Tanzania njema.  

 

Mheshimiwa Mwenyekiti, kipekee ninampongeza 

Mheshimiwa Dkt. Emmanuel John Nchimbi, Makamu wa Rais wa 

Jamhuri ya Muungano wa Tanzania, kwanza kwa kuchaguliwa 

kwake kuwa Msaidizi wa Mheshimiwa Rais Dkt. Samia Suluhu 

Hassan, katika nafasi hiyo muhimu katika nchi yetu, na kwa 

uchapakazi wake mahiri na uzalendo wake kwenye kulitetea 

Taifa letu kwa maendeleo. Tunamwahidi utii katika utekelezaji wa 

weledi wa majukumu yake na michango yake ili tuendelee 

kufanyakazi ya kustawisha Taifa letu. (Makofi)  

 

Mheshimiwa Mwenyekiti, hali kadhalika, naomba 

nimpongeze Mheshimiwa Dkt. Hussein Ali Mwinyi, Rais wa Zanzibar 

na Mwenyekiti wa Baraza la Mapinduzi kwa kuchaguliwa kwake 

tena kuiongoza Zanzibar. Hakuna shaka kwamba ushupavu wake, 

ubunifu wake, jitihada zake za kuboresha utendaji na kusimamia 

maendeleo ya Zanzibar katika nyanja za kijamii, uchumi, kisiasa 

na kidiplomasia unaonyesha na unathibitisha kuwa huyu ni 

mzalendo wa kweli aliyepikwa na anayestahili kuendelea 

kuungwa mkono kwa maendeleo yetu sote, hongera sana Dkt. 

Hussein Ali Mwinyi. (Makofi) 

 

Mheshimiwa Mwenyekiti, ninapenda nichukue fursa hii 

kumpongeza pia Mheshimiwa Waziri Mkuu wa Jamhuri ya 

Muungano wa Tanzania, Mheshimiwa Dkt. Mwigulu Lameck 

Nchemba, kwa Hotuba yake nzuri aliyoiwasilisha hapa Bungeni 

ambayo imetoa dira na mwongozo wa uelekeo wa shughuli za 

Serikali katika mwaka ujao wa fedha 2026/2027.  

 

Mheshimiwa Mwenyekiti, aidha, ninampongeza kwa 

kuendelea kusimamia na kuratibu utendaji kazi na uwajibikaji 

Serikalini ambapo ufuatiliaji wake umetoa mwangwi wa 

uwajibikaji katika utumishi wa umma. Vilevile ninamshukuru na 

kumpongeza kwa namna anavyotusimamia sisi Mawaziri katika 

kutekeleza majukumu yetu. 

 

Mheshimiwa Mwenyekiti, sitaacha kukupongeza wewe kwa 

niaba ya Mheshimiwa Spika, pamoja na Mheshimiwa Naibu Spika, 

Mheshimiwa Daniel Baran Sillo na Wenyeviti wa Bunge na 

Wenyeviti wa Kamati mbalimbali za Kudumu za Bunge pamoja na 

Watendaji wote wa Ofisi yenu, kwa namna mnavyosimamia na 

kuliendesha Bunge letu Tukufu kwa weledi na umahiri mkubwa 

mkiongozwa na Spika wetu wa viwango kwa wakati sahihi, 

Mheshimiwa Azzan Zungu. (Makofi) 

    

Mheshimiwa Mwenyekiti, tunawashukuru na kuwapongeza 

sana na tunaendelea kuwaomba ushirikiano kadiri 

tunavyoendelea kuchapa kazi kuitetea Tanzania yetu. Juhudi na 

maarifa yenu yameendelea kuupa heshima mhimili huu muhimu 

kwa Umma wa Tanzania na kuwawezesha kusimamia na kuishauri 

Serikali ipasavyo.  (Makofi) 

 

Mheshimiwa Mwenyekiti, aidha, ninawapongeza 

Waheshimiwa Wabaunge wote kwa ujumla, kwa kazi nzuri 

mnayoifanya ya kuwakilisha wananchi wetu katika Bunge hili. 

Fanyeni kazi, Tanzania inawategemea. (Makofi) 

Mheshimiwa Mwenyekiti, katika kipindi cha tangu Uchaguzi 

Mkuu wa mwaka 2025 ukamilike, Bunge lako Tukufu limewapoteza 

wawakilishi wenzetu ambao ninaomba niwataje kwa majina ya 

utatu wao. Kwanza, Mheshimiwa Halima Idd Nassor aliyekuwa 

Mbunge wa Viti Maalumu Kundi la Wafanyakazi; Mheshimiwa 

Jenista Joakim Mhagama aliyekuwa Mbunge wa Jimbo la 

Peramiho; na Ndugu Mwalimu William Vangimembe Lukuvi, 

aliyekuwa Mbunge wa Jimbo la Ismani. 

 

Mheshimiwa Mwenyekiti, kutokana na matukio haya, 

ninaungana na Wabunge wenzangu kukupa pole wewe na 

Bunge lako Tukufu pamoja na familia za marehemu, ndugu, 

jamaa, na marafiki, na wote tulioguswa na misiba hiyo.  

 

Mheshimiwa Mwenyekiti, ninaomba niwatie moyo na kutoa 

pole kwa Waheshimiwa Wabunge na wananchi wote waliofiwa 

na ndugu na wapenzi wao kutokana na sababu mbalimbali, 

zikiwemo za maradhi, ajali, majanga na matukio mbalimbali 

katika nchi yetu. Tunamwomba Mwenyezi Mungu aendelee 

kuwatia moyo na azilaze roho za Marehemu mahali pema 

Peponi, Amina. 

 

Mheshimiwa Mwenyekiti, ninapenda kutoa shukrani zangu za 

dhati kwa Kamati yetu ya Bunge ya Utawala, Katiba, na Sheria, 

ikiongozwa na Mwenyekiti wetu, Wakili Msomi Mheshimiwa Dkt. 

Damas Daniel Ndumbaro, Mbunge wa Jimbo la Songea Mjini; 

pamoja naye Mheshimiwa Edwin Enosy Swalle, Mbunge wa 

Lupembe, Makamu Mwenyekiti; na Wajumbe wote wa Kamati 

yetu kwa ushirikiano mkubwa, maelekezo na ushauri 

wanaotupatia wakati wa kupitia taarifa ya utekelezaji wa 

mipango na bajeti ya mwaka 2025/2026, na mapendekezo ya 

mpango wa utekelezaji wa Makadirio ya Mapato na Matumizi ya 

fedha kwa mwaka wa fedha 2026/2027. 

 

Mheshimiwa Mwenyekiti, ninapenda kulihakikishia Bunge 

lako Tukufu kwamba, maoni, ushauri, na mapendekezo 

yaliyotolewa na Kamati yamezingatiwa katika bajeti hii.  

 

Mheshimiwa Mwenyekiti, siwezi kuhitimisha salamu hizi za 

shukrani bila kumshukuru Naibu Waziri wetu wa Ofisi ya Rais, 

Menejimenti ya Utumishi wa Umma na Utawala Bora, Mheshimiwa 

Regina Ndege Qwaray, kwa jinsi anavyonisaidia kwa karibu katika 

utekelezaji wa majukumu ya ofisi yetu. Kwa hakika uhodari wake 

na umakini wake katika utekelezaji wa kazi unamfanya Naibu 

huyu kuwa wa kipekee. 

 

Mheshimiwa Mwenyekiti, ninamshukuru Naibu Waziri wangu, 

amefanya kazi yangu ya usimamizi na kuongoza Wizara yetu 

kuwa nyepesi sana. Bungeni amejibu maswali kifasaha na 

ufahamu wake juu ya kazi zetu za Wizara unamfanya kuwa Naibu 

Waziri wa mfano wa kuigwa. Ninamshukuru sana na ninamtakia 

kila la heri katika kutekeleza majukumu yake. (Makofi) 

 

Mheshimiwa Mwenyekiti, ninaomba nitumie nafasi hii 

kumshukuru pia Balozi Dkt. Moses Kusiluka, Katibu Mkuu Kiongozi. 

Pamoja naye ninawashukuru Makatibu Wakuu: Bwana Mululi 

Mahendeka, Katibu Mkuu Ofisi ya Rais Ikulu; na Juma Mkomi, 

Katibu Mkuu Ofisi ya Rais Menejimenti ya Utumishi wa Umma na 

Utawala Bora. Aidha, ninamshukuru Bwana Xavier Daudi, Naibu 

Katibu Mkuu Ofisi ya Rais Menejimenti ya Utumishi wa Umma na 

Utawala Bora kwa kazi nzuri wanayoifanya. Utendaji na msaada 

wao ndiyo unaotupa heshima ofisi yetu. Hivyo, ninawashukuru 

sana na tuendelee kuchapa kazi kwa manufaa ya Taifa letu. 

(Makofi) 

 

Mheshimiwa Mwenyekiti, vilevile, ninaomba kuwashukuru 

Makamishna, watendaji wakuu wa taasisi, wakurugenzi, watumishi 

wote wa Ofisi ya Rais Ikulu, na Ofisi ya Rais, Menejimenti ya 

Utumishi wa Umma na Utawala Bora kwa kazi nzuri wanazozifanya 

katika kutekeleza majukumu yanayoiwezesha ofisi yetu kufikia 

malengo yake, ikiwa ni pamoja na kukamilika kwa hotuba hii kwa 

wakati.  

 

Mheshimiwa Mwenyekiti, aidha, ninapenda kuwashukuru 

waajiri na watumishi wote wa umma kwa kutekeleza wajibu wao 

kwa ufanisi, uzalendo, pamoja na imani kubwa kwa uongozi wa 

Serikali ya Awamu ya Sita. Utendaji wao umeiwezesha Serikali 

kutekeleza majukumu haya kuwahudumia wananchi kwa 

ufasaha na umakini mkubwa sana.  

Mheshimiwa Mwenyekiti, kwa namna ya kipekee, 

ninapenda kuzishukuru nchi wahisani na washirika wa maendeleo 

ambao wamechangia kwa jitihada kubwa sana kuleta 

maendeleo kwa wananchi wetu. Hivyo, ninaomba nichukue 

nafasi hii au fursa hii kuwashukuru na niruhusu niwataje kwa 

uchache.  

 

Mheshimiwa Mwenyekiti, kwanza, Jamhuri ya Watu wa 

China, Japan, Uingereza, India, Jamhuri ya Korea, Canada, 

Marekani, Sweden, Ufaransa, Australia, Umoja wa Ulaya, 

Denmark, Norway, Uholanzi, Finland, Uswizi, Italy, Malaysia, Misri, 

Singapore, Cuba, na Thailand. (Makofi) 

 

Mheshimiwa Mwenyekiti, vilevile, ninaomba niyashukuru 

Mashirika ya Maendeleo ya Kimataifa ambayo hapa 

ninazungumzia: Benki ya Maendeleo ya Afrika, Benki ya Dunia, 

Umoja wa Afrika, SADC, OFID (OPEC Fund for International 

Development), FCDO, KOICA, GIZ, USAID, Indian Ocean Rim 

Association, East Africa Community, Lake Victoria Basin 

Commission, SIDA, UNDP, Jumuiya ya Madola, DANIDA, JICA, 

UNICEF, ILO, WFP, UN Women na Mfuko wa Fedha za Kimataifa 

(IMF). (Makofi) 

 

Mheshimiwa Mwenyekiti, ninaomba nimalize salamu za 

shukrani katika utangulizi kwa umuhimu wa kipekee kabisa 

kuwashukuru wananchi wenzangu wa Jimbo la Chalinze kwa 

kuendelea kuwa na imani nami na kunipa ushirikiano wakati wa 

utekelezaji wa majukumu yangu. Ninawashukuru sana na 

ninapenda kuwaahidi tena, miaka mitano hii ni miaka ya neema 

tele. (Makofi) 

 

Mheshimiwa Mwenyekiti, aidha, ninaomba nitumie nafasi hii 

kuishukuru familia yangu ikiongozwa na mke wangu Arafa (Mama 

Aziza) na watoto wangu kwa kunipa ushirikiano, kuniombea na 

kuwa wavumilivu katika kipindi chote ninapokuwa mbali nao 

katika kutekeleza majukumu yangu ya Kitaifa. Ninawapenda na 

ninawapenda tena. (Makofi) 

 

Mheshimiwa Mwenyekiti, baada ya maelezo hayo ya 

utangulizi, sasa ninaomba ruhusa yako kuwasilisha utekelezaji wa 

Mpango wa Bajeti ya Ofisi ya Rais, Menejimenti ya Utumishi wa 

Umma na Utawala Bora kwa mwaka wa fedha 2025/2026, na 

Makadirio ya Mapato na Matumizi kwa mwaka wa fedha 

2026/2027.  

 

Mheshimiwa Mwenyekiti, Ofisi ya Rais, Menejimenti ya 

Utumishi wa Umma na Utawala Bora, ina Mafungu saba ya 

kibajeti kama nilivyoyataja hapo awali. Fungu la Kwanza – Ofisi ya 

Rais, Ikulu na taasisi zake. Mwaka wa fedha 2025/2026 Fungu  20 

– Ofisi ya Rais,  Ikulu liliidhinishiwa jumla ya shilingi 

34,804,735,000.00 kwa ajili ya matumizi ya kawaida. Hadi kufikia 

Machi, 2026, jumla ya shilingi bilioni 26,131,358,572.70, sawa na 

75% zilipokelewa kwa matumizi. 

 

Mheshimiwa Mwenyekiti, katika utekelezaji wa majukumu ya 

mwaka 2025/2026, Fungu 30 – Ofisi ya Rais, Sekretarieti ya Baraza 

la Mawaziri inayojumuisha taasisi zilizo chini ya Ikulu iliidhinishiwa 

jumla ya shilingi 1,197,312,759,000.00.  

 

Mheshimiwa Mwenyekiti, ninasoma taratibu haya mafungu 

ya fedha ili nisije nikavuruga mambo, maana wanasheria sisi 

kidogo numbers wakati mwingine zinaleta tatizo. Kati ya fedha 

hizo, shilingi 1,039,839,675,000.00 sawa na 86.74% ni kwa ajili ya 

matumizi ya kawaida, na shilingi 157,473,840,000.00 sawa na 

13.26% ni kwa ajili ya miradi ya maendeleo. 

 

Mheshimiwa Mwenyekiti, hadi kufika Machi, 2026, shilingi 

854,951,739,283,000.67, ninaomba nirudie tena. 854,951,739,283.67 

sawa na 71.41% zilipokelewa na kutumika, ambapo shilingi 

773,197,434,626.00 ni matumizi ya kawaida na shilingi 

81,754,304,657.67 ni kwa ajili ya miradi ya maendeleo.  

 

Mheshimiwa Mwenyekiti, katika kipindi cha kuanzia Julai, 

2025 – Machi, 2026, Ofisi ya Rais Ikulu ilitekeleza shughuli kama 

zilivyoainishwa kwenye kitabu cha hotuba ya bajeti, ukurasa wa 

11 - 42 inayohusiana na taasisi zifuatazo: - 

 

(a) Ofisi ya Rais, Ikulu; 

(b) Taasisi ya Kuzuia na Kupambana na Rushwa 

(TAKUKURU); 

(c) Mfuko wa Maendeleo ya Jamii (TASAF); 

(d) Mamlaka ya Serikali Mtandao (e-GA); 

(e) Taasisi ya Uongozi; 

(f) Wakala wa Ndege za Serikali Tanzania; na 

(g) Baraza la Kumshauri Rais kuhusu Masuala ya Chakula 

na Kilimo. 

 

Mheshimiwa Mwenyekiti, kuhusu Fungu 33 – Ofisi ya Rais, 

Sekretarieti ya Maadili ya Viongozi wa Umma katika mwaka 

2025/2026, Sekretarieti ya Maadili ya Viongozi wa Umma 

iliidhinishiwa jumla ya shilingi 16,958,139,000.00. Kati ya fedha hizo, 

shilingi bilioni 13,958,139,000.00 sawa na 82.31% ilikuwa ni kwa ajili 

ya matumizi ya kawaida, na shilingi 3,000,000,000.00 kwa ajili ya 

miradi ya maendeleo, sawa na 17.69%. 

 

Mheshimiwa Mwenyekiti, hadi kufika Machi, 2026, fedha kiasi 

cha shilingi 10,817,581,564.81 sawa na 63.79% ya bajeti 

iliyoidhinishwa kilipokelewa na kutumika. Kati ya fedha hizo, shilingi 

10,439,378,502.81 ni kwa ajili ya matumizi ya kawaida, na shilingi 

378,203,062,000.00 ni kwa ajili ya miradi ya maendeleo. 

 

Mheshimiwa Mwenyekiti, katika mwaka 2025/2026, 

Sekretarieti ya Maadili ya Viongozi wa Umma ilitekeleza shughuli 

zake kama ilivyoainishwa kwenye kitabu cha hotuba ya bajeti 

ukurasa wa 43 - 46.  

 

Mheshimiwa Mwenyekiti, katika mwaka wa fedha 2025/2026, 

Fungu 32 linalojumuisha Ofisi ya Rais, Menejimenti ya Utumishi wa 

Umma na Utawala Bora, Chuo cha Utumishi wa Umma Tanzania 

(TPSC), na Watumishi Housing Investment ilitengewa jumla ya 

shilingi 74,842,329,000.00. Kati ya fedha hizo, shilingi 

55,086,788,000.00 sawa na 73.06% ni kwa ajili ya matumizi ya 

kawaida, na shilingi 19,755,541,000.00 sawa na 26.04% ni kwa ajili 

ya miradi ya maendeleo.  

 

Mheshimiwa Mwenyekiti, hadi kufika Machi, 2026, kiasi cha 

shilingi 48,723,686,945.20 sawa na 65.01% ya bajeti iliyoidhinishwa 

kilipokelewa na kutumika. Kati ya fedha hizo, shilingi 

44,317,453,021.80 ni matumizi ya kawaida, na shilingi bilioni 

4,406,233,323.40 ni kwa ajili ya miradi ya maendeleo.  

Mheshimiwa Mwenyekiti, katika kipindi cha kuanzia Julai, 

2025 – Machi 2026, Ofisi ya Rais, Menejimenti ya Utumishi wa 

Umma na Utawala Bora pamoja na taasisi zake ilitekeleza shughuli 

kama zilivyooneshwa katika kitabu cha hotuba ukurasa wa 47 – 

60. Ilionesha katika taasisi zifuatazo: - 

 

(a) Chuo cha Utumishi wa Umma Tanzania; pamoja na  

 

(b) Watumishi Housing Investment. 

 

Mheshimiwa Mwenyekiti, katika mwaka wa fedha 2025/2026, 

Ofisi ya Rais, Sekretarieti ya Ajira katika Utumishi wa Umma (Fungu 

67) ilitengewa jumla ya shilingi 14,603,888,000.00. Kati ya fedha 

hizo, shilingi 13,195,060,000.00 sawa na 90.35% ni kwa ajili ya 

matumizi ya kawaida, na shilingi 1,408,828,000.00 sawa na 9.65% ni 

kwa ajili ya miradi ya maendeleo.  

 

Mheshimiwa Mwenyekiti, hadi kufikia Machi, 2026, kiasi cha 

shilingi bilioni 13,123,771,209.33 sawa na 89.89% ya bajeti 

iliyoidhinishwa kilipokelewa. Kati ya fedha hizo, shilingi 

11,714,943,209.33 ni matumizi ya kawaida, na shilingi bilioni 

1,408,828,000.00 ni kwa ajili ya miradi ya maendeleo.  

 

Mheshimiwa Mwenyekiti, katika kipindi hicho, kiasi cha shilingi 

12,425,831,209.33 sawa na 94.68% ya fedha zilipokelewa na 

kilitumika, ambapo kiasi cha shilingi 11,714,943,209.33 ni matumizi 

ya kawaida, na shilingi 710,888,000.00 ni kwa ajili ya miradi ya 

maendeleo.  

 

Mheshimiwa Mwenyekiti, katika kipindi hicho, Ofisi ya Rais, 

Sekretarieti ya Ajira katika Utumishi wa Umma ilitekeleza shughuli 

zake kama zilivyooneshwa katika kitabu cha hotuba kuanzia 

ukurasa 61 – 64.  

 

Mheshimiwa Mwenyekiti, katika Mwaka wa Fedha 

2025/2026, Ofisi ya Rais, Tume ya Utumishi wa Umma, Fungu 94 

ilitengewa shilingi 9,677,775,000.00. Kati ya fedha hizo, shilingi 

9,177,599,000.00 sawa na 94.83% ni kwa ajili ya matumizi ya 

kawaida, na shilingi 500,176,000.00 sawa na 5.17% ni kwa ajili ya 

miradi ya maendeleo.  

Mheshimiwa Mwenyekiti, hadi kufika Machi, 2026 kiasi cha 

shilingi 8,515,430,630.64 sawa na 87.99% ya bajeti iliyoidhinishwa 

kilipokelewa na kutumika. Kati ya fedha hizo shilingi 

8,015,254,630.64 ni matumizi ya kawaida na shilingi 500,176,000.00 

ni kwa ajili ya miradi ya maendeleo. 

 

Mheshimiwa Mwenyekiti, katika kipindi cha kuanzia Julai, 

2025 hadi Machi, 2026, Ofisi ya Rais Tume ya Utumishi wa Umma 

ilitekeleza shughuli zake kama ilivyoainishwa katika kitabu cha 

hotuba ukurasa wa 65 mpaka ukurasa wa 67.  

 

Mheshimiwa Mwenyekiti, katika mwaka wa fedha 2025/2026 

Fungu Namba Nne, Ofisi ya Rais Idara ya Kumbukumbu na 

Nyaraka za Taifa; Ofisi ya Rais Idara ya Kumbukumbu na Nyaraka 

za Taifa ilitengewa jumla ya shilingi 6,150,699,000.00 kati ya fedha 

hizo shilingi 4,973,241,000.00 sawa na 80.86% ni kwa ajili ya 

matumizi ya kawaida na shilingi1,177,458,000.00 sawa na 19.14% ni 

kwa ajili ya miradi ya maendeleo. 

 

Mheshimiwa Mwenyekiti, hadi kufikia Machi, 2026 jumla ya 

shilingi 4,309,650,041.14 sawa na 70.07% zilipokelewa na kutumika. 

Kati ya fedha hizo, shilingi 3,251,666,886.50… 

 

MWENYEKITI: Hebu rudia hiyo bilioni tatu. 

 

WAZIRI WA NCHI, OFISI YA RAIS, MENEJIMENTI YA UTUMISHI 

WA UMMA NA UTAWALA BORA: Mheshimiwa Mwenyekiti, hadi 

kufika Machi, 2026, jumla ya shilingi 4,309,650,041.14 sawa na 

70.07% zilipokelewa na kutumika. Kati ya fedha hizo shilingi 

3,251,666,836.50 ni fedha kwa matumizi ya kawaida na shilingi 

1,057,983,204.64 ni kwa ajili ya miradi ya maendeleo.  

 

Mheshimiwa Mwenyekiti, katika kipindi cha kuanzia Julai, 

2025 hadi Machi, 2026 Idara ya Kumbukumbu na Nyaraka 

ilitekeleza shughuli zake kama zilivyoainishwa katika kitabu cha 

hotuba ya bajeti ukurasa wa 68 mpaka 71. 

 

Mheshimiwa Mwenyekiti, sasa naomba kuingia katika 

Mpango wa Utekelezaji wa Mwaka 2026/2027 na Masuala 

Muhimu ya Kuzingatiwa Ofisi ya Rais Ikulu na Taasisi zake. Katika 

mwaka 2026/2027 Ofisi ya Rais Ikulu imepanga kutekeleza 

majukumu yake kama ifuatavyo: - 

 

Mheshimiwa Mwenyekiti, mosi, kuendelea kutoa ushauri kwa 

Rais wa Jamhuri ya Muungano wa Tanzania katika masuala ya 

siasa, uchumi, jamii, sheria, diplomasia, mawasiliano na habari. 

Uhusiano wa kikanda, Kimataifa na ushauri mwingine kwa lengo 

la kumsaidia Rais kufanya maamuzi. 

 

Mheshimiwa Mwenyekiti, pili, kuratibu, kuandaa na kushiriki 

mikutano 35 ya Sekretarieti ya Baraza la Mawaziri, mikutano 20 ya 

Kamati Maalum ya Makatibu Wakuu na mikutano 15 ya Baraza la 

Mawaziri. Taarifa ya kina inapatikana ukurasa wa 72 hadi 74 wa 

kitabu cha hotuba ya bajeti. 

 

Mheshimiwa Mwenyekiti, Taasisi ya Kuzuia na Kupambana 

na Rushwa (TAKUKURU). Katika mwaka wa fedha 2026/2027 

TAKUKURU imepanga kutekeleza shughuli zifuatazo: - 

 

Mheshimiwa Mwenyekiti, mosi, kuendelea kutekeleza 

Mpango wa TAKUKURU rafiki, ili kushirikisha wadau wengi zaidi 

katika kuzuia na kupambana na rushwa. Pili, kufanya utafiti na 

uchambuzi wa mifumo ya kiutendaji na utoaji wa huduma katika 

ajira, elimu, afya na mifumo ya ukusanyaji wa mapato ya Serikali, 

ili kubaini maeneo yenye mianya ya rushwa na kushauri namna 

ya kuziba mianya hiyo.  

 

Mheshimiwa Mwenyekiti, tatu, kufanya uchunguzi wa 

majalada na tuhuma za rushwa yanayoendelea pamoja na 

tuhuma mpya zinazojitokeza. Taarifa ya kina inapatikana katika 

ukurasa wa 75 hadi 76 wa kitabu cha hotuba ya bajeti. 

 

Mheshimiwa Mwenyekiti, Mfuko wa Maendeleo ya Jamii 

(TASAF). Katika mwaka 2026/2027 TASAF imepanga kufanya 

shughuli zifuatazo:- 

 

Mheshimiwa Mwenyekiti, mosi, kukamilisha utambuzi na 

uandikishaji wa kaya za walengwa zinazokidhi vigezo, ili kuingizwa 

kwenye mpango wa kunusuru kaya masikini awamu ya tatu katika 

mamlaka ya utekelezaji 100 Tanzania bara na Zanzibar.  



17 APRILI, 2026 

92 
 

Mheshimiwa Mwenyekiti, pili, kuhawilisha ruzuku za 

walengwa kwa kaya za walengwa 500,000 zinazokidhi vigezo 

katika mpango wa kunusuru kaya masikini awamu ya tatu katika 

mamlaka ya utekelezaji 100 Tanzania bara na Zanzibar. Taarifa ya 

kina inapatikana ukurasa wa 76 hadi 77 ya kitabu cha hotuba ya 

bajeti. 

 

Mheshimiwa Mwenyekiti, Mamlaka ya Serikali Mtandao. 

Katika mwaka wa fedha 2026/2027 Mamlaka ya Serikali Mtandao 

imepanga kutekeleza shughuli zifuatazo: -  

 

Mheshimiwa Mwenyekiti, mosi, kuendelea na usimamizi na 

tathmini ya hali ya usalama wa mifumo ya miundo na 

miundombinu ya TEHAMA. Hatimaye kushauri maeneo ya 

kuboresha na kufuatilia utekelezaji wake, ili kuhakikisha kuwa, 

mifumo na miundo ya TEHAMA Serikalini inafanya kazi ya kutoa 

huduma kwa taasisi za umma na wananchi wakati wote na kwa 

ufanisi na usalama wa hali ya juu. 

 

Mheshimiwa Mwenyekiti, pili, kuunganisha mifumo ya taasisi 

za Serikali kwenye mfumo na kuwezesha mifumo ya Serikali 

kuwasiliana na kubadilishana taarifa kupitia Government 

Enterprise Services Bus (GOVESB). Taarifa ya kina inapatikana 

ukurasa wa 77 hadi ukurasa wa tisa wa kitabu cha hotuba ya 

bajeti. 

 

Mheshimiwa Mwenyekiti, katika mwaka wa fedha 2026/2027 

Taasisi ya Uongozi imepanga kutekeleza shughuli zifuatazo: - 

 

Mheshimiwa Mwenyekiti, moja; kutoa mafunzo ya 

stashahada ya uzamili ya uongozi kwa lengo la kuwajengea 

uwezo viongozi 40 katika maeneo ya matumizi ya kimkakati, 

kusimamia rasilimali watu na rasilimali nyinginezo, ili kuongeza tija 

ya utendaji kazi.  

 

Mheshimiwa Mwenyekiti, pili, kutekeleza programu maalum 

ya mafunzo ya uongozi kwa lengo la kuwajengea uwezo viongozi 

35 wanaochipukia katika maeneo ya maamuzi ya kimkakati, 

mawasiliano ya kimkakati na uchambuzi wa sera na matumizi ya 

takwimu. Taarifa ya kina inapatikana ukurasa wa 79 hadi 81 wa 

kitabu cha hotuba ya bajeti. 

 

Mheshimiwa Mwenyekiti, katika mwaka wa fedha 2026/2027 

Wakala wa Ndege za Serikali umepanga kutekeleza majukumu 

yafuatayo: - 

 

Mheshimiwa Mwenyekiti, mosi, kutoa huduma za usafiri kwa 

viongozi wakuu wa Kitaifa. Pili, kufanya matengenezo ya ndege 

zinazotoa huduma kwa viongozi wakuu wa Kitaifa. Tatu, kulipia 

gharama za bima za ndege na za wana anga. Taarifa ya kina 

inapatikana ukurasa wa 82 wa kitabu cha hotuba ya bajeti. 

 

Mheshimiwa Mwenyekiti, mwaka 2026/2027 Baraza la 

Kumshauri Rais, katika Masuala ya Chakula na Kilimo, yaani 

Presidential Food and Agriculture Delivery Council limepanga 

kutekeleza shughuli zifuatazo: - 

 

Mheshimiwa Mwenyekiti, mosi, ushauri kuhusu mikakati ya 

kuongeza ushiriki wa vijana katika kilimo. Pili, ushauri kuhusu 

mikakati ya ubia kati ya sekta ya umma na sekta binafsi katika 

mnyororo wa thamani ya mazao ya kipaumbele. Taarifa ya kina 

inapatikana ukurasa wa 82 hadi 83 wa kitabu cha hotuba ya 

bajeti. 

 

Mheshimiwa Mwenyekiti, katika mwaka 2026/2027 Ofisi ya 

Rais Ikulu, Fungu Na. 20 inaomba kuidhinishiwa kiasi cha shilingi 

39,416,152,000.00 kwa ajili ya matumizi ya kawaida. Aidha, Ofisi ya 

Rais na Sekretarieti ya Baraza la Mawaziri, Fungu Na. 30 inaomba 

kuidhinishiwa kiasi cha shilingi 1,382,937,948,000.00.  

 

Mheshimiwa Mwenyekiti, kati ya fedha hizo, shilingi 

1,256,299,943,000.00 sawa na 90.84% ni matumizi ya kawaida na 

shilingi 125,408,015,000.00 sawa na 9.07% ni kwa ajili ya miradi ya 

maendeleo kwa fedha za ndani, na shilingi 1,229,990,000.00 sawa 

na 0.09% ni kwa ajili ya miradi ya maendeleo kwa fedha za nje. 

 

Mheshimiwa Mwenyekiti, Fungu Na. 33, Ofisi ya Rais, 

Sekretarieti ya Maadili ya Viongozi wa Umma. Katika mwaka 

2026/2027 Ofisi ya Rais, Sekretarieti ya Maadili ya Viongozi wa 

Umma imepanga kutekeleza shughuli zifuatazo: - 

 

Mheshimiwa Mwenyekiti, mosi, kupokea na kuhakiki 

matamko ya rasilimali na madeni ya viongozi wa umma kwa 

mujibu wa Sheria ya Maadili ya Viongozi wa Umma, Sura 398. Pili, 

kuchunguza tuhuma za uvunjifu wa Sheria ya Maadili ya Viongozi 

wa Umma Sura 398. Taarifa ya kina inapatikana ukurasa wa 84 

hadi 85 kitabu cha hotuba ya bajeti. 

 

Mheshimiwa Mwenyekiti, katika mwaka 2026/2027 Ofisi ya 

Rais, Sekretarieti ya Maadili ya Viongozi wa Umma, inaomba 

kuidhinishiwa shilingi 18,074,774,000.00 kwa ajili ya utekelezaji wa 

kazi zilizopangwa. Kati ya fedha hizo shilingi 15,074,774,000.00 

sawa na 83.40% ni kwa ajili ya matumizi ya kawaida na shilingi 

3,000,000,000.00 sawa na 16.60% ni kwa ajili ya matumizi ya miradi 

ya maendeleo. 

 

Mheshimiwa Mwenyekiti, Fungu 32, Ofisi ya Rais, Menejimenti 

ya Utumishi wa Umma na Utawala Bora na Tasisi zake. Katika 

mwaka 2026/2027 Ofisi ya Rais, Menejimenti ya Utumishi wa 

Umma, imepanga kutekeleza majukumu yafuatayo: - 

 

Mheshimiwa Mwenyekiti, mosi, kushughulikia vibali vya nafasi 

45,000 za ajira mpya, kwa ajili ya kujaza nafasi zilizoidhinishwa 

katika ekama ya taasisi za umma. Pili, kuhakiki na kuidhinisha 

madai ya malimbikizo ya mishahara ya watumishi wa umma 

katika taasisi 425. Tatu, kufanya uhakiki wa watumishi na kusafisha 

taarifa zao za kiutumishi na mishahara, yaani Staff audit inception 

and data cleaning katika taasisi 127 zilizotumia mifumo ya taarifa 

ya kitumishi na mishahara, yaani e-watumishi.  

 

Mheshimiwa Mwenyekiti, nne, kutoa vibali vya ajira mbadala 

vya watumishi 7,124 wa kada mbalimbali. Tano, kuidhinisha 

maombi ya malimbikizo ya mishahara kwa watumishi waliokoma 

utumishi kutoka kwa waajiri 200. Sita, kuanza utekelezaji wa 

programu ya maboresho ya mfumo wa utumishi wa umma yenye 

mlengo wa kuangalia wananchi. Programu hii itagharamiwa na 

fedha za ndani na nje ya kupitia Benki ya Dunia.  

Mheshimiwa Mwenyekiti, saba, kutoa huduma kwa Viongozi 

wa Kitaifa Wastaafu 21, viongozi 10 na wajane 11 kwa mujibu wa 

Sheria. Taarifa ya kina inapatikana ukurasa wa 86 hadi 91 wa 

kitabu cha hotuba ya bajeti. 

 

Mheshimiwa Mwenyekiti, Chuo cha Utumishi wa Umma, 

yaani TPSC; katika mwaka 2026/2027, Chuo cha Utumishi wa 

Umma kimepanga kutekeleza majukumu yafuatayo: - 

 

Mheshimiwa Mwenyekiti, mosi, kuendeleza na kuboresha 

programu mpya 15 za mafunzo katika uongozi, usimamizi na 

utawala, ili kuwajengea uwezo watumishi wa umma katika 

utendaji wa kazi na kutoa huduma bora kwa wananchi.  

 

Mheshimiwa Mwenyekiti, pili, kutoa mafunzo ya kujiandaa 

kufanya mtihani wa utumishi wa umma kwa watumishi 10,000 ili 

kuwajengea uwezo wa utendaji kazi na kutoa huduma bora kwa 

wananchi. Tatu, kufanya utafiti tumizi 14 na machapisho 20 katika 

maeneo ya utumishi wa umma yanayolenga kuboresha utoaji 

huduma kwa wananchi. Taarifa ya kina inapatikana ukurasa wa 

91 hadi 93 wa kitabu cha hotuba ya bajeti. 

 

Mheshimiwa Mwenyekiti, katika mwaka wa 2026/2027 

Watumishi Housing Investment imepanga kutekeleza majukumu 

yafuatayo: - 

 

Mheshimiwa Mwenyekiti, mosi, Mradi wa Makazi ya 

Watumishi wa Umma Wilayani. Serikali inaendelea kukamilisha 

ujenzi wa nyumba 78 ambapo nyumba 33 ni za watumishi wa 

afya na nyumba 45 ni za watumishi wa sekta ya elimu. Pili, kuanza 

ujenzi wa nyumba 132 za watumishi wa umma wilayani. 

 

Mheshimiwa Mwenyekiti, naomba kurudia. Watumishi 

Housing Investment inaenda kuanza ujenzi wa nyumba mpya 132 

za watumishi wa umma wilayani. Tatu, kukamilisha ujenzi wa 

nyumba 66 na kuanza ujenzi wa nyumba 82 za Mradi wa Ghorofa 

Kisasa Hilltop, Njedegwa, Dodoma. Taarifa ya kina inapatikana 

ukurasa wa 93 hadi 94 wa kitabu cha hotuba ya bajeti. 

Mheshimiwa Mwenyekiti, katika mwaka wa fedha 2026/2027, 

Fungu 32, Ofisi ya Rais, Menejimenti ya Watumishi wa Umma na 

Utawala Bora, inaomba kuidhinishiwa kiasi cha shilingi 

84,888,399,000.00. Kati ya fedha hizo, shilingi 55,832,858,000.00 

sawa na 65.77% ni kwa ajili ya matumizi ya kawaida, na shilingi 

29,055,541,000.00 sawa na 34.23% ni kwa ajili ya miradi ya 

maendeleo.  

 

Mheshimiwa Mwenyekiti, katika mwaka 2026/2027 Ofisi ya 

Rais Sekretarieti ya Ajira katika Utumishi wa Umma (Fungu 67), 

itaendelea kutekeleza majukumu yake ya msingi ya kuwezesha 

kupatikana kwa wataalamu katika utumishi wa umma katika 

maeneo ya vipaumbele kama ifuatavyo: -  

 

(i) Kufanya saili 22 kwa Wizara na Idara zinazojitegemea, 

Wakala wa Serikali, pamoja na Mamlaka ya Serikali za 

Mitaa na kuwapangia vituo wasaili waliofaulu.  

 

(ii) Kusimamia saili 14 zilizokasimiwa kwa vyuo vikuu vya 

umma na saili kumi kwa Mamlaka ya Serikali za Mitaa.  

 

(iii) Kuanzisha ofisi za kanda saba pamoja na kuwapatia 

watumishi vitendea kazi na mafunzo, ili kuboresha 

utekelezaji wa majukumu.  

 

(iv) Kusimamia usaili wa kuandika kwa kada 600 na usaili 

wa vitendo kwa kada ya 250.  

 

(v) Kuwezesha mafunzo elekezi kwa waajiri 100 kuhusu 

Mfumo wa Kupima Haiba na Tabia (Psychometric Test 

System) kwa wasailiwa pamoja na mafunzo kwa 

watumishi 146 wa Sekretarieti ya Ajira kuhusu mifumo 

mipya ya TEHAMA iliyojengwa. Taarifa ya kina 

inapatikana ukurasa wa 95 hadi 96 wa kitabu cha 

hotuba ya bajeti. 

 

Mheshimiwa Mwenyekiti, katika mwaka wa fedha 2026/2027, 

Ofisi ya Rais Sekretarieti ya Ajira Katika Utumishi wa Umma (Fungu 

67) inaomba kuidhinishiwa jumla ya shilingi 19,292,567,000. Kati ya 

fedha hizo, shilingi 17,883,739,000.00 sawa na 92.70% ni kwa ajili ya 

matumizi ya kawaida na shilingi 1,408,828,000.00 sawa na asilimia 

7.30 ni kwa ajili ya mradi wa maendeleo. 

 

Mheshimiwa Mwenyekiti, Ofisi ya Rais, Tume ya Utumishi wa 

Umma Fungu 94; katika mwaka wa fedha 2026/2027, Tume ya 

Utumishi wa Umma itatekeleza shughuli zifuatazo:-  

 

(i) Kufanya mikutano minne ya Tume ya kisheria 

itakayojadili na kutolea uamuzi rufaa, malalamiko, 

taarifa za masuala ya Kiutumishi pamoja na masuala 

mengineyo ya kiutumishi kadri itakavyokuwa 

imepelekewa; 

 

(ii) Kufanya ukaguzi wa kawaida katika taasisi za umma 

300 na ukaguzi maalum katika taasisi za umma 10 

kuangalia uzingatiaji wa sheria, kanuni, taratibu na 

miongozo ya usimamizi wa rasilimaliwatu katika utumishi 

wa umma; taarifa ya kina inapatikana ukurasa wa 97 

hadi 98 wa kitabu cha hotuba cha ya bajeti. 

 

Mheshimiwa Mwenyekiti, katika Mwaka wa Fedha 

2026/2027, Ofisi ya Rais, Tume ya Utumishi wa Umma, Fungu 94 

inaomba kuidhinishiwa kiasi cha shilingi 12,855,079,000.00 ili 

kutekeleza shughuli zilizotajwa hapo juu. Kati ya fedha hizo, shilingi 

12,354,903,000.00 sawa na 96.11% kwa ajili ya matumizi ya 

kawaida na shilingi 500,176,000.00 sawa na asilimia 3.89 kwa ajili 

ya miradi ya maendeleo. 

 

Mheshimiwa Mwenyekiti, Fungu Na.4 - Ofisi ya Rais, Idara ya 

Kumbukumbu na Nyaraka za Taifa; katika mwaka wa fedha 

2026/2027, Ofisi ya Rais - Idara ya Kumbukumbu na Nyaraka za 

Taifa imepanga kutekeleza shughuli zifuatazo:- 

 

(i) Kukusanya taarifa, kumbukumbu, nyaraka na 

machapisho mbalimbali yanayohusu historia ya nchi 

yetu kutoka katika taasisi na watu binafsi; 

 

(ii) Kutambua, kukusanya na kuhifadhi kumbukumbu, 

nyaraka na vitu vya Waasisi wa Taifa na Marais wengine 

wa Jamhuri ya Muungano wa Tanzania waliopita na wa 

sasa; 

 

(iii) Kuzijengea uwezo taasisi za umma katika usimamizi wa 

kumbukumbu na nyaraka za Serikali kwa kuandaa 

mikutano kazi kwa menejimenti za taasisi za umma na 

mafunzo kazi kwa watumishi, waratibu na watunza 

kumbukumbu kuhusu sheria, kanuni, taratibu na 

miongozo ya utunzaji wa taarifa, kumbukumbu na 

nyaraka za Serikali; Taarifa ya kina inapatikana ukurasa 

wa 99 hadi 100 wa kitabu cha hotuba ya bajeti. 

 

Mheshimiwa Mwenyekiti, katika mwaka wa fedha 2026/2027, 

Ofisi ya Rais, Idara ya Kumbukumbu na Nyaraka ya Taifa, Fungu 

Na.4, inaomba kuidhinishiwa jumla ya fedha shilingi 

8,129,081,000.00.  Kati ya fedha hizo shilingi bilioni 5,731,623,000.00 

ni matumizi ya kawaida sawa na 70.51% na shilingi 

2,397,458,000.00 sawa na 29.49% ni kwa ajili ya utekelezaji wa 

miradi ya maendeleo. 

 

Mheshimiwa Mwenyekiti, ninapokwenda kwenye hitimisho 

ninaomba nianze kwa salamu iliyoasisiwa na Rais, Dkt. Samia 

Suluhu Hassan, Rais wa Jamhuri ya Muungano wa Tanzania 

ambayo sisi tunaifuatisha pale aliposema Kazi na Utu - Tunasonga 

Mbele.  

 

Mheshimiwa Mwenyekiti, maombi ya kuidhinishiwa Mpango 

na Bajeti ya Ofisi ya Rais, Ikulu na Ofisi ya Rais - Menejimenti ya 

Utumishi wa Umma na Utawala Bora, yanalenga kutafsiri kwa kina 

utayari na uongozi wa Awamu ya Sita, katika kuchapa kazi na 

kutambua kuwa maendeleo na mafanikio ya kweli hayawezi 

kufikiwa kama ‘UTU’ hautaliongoza Taifa. Hivyo, utumishi wa 

umma unaowajibika, uliojumuishi na unaoleta matokeo 

yanayoendana na matakwa ya wananchi ndiyo msingi wa 

kufikiwa maendeleo endelevu kwa Mama Tanzania.  

 

Mheshimiwa Mwenyekiti, haya maneno yametolewa pia 

kwenye maelekezo ya Ilani ya Chama Cha Mapinduzi ya 

Uchaguzi Mkuu wa Mwaka 2025. Yanayosema kama ifautavyo na 

ninaomba kunukuu: “Kujenga Utumishi wa Umma wenye sifa 

stahiki, uadilifu, uzalendo wa kitaifa, moyo wa kujituma, weledi, 

uwajibikaji na kufanya kazi kwa bidii na kwa masilahi ya Taifa 

ndiyo msingi wa utu” 

 

Mheshimiwa Mwenyekiti, bajeti tunayoiomba itasaidia 

Serikali kusimamia kwa ufanisi utumishi wa umma unganifu, wenye 

umahiri, wenye uadilifu, wenye uweledi na ubunifu unaowajibika 

unaoweka mbele maslahi ya umma. Pia, utumishi wa umma 

ambao utaendelea kuzingatia sera ya utawala bora na usimamizi 

wa rasilimaliwatu, mifumo na miundombinu iliyoboreshwa ili 

kuchochea utoaji wa huduma kwa wananchi. Aidha, uidhinishaji 

Mafungu ya kibajeti utawezesha kuboresha mifumo, sera na 

taratibu za usimamizi wa rasilimaliwatu ili kuiwezesha Serikali 

kuendana na utekelezaji wa malengo ya Dira ya Mwaka 2050 

kwa upande mwingine.  

 

Mheshimiwa Mwenyekiti, hatua hizi zitaimarisha usimamizi wa 

utekelezaji wa miradi ya kimkakati kwa ufanisi zaidi, sambamba 

na kuharakisha mageuzi ya kidijitali na ubunifu katika utoaji wa 

huduma za jamii. Vilevile, maombi ya bajeti yatasaidia 

kukamilisha ujenzi wa majengo na kutengeneza mazingira wezeshi 

kwa watumishi wetu walio katika mazingira magumu ambayo ni 

muhimu katika kuwawezesha kwa makazi bora na kulinda utu na 

utumishi wa umma wenye haiba na Serikali ambayo itaonekana 

kuweka msisitizo katika ufanisi katika uratibu na utoaji wa huduma 

bora. 

 

Mheshimiwa Mwenyekiti, kwa mujibu wa hati idhini, Ofisi hii 

ya Rais inayoongozwa na Dkt. Samia Suluhu Hassan, Rais wa 

Jamhuri ya Muungano wa Tanzania, hivyo inaomba kuidhinishiwa 

bajeti ili kutafsiri maono yake na Serikali yake, kwa kuzingatia 

dhana ya Kazi na Utu - Tunasonga Mbele. Ili kuleta tabasamu la 

Watanzania ni muhimu sana tukaidhinisha bajeti hii ili kazi ya 

msingi ifanyike. (Makofi) 

 

Mheshimiwa Mwenyekiti, Serikali inalenga kuleta tabasamu 

kwa watumishi wa umma pia, ili huduma ziwe bora ni muhimu 

Serikali ikaendelea kujenga miundombinu bora ili kufurahisha 

maisha na kutengeneza mazingira bora. Tutaendelea kuongeza 

ajira kila mwaka ili kupunguza mzigo wa kazi kwa wachache 



17 APRILI, 2026 

100 
 

tutaendelea kuwawezesha mafunzo ili kupika wajuzi na wabobezi. 

Tutaendelea kuboresha mfumo wa utoaji wa huduma katika 

utumishi wa umma ili malengo ya wananchi yafikiwe, tutaendelea 

na awamu ya tatu ya TASAF ili kuendeleza mapambano dhidi ya 

hali ngumu ya wananchi wetu. Tutaendeleza ushirikiano na Benki 

ya Dunia ili kuhakikisha miradi inafanikiwa.  

 

Mheshimiwa Mwenyekiti, pamoja na hilo pia, tutaendelea 

kuhakikisha kwamba haki za watumishi kupitia rufaa zinaendelea 

kupelekwa katika Tume na zinashughulikiwa mapema 

iwezekanavyo ili kuweka msukumo wa kuleta tabasamu kama 

tulivyoeleza hapo mwanzo. 

 

Mheshimiwa Mwenyekiti, tutaendelea kutunza kumbukumbu 

na nyaraka za vitu vya waasisi wa Taifa na zitawekwa katika hali 

nzuri ya kutoa elimu ya uzalendo kwa vizazi vya sasa na vizazi 

vijavyo. 

 

Mheshimiwa Mwenyekiti, Utumishi wa Umma na Utawala 

Bora una mchango mkubwa katika uendelezaji maendeleo 

endelevu ya nchi yetu na ni dhahiri kuwa mchango endelevu wa 

watumishi wa umma utaliendeleza Taifa na kuleta ustawi mzuri 

kwa watanzania wote.  

 

Mheshimiwa Mwenyekiti, maombi ya bajeti ya Ofisi ya Rais, 

Ikulu pamoja na Ofisi ya Rais, Menejimenti ya Utumishi wa Umma 

na Utawala Bora, yanalenga kuviwezesha vyombo vya kusimamia 

maamuzi, vyombo vya ulinzi na usalama na Taasisi yetu ya 

TAKUKURU kupata nguvu hususan kwenye mapambano dhidi ya 

rushwa nchini viweze kufanya kazi nzuri kwa pamoja. 

 

Mheshimiwa Mwenyekiti, hivyo, kupitishwa kwa bajeti hii ni 

mchango muhimu katika kusimamia utendaji wa vyombo husika 

kwa manufaa ya Taifa. Aidha, ofisi itahakikisha misingi ya utawala 

bora inaimarishwa katika ngazi zote, ikiwa ni pamoja na kutoa 

mafunzo kwa viongozi wateule ili kujenga utumishi wa umma 

wenye weledi na unaozingatia uendelevu wa Serikali. 

 

Mheshimiwa Mwenyekiti, kwa mujibu wa Hati Idhini, 

ninawajibika kuwasilisha mapitio ya utekelezaji mipango na bajeti 

ya Ofisi ya Rais, Sekretarieti ya Maadili ya Viongozi wa Umma; Ofisi 

ya Rais, Menejimenti ya Utumishi na Utawala Bora; Ofisi ya Rais, 

Sekretarieti ya Ajira katika Utumishi wa Umma; Ofisi ya Rais, Tume 

ya Utumishi wa Umma; na Ofisi ya Rais, Kumbukumbu na Nyaraka 

za Taifa. Hivyo, ninataka kulihakikishia Bunge lako Tukufu kuwa 

mipango na bajeti kwa Mafungu niliyoyataja yamezingatia 

vipaumbele vya Serikali ya Awamu ya Sita katika eneo la 

kuimarisha utendaji kazi, katika Utumishi wa Umma na kuifanya 

nchi yetu iondokane na ukiukwaji wa maadili ya viongozi na 

kupunguza urasimu usio na lazima katika utoaji huduma, kwa 

kufanya mapitio ya michakato ya utoaji huduma na hivyo 

kuongeza tija katika kutekeleza masuala yenye maslahi mapana 

ya Taifa letu. 

 

Mheshimiwa Mwenyekiti, baada ya maelezo hayo ya kina 

ya utekelezaji wa majukumu ya Mwaka wa Fedha 2025/2026 na 

Mpango na Bajeti ya Ofisi ya Rais, Ikulu na Ofisi ya Rais, 

Menejimenti ya Utumishi wa Umma na Utawala Bora, sasa 

ninaomba kuwasilisha rasmi mapendekezo ya maombi kwa 

Mwaka wa Fedha 2026/2027 kwa muhtasari kama ifuatavyo:- 

 

Mheshimiwa Mwenyekiti, Fungu Na. 20 - Ofisi ya Rais Ikulu, 

Matumizi ya Kawaida ni shilingi 39,416,152,000.00, jumla ndogo 

shilingi 39,416,152,000.00. 

 

Mheshimiwa Mwenyekiti, Fungu Na. 30 Matumizi ya Kawaida 

shilingi1,256,299,943,000.00, Matumizi ya Miradi ya Maendeleo   

126,638,005,000.00, jumla ndogo shilingi 1,382,937,948,000.00. 

 

Mheshimiwa Mwenyekiti, Fungu Na. 33 - Ofisi ya Rais, 

Sekretarieti ya Maadili ya Viongozi wa Umma. Matumizi ya 

Kawaida shilingi 15,074,774,000.00, Matumizi ya Miradi ya 

Maendeleo shilingi 3,000,000,000, jumla ndogo shilingi 

18,074,774,000.00. 

 

Mheshimiwa Mwenyekiti, Fungu Na. 32 - Ofisi ya Rais, 

Menejimenti ya Utumishi wa Umma na Utawala Bora. Matumizi ya 

Kawaida shilingi 55,832,858,000.00, Matumizi ya Miradi ya 

Maendeleo shilingi 29,055,541,000.00, jumla ndogo shilingi 

84,888,399,000.00. 

Mheshimiwa Mwenyekiti, Fungu Na. 67 - Ofisi ya Rais, 

Sekretarieti ya Ajira katika Utumishi wa Umma, Matumizi ya 

Kawaida shilingi 17,883,739,000.00, Matumizi ya Miradi ya 

Maendeleo shilingi 1,408,828,000.00, jumla ndogo shilingi 

19,292,567,000.00. 

 

Mheshimiwa Mwenyekiti, Fungu Na. 94 - Ofisi ya Rais, Tume 

ya Utumishi wa Umma, Matumizi ya Kawada shilingi 

12,354,903,000.00, Matumizi Miradi ya Maendelo shilingi   

500,176,000.00, jumla ndogo shilingi 12,855,079,000.00. 

 

Mheshimiwa Mwenyekiti, Fungu Na.4 - Ofisi ya Rais, Idara ya 

Kumbukumbu na Nyaraka za Taifa, Matumizi ya Kawaida shilingi 

5,731,623,000.00, matumizi ya miradi ya maendeleo shilingi 

2,397,458,000.00, jumla ndogo ni shilingi 8,129,081,000.00. 

 

Mheshimiwa Mwenyekiti, jumla kuu Matumizi ya Kawaida 

shilingi 1,402,593,992,000.00, jumla kuu Matumizi ya Miradi ya 

Maendeleo shilingi 163,000,008,000.00. Jumla kuu kwa Mafungu 

yote ni shilingi 1,565,594,000,000.00. 

 

Mheshimiwa Mwenyekiti, Wabunge wenzangu jumla ya 

bajeti niliyoiomba kwa Mafungu yote yaliyo chini ya Ofisi ya Rais, 

Ikulu na Menejimenti ya Utumishi wa Umma na Utawala Bora, kwa 

mwaka wa fedha 2026/2027 kama ilivyoanishwa katika majedwali 

hapo juu ni jumla ya shilingi 1,565,594,000,000.00. Kati ya fedha 

hizo shilingi 1,402,593,992,000.00 ni kwa matumizi ya kawaida na 

shilingi 163,000,008,000.00, ni kwa ajili ya miradi ya maendeleo. 

 

Mheshimiwa Mwenyekiti na Wabunge wenzangu, mwisho, 

ninaomba kuwasilisha maombi haya haya ili muweze kuyajadili na 

kuyaidhinisha.  

 

Mheshimiwa Mwenyekiti, baada ya kusema hayo, ninaomba 

kuwashukuru kwa kunisikiliza na ninaomba kutoa hoja. (Makofi) 

HOTUBA YA BAJETI YA OFISI YA WAZIRI WA NCHI, OFISI YA RAIS, 

(MENEJIMENTI YA UTUMISHI WA UMMA NA UTAWALA BORA) KWA 

MWAKA WA FEDHA 2026/2027 – KAMA ILIVYOWASILISHWA MEZANI 

 

UTANGULIZI 

 

1. Mheshimiwa Spika, naomba kutoa hoja kwamba kutokana 

na taarifa iliyowasilishwa leo ndani ya Bunge lako Tukufu na 

Mwenyekiti wa Kamati ya Kudumu ya Bunge ya Utawala, Katiba 

na Sheria,  Bunge lako lipokee na kujadili Taarifa ya Utekelezaji wa 

Mpango na Bajeti ya Ofisi ya Rais Menejimenti ya Utumishi wa 

Umma na Utawala Bora kwa Mwaka 2025/26 na kupitisha 

Makadirio ya Mapato na Matumizi kwa Mwaka 2026/27 ya Ofisi 

ya Rais: Ikulu (Fungu 20 na 30); Sekretarieti ya Maadili ya Viongozi 

wa Umma (Fungu 33); Menejimenti ya Utumishi wa Umma na 

Utawala Bora (Fungu 32); Sekretarieti ya Ajira katika Utumishi wa 

Umma (Fungu 67); Tume ya Utumishi wa Umma (Fungu 94); na 

Idara ya Kumbukumbu na Nyaraka za Taifa (Fungu 04). 

 

2. Mheshimiwa Spika, kama ilivyo ada naomba nianze kwa 

kumshukuru Mwenyezi Mungu mwingi wa rehema na neema kwa 

kutuwezesha kuwa na afya njema na kuendelea kuijalia nchi yetu 

amani, utulivu na mshikamano ambazo ni tunu zinazotuwezesha 

kushiriki katika mkutano huu wa tatu (3) wa Bunge la 13 la Jamhuri 

ya Muungano wa Tanzania.  

 

3. Mheshimiwa Spika, napenda kumshukuru kwa dhati 

Mheshimiwa Dkt. Samia Suluhu Hassan, Rais wa Jamhuri ya 

Muungano wa Tanzania, kwa kuendelea kuniamini kusimamia 

Utumishi wa Umma kwa kuzingatia misingi ya Utawala Bora, Sera, 

Sheria, Kanuni, Taratibu na Miongozo mbalimbali na hatimaye 

kuwa na Utumishi wa Umma unaowajibika, jumuishi na wenye 

matokeo.  

Aidha, niwashukuru Mheshimiwa Balozi Dkt. Emmanuel John 

Nchimbi, Makamu wa Rais; Mheshimiwa Dkt. Mwigulu Lameck 

Nchemba (Mb.), Waziri Mkuu wa Jamhuri ya Muungano wa 

Tanzania; kwa kazi kubwa wanayofanya ya kumsaidia Rais na 

Amiri Jeshi Mkuu kutekeleza majukumu yake ya kusukuma 

maendeleo ya Taifa letu na kuiweka nchi katika hali ya usalama 

na amani kwa lengo la kuweka tabasamu kati mioyo ya 

Watanzania. Vilevile, ninawashukuru viongozi wangu wote kwa 

maelekezo, ushauri na miongozo wanayonipatia ambayo 

imenisaidia kutekeleza majukumu yangu kwa ufanisi mkubwa. 

 

4. Mheshimiwa Spika, naomba kutumia fursa hii kumpongeza 

Rais wa Jamhuri ya Muungano wa Tanzania na Amiri Jeshi Mkuu 

Mheshimiwa Dkt. Samia Suluhu Hassan kwa kuweka mwelekeo wa 

nchi kwa kuanzisha hatua za kufikia malengo ya DIRA 2050 

aliyoizindua Julai 2025 pamoja na kuanza utekelezaji wa Ilani ya 

Chama cha Mapinduzi kwa Ajili ya Uchaguzi Mkuu wa Mwaka 

2025 aliyoitumia wakati wa kuomba kura kwa Watanzania kwa 

kuwaahidi pamoja na mambo mengine kuweka Utawala Bora na 

Utumishi wa Umma ulioboreshwa na unaowalenga wananchi 

katika utoaji huduma kwa umma. Maboresho makubwa 

yaliyoelekezwa katika Menejimenti ya Utumishi wa Umma na 

Utawala Bora ikiwemo haya ya mifumo ya kiutawala na usimamizi 

wa rasilimaliwatu ya kidijitali, ni wazi yanaonyesha nia ya dhati ya 

Mhe. Rais katika ujenzi wa Tanzania njema. 

 

5. Mheshimiwa Spika, Maboresho hayo yataleta mageuzi ya 

kiutendaji na utoaji wa huduma katika utumishi wa umma, na huo 

ni uhakikisho kuwa nchi ipo katika njia sahihi ya kufikia malengo 

tuliyojiwekea katika mipango yetu ya kitaifa chini ya uongozi 

thabiti wa Mhe. Dkt. Samia Suluhu Hassan, Rais wa Jamhuri 

yaMuungano wa Tanzania. Asante sana, Jemedari wetu. 

 

6. Mheshimiwa Spika, kipekee nampongeza Mheshimiwa Dkt. 

Emmanuel John Nchimbi, Makamu wa Rais wa Jamhuri ya 

Muungano wa Tanzania, kwa kuchaguliwa kwake katika nafasi 

hiyo muhimu katika nchi na kwa uchapakazi wake mahiri na 

uzalendo wenye lengo la kuliletea Taifa letu maendeleo. 

Tunamuahidi utii kwenye maelekezo yake na weledi katika 

utekelezaji ili kuchangia ipasavyo katika maendeleo na ustawi wa 

Taifa letu. Halikadhalika, nampongeza Mheshimiwa Dkt. Hussein 

Ali Hassan Mwinyi, Rais wa Zanzibar na Mwenyekiti wa Baraza la 

Mapinduzi, kwa kuchaguliwa tena kuiongoza Zanzibar. Hakuna 

shaka kwamba ushupavu, ubunifu wake na jitihada zake za 

kuboresha utendaji na kusimamia maendeleo ya Zanzibar katika 

nyanja za kijamii, kiuchumi, kisiasa na kidiplomasia. Hongera sana, 

Mheshimiwa Dkt. Hussein Ali Hassan Mwinyi. 

 

7. Mheshimiwa Spika, ninapenda nichukue fursa hii 

kumpongeza Waziri Mkuu wa Jamhuri ya Muungano wa Tanzania, 

Mheshimiwa Dkt. Mwigulu Lameck Nchemba (Mb.) kwa hotuba 

yake aliyoiwasilisha hapa Bungeni ambayo imetoa dira na 

mwongozo wa utekelezaji wa shughuli za Serikali katika mwaka 

ujao wa fedha. Aidha, nampongeza kwa kuendelea kusimamia 

na kuratibu utendaji kazi na uwajibikaji Serikalini ambapo ufuatiliaji 

wake umetoa mwangwi wa uwajibikaji katika Utumishi wa Umma. 

Vilevile, namshukuru na kumpongeza kwa namna 

anavyotusimamia sisi mawaziri katika kutekeleza majukumu yetu. 

 

8. Mheshimiwa Spika, sitoacha kukupongeza na kukushukuru 

kwa dhati wewe binafsi, Naibu Spika Mhe. Daniel Baran Sillo (Mb.), 

Wenyeviti wa Bunge, Wenyeviti wote wa Kamati mbalimbali za 

Kudumu za Bunge pamoja na watendaji wote wa Ofisi yako kwa 

namna mnavyolisimamia na kuliendesha Bunge letu tukufu kwa 

weledi na umahiri mkubwa. Juhudi na maarifa yenu 

yameendelea kuupa heshima Muhimili huu muhimu mbele ya 

umma wa watanzania na kuwezesha kuisimamia na kuishauri 

Serikali ipasavyo. Aidha, ninawapongeza waheshimiwa wabunge 

wote kwa ujumla kwa kazi nzuri wanayoifanya ya kuwawakilisha 

wananchi katika Bunge hili fanyeni kazi Tanzania inatutegemea. 

 

9. Mheshimiwa Spika, katika kipindi cha tangu Uchaguzi Mkuu 

wa mwaka 2025, Bunge lako tukufu limewapoteza wawakilishi 

wenzetu watatu ambao ni Mhe. Jenista Joakim Mhagama 

aliyekuwa mbunge wa jimbo la Peramiho, Mhe. William 

Vangimembe Lukuvi, aliyekuwa Mbunge wa Jimbo la Isimani, 

mkoani Iringa, na Mhe. Halima Idd Nassor, aliyekuwa Mbunge Viti 

Maalum, Dar es Salaam. Kutokana na matukio hayo, naungana 

na wabunge wenzangu kutoa pole kwa Bunge lako tukufu, familia 

za marehemu, ndugu, jamaa, marafiki na wote walioguswa na 

misiba hiyo. Vilevile, niwatie moyo na kutoa pole kwa 

waheshimiwa wabunge na wananchi wote waliofiwa na ndugu 

na wapendwa wao kutokana na maradhi, ajali, majanga na 

matukio mbalimbali yaliyotokea katika nchi yetu. Tunaomba 

Mwenyezi Mungu azilaze roho za marehemu mahali pema 

peponi, Amina! 

 

10. Mheshimiwa Spika, napenda kutoa shukrani zangu za dhati 

kwa Mwenyekiti wa Kamati ya Kudumu ya Bunge ya Utawala, 

Katiba na Sheria Mhe. Msomi Dkt. Damas Daniel Ndumbaro, 

Mbunge wa Songea Mjini, Makamu Mwenyekiti Mhe. Edwin Enosy 

Swalle, Mbunge wa Lupembe na Wajumbe wa Kamati kwa 

ushirikiano, maelekezo na ushauri waliotupatia wakati wa kupitia 

Taarifa ya Utekelezaji wa Mpango na Bajeti ya Mwaka wa Fedha 

2025/26 na Mapendekezo ya Mpango wa Utekelezaji na 

Makadirio ya Mapato na Matumizi ya Fedha kwa Mwaka wa 

Fedha 2026/27. Napenda kulihakikishia Bunge lako Tukufu 

kwamba, maoni, ushauri na mapendekezo yaliyotolewa na 

Kamati yamezingatiwa katika bajeti hii. 

 

11. Mheshimiwa Spika, siwezi kuhitimisha salamu hizi za shukrani 

bila kumshukuru Naibu Waziri, Ofisi ya Rais, Menejimenti ya 

Utumishi wa Umma na Utawala Bora, Mheshimiwa Regina Ndege 

Qwaray (Mb.) kwa jinsi anavyonisaidia kwa karibu katika 

kutekeleza majukumu ya Ofisi yetu kwa uhodari na umakini 

mkubwa. Mhe. Naibu huyu, amefanya kazi yangu ya usimamizi 

kuwa nyepesi sana. Bungeni amejibu maswali kifasaha na 

ufahamu wake wa Wizara na kazi unamfanya kuwa Naibu Waziri 

wa kipekee. Ninakushukuru sana Naibu wangu. Asante Sana. 

 

12. Mheshimiwa Spika, namshukuru Balozi Dkt. Moses M. Kusiluka, 

Katibu Mkuu Kiongozi. Pia, nawashukuru Makatibu Wakuu, Bw. 

Mululi M. Mahendeka, Katibu Mkuu, Ofisi ya Rais, Ikulu; Bw. Juma S. 

Mkomi, Katibu Mkuu, Ofisi ya Rais, Menejimenti ya Utumishi wa 

Umma na Utawala Bora. Aidha, namshukuru Bw. Xavier M. Daudi, 

Naibu Katibu Mkuu, Ofisi ya Rais, Menejimenti ya Utumishi wa 

Umma na Utawala Bora.  

 

13. Mheshimiwa Spika, vilevile, nawashukuru Makamishna, 

Watendaji Wakuu wa Taasisi; Wakurugenzi na Watumishi wote wa 

Ofisi ya Rais, Ikulu na Ofisi ya Rais, Menejimenti ya Utumishi wa 

Umma na Utawala Bora kwa kazi nzuri wanazozifanya katika 

kutekeleza majukumu yanayoiwezesha Ofisi kufikia malengo yake, 

ikiwa ni pamoja na kukamilisha Hotuba hii kwa wakati. Aidha, 

napenda kuwashukuru waajiri na watumishi wa umma wote kwa 

kutekeleza wajibu wao kwa ufanisi, uzalendo pamoja na imani 

yao kwa uongozi wa Serikali ya Awamu ya Sita. Utendaji wao 

umeiwezesha Serikali kutekeleza majukumu yake ya 

kuwahudumia wananchi. 

 

14. Mheshimiwa Spika, kwa namna ya pekee napenda 

kuzishukuru Nchi Wahisani na Washirika wa Maendeleo ambao 

wamechangia jitihada zetu za kuleta maendeleo kwa wananchi. 

Hivyo, nachukua fursa hii kuwashukuru na niruhusu kuwataja 

wachache ambao ni:- Jamhuri ya Watu wa China, Japan, 

Uingereza, India, Jamhuri ya Korea, Canada, Marekani, Sweden, 

Ufaransa, Australia, Umoja wa Ulaya, Denmark, Norway, Uholanzi, 

Finland, Uswisi, Italia, Malaysia, Misri, Singapore, Cuba na Thailand. 

Vile vile, nayashukuru Mashirika ya Maendeleo ya Kimataifa 

ambayo ni: Benki ya Maendeleo ya Afrika (AfDB), Benki ya Dunia 

(WB), AU, SADC, OFID-OPEC Fund for International Development, 

FCDO, KOICA, GIZ, USAID, Indian Ocean Rim Association (IORA), 

EAC, Lake Victoria Basin Commission (LVBC) SIDA, UNDP, Jumuiya 

ya Madola, DANIDA, JICA, UNICEF, ILO, WFP, UN Women na Mfuko 

wa Fedha wa Kimataifa (IMF).  

 

15. Mheshimiwa Spika, kwa umuhimu wa pekee kabisa 

ninawashukuru sana wananchi wenzangu wa Jimbo la Chalinze 

kwa kuendelea kuwa na imani na mimi na kunipa ushirikiano 

wakati wa utekelezaji wa majukumu yangu. Aidha, napenda 

kuishukuru familia yangu ikiongozwa na mke wangu, mama Aziza, 

na watoto wangu kwa kunipa ushirikiano, kuniombea na kuwa 

wavumilivu katika kipindi chote ninapokuwa katika kutekeleza 

majukumu ya kitaifa.  

 

16. Mheshimiwa Spika, baada ya maelezo hayo ya utangulizi, 

naomba sasa kuwasilisha Utekelezaji wa Mpango na Bajeti ya Ofisi 

ya Rais, Menejimenti ya Utumishi wa Umma na Utawala Bora kwa 

Mwaka wa Fedha 2025/26 na Makadirio ya Mapato na Matumizi 

kwa Mwaka wa Fedha 2026/27. 

MAPITIO YA UTEKELEZAJI WA MPANGO NA BAJETI KWA MWAKA 

2025/26 

 

17. Mheshimiwa Spika, Ofisi ya Rais, Menejimenti ya Utumishi wa 

Umma na Utawala Bora ina mafungu saba (07) ya kibajeti 

ambayo ni: Ofisi ya Rais, Ikulu (Fungu 20 na 30); Sekretarieti ya 

Maadili ya Viongozi wa Umma (Fungu 33); Ofisi ya Rais, 

Menejimenti ya Utumishi wa Umma na Utawala Bora (Fungu 32); 

Sekretarieti ya Ajira katika Utumishi wa Umma (Fungu 67); Tume ya 

Utumishi wa Umma (Fungu 94); na Idara ya Kumbukumbu na 

Nyaraka za Taifa (Fungu 04). Utekelezaji wa majukumu kwa kila 

Fungu ni kama ifuatavyo:- 

 

OFISI YA RAIS - IKULU NA TAASISI ZAKE 

A. Ofisi ya Rais – Ikulu 

 

18. Mheshimiwa Spika, katika mwaka wa fedha 2025/26, Fungu: 

20 Ofisi ya Rais, Ikulu iliidhinishiwa jumla ya shilingi 

34,804,735,000.00 kwa ajili ya Matumizi ya kawaida. Hadi kufikia 

Machi, 2026 jumla ya shilingi 26,131,358,572.70 sawa na asilimia 

75.08 zilipokelewa na kutumika. 

 

19. Mheshimiwa Spika, katika kutekeleza majukumu ya mwaka 

2025/26, Fungu 30 Ofisi ya Rais, Sekretarieti ya Baraza la Mawaziri 

inayojumuisha taasisi zilizo chini ya Ikulu, iliidhinishiwa jumla ya 

shilingi 1,197,312,759,000.00. Kati ya fedha hizo shilingi 

1,039,839,675,000.00 sawa na asilimia 86.74 ni kwa ajili ya 

Matumizi ya Kawaida na shilingi 157,473,084,000.00 sawa na 

asilimia 13.26 ni kwa ajili ya Miradi ya Maendeleo.  

 

20. Mheshimiwa Spika, hadi kufikia Machi, 2026 shilingi 

854,951,739,283.67 sawa na asilimia 71.41 zilipokelewa na 

kutumika ambapo shilingi 773,197,434,626.00 ni Matumizi ya 

Kawaida na shilingi 81,754,304,657.67 kwa ajili ya Miradi ya 

Maendeleo.  

 

21. Mheshimiwa Spika, katika kipindi hicho, Ofisi ya Rais, Ikulu 

ilitekeleza shughuli zifuatazo:- 

(i) Ushauri umetolewa kwa Rais wa Jamhuri ya Muungano 

wa Tanzania katika masuala ya Siasa, Uchumi, Jamii, 

Sheria, Diplomasia, Mawasiliano na Habari, Uhusiano wa 

Kikanda, Kimataifa na masuala mengine muhimu kwa 

lengo la kumsaidia Rais kufanya maamuzi;  

 

(ii) Utekelezaji wa ratiba ya kila siku ya Rais wa Jamhuri ya 

Muungano wa Tanzania umewezeshwa; 

 

(iii) Huduma zimetolewa kwa Rais wa Jamhuri ya 

Muungano wa Tanzania na familia yake; 

 

(iv) Mikutano miwili (2) ya Baraza la Mawaziri imefanyika 

ambapo nyaraka 10 zimejadiliwa na kutolewa uamuzi. 

Mkutano wa Faragha (Retreat) wa Mwaka 2025/26 wa 

Makatibu Wakuu, Makatibu Tawala wa Mikoa na Naibu 

Makatibu Wakuu umefanyika ambapo ajenda mbili (2) 

zimejadiliwa; na Kikao kimoja (1) cha Wakuu wa Mikoa 

kimefanyika ambapo ajenda nane (8) zimejadiliwa; 
 

(v) Mikutano mitano (5) ya Kamati Maalum ya Makatibu 

Wakuu (IMTC) imefanyika na nyaraka 15 

zimechambuliwa na ushauri kutolewa. Aidha, mikutano 

ya kazi saba (7) ya Makatibu Wakuu imefanyika 

ambapo mada 22 zimewasilishwa na kujadiliwa; 

 

(vi) Mikutano 11 ya Sekretarieti ya Baraza la Mawaziri 

imefanyika ambaponyaraka 26 zimechambuliwa na 

kutolewa maoni na ushauri. Aidha, mikutano ya kazi 

minne (4) ya Sekretarieti ya Baraza la Mawaziri 

imefanyika ambapo taarifa tisa (9) zimejadiliwa na 

kutolewa maoni na ushauri;  

 

(vii) Kumbukumbu za Mikutano ya Baraza la Mawaziri, 

Kamati Maalum ya Makatibu Wakuu na Sekretarieti ya 

Baraza la Mawaziri zimeandaliwa na kusambazwa kwa 

wahusika kwa rejea na hatua za utekelezaji. Aidha, 

ufuatiliaji na tathmini ya maamuzi ya Baraza la Mawaziri 

umefanyika na taarifa imeandaliwa; 

(viii) Mafunzo ya matumizi ya Mfumo wa Kielektroniki wa 

Baraza la Mawaziri (eCabinet) kwa Mawaziri, Makatibu 

Wakuu, Sekretarieti ya Baraza la Mawaziri na Maafisa 

Uhusiano wa Baraza la Mawaziri (CLOs) waliokuwa 

wakiteuliwa yamefanyika kadri mahitaji yalivyokuwa 

yakijitokeza;  

 

(ix) Mkutano mmoja (1) wa mafunzo ya Mwongozo wa 

Uandishi wa Nyaraka za Baraza la Mawaziri wa Mwaka 

2024 baina ya Sekretarieti ya Baraza la Mawaziri na 

Maafisa Waratibu wa Shughuli za Baraza la Mawaziri 

(CLOs) umefanyika;  

 

(x) Mafunzo kuhusu utekelezaji wa Mkakati wa Taifa Dhidi 

ya Rushwa Awamu ya Nne (NACSAP IV) yamefanyika 

kwa washiriki 3,796 wakiwemo Wajumbe wa Kamati za 

Uadilifu, Watumishi na Viongozi kutoka katika taasisi 20 

za umma na taasisi binafsi 870;  

 

(xi) Taasisi za Umma zimeendelea kujengewa uwezo kupitia 

mafunzo mbalimbali ya uzingatiaji wa masuala ya 

utawala bora ambapo wajumbe 630 wa Kamati za 

Uadilifu wakiwemo (Wenyeviti na Makatibu) na Maafisa 

TEHAMA kutoka katika Sekretarieti za Mikoa 26 pamoja 

na Halmashauri zake 184 wamepatiwa mafunzo ya 

matumizi ya Mfumo wa Kielektroniki wa Masuala ya 

Utawala Bora na Maboresho katika Sekta ya Umma 

“eMaboresho”;  

 

(xii) Taarifa jumuishi za utekelezaji wa programu za 

Maboresho ikiwemo Mkakatiwa Taifa Dhidi ya Rushwa 

Awamu ya Nne katika vipindi vya robo ya kwanza na 

ya pili kwa mwaka 2025/26 zimeandaliwa na 

kuwasilishwa kwenye Mamlaka;  

 

(xiii) Rufaa 297 za watumishi zimepokelewa na kati ya rufaa 

hizo rufaa 107, zimechambuliwa na  kutolewa  uamuzi. 

Aidha, malalamiko 265 yamepokelewa, kuchambuliwa 

na kutolewa uamuzi/maelekezo; 

(xiv) Ujenzi wa jengo la makazi katika Ikulu Ndogo Arusha, 

ujenzi wa uzio kuzunguka jengo la Ofisi Chamwino na 

ujenzi wa uzio kuzunguka eneo laMapokezi Chamwino 

umekamilika;  

 

(xv) Ujenzi wa jengo la Ofisi (Samia Building) katika Ikulu ya 

Chamwino Dodoma umefikia asilimia 63; na 

 

(xvi) Ukarabati wa jengo la Ofisi na ujenzi wa majengo saidizi 

katika Ikulu ya Dar es Salaam umefikia asilimia 51. 

 

B. Taasisi ya Kuzuia na Kupambana na Rushwa (TAKUKURU) 

 

22. Mheshimiwa Spika, katika kutekeleza dhamira ya Serikali ya 

Awamu ya Sita chini ya uongozi mahiri wa Mhe. Dkt. Samia Suluhu 

Hassan, Rais wa Jamhuri ya Muungano wa Tanzania ya 

kutokomeza rushwa nchini; TAKUKURU imejiimarisha zaidi  kwenye 

kuzuia vitendo vya rushwa kabla havijatokea.  

 

23. Mheshimiwa Spika, katika kipindi cha kuanzia Julai, 2025 

hadi Machi, 2026, TAKUKURU imetekeleza shughuli zifuatazo:-  

 

(i) Ufuatiliaji wa miradi ya maendeleo 885 yenye thamani ya 

shilingi 599,629,035,456.12umefanyika ambapo miradi 13 

yenye thamani ya shilingi 1,324,178,790.60 imebainika 

kuwa na kasoro mbalimbali na hatua zilizochukuliwa ni 

kutoa elimu kwa watekelezaji wa miradi kuhusu namna 

bora ya kusimamia miradi hiyo; 

 

(ii) Uchambuzi wa mifumo 367 umefanyika kwa lengo la 

kubaini mianya ya rushwa katika utoaji wa huduma za 

jamii ikiwemo afya, elimu, maji, ujenzi, fedha, 

mawasiliano, utawala, mafuta na gesi, biashara, umeme, 

kilimo, madini na usafirishaji. Kutokana na chambuzi hizi 

mapendekezo ya kuziba mianya ya rushwa yalitolewa;  

 

(iii) Vikao kazi 242 vya wadau na kazi 133 za ufuatiliaji wa 

utekelezaji wa mikakati ya kuziba mianya ya rushwa 

iliyobainishwa katika matokeo ya kazi za utafiti, 

uchambuzi wa mifumo na ufuatiliaji wa matumizi ya 

rasilimali za umma katika miradi ya maendeleo 

zimefanyika; 

 

(iv) Kushiriki kongamano la maadhimisho ya Siku ya 

Mapambano Dhidi ya Rushwa barani Afrika la tarehe 11 

Julai, 2025 na kujadili mafanikio na changamoto za 

mapambano dhidi ya rushwa ili kuimarisha juhudi za 

pamoja katika kuitokomeza; 

 

(v) Kushirikiana na Taasisi ya Elimu Tanzania (TET) kuandaa 

maudhui kuhusu kuzuia na kupambana na rushwa 

yatakayojumuishwa katika somo la ‘Historia ya Tanzania 

na Maadili’ kwa darasa la sita na kidato cha nne. Aidha, 

maudhui haya yamejumuishwa katika somo hili kwa 

darasa la tatu, la nne, la tano na la sita kwa shule za 

msingi; na kidato cha kwanza, cha pili, cha tatu na cha 

tano katika shule za sekondari; 

 

(vi) Kufungua klabu mpya za wapinga rushwa 176 na 

kuimarisha Klabu 4,813 katika shule za msingi na 

sekondari;  

 

(vii) Kuwashirikisha na kuwaelimisha wadau mbalimbali 

kuhusu haki na wajibu wao katika mapambano dhidi ya 

rushwa ikiwemo kutoa taarifa za vitendo vya rushwa 

kupitia semina 3,393, mikutano ya hadhara na mijadala 

ya wazi 2,710 na kushiriki maonesho 306; 

 

(viii) TAKUKURU imeendelea kushirikiana na vyombo vya 

habari na mitandao ya kijamii kuhabarisha na kuelimisha 

kuhusu mapambano dhidi ya rushwa, ambapo vipindi 

431 vya redio na televisheni vimerushwa, makala za 

video 107 zimeandaliwa na kurushwa kupitia televisheni 

mtandao ya TAKUKURU TV. Vilevile, matangazo (graphic 

adverts) 19yameandaliwa na kusambazwa kupitia vituo 

vya redio, televisheni na mitandao ya kijamii; 

 

(ix) Uelimishaji kuhusu umuhimu wa kusimamia miradi ya 

maendeleo na kushiriki uchaguzi Mkuu pasipo kujihusisha 

na vitendo vya rushwa wakati wa Mbio za Mwenge wa 

Uhuru mwaka 2025 umefanyika katika halmashauri zote 

za Tanzania Bara; 

 

(x) Katika kipindi cha Uchaguzi Mkuu wa mwaka 2025, 

TAKUKURU iliandaa matangazo sita (6) ambapo 

matangazo manne (4) yalisambazwa kupitia billboards 

katika majiji yote nchini na matangazo mawili (2) 

yalisambazwa kupitia runinga (TV) ya treni inayotumia reli 

ya SGR. Aidha, TAKUKURU kupitia huduma ya bulk SMS 

ilisambaza ujumbe wa kuhamasisha wananchi kuzuia 

vitendo vya rushwa katika uchaguzi; 

 

(xi) TAKUKURU iliendesha semina kwa viongozi wa dini, 

wahariri wa vyombo vya habari, wadau wa taasisi zisizo 

za kiserikali na asasi za kiraia na wajumbe wa Baraza la 

Vyama vya Siasa ili kuimarisha ushiriki wao katika kudhibiti 

vitendo vya rushwa katika uchaguzi, kwaya ya TAKUKURU 

iliandaa nyimbo mbili zinazohamasisha wananchi kuzuia 

na kupambana na vitendo vya rushwa katika uchaguzi 

ambazo zilisambazwa kupitia TAKUKURU TV; (xii) Kesi 664 

zimeendeshwa mahakamani zikiwemo kesi mpya 305.  

Kati ya kesi mpya zilizofunguliwa mahakamani 3 ni kesi 

kubwa ambazo zimefunguliwa katika Mahakama Kuu 

Divisheni ya Makosa ya Rushwa na Uhujumu Uchumi. Kesi 

325 zimeamuliwa mahakamani ambapo Jamhuri ilishinda 

kesi 260 kwa watuhumiwa kuhukumiwa kifungo au/na 

kulipa faini. Hadi kufikia Machi, 2026 kesi 339 zinaendelea 

mahakamani;  

 

(xiii) Kiasi cha shilingi 102,358,636,166.00 zimeokolewa 

kutokana na operesheni mbalimbali za uchunguzi 

uliofanyika kote nchini ambapo shilingi 85,153,488,589.00 

ni fedha taslimu zilizorejeshwa Serikalini na shilingi 

17,205,147,577.00 zimedhibitiwa na kurejeshwa katika 

miradi mbalimbali ya Serikali na kwa walalamikaji wa 

Sekta binafsi; 

 

(xiv) Ujenzi wa jengo la Ofisi ya TAKUKURU Makao Makuu 

umefikia asimilia 92; Ofisi za Mkoa wa Morogoro (90%) na 

Singida (36%); Ofisi za wilaya ya Ludewa (69.6%), Kwimba 

(70.6%), Hai (75.8%), Mlele (90.7%), Tandahimba (59.1%), 

Nachingwea (74.3%) na Karatu (65.3%); na nyumba za 

makazi za watumishi katika wilaya ya Momba (50%). 

Aidha, ujenzi wa Ofisi katika wilaya za Pangani, Kondoa 

na Kyerwa uko katika hatua za awali; 

 

(xv) Ofisi 12 za Wilaya zimeunganishwa na mtandao wa ndani 

wa  TAKUKURU; Buhigwe, Bunda, Kaliua, Malinyi, Kilindi, 

Mafia, Makete, Mbulu, Ngara,Nyang’hwale, Rungwe na 

Ukerewe; na 

 

(xvi) Shughuli za ukarabati wa mtandao katika Ofisi ya Ilemela 

na Upanga; kusanikisha mtandao katika Ofisi ya 

TAKUKURU Longido na kufanya ukaguzi wa mtandao na 

CCTV kamera Ofisi ya TAKUKURU Arusha, Bukoba na 

Meatu zimekamilika. 

 

C. Mfuko wa Maendeleo ya Jamii (TASAF) 

 

24. Mheshimiwa Spika, Mfuko wa Maendeleo ya Jamii - TASAF 

umeendelea kutekeleza Awamu ya Tatu ya TASAF kwa kuweka 

kipaumbele kwenye maeneo ya Ukuzaji wa uchumi na 

kupunguza umaskini wa kipato; Kuinua ubora wa maisha na 

ustawi wa jamii; na Utawala bora na uwajibikaji.  

 

25. Mheshimiwa Spika, katika kipindi cha Julai, 2025 hadi Machi, 

2026; Mfuko wa Maendeleo Jamii - TASAF umetekeleza shughuli 

zifuatazo:- 

 

(i) Ruzuku ya Serikali ya jumla ya shilingi 43,531,884,398 

ilihawilishwa kwa Kaya za Walengwa 896,746 katika 

maeneo 186 ya utekelezaji. Aidha, Walengwa 535,536 

sawa na asilimia 60 ya kaya zote zimesajiliwa na 

kupokea ruzuku kwa njia ya kielektroniki kupitia 

mitandao ya simu na akaunti za benki; 

 

(ii) Miradi 98 ya kijamii imetekelezwa ambapo Kaya za 

Walengwa 226,010 zimeshiriki kufanya kazi za ajira za 

muda katika sekta za afya, elimu na maji; 

(iii) Miradi 78 ya uendelezaji wa miundombinu yenye 

thamani ya shilingi 2,880,000,000.00 imepatiwa fedha na 

ipo katika hatua mbalimbali za utekelezaji; 

 

(iv) Uboreshaji wa mifumo ya TEHAMA ili kuendana na 

Muundo wa Mpango unaofuata wa Kunusuru Kaya 

Maskini Awamu ya III na utekelezaji wa Sera ya Kinga ya 

Jamii umefanyika. Kazi hii imehusisha kufanya mapitio 

kwa ajili ya maboresho makubwa yanayoendana na 

mabadiliko ya teknolojia na mahitaji ya taarifa za 

walengwa kwa taasisi na wadau wengine; 

 

(v) Uchakataji na uchambuzi wa data za tathmini ya 

Mpango wa Kunusuru Kaya Maskini Awamu ya III 

umekamilika na matokeo ya awali yamewasilishwa kwa 

wadau. Baadhi ya mapendekezo yametumika 

kuboresha usanifu wa Mpango unaofuata hususan 

utekelezaji wa afua za ruzuku ya uzalishaji mali na miradi 

ya ajira za muda;  

 

(vi) Mpango awamu inayofuata (PSSN III) unaotarajiwa 

kugharimu takribani dola za Marekani milioni 300 na 

kutekelezwa kwa miaka minne (4) kuanzia mwaka 2026 

hadi 2029 umeidhinishwa rasmi na Bodi ya Benki ya 

Dunia tarehe 31 Machi 2026; na 

 

(vii) TASAF imekamilisha maandalizi ya zoezi la utambuzi na 

uandikishaji wa Walengwa wa Mpango unaofuata 

ikiwemo maboresho ya mifumo ya TEHAMA na 

Miongozo ya zoezi la utambuzi. Zoezi la utambuzi 

litaanza baada ya Mpango kuidhinishwa na Benki ya 

Dunia. 

  

D. Mamlaka ya Serikali Mtandao (e-GA) 

 

26. Mheshimiwa Spika, kutokana na kuimarika kwa matumizi ya 

TEHAMA katika Taasisi za Umma, Serikali ya Tanzania imetambulika 

Kimataifa katika matumizi ya TEHAMA Serikalini kupitia Mfumo wa 

e-Mrejesho toleo la pili (e-Mrejesho v2) ambao unawawezesha 

wananchi kuwasiliana na viongozi kuanzia ngazi ya Waziri, Wakuu 

wa Mikoa na Wilaya. Kupitia Mfumo huu, Tanzania ilishinda Tuzo 

za Mkutano wa Dunia wa Jumuiya ya TEHAMA mwaka 2025 

(World Summit on the Information Society - WSIS 2025 Grand 

Champion) katika kipengele cha Serikali Mtandao iliyofanyika 

Geneva, Uswisi Julai, 2025.Tuzo hizo ambazo huratibiwa na Shirika 

la Mawasiliano la Umoja wa Mataifa (International 

Telecommunications Union – ITU), zinalenga kutambua na 

kuchochea kazi au miradi bunifu inayotumia TEHAMA katika 

kuchangia maendeleo endelevu duniani. 

 

Aidha, Serikali ya Tanzania imeorodheshwa katika Kundi A - 

Ukomavu wa Juu wa matumizi ya TEHAMA (Extensive GovTech 

Maturity), kupitia Ripoti ya Utafiti ya Benki ya Dunia iliyotolewa 

Disemba, 2025 kuhusu Ukomavu wa Matumizi ya Teknolojia 

Duniani katika Utoaji wa Huduma za Serikali na Ushirikishwaji wa 

Wananchi GovTech Maturity Index (GTMI).  

 

27. Mheshimiwa Spika, Mamlaka ya Serikali Mtandao 

imeendelea kuimarisha na kuendeleza utoaji wa huduma za 

Serikali Mtandao kwa taasisi za umma kwa kutekeleza afua 

mbalimbali zinazolenga kuongeza ufanisi katika utoaji wa 

huduma kwa wananchi.  

 

28. Mheshimiwa Spika, katika kipindi cha kuanzia Julai, 2025 

hadi Machi, 2026 shughuli zilizotekelezwa ni pamoja na: 

 

(i) Uboreshaji wa miundombinu ya kuhifadhi mifumo shirikishi 

ya Serikali Mtandao ambapo ununuzi wa seva za 

kuhifadhi data na vifaa vingine umefanyika, hatua 

iliyoongeza uwezo na usalama wa uhifadhi wa taarifa 

katika vituo husika; 

 

(ii) Uhuishaji wa miundombinu ya vituo vya kuhifadhi data 

na taarifa umefanyika kwa kununua vifaa vya TEHAMA, 

kuboresha mfumo wa umeme wa dharura (power 

backup), kununua vifaa vya miundombinu ya kangavuke 

(generator) kwa ajili ya kuwezesha mifumo ya kiotomatiki 

kufanya kazi na ununuzi wa vifaa vya Kituo cha 

Kusimamia Uendeshaji wa Miundombinu ya Serikali 

Mtandao (Network Operations Centre - NOC), vikiwemo 

leseni ya SolarWinds na SmartNet ili kuimarisha usimamizi 

na ufuatiliaji wa miundombinu ya TEHAMA; 

 

(iii) Tathmini ya usalama imefanyika kwa mifumo 355 

inayopatikana mtandaoni kati ya mifumo 450 

iliyopangwa kufanyiwa tathmini. Aidha, tathmini ya 

uzingatiaji wa viwango na miongozo ya usalama wa 

Serikali Mtandao imefanyika katika taasisi 91 kati ya 

taasisi 150 zilizopangwa kufanyiwa tathmini kwa lengo la 

kuhakikisha kuwa mifumo na miundombinu ya TEHAMA 

Serikalini inafanya kazi kwa ufanisi, na kutoa huduma 

bora, salama, na endelevu kwa wananchi; 

 

(iv) Kusimamia, kuendesha na kuendeleza mifumo na 

miundombinu shirikishi ya TEHAMA ya Serikali na taasisi 

zake, ikiwa ni pamoja na mifumo ya TEHAMA na 

mtandao wa mawasiliano serikalini ikiwemo kusimamia 

na kuboresha vituo vya kuhifadhi mifumo ya Serikali na 

vituo vya kujikinga na majanga; 

 

(v) Tafiti mbili (2) zilifanywa kwenye maeneo ya Udhibiti wa 

Uboreshaji wa Usimamizi wa Rekodi za Kielektroniki katika 

Wizara, Idara na Wakala za Serikali (MDAs) na Mamlaka 

za Serikali za Mitaa (LGAs) nchini; na Uundaji wa Muundo 

wa Kujifunza kwa Mashine ya Honeypot kwa ajili ya 

kugundua programu hasidi katika Mitandao. Applications 

nne za uvumbuzi (msaadaai.all.tz, sentiment.all.tz, 

Sentiment mobile application, Signature attendance 

Stamp (SAS)) ziliwezeshwa; 

 

(vi) Kusanifu na kujenga mifumo minne (4) mipya (TMA-MIS, 

AQRB-MIS, AICC Event & Estate MIS na Mfumo wa 

Usimamizi wa Taarifa za Wafungwa (PIMIS); 

 

(vii) Kuboresha usalama wa watumiaji wa vifaa vya TEHAMA 

serikalini kwa kusanifu na kujenga mfumo wa  NGAO wa 

kitaifa  ili kuongeza usalama wa mifumo ya TEHAMA 

serikalini ambapo taasisi na vituo vya kutolea huduma 

538 vimejiunga na mfumo huo na kufanya jumla ya taasisi 

na vituo vya kutolea huduma kufikia  723. Lengo ni 

kuhakikisha Taasisi zote 780 zinazotumia Mfumo wa 

Baruapepe (Goverment Mailing System- GMS) zinajiunga 

na Mfumo wa NGAO; 

 

(viii) Uunganishaji wa mifumo ya TEHAMA katika Mfumo wa 

Pamoja wa Ubadilishanaji wa Taarifa Serikalini 

(Government Enterprise Service Bus, GovESB) 

unaowezesha mifumo ya TEHAMA ya Serikali 

kubadilishana taarifa umefanyika, ambapo mifumo 

mikuu iliunganishwa na inabadilishana taarifa ikiwemo 

mifumo ya Taasisi za Sekta ya Haki Jinai ya Mahakama, 

TAKUKURU, POLISI na Ofisi ya Taifa ya Mashtaka. Hadi 

kufikia Machi, 2026 mifumo mipya 28 imeunganishwa 

kwenye Mfumo wa kubadilishana taarifa na kufanya 

jumla ya mifumo iliyounganishwa kufikia 252 kutoka taasisi 

200 za Serikali; 

 

(ix) Kuunganisha taasisi mpya na vituo vya kutolea huduma 

328 kwenye Mfumo wa Saini za kidijitali na kufanya jumla 

ya taasisi za umma na vituo vya kutolea huduma 

vilivyounganishwa kufikia 528 kati ya taasisi na vituo 780 

zinazotumia Mfumo wa Baruapepe Serikalini. Aidha, 

taasisi mpya 46 zimeunganishwa kwenye Mfumo wa Ofisi 

Mtandao na kufanya jumla ya taasisi zilizounganishwa 

kufikia 425 kati ya taasisi 571; 

 

(x) Kuhuisha na kufanya maboresho katika Mifumo ya 

TEHAMA shirikishi, Mifumo ya Kisekta na Kitaasisi 

inayotumika kuziwezesha kuboresha utoaji huduma 

katika Utumishi wa umma na kwa wananchi ikiwemo 

mifumo ya eOffice, GMS, ERMS, e-Board, e-Mrejesho V2, 

e-Ukaguzi, na e-Mikutano; 

 

(xi) Kuongeza wigo wa Mtandao wa Mawasiliano Serikalini 

kwa kushirikiana na Wizara ya Mawasiliano na Teknolojia 

ya Habari kupitia Mradi wa Tanzania ya Kidijitali, ambapo 

taasisi na vituo vya kutolea huduma 660 zinaunganishwa 

kwenye Government Network kupitia Mkongo wa 

Mawasiliano wa Taifa kwenye Wilaya mbalimbali nchini; 

(xii) Tathmini ya uzingatiaji wa viwango na miongozo ya 

Serikali Mtandao imefanyika kwa Taasisi za Umma 91 kati 

ya 150 zilizopangwa kufanyika; 

 

(xiii) Ukaguzi wa mifumo 64 ya kimkakati ya TEHAMA kutoka 

katika Taasisi za Umma za kisekta na kitaasisi umefanyika; 

 

(xiv) Mafunzo ya usalama TEHAMA kwa njia nadharia na 

vitendo yametolewa kwa wataalamu wa TEHAMA wa 

taasisi za Umma 126 kati ya 160 zilizopangwa kupatiwa 

mafunzo, na elimu ya usalama wa mtandao (Cyber 

security awareness) imetolewa kwa watumiaji wa mifumo 

ya TEHAMA kutoka taasisi za Umma 558 kati ya taasisi 571; 

na 

 

(xv) Taasisi za umma 120 zimepatiwa huduma ya ushauri wa 

kitaalamu na msaada wa kiufundi kwenye maeneo ya 

TEHAMA.   
 

E. Taasisi ya UONGOZI 

 

29. Mheshimiwa Spika, Taasisi ya Uongozi imeendelea 

kusimamia malengo yake ya kuwa Kituo cha utaalamu wa hali ya 

juu cha kuendeleza viongozi Barani Afrika kwa kuanzia na 

Tanzania, ukanda wa Afrika Mashariki na hatimaye Afrika kwa 

ujumla. Walengwa ni viongozi waandamizi waliopo na 

wanaojitokeza wakiwemo wanasiasa, watumishi wa Serikali na 

Mahakama.  

 

30. Mheshimiwa Spika, katika kipindi cha mwezi Julai, 2025 hadi 

Machi, 2026 shughuli zifuatazo zimetekelezwa: - 

 

(i) Mafunzo ya Stashahada ya Uzamili ya Uongozi 

yametolewa kwa maafisa waandamizi 35 kutoka 

wizara, taasisi na mashirika ya umma, taasisi za kiraia na 

taasisi binafsi, ambapo moduli nane (8) zimetolewa 

kama ilivyopangwa. Moduli hizo zilihusu; Ujuzi wa Fedha 

kwa Wasimamizi, Kuongoza kwa Matokeo, Mbinu za 

Ubunifu kwa Maendeleo ya Shirika, Maendeleo 

Endelevu, Uongozi wa Kimaadili, Mawasiliano ya 

Kimkakati, Usimamizi wa Rasilimaliwatu Kimkakati na 

Uongozi Binafsi na wa Taasisi;  

 

(ii) Mafunzo ya uongozi katika ngazi ya cheti yametolewa 

kwa njia ya mtandao kwa jumla ya viongozi 72, 

ambayo yalikuwa na moduli tano (5), zikihusu Misingi ya 

Ufahamu wa Kihisia, Misingi ya Kuongoza Mabadiliko, 

Matumizi ya Takwimu na Uchanganuzi katika Uongozi, 

Usimamizi wa Rasilimali Fedha na Mbinu za Ubunifu. 

Washiriki wa mafunzo walitoka katika wizara, taasisi na 

mashirika ya umma, asasi za kiraia pamoja na Taasisi 

Binafsi;  

 

(iii) Mafunzo yenye moduli tano (5) kuhusu; uongozi kupitia 

akili hisia, upangaji wa kimkakati na taswira ya 

baadaye, uongozi wenye uwajibikaji, pamoja na 

ufanyaji wa maamuzi kwa msingi wa Ushahidi, 

yalitolewa kwa viongozi wanaochipukia 35 yakiwa na 

lengo la kuwajengea uwezo wa kutekeleza majukumu 

ya uongozi. Programu imehusisha viongozi chipukizi 

kutoka Serikali Kuu, Taasisi za Umma, Mashirika Binafsi 

pamoja na Asasi za Kiraia;  

 

(iv) Programu maalum kwa viongozi wanawake 100 kutoka 

Taasisi za Umma, Taasisi Binafsi na Mashirika Yasiyo ya 

Kiserikali ilitekelezwa kwa asilimia 100. Aidha, baadhi ya 

washiriki walitoka nje ya nchi, zikiwemo Afrika Kusini, 

Zambia, Rwanda, Kenya, Uganda, Namibia, Nigeria, 

Ethiopia, Botswana, Lesotho, Zimbabwe, Eswatini, 

Cameroon na Gambia. Programu hii ilijumuisha moduli 

24 zilizolenga kuchangia jitihada za kitaifa katika 

kushughulikia changamoto ya uwakilishi mdogo wa 

wanawake katika nafasi za juu za maamuzi serikalini, 

katika siasa, biashara na taasisi za kiraia;  

 

(v) Kozi 33 za muda mfupi, zimetolewa kwa viongozi 1,433, 

miongoni mwa viongozi hao, 104 ni wakuu wa taasisi na 

mashirika ya umma. Kozi hizo, zililenga kuwajengea 

uwezo binafsi katika maeneo mbalimbali yakiwemo;  

(vi) Ufahamu wa Kihisia, Uongozi Binafsi, Uongozi wa 

Rasilimali za Umma, Utawala Bora na Mbinu za Uwakilishi 

wa Uongozi na Uongozi wa Timu zenye Utendaji wa Juu; 

 

(vii) Mafunzo 25 ya uongozi yametolewa kwa wakurugenzi 

514 wa bodi za wakurugenzi wa taasisi na mashirika ya 

umma kuhusu; Uongozi wa Kimkakati, Usimamizi wa 

Mashirika ya Umma, Usimamizi wa Rasilimali za Umma, 

Rasilimaliwatu na Usimamizi wa Viashiria Hatarishi; 

 

(viii) Tafiti tumizi mbili (2) zinazohusu Kujenga Uendelezaji wa 

Uongozi nchini Tanzania (mtazamo wa kihistoria 

kuelekea mabadiliko) na Maendeleo ya Uchumi wa 

Maeneo nchini Tanzania zimekamilika;  

 

(ix) Uandishi wa tawasifu ya Hayati Rashid Mfaume 

Kawawa, aliyekuwa Waziri Mkuu wa Jamhuri ya 

Muungano wa Tanzania umeendelezwa, ambapo sura 

za awali zimeshawasilishwa na kwa sasa zinapitiwa ili 

kuhakikisha ubora kabla ya kuendelea na uandishi wa 

sura zilizobaki. Aidha, zoezi la ukusanyaji wa taarifa kwa 

ajili ya maandalizi ya uandishi wa tawasifu ya Hayati 

Rais wa Zanzibar, Abeid Amani Karume linaendelea; 

(x) Makongamano matatu (3) ya kitaifa na moja (1) la 

kikanda yaliandaliwa kwa kushirikiana na taasisi 

mbalimbali za ndani ya nchi ambapo viongozi 430 

walishiriki. Makongamano hayo ni: Kongamano la 

Kikanda kuhusu Mchango wa Wanawake katika 

Uongozi Barani Afrika; Mkutano wa Kitaifa kuhusu 

Maendeleo ya Uchumi wa Ndani; na Kongamano la 

Kitaifa kwa Wataalamu wa Uchumi, Biashara na Sekta 

ya Fedha na Jukwaa la Maendeleo Endelevu lililolenga 

kuimarisha matumizi ya nishati safi ya kupikia kwa 

maendeleo endelevu; na 

 

(xi) Machapisho nane (8) juu ya masuala ya uongozi na 

maendeleo endelevu yamefanyika. Kati ya hizo nne (4) 

ni ripoti za tafiti na nne (4) za muhtsari wa sera. 

F. Wakala wa Ndege za Serikali 

 

31. Mheshimiwa Spika, Wakala ya Ndege za Serikali Tanzania 

ina jukumu la kutoa huduma ya usafiri wa anga kwa Mheshimiwa 

Rais wa Jamhuri ya Muungano wa Tanzania na Viongozi 

wengine Wakuu wa Kitaifa. Wakala ilianzishwa ili kuboresha 

huduma na kuimarisha usalama wa usafiri wa ndege kwa 

Viongozi wanaotumia huduma hizo. Aidha, Wakala 

imeongezewa jukumu lingine la kuratibu kwa niaba ya Serikali, 

ununuzi wa ndege, kuzikodisha kwa Kampuni ya Ndege Tanzania 

(ATCL) na kusimamia mikataba ya ukodishwaji wa ndege hizo. 

 

32. Mheshimiwa Spika, katika kipindi cha Julai, 2025 hadi Machi, 

2026 shughuli zifuatazo zimetekelezwa: - 

 

(i) Huduma ya usafiri wa anga imeendelea kutolewa kwa 

Rais wa Jamhuri ya Muungano wa Tanzania pamoja na 

Viongozi wengine Wakuu wa Kitaifa; 

 

(ii) Gharama za bima za ndege pamoja na bima za 

Wanaanga zimelipwa; 

 

(iii) Wanaanga 30 wamepatiwa mafunzo ya muda mfupi nje 

ya nchi ili kuhuisha leseni zao;  

 

(iv) Matengenezo ya ndege Fokker 50 yamefanyika kwa 

mujibu wa kalenda ya mtengenezaji; na 

 

(v) Ukarabati na upanuzi wa Karakana ya Ndege za Serikali 

iliyopo katika Kiwanja cha Ndege cha Kimataifa cha 

Julius Nyerere - Terminal I unaendelea na umefikia 

asilimia 96. 

 

G. Baraza la Kumshauri Rais Kuhusu Masuala ya Chakula na Kilimo 

 

33. Mheshimiwa Spika, Baraza la Kumshauri Rais kuhusu Masuala 

ya Kilimo na Chakula linajukumu la kumshauri Rais kuhusu 

masuala mbalimbali yahusuyo chakula na kilimo.  

34. Mheshimiwa Spika, katika kipindi cha Julai, 2025 hadi Machi, 

2026, shughuli zilizotekelezwa ni:-  

 

(i) Mpango Mkakati wa Baraza wa kipindi cha miaka 

mitano (5) kuanzia mwaka 2026/27 hadi 2030/31 

umeandaliwa na umeainisha malengo muhimu 

yanayohusu masuala ya chakula na kilimo;  

 

(ii) Baraza kwa kushirikiana na Wizara ya Kilimo imetafuta 

rasilimali fedha ambapo dola za Marekani 398,840 kati 

ya dola za Marekani 1,000,000 kutoka Alliance for Green 

Revolution Africa (AGRA) zimepatikana katika awamu 

ya kwanza kwa ajili ya kusimamia uendelezaji wa sekta 

ya kilimo na kuimarisha ushiriki wa vijana katika kilimo; 

 

(iii) Maandiko ya kisera kwenye maeneo mbalimbali 

yanayohusu kilimo na chakula yameandaliwa, ambayo 

ni: Andiko la  Uwekezaji wa Mitaji katika Sekta ya Kilimo 

kutoka Sekta Binafsi; Andiko  la Kuimarisha na Kuongeza 

Upatikanaji wa Huduma za Kifedha na Kidijitali; Andiko 

la Mbinu Bora za Kimataifa za Mabadiliko ya Kilimo; 

Andiko la Umuhimu wa Serikali Kuendeleza Mifumo 

yenye Tija katika Kusimamia na Kuendeleza Mnyororo 

wa Thamani ya Mazao na Bidhaa za Chakula na Kilimo; 

na maandiko mengine ya kisera katika maeneo 11 ya 

kimkakati kutoka kwenye Mwongozo wa Marejeo katika 

Mpango wa Utekelezaji wa Masuala ya Chakula; 

 

(iv) Mikutano ya Jukwaa la Kimataifa la Masuala ya Mifumo 

ya Chakula Afrika (Africa Food Systems Forum - AFSF) 

iliyofanyika Dakar, Senegal na katika Jukwaa la Chakula 

Duniani (World Food Forum) Roma, Italia imehudhuriwa. 

Pamoja na masuala mengine, majukwaa haya 

yamesaidia kujenga uelewa zaidi na kupata uzoefu wa 

nchi nyingine kuhusu masuala mbalimbali ikiwemo 

hatua zilizofikiwa na nchi kwenye uendelezaji wa 

mifumo ya chakula, ushiriki wa vijana na matumizi ya 

teknolojia ya kisasa katika sekta ya kilimo; na 

(v) Mikutano miwili (2) ilifanyika na kutanisha wadau 613 

kutoka sekta za kilimo, mifugo na uvuvi, ambapo 

wadau 273 ni kutoka Kanda ya Kati ikihusisha Mikoa ya 

Dodoma, Manyara na Singida na wadau 340 kutoka 

Kanda ya Magharibi ikihusisha Mikoa ya Tabora, Kigoma 

na Katavi. Mikutano hii ni mwendelezo wa mikutano 

iliyofanyika katika Kanda ya Kaskazini, Kanda ya 

Nyanda za Juu Kusini na Kanda ya Ziwa. Mikutano hii 

inatoa fursa kwa wadau wa kilimo, mifugo na uvuvi 

kujadili na kushauri nini kifanyike katika kufikia malengo 

ambayo Tanzania imejiwekea kufuatia maazimio ya 

Mkutano wa Kilele (Summit) iliofanyika Dakar, Senegal 

mwezi Januari 2023 kuhusu Afrika kujitosheleza kwa 

chakula.  

 

FUNGU 33 - OFISI YA RAIS, SEKRETARIETI YA MAADILI YA VIONGOZI 

WA UMMA 

 

35. Mheshimiwa Spika, katika mwaka 2025/26, Sekretarieti ya 

Maadili ya Viongozi wa Umma iliidhinishiwa jumla ya  shilingi 

16,958,139,000.00. Kati ya fedha hizo shilingi13,958,139,000.00  

kwa ajili ya Matumizi ya Kawaida sawa na asilimia 82.31 na 

shilingi 3,000,000,000.00 kwa ajili ya Miradi ya Maendeleo sawa 

na asilimia 17.69.  

 

36. Mheshimiwa Spika, Hadi kufikia Machi, 2026 fedha kiasi cha 

shilingi 10,817,581,564.81 sawa na asilimia 63.79 ya bajeti 

iliyoidhinishwa kilipokelewa na kutumika. Kati ya fedha hizo 

shilingi 10,439,378,502.81 kwa ajili ya Matumizi ya Kawaida na 

shilingi 378,203,062.00 kwa ajili ya  Miradi ya Maendeleo. 

 

37. Mheshimiwa Spika, katika mwaka 2025/26, Sekretarieti ya 

Maadili ya Viongozi wa Umma imetekeleza shughuli zifuatazo: 

 

(i) Jumla ya matamko ya Rasilimali na Madeni ya viongozi 

wa umma 15,034 kati ya 17,742 sawa na asilimia 85 

yamepokelewa kupitia Njia ya Mtandao (Online 

Declaration System) hadi kufikia muda wa mwisho wa 

urejeshaji. Kati ya matamko yaliyopokelewa, Matamko 

ya mwaka yalikuwa 10,897, Cheo Kipya 3,980 na 

Matamko ya mwisho wa kutumikia wadhifa yalikuwa 

157; 

 

(ii) Malalamiko 120 ya ukiukwaji wa maadili dhidi ya 

viongozi wa Umma yalipokelewa na kuchambuliwa. Kati 

ya malalamiko hayo, malalamiko 92 yalihusu Sheria ya 

Maadili na Malalamiko 28 hayakuhusu Sheria, hivyo 

yaliwasilishwa kwa taasisi husika. Aidha, kwa malalamiko 

yanayohusu sheria, asilimia 19 uchunguzi umekamilika na 

asilimia 81 uchunguzi bado unaendelea; 

 

(iii) Jumla ya Viongozi wa Umma 258 walifanyiwa uhakiki wa 

tamko la rasilimali na madeni na utambuzi wa 

mgongano wa maslahi. Matokeo ya uhakiki yanaonesha 

kuwa asilimia 16.3 ya viongozi walibainika kuwa na 

kasoro katika matamko ya Rasilimali na Madeni. Hatua 

mbalimbali zimechukuliwa kwa Viongozi waliobainika 

kuwa na kasoro ikijumuisha kurekebisha kasoro husika; 

kufanyiwa uchunguzi wa awali na baadhi kufikishwa 

kwenye Baraza la Maadili kwa ajili ya kufanyiwa 

uchunguzi wa kina; 

 

(iv) Wadau 26,607 walipatiwa elimu ya maadili ambapo 

viongozi wa umma walikuwa ni 6,277, watumishi wa 

umma 15,987 na wananchi 7,343. Aidha, elimu ya 

maadili ilitolewa kupitia vyombo vya habari ambapo 

jumla ya vipindi 95 vya redio na viwili (2) vya runinga 

vilirushwa hewani;  

 

(v) Jumla ya Klabu mpya za Maadili 170 zilianzishwa kutoka 

shule za Msingi 106 na Sekondari 64 zikiwa na 

wanachama zaidi ya  5,918. Vilevile, Klabu za Maadili 

530zilitembelewa na maafisa wa Sekretarieti kwa lengo 

la kuziimarisha na kuwajengea  uwezo wanachama. Kati 

ya Klabu zilizotembelewa, shule za Msingi zilikuwa ni 

295,Sekondari 227 na Vyuo Nane (8) zikiwa na 

wanachama zaidi ya 25,853;     

(vi) Jumla ya Viongozi 4,659 walisaini Hati ya Ahadi ya 

Uadilifu ambapo Viongozi wanaume ni asilimia 69 na 

wanawake ni asilimia 31; 

 

(vii) Ujenzi wa jengo jipya la Ofisi za Makao Makuu Dodoma 

lililopo eneo la NCC Kilimani, Mtaa wa Maadili 

limekamilika na kutumika. Aidha, ujenzi wa Jengo la Ofisi 

ya Kanda ya Ziwa (Mwanza) umefikia asilimia 41 na kwa 

upande wa ujenzi wa jengo la Kanda ya Mashariki 

(Morogoro) Mshauri Elekezi amepatikana na zabuni 

imetangazwa; na 

 

(viii) Kikao kimoja (1) kwa ajili ya kusikiliza lalamiko moja (1) la 

Ukiukwaji wa Sheria ya Maadili ya Viongozi wa Umma 

kwa uchunguzi wa kina kimefanyika. 

 

FUNGU 32 - OFISI YA RAIS, MENEJIMENTI YA UTUMISHI WA UMMA 

NA UTAWALA BORA NA TAASISI ZAKE 

 

38. Mheshimiwa Spika, katika Mwaka wa fedha 2025/26, Fungu 

32, linalojumuisha Ofisi ya Rais, Menejimenti ya Utumishi wa Umma 

na Utawala Bora, Chuo cha Utumishi wa Umma Tanzania (TPSC) 

na Watumishi Housing Investment (WHI) lilitengewa jumla ya 

shilingi 74,842,329,000.00. Kati ya fedha hizo, shilingi 

55,086,788,000.00  sawa na asilimia 73.60 ni kwa ajili ya Matumizi 

ya Kawaida na shilingi 19,755,541,000.00 sawa na asilimia 26.40 ni 

kwa ajili ya Miradi ya Maendeleo. 

 

39. Mheshimiwa  Spika, hadi kufikia Machi,  2026 kiasi cha 

shilingi 48,723,686,945.20, sawa na asilimia 65.10 ya bajeti 

iliyoidhinishwa kilipokelewa na kutumika. Kati ya fedha hizo shilingi 

44,317,453,021.80 ni Matumizi ya Kawaida na shilingi 

4,406,233,923.40 ni kwa ajili ya Miradi ya Maendeleo. Yafuatayo ni 

maelezo ya matumizi kwa kila taasisi: -   

 

A. Menejimenti ya Utumishi wa Umma na Utawala Bora 

 

40. Mheshimiwa Spika, katika kipindi cha kuanzia Julai, 2025 hadi 

Machi, 2026 Ofisi ya Rais, Menejimenti ya Utumishi wa Umma na 

Utawala Bora pamoja na taasisi zake ilitekeleza shughuli 

zifuatazo:- 

 

(i) Vibali vya ajira mpya 43,866 vimetolewa, ambapo 

nafasi 41,500 zimeidhinishwa kwa Taasisi zinazolipa 

mishahara kupitia Mfumo wa eWatumishi na nafasi 

2,366 zimeidhinishwa kwa Taasisi zinazolipa mishahara 

ya watumishi kupitia mapato ya ndani;   

 

(ii) Madai ya malimbikizo ya mishahara kwa watumishi wa 

umma 13,551 yenye thamani ya shilingi 

17,739,793,480.17 kwa watumishi kutoka Wizara, Idara 

Zinazojitegemea, Wakala za Serikali, Mamlaka za Serikali 

za Mitaa, Mashirika na Taasisi za Umma yamehakikiwa 

na kulipwa;  

 

(iii) Madai ya malimbikizo ya mishahara kwa watumishi wa 

umma 1,241 waliokoma utumishi wao kwa sababu 

mbalimbali yenye thamani ya shilingi 5,533,991,113.38 

kutoka Wizara, Idara Zinazojitegemea, Wakala za 

Serikali, Mamlaka za Serikali za Mitaa, na Taasisi za 

Umma yamehakikiwa na kulipwa; 

 

(iv) Taarifa 190,132 za kiutumishi na mishahara katika 

Orodha ya Malipo ya Mishahara (Payroll) zikiwemo 

taarifa za Ajira Mpya/Mbadala 45,482; Mabadiliko ya 

Hali ya Kiutumishi 1,287; Usafishaji wa Taarifa (Data 

Cleaning) 24,978; Mabadiliko ya Mishahara 2,449; 

Mshahara Binafsi 489; Uidhinishaji wa Posho 89,043; 

Kurejeshwa katika Utumishi wa Umma 1,523; 

Ubadilishwaji Kada 4,051; na Upandishwaji vyeo 20,830 

zimechambuliwa na kuidhinishwa kupitia Mfumo wa 

Taarifa za Kiutumishi na Mishahara     (eWatumishi); 

 

(v) Uhakiki wa taarifa za watumishi 17,432 umefanyika 

katika Wizara ya Afya makao makuu, Hospitali za rufaa 

za Mikoa 28, Hospitali za Rufaa za Kanda tatu (3) na 

Hospitali maalum mbili (2); 

(vi) Watumishi 18,300 wa kada na ngazi mbalimbali katika 

Sekretarieti za Mikoa 13 ya Pwani, Lindi, Mtwara, 

Ruvuma, Njombe, Iringa, Morogoro, Songwe, Mbeya, 

Rukwa, Katavi, Kigoma na Tabora; na Mamlaka za 

Serikali za Mitaa 90 katika mikoa husika, wamejengewa 

uwezo na kutatua changamoto zinazokwamisha 

usimamizi wa utendaji kazi kupitia Mfumo wa e-Utendaji 

katika maeneo yao kupitia “Mobile Clinic”; 

 

(vii) Vibali 611 vya kujaza nafasi za uongozi katika Taasisi za 

Umma, vibali 311 vya kukaimu nafasi mbalimbali za 

uongozi, vibali 1,345 vya ajira mbadala pamoja na vibali 

707 vya likizo bila malipo vimetolewa. Aidha, vibali 5,469 

vya uhamisho wa watumishi vimetolewa kwa lengo la 

kuboresha utendaji kazi katika Utumishi wa Umma; 

 

(viii) Mafunzo ya matumizi ya Mfumo wa e-Watumishi 

yametolewa kwa Maafisa Utumishi 291, Wakuu wa Idara 

za Utumishi na Utawala 20, Wakaguzi wa Ndani 56 na 

Wahasibu 72 wa Taasisi za Umma; 

 

(ix) Mafunzo ya dirisha la e-Uhamisho yametolewa kwa 

Mamlaka mbili (2) za uhamisho ambazo ni Ofisi ya Waziri 

Mkuu, Tawala za Mikoa na Serikali za Mitaa (OWM-

TAMISEMI) na Makatibu Tawala wa Mikoa 26 Tanzania 

Bara; 

 

(x) Programu ya Maboresho ya Mfumo wa Utumishi wa 

Umma yenye Mlengo wa Wananchi (Citizen Centric 

Public Service Modernization Programme) imeandaliwa 

kwa lengo la kuhakikisha huduma za Serikali zinakuwa 

bora, rahisi kufikiwa na zenye tija kwa wananchi. 

Programu hii itagharamiwa na fedha za ndani na 

imeombewa fedha za ugharamiaji kutoka Benki ya 

Dunia (IDA - 21); 

 

(xi) Vikao vitatu (3) vya Kamati ya Rais ya Utekelezaji - PIC 

vimefanyika ambapo Miundo na Mgawanyo wa 

Majukumu kwa Wizara na Taasisi za Umma 33 

imeidhinishwa kupitia Hati Idhini mpya iliyotolewa katika 

Tangazo la Serikali Na. 685 na 686 la tarehe 19 

Desemba, 2025. Aidha, miundo na mgawanyo wa 

majukumu ya Taasisi za Umma 27 za nyongeza 

imechambuliwa na kujadiliwa katika vikao vya awali; 

 

(xii) Tathmini ya mahitaji ya watumishi iliyofanyika kupitia 

mfumo wa e-Msawazo katika taasisi za umma 553 kati 

ya 571 kufikia Machi 2026, imebainisha kuwa kuna jumla 

ya watumishi 655,737 dhidi ya mahitaji halisi ya 

watumishi 930,423, hivyo kuwa na upungufu wa 

watumishi 274,686 kwa miaka mitano ijayo; 

 

(xiii) Wadau na washiriki 1,670 kutoka kwenye Wizara 27, 

Idara Zinazojitegemea 27, Wakala za Serikali 27, 

Sekretarieti za Mikoa 26, Mamlaka za Serikali za Mitaa 

184, Vyuo Vikuu 13 na Vyuo vya kati 28 wamewezeshwa 

katika matumizi ya Mfumo wa eMsawazo ili Wizara na 

Taasisi za Umma kuwa taarifa sahihi za mahitaji ya 

Watumishi;  

 

(xiv) Wizara na Taasisi za Umma 356 kati ya 571 

zimewezeshwa kuandaa  na kuingiza taarifa za huduma 

wanazotoa  katika  Mfumo wa Daftari la Huduma za 

Serikali (GSD) ambapo huduma 529 zimeidhinishwa na 

kuanza kuonekana kwa watumiaji (wananchi) katika 

mfumo; 

 

(xv) Uchambuzi wa nyaraka 30 za mifumo na viwango vya 

utendaji kazi Serikalini umefanyika, ikijumuisha Mikataba 

ya Huduma kwa Mteja, Mipango Mkakati, “Letter-

heads” na nembo za Taasisi; 

 

(xvi) Mwongozo wa Uandishi wa Nyaraka mbalimbali za 

Serikali umehuishwa ili kuboresha ubora na ufanisi wa 

mawasiliano Serikalini; 

 

(xvii) Wizara na taasisi za umma 80 zimewezeshwa na 

kupatiwa elimu kuhusu masuala ya anuai za jamii 

ikiwemo UKIMWI, magonjwa yasiyoambukiza (MSY), 

jinsia na ulemavu;  

(xviii) Huduma za ushauri wa kisheria zimetolewa kwa 

watumishi kutoka katika taasisi za umma 150 kuhusu 

masuala ya mashauri ya nidhamu na tafsiri ya Sheria ya 

Utumishi wa Umma Sura 298 na Kanuni zake.  

 

(xix) Mapitio ya Kanuni za utumishi wa Umma za mwaka 2022 

yamefanyika;  

 

(xx) Uhamasishaji wa maadili ya utendaji katika Utumishi wa 

Umma umefanyikakwa taasisi 42 ambapo jumla ya 

watumishi 23,370 walipatiwa mafunzo; 

 

(xxi) Mipango ya Motisha na Mikataba ya Halibora za kazi ya 

taasisi na mashirika ya umma 23 imehuishwa na 

kuidhinishwa; 

 

(xxii) Miundo ya maendeleo ya utumishi katika taasisi na 

mashirika ya umma 40 imehuishwa na kuidhinishwa. 

Aidha, miundo ya maendeleo ya utumishi ya kada 

chini ya Wizara 27 na Idara Zinazojitegemea nne (4) 

imehuishwa; 

 

(xxiii) Semina Elekezi kwa Mawaziri na Manaibu Mawaziri 56 

imefanyika baada yakuundwa kwa Serikali; 

 

(xxiv) Taasisi za Umma 25 zimewezeshwa kuandaa na 

kutekeleza Mipango ya Rasilimaliwatu, Mipango ya 

Mafunzo na Mipango ya Urithishanaji Madaraka; 

 

(xxv) Michakato ya Uendelezaji wa Rasilimaliwatu katika 

Utumishi wa Umma ambayo ni Mipango ya 

Rasilimaliwatu; Urithishanaji Madaraka; na Uendelezaji 

Rasilimaliwatu imefanyiwa mapitio na kuboreshwa kwa 

ajili ya kutumika katika ujenzi wa mfumo wa 

kielektroniki wa Mipango ya Rasilimaliwatu (e-HRP); 

 

(xxvi)  Mfumo wa e-Watumishi umeboreshwa ili kuongeza 

ufanisi kwa watumiaji kwa kuwezesha waajiri 

kurekebisha malimbikizo yaliyoingizwa kimakosa na 

kuona malimbikizo yaliyopo Ofisi ya Rais-Utumishi, 

Wizara ya Fedha na yaliyolipwa; 

 

(xxvii)  Mfumo wa e-Watumishi umeboreshwa kwa 

kuongezwa kwa moduli ya Mipango ya Raslimaliwatu, 

Mafunzo kwa Watumishi wa Umma na Mipango ya 

Urithishanaji Ujuzi/Madaraka; 

 

(xxviii)  Mfumo wa e-Watumishi umeboreshwa ili kuwezesha 

waajiri kuongeza au kuhuisha taarifa za vituo vya kazi 

kwa watumishi na kuona nafasi wazi za uteuzi pamoja 

na watumishi wenye sifa za kuweza kujaza nafasi hizo; 

 

(xxix)  Mfumo wa Watumishi Portal umeboreshwa kwa 

kuwezesha waajiri kuongeza, kuhuisha au kuondoa 

masomo wanayofundisha walimu wa Shule za Msingi 

na Sekondari; 

 

(xxx)  Mazingira ya kuhifadhi Mifumo ya e-Watumishi, e-

Utendaji na Watumishi Portal yamehuishwa kwa 

kufunga Seva 4 mpya; 

 

(xxxi) Taasisi mpya 31 za kifedha zimeunganishwa katika 

Dirisha la Watumishi Portal (e-Mkopo) na kufanya idadi 

ya taasisi kufikia 64; 

 

(xxxii) Mafunzo ya kujenga uwezo kuhusu matumizi, usimamizi 

na uendeshaji wa Mfumo wa e-Mrejesho yamefanyika 

kwa washiriki 456 katika Halmashauri 31, Hospitali za 

Wilaya 27 na Ofisi za Wakuu wa Wilaya 22 kwenye 

mikoa ya Kigoma, Katavi, Geita na Kagera. Aidha, 

kampeni za maadili katika taasisi 18 kutoka mikoa ya 

Kigoma na Kagera zimefanyika zikihusisha watumishi 

26,032; 

 

(xxxiii) Elimu ya maadili imetolewa kupitia vyombo vya habari 

ikiwemo Redio (EFM) na Runinga (Televisheni cha 

AZAM (Morning Trumpet), TBC1 na ITV); 

 



17 APRILI, 2026 

132 
 

(xxxiv)  Ufuatiliaji wa Uzingatiaji wa Maadili ya Utendaji katika 

Utumishi wa Ummaumefanyika katika taasisi 32 kati ya 

45 zilizopangwa. Aidha, ushauri wa kimaadili na utatuzi 

wa kero umefanyika katika Mikoa ya Kigoma na 

Kagera; 

 

(xxxv)  Ufuatiliaji na uchambuzi wa utekelezaji wa Mipango ya 

Utendaji Kazi na Mikataba ya Utendaji Kazi ya Taasisi 

iliyoandaliwa katika Mfumo wa eUtendaji umefanyika 

katika taasisi za umma 256;  

 

(xxxvi)  Matangazo ya Magazeti ya Serikali 39 yaliwezeshwa 

kuchapishwa na Wakala ya Mpiga Chapa Mkuu wa 

Serikali; na 

 

(xxxvii)  Kipindi maalum cha televisheni kiliandaliwa na 

kurushwa kwenye runinga kuhusu utekelezaji wa siku 

100 za ahadi ya Rais wa Jamhuri ya Muungano wa 

Tanzania Mhe. Dkt. Samia Suluhu Hassan. 

 

B. Chuo cha Utumishi wa Umma Tanzania (TPSC) 

 

40. Mheshimiwa Spika; katika kipindi cha kuanzia Julai, 2025 

hadi Machi, 2026 shughuli zilizotekelezwa ni pamoja na:- 

 

(i) Watumishi wa umma 9,946 wamepatiwa mafunzo ya 

kuboresha utendaji kazi na utoaji huduma za serikali 

kwa wananchi. Kati ya watumishi hao 4,600 

wamepatiwa mafunzo elekezi ya awali, 4,684 

wamepatiwa mafunzo ya uongozi na maendeleo, 

menejimenti ya rasilimaliwatu na usimamizi wa Ofisi za 

umma, na watumishi 662 wamepatiwa mafunzo ya 

kujiandaa kufanya Mitihani ya Utumishi wa Umma;  

 

(ii) Mafunzo ya muda mrefu yametolewa kwa wanachuo 

10,661 katika fani za Utunzaji wa Kumbukumbu, Nyaraka 

na Taarifa, Uhazili, Menejimenti ya Rasilimaliwatu, 

Utawala wa Umma, na Usimamizi wa Manunuzi ya 

Umma;  

(iii) Tafiti tumizi 14 zinaendelea, ushauri wa kitaalamu katika 

maeneo tisa (9) na machapisho 23 katika maeneo 

mbalimbali ya utumishi wa umma yametolewa kwa 

lengo la kuboresha utoaji huduma kwa wananchi na 

kuchangia katika utoaji wa maamuzi yanayozingatia 

matokeo ya utafiti; 

 

(iv) Uratibu wa midahalo kwa njia ya mtandao katika eneo 

moja (1) kwa watumishi wa umma na wa Sekta Binafsi 

494 umefanyika;  

 

(v) Watumishi 41 wa Chuo wamewezeshwa kuendelea na 

mafunzo ya muda mrefu katika ngazi za Shahada ya 

Uzamili na Shahada ya Uzamivu: Kati yao 9 

wamewezeshwa shahada ya uzamivu, 25 shahada ya 

uzamili, na 7 shahada ya kwanza; na 

 

(vi) Ujenzi wa jengo la ghorofa mbili (2) awamu ya kwanza 

katika Kampasi ya Tanga lenye vyumba vya madarasa 

26, kumbi mbili (2) za mikutano, Ofisi za watumishi 24 na 

matundu ya vyoo 18 umekamilika kwa hatua ya boma.  

 

C. Watumishi Housing Investment (WHI) 

 

41. Mheshimiwa Spika, katika kipindi cha Julai, 2025 hadi Machi, 

2026 shughuli zilizotekelezwa na WHI ni pamoja na: - 

 

(i) Ujenzi wa nyumba 54 za watumishi umekamilika, zikiwemo 

nyumba 15 za Sekta ya afya na 39 za Sekta ya Elimu 

katika wilaya zenye mazingira magumu. Kati ya hizo, 

nyumba 42 zimejengwa kwenye halmashauri za 

pembezoni na nyumba 12 zimejengwa jijini Dodoma; 

 

(ii) Ujenzi wa nyumba 78 za Makazi kwa Watumishi wa Umma 

katika Wilaya zenye mazingira magumu kufikika umeanza, 

ambapo utekelezaji umefikia asilimia 30 na unatarajiwa 

kukamilika Julai, 2026; 

 

(iii) Kuendelea na ujenzi wa nyumba 66 (badala ya nyumba 

58 baada ya kufanya mapitio ya mchoro wa mradi) 

katika Mradi wa nyumba za ghorofa Kisasa Hilltop - 

Njedegwa Dodoma; Ujenzi umefikia asilimia 38 na 

unatarajiwa kukamilika Januari, 2027; 

 

(iv) Kuendelea na ujenzi wa nyumba 101 katika Mradi wa 

ghorofa Mikocheni Dar es Salaam ambapo utekelezaji 

umefikia asilimia 70 na unatarajiwa kukamilika Julai, 2026; 

 

(v) Thamani halisi ya Mfuko wa Faida imeongezeka hadi 

kufikia shilingi bilioni 69.3 ikiwa ni ongezeko la asilimia 38 

zaidi ya lengo la shilingi bilioni 50. Vilevile, idadi ya 

wawekezaji hai imeongezeka kwa asilimia 102, kutoka 

wanachama 7,553 mwezi Juni, 2025 hadi kufikia 15,276 

mwezi Machi, 2026; na 

 

(vi) Malipo ya viwanja 223 vya USA River jijini Arusha 

vilivyouzwa kwa mkopo hadi Machi, 2026 yamefikia 

shilingi bilioni 3.41 kutoka shilingi bilioni 2.29 Julai, 2025; 

 

FUNGU 67 - OFISI YA RAIS, SEKRETARIETI YA AJIRA KATIKA UTUMISHI 

WA UMMA 

 

43. Mheshimiwa Spika, katika mwaka wa fedha 2025/26, Ofisi ya 

Rais, Sekretarieti ya Ajira katika Utumishi wa Umma, Fungu 67 

ilitengewa jumla ya shilingi 14,603,888,000.00. Kati ya fedha hizo, 

shilingi 13,195,060,000.00 sawa na asilimia 90.35 ni kwa ajili ya 

matumizi ya kawaida na shilingi 1,408,828,000.00 sawa na asilimia 

9.65 ni kwa ajili ya miradi ya maendeleo. 

 

44. Mheshimiwa Spika, hadi kufikia Machi, 2026 kiasi cha shilingi 

13,123,771,209.33 sawa na asilimia 89.86 ya bajeti iliyoidhinishwa 

kilipokelewa. Kati ya fedha hizo, shilingi 11,714,943,209.33 ni 

Matumizi ya Kawaida na shilingi 1,408,828,000.00 ni kwa ajili ya 

Miradi ya Maendeleo. Katika kipindi hicho, kiasi cha shilingi 

12,425,831,209.33 sawa na asilimia 94.68 ya fedha zilizopokelewa 

kilitumika, ambapo kiasi cha shilingi 11,714,943,209.33 ni Matumizi 

ya Kawaida na shilingi 710,888,000.00 kwa ajili Miradi ya 

Maendeleo.   

45. Mheshimiwa Spika, katika kipindi hicho, Ofisi ya Rais, 

Sekretarieti ya Ajira katika Utumishi wa Umma ilitekeleza shughuli 

zifuatazo:-  

 

(i) Jumla ya wasailiwa 91,126 wamepangiwa vituo vya kazi 

na ujazaji wa nafasi 12,722 unaendelea. Wasailiwa 

41,102 wamehifadhiwa katika kanzidata, wakiwemo 

wanaume 21,899 na wanawake 19,203 wa kada 

mbalimbali baada ya kufaulu usaili wa mahojiano; 

 

(ii) Maswali 77,863 ya kada 826 yamekusanywa, kuhakikiwa 

kutoka kwa wataalamu na kuhifadhiwa kwenye mfumo 

wa maswali (Question Data BankSystem); 

 

(iii) Saili sita (6) za mchujo zimefanyika kufuatia waombaji 

kazi 845,042 kuwasilisha maombi ya kazi, kati ya hao 

waombaji 490,514 ni wanaume na 354,528 wanawake. 

Kati ya hao, Wasailiwa 9,836 walifanya usaili wa vitendo 

ambapo 6,928 ni Wanaume na 2,908 ni Wanawake; 

 

(iv) Uhakiki wa vyeti 80,481 ulifanyika kwa kushirikiana na 

mamlaka husika (NECTA, RITA na TRA) ambapo vyeti 52 

vilibainika kuwa vya kughushi na leseni 187 hazikukidhi 

vigezo vilivyowekwa; 

 

(v) Ujenzi wa mfumo wa kupima haiba na tabia kwa 

wasailiwa (Psychometric Test System) umekamilika. 

Hatua inayoendelea ni ufanyikaji wa majaribio na hadi 

sasa jumla ya washiriki 62 wamefanyiwa majaribio ya 

mfumo wakiwemo watumishi waandamizi na viongozi 

47 katika Utumishi wa Umma pamoja na wasailiwa 15 

wa nafasi za uongozi; 

 

(vi) Tathmini ya vituo vinavyotumika kwa usaili wa mchujo 

kwa njia ya kidijitali (Online Aptitude Testing System - 

OATS) imefanyika katika mikoa 31 kwa lengo la kuhakiki 

miundombinu ya vituo vilivyopo pamoja na kusanikisha 

(install) mfumo wa OATS Desktop Application (ODA). 

Licha ya usaili wa kidigitali kufanyika katika ngazi ya 

mikoa, Sekretarieti ya Ajira imeanza kuendesha usaili 

katika ngazi ya Wilaya ambazo ni Muleba na Karagwe 

kwa Mkoa wa Kagera, Chato kwa Mkoa wa Geita, 

Bagamoyo kwa Mkoa wa Pwani, Kasulu kwa Mkoa wa 

Kigoma, Busega kwa Mkoa wa Simiyu na Bunda, Tarime 

na Butiama kwa Mkoa wa Mara; 

 

(v) Maboresho ya mfumo wa Ajira Portal yamefanyika ili 

kuwezesha upangajiwa vituo vya kazi kwa wasailiwa 

waliofaulu usaili wa kada za Afya na Elimu katika ngazi 

ya vituo (Facility); 

 

(vi) Mafunzo ya matumizi ya mfumo wa “Ajira Portal” 

yametolewa kwa washiriki 274 kutoka taasisi za umma 

90 na  kwa watumishi 101 wa Sekretarieti ya Ajira kuhusu 

matumizi, maboresho ya mfumo wa Ajira portal na 

mfumo wa kufanya usaili kwa njia ya mtandao (OATS); 

 

(vii) Huduma za dawati la msaada na utatuzi kwa watumiaji 

wa mfumo wa ‘Ajira Portal’ zimetolewa ambapo jumla 

ya wadau 42,770 walihudumiwa. Kati ya hao, 19,802 

walihudumiwa kwa njia ya simu, 22,968 walihudumiwa 

kwa njia ya barua pepe, na wadau 2,419 walihudumiwa 

katika ofisi za Dodoma, Dar es Salaam na Zanzibar; 

 

(viii) Muundo mpya wa Sekretarieti umeidhinishwa, ambapo 

ofisi saba (7) za kanda zimeanzishwa pamoja na ofisi ya 

Zanzibar ili kusogeza huduma karibu na wananchi. 

Aidha, elimu kwa umma kuhusu mchakato wa ajira 

imetolewa kupitia vyombo vya habari, maonesho na 

taasisi za elimu ya juu. 
 

 

FUNGU 94 - OFISI YA RAIS, TUME YA UTUMISHI WA UMMA 

 

46. Mheshimiwa Spika, katika mwaka wa fedha 2025/26, Ofisi ya 

Rais, Tume ya Utumishi wa Umma, Fungu 94 ilitengewa jumla ya 

shilingi 9,677,775,000. Kati ya fedha hizo, shilingi 9,177,599,000 

sawa na asilimia 94.83 ni kwa ajili ya Matumizi ya Kawaida na 

shilingi 500,176,000 sawa na asilimia 5.17 kwa ajili ya Miradi ya 

Maendeleo. 

47. Mheshimiwa  Spika,  Hadi  kufikia  Machi,  2026 

 kiasi cha  shilingi 8,515,430,630.64 sawa na asilimia 87.99 ya bajeti 

iliyoidhinishwa kilipokelewa na kutumika. Kati ya fedha hizo, shilingi 

8,015,254,630.64 ni Matumizi ya Kawaida na shilingi 500,176,000 ni 

kwa ajili ya Miradi ya Maendeleo. 

 

48. Mheshimiwa Spika, katika kipindi cha kuanzia Julai, 2025 

hadi Machi, 2026 Ofisi ya Rais, Tume ya Utumishi wa Umma 

ilitekeleza shughuli zifuatazo: -  

 

(i) Rufaa 154 kati ya rufaa 247 zilizopokelewa (sawa na 

asilimia 62.3) zimeamuliwa, rufaa 51 zinaendelea 

kuchambuliwa na rufaa 39 ziko katika hatua ya ufuatiliaji 

wa vielelezo kutoka Mamlaka husika; 

 

(ii) Malalamiko 43 sawa na asilimia 48.9 ya malalamiko 88 

yaliyopokelewa yameamuliwa na malalamiko 45 yapo 

katika hatua mbalimbali za uchambuzi. Wahusika 

walipewa fursa ya kusikilizwa kwa mujibu wa kanuni; 

 

(iii) Warufani 40 na Warufaniwa sita (6) waliomba kufika 

mbele ya TUME walipatiwa fursa ya kusikilizwa kwa mujibu 

wa Kanuni ya 62(1) ya Kanuni za Utumishi wa Umma za 

mwaka 2022 ili kutoa ufafanuzi wa hoja zao;  

 

(iv) Ukaguzi wa Uzingatiaji wa Sheria katika usimamizi wa 

Utumishi wa Umma kwa Taasisi 161 umekamilika. Kati ya 

taasisi hizo; Serikali Kuu 36, Mamlaka za Serikali za Mitaa 

79, Taasisi za Umma 45 na taasisi moja (1) ilifanyiwa 

ukaguzi maalum; 

 

(v) Elimu kwa wadau 1,213 kutoka Taasisi 15 kuhusu 

uzingatiaji wa sheria, kanuni, taratibu na miongozo ya 

Utumishi wa Umma imetolewa kupitia mafunzo. Aidha, 

uhamasishaji umefanyika kupitia vipindi 25 vya 

televisheni, vipindi 26 vya redio, mitandao ya kijamii, 

magazeti nane (8) na tovuti ya Tume; 

 

(vi) Watumishi wa umma 115 kutoka mamlaka za maji 85 

wamejengewa uwezo kuhusu Mfumo wa Tume wa 

Uwasilishaji wa Taarifa za Kiutumishi na Ushughulikiaji wa 

Mashauri ya Nidhamu; na 

 

(vii) Ujenzi wa jengo la Tume katika Mji wa Serikali Mtumba 

umefikia asilimia 93. 
 

FUNGU 04 - OFISI YA RAIS, IDARA YA KUMBUKUMBU NA NYARAKA 

ZA TAIFA 

 

49. Mheshimiwa Spika, katika mwaka wa fedha 2025/26, Ofisi ya 

Rais, Idara ya Kumbukumbu na Nyaraka za Taifa ilitengewa jumla 

ya shilingi 6,150,699,000.00. Kati ya fedha hizo, shilingi 

4,973,241,000.00 sawa na asilimia 80.86 ni kwa ajili ya matumizi ya 

kawaida na shilingi 1,177,458,000.00 sawa na asilimia 19.14 ni kwa 

ajili ya miradi ya maendeleo.  

 

50. Mheshimiwa Spika, hadi kufikia Machi, 2026 jumla ya shilingi 

4,309,650,041.14 sawa na asilimia 70.07 zilipokelewa na kutumika. 

Kati ya fedha hizo, shilingi 3,251,666,836.50 ni Matumizi ya 

Kawaida na shilingi 1,057,983,204.64 kwa ajili ya Miradi ya 

Maendeleo.   

 

51. Mheshimiwa Spika, katika kipindi cha kuanzia Julai, 2025 

hadi Machi, 2026 Idara ya Kumbukumbu na Nyaraka za Taifa 

ilitekeleza shughuli zifuatazo:- 

 

(i) Jumla ya majalada 778 yamerudufiwa na kuingizwa 

katika mfumo wa kidijitali yakijumuisha majalada 122 ya 

Ofisi ya Waziri Mkuu, 201 ya Ofisi ya Bunge, 198 ya 

iliyokuwa Jumuiya ya Afrika Mashariki na 257 ya 

kumbukumbu za utawala wa kikoloni wa Mjerumani; 

 

(ii) Jumla ya taarifa rasmi za Bunge (Hansard) 2,011 

zimekusanywa kutoka katika Ofisi ya Bunge la Jamhuri 

ya Muungano wa Tanzania; 

 

(iii) Mafunzo ya utunzaji bora wa kumbukumbu 

yametolewa katika Taasisi za Umma 15 kati ya 30 

zilizopangwa kuwezeshwa;  

(iv) Jumla ya kumbukumbu 297 za Waasisi wa Taifa letu 

(Mwl. Julius Kambarage Nyerere na Sheikh Abeid Amani 

Karume) zimetambuliwa, kukusanywa na kuhifadhiwa;  

 

(v) Kumbukumbu 411 za Marais wastaafu zimetambuliwa, 

kukusanywa na kuhifadhiwa. Aidha, uchambuzi wa 

kumbukumbu za viongozi mbalimbali unaendelea 

ikijumuisha nyaraka zilizopokelewa kutoka Ubalozi wa 

Tanzania Addis Ababa, Ethiopia;  

 

(vi) Jumla ya Kumbukumbu 4,000 zimehamishwa kutoka 

katika Taasisi za Umma 8 kati ya 10 kwenda Kituo cha 

Taifa cha Kumbukumbu - Dodoma; 

 

(vii) Mfumo wa Utunzaji Kumbukumbu za Kiutendaji 

(Keyword File Classification System) umewekwa katika 

Taasisi za Umma 40 kati ya 45 zilizopangwa. Aidha, 

Mfumo wa Masijala Mtandao (e-File Management 

System) umewekwa katika Taasisi 36 kati ya 45;   

 

(viii) Taasisi za Umma 20 zimewezeshwa na kukamilisha 

Miongozo ya Kuhifadhi na Kuteketeza Kumbukumbu 

(Records Retention and Disposal Schedules RRDS) kwa 

mujibu wa Sheria; 

 

(ix) Watafiti 54 (37 wa ndani na 17 wa nje ya nchi) 

wamehudumiwa na kuwezeshwa kutumia nyaraka 

zinazostahili kwa ajili ya tafiti mbalimbali;  

 

(x) Jumla ya nyaraka kongwe 71 za utawala wa kikoloni wa 

muingereza zikiwemo ramani, orodha za watumishi na 

majalada ya kiutendaji zimefanyiwa ukarabati 

(restoration); 

 

(xi) Uwekaji Mfumo wa udhibiti wa uingiaji (Biometric Door 

Access Divices) katika Maghala ya kuhifadhia nyaraka 

Makao Makuu umekamilika. Aidha, uwekaji wa mfumo 

wa CCTV katika Kituo cha Kumbukumbu Kanda ya 

ZiwaMwanza unaendelea; 

(xii) Mashine mbili (2) za kisasa (Heavy Duty scanners) kwa 

ajili ya urudufu wa nyaraka kidijitali zimenunuliwa;  

 

(xiii) Jumla ya majalada 3,200 yamechambuliwa kwa ajili ya 

urudufu na kuingizwa katika mfumo wa Kuhifadhi 

Nyaraka Kidijitali, yakijumuisha majalada 1,200 ya 

iliyokuwa Jumuiya ya Afrika Mashariki na majalada 2,000 

ya kumbukumbu za kiutawala wa kikoloni wa Uingereza; 

na  

 

(xiv) Ujenzi wa jengo la Utawala Makao Makuu - Dodoma 

umefika asilimia 65.9. 

 

MPANGO WA UTEKELEZAJI KWA MWAKA 2026/27 NA MASUALA 

MUHIMU YA KUZINGATIWA 

 

52. Mheshimiwa Spika, Mpango na Bajeti kwa mwaka 2026/27 

umeandaliwa kwa kuzingatia: Dira ya Taifa ya Maendeleo ya 

2050; Maelekezo ya Ilani ya Uchaguzi ya CCM kwa ajili ya 

Uchaguzi Mkuu wa Mwaka 2025; malengo yaliyomo katika 

Mpango wa Nne wa Taifa wa Maendeleo wa Miaka Mitano 

2026/27 - 2030/31; Mpango wa Maendeleo Endelevu 2030 na 

Agenda Afrika 2063 na hotuba ya Mheshimiwa Rais wa Jamhuri 

ya Muungano wa Tanzania aliyoitoa wakati akilihutubia Bunge la 

Kumi na tatu la Jamhuri ya Muungano wa Tanzania tarehe 14 

Novemba, 2025; Mwongozo wa kuandaa Mpango na Bajeti kwa 

mwaka wa fedha wa 2026/27. Shughuli zitakazotekelezwa na kila 

taasisi ni kama ifuatavyo:- 

 

OFISI YA RAIS - IKULU NA TAASISI ZAKE 

 

A. Ofisi ya Rais – Ikulu 

 

53. Mheshimiwa Spika; Katika mwaka 2026/27 Ofisi ya Rais, Ikulu 

imepanga kutekeleza shughuli zifuatazo:- 

 

(i) Kutoa ushauri kwa Rais wa Jamhuri ya Muungano wa 

Tanzania katika masuala ya Siasa, Uchumi, Jamii, Sheria, 

Diplomasia, Mawasiliano na Habari, Uhusiano wa 

Kikanda, Kimataifa na ushauri mwingine kwa lengo la 

kumsaidia Rais kufanya maamuzi; 

 

(ii) Kuwezesha ratiba ya kila siku ya Rais wa Jamhuri ya 

Muungano wa Tanzania; 

 

(iii) Kutoa huduma kwa Rais wa Jamhuri ya Muungano wa 

Tanzania na familia yake; 

 

(iv) Kuratibu, kuandaa na kushiriki mikutano 35 ya Sekretarieti 

ya Baraza la Mawaziri, mikutano 20 ya Kamati Maalum 

ya Makatibu Wakuu na mikutano 15 ya Baraza la 

Mawaziri; 

 

(v) Kuendesha vikao 10 vya mashauriano na wadau kwa 

ajili ya mapitio ya mfumo na uchambuzi wa sera 

mbalimbali na masuala ya kimkakati ya umma; 

 

(vi) Kutoa mafunzo kuhusu utayarishaji na uwasilishaji wa 

Nyaraka za Baraza la Mawaziri na uchambuzi wa sera 

kwa maafisa wa Sekretarieti ya Baraza la Mawaziri na 

waratibu wa shughuli za Baraza la Mawaziri; 

 

(vii) Kuchambua na kutoa ushauri kwa Katibu Mkuu Kiongozi 

katika masuala ya kiuchumi, kijamii, kisheria, kiulinzi na 

kiusalama, kimataifa na masuala mengine yote 

yanayowasilishwa; 

 

(viii) Kufanya mafunzo na ufuatiliaji wa Programu za 

Maboresho katika Sekta ya Umma nchini ikiwemo 

utekelezaji wa Mkakati wa Taifa Dhidi ya Rushwa na 

Mapendekezo ya Tume ya Haki Jinai katika ngazi za 

Wizara, Taasisi, Mikoa na Serikali za Mitaa; 

 

(ix) Kupokea na kuchambua taarifa za robo mwaka na 

mwaka za utekelezaji wa Programu za Maboresho katika 

Sekta ya Umma nchini ikiwemo Mkakati wa Taifa Dhidi 

ya Rushwa na Mapendekezo ya Tume ya Haki Jinai; 

(x) Kuendelea kujenga uwezo wa Taasisi za Umma kuhusu 

uzingatiaji wa utawala bora katika kutoa huduma kwa 

umma; 

 

(xi) Kuratibu utekelezaji wa Mapendekezo ya Tume ya Haki 

Jinai; 

 

(xii) Kupokea, kupitia na kuchambua rufaa 240 na 

malalamiko 400 ya watumishi wa umma na wananchi; 

 

(xiii) Kutoa mafunzo kwa viongozi 280 wa Serikali namna ya 

kushughulikia rufaa na malalamiko ya Watumishi wa 

Umma;  

 

(xiv) Kuimarisha utekelezaji wa Uamuzi unaotolewa na Rais na 

Katibu Mkuu Kiongozi kwa Taasisi za Umma 60; 

 

(xv) Kuimarisha uzingatiaji wa sheria na maelekezo 

yanayotolewa na Katibu Mkuu Kiongozi na Mkuu wa 

Utumishi wa Umma yanayohusu masuala ya usimamizi 

wa utawala wa Utumishi kwenye Wizara, Mikoa na 

Mamlaka za Serikali za Mitaa; na 

 

(xvi) Kuratibu na kusimamia Miradi ya Maendeleo ya Mfuko 

wa Maendeleo ya Jamii - TASAF na Programu ya 

Kujenga Uwezo wa Taasisi za Serikali Kupambana na 

Rushwa - BSAAT.  

 

B. Taasisi ya Kuzuia na Kupambana na Rushwa (TAKUKURU) 

 

54. Mheshimiwa Spika; katika Mwaka 2026/27, TAKUKURU 

imepanga kutekeleza shughuli zifuatazo: - 

 

(i) Kufanya utafiti wa kitaifa wa hali ya utawala na rushwa 

nchini (National Governance and Corruption Survey - 

NGACS);  

 

(ii) Kuimarisha matumizi ya fedha za umma katika utekelezaji 

wa miradi ya maendeleo ili kuhakikisha utekelezaji wake 

unazingatia thamani halisi ya fedha; 

(iii) Kufanya uchunguzi wa majalada ya tuhuma za rushwa 

yanayoendelea pamoja na tuhuma mpya 

zitakazojitokeza; 

 

(iv) Kuendesha Mashauri ya rushwa mahakamani kwa kibali 

cha mkurugenzi wa mashtaka; 

 

(v) Kusakinisha data centre katika jengo jipya la Makao 

Makuu; 

 

(vi) Kuendelea kutekeleza mpango wa TAKUKURU RAFIKI ili 

kuwashirikisha wadau wengi zaidi kwenye kuzuia na 

kupambana na rushwa; 

 

(vii) Kutekeleza Mkakati wa Habari, Elimu na Mawasiliano 

(Information, Education and Communication Strategy – 

IECS) wa TAKUKURU ili kujenga uwezo na uelewa kuhusu 

rushwa, ufisadi na juhudi za Serikali katika kuzuia na 

kupambana na rushwa kwa makundi mbalimbali katika 

jamii kwa kutumia njia mbalimbali za uelimishaji na 

mawasiliano kuyashawishi makundi haya kuunga mkono 

na kushiriki katika mapambano dhidi ya rushwa nchini; 

 

(viii) Kukamilisha na kuanza kutumia mfumo wa Takwimu na 

uchunguzi; na 

 

(ix) Kufanya utafiti na uchambuzi wa mifumo ya kiutendaji na 

utoaji huduma katika ajira, elimu, afya na mifumo ya 

ukusanyaji mapato ya serikali ili kubaini maeneo yenye 

mianya ya rushwa na kushauri namna ya kuziba mianya 

hiyo. 

 

C. Mfuko wa Maendeleo ya Jamii (TASAF) 

 

55. Mheshimiwa Spika; katika mwaka 2026/27, TASAF imepanga 

kutekeleza shughuli zifuatazo: - 

 

(i) Kukamilisha utambuzi na uandikishaji wa Kaya za 

Walengwa zinazokidhi vigezo ili kuingizwa kwenye 

Mpango wa Kunusuru Kaya Maskini Awamu ya Tatu 

katika Mamlaka za Utekelezaji 100 Tanzania Bara na 

Zanzibar; 

  

(ii) Kuyajengea uwezo makundi mbalimbali kuhusu 

Mpango mpya yakiwemo ya viongozi na wawakilishi wa 

wananchi ili kuwa sehemu ya utekelezaji; 

 

(iii) Kuhawilisha ruzuku kwa kaya za Walengwa 500,000 

zinazokidhi vigezo katika Mpango wa Kunusuru Kaya 

Maskini Awamu ya Tatu katika Mamlaka za Utekelezaji 

100 Tanzania Bara na Zanzibar;   

 

(iv) Kufanya maandalizi ya utekelezaji wa Miradi ya Jamii ya 

Kutoa Ajira ya Muda kwa Kaya za walengwa yenye 

lengo la kuthibiti athari za Mazingira katika Mamlaka za 

Utekelezaji 10 zenye changamoto kubwa ya athari za 

kimazingira;  

 

(v) Kuwezesha Jamii kutekeleza miradi ya kuendeleza 

miundombinu ya huduma za jamii katika sekta 

mbalimbali. Jumla ya miradi 723 itatekelezwa katika vijiji, 

mitaa na shehia katika Mamlaka za Utekelezaji 62 katika 

sekta za afya, elimu, maji, mazingira na ujasiriamali. 

Miradi hii itatekelezwa kupitia ufadhili wa Awamu ya 

Tano ya Mradi wa Kupunguza Umaskini Tanzania 

(Tanzania Poverty Reduction Project V – TPRP V) na 

mchango wa Serikali; 

 

(vi) Kuimarisha miundombinu ya mifumo na kuunganisha 

mfumo wa walengwa na mifumo mingine ya Serikali ili 

kuweza kubadilishana taarifa kwa urahisi. Aidha, mfumo 

wa sasa utafanyiwa mapitio kwa ajili ya maboresho 

makubwa yanayoendana na mabadiliko ya teknolojia 

na mahitaji ya taarifa za walengwa kwa Taasisi na 

wadau wangine; na 

 

(vii) Kufanya Mapitio ya pamoja baina ya Serikali na Wadau 

wa Maendeleo kuhusu utekelezaji wa shughuli za 

Mpango na namna ya kuboresha maeneo mbalimbali 

yenye changamoto. 



17 APRILI, 2026 

145 
 

D. Mamlaka ya Serikali Mtandao (e-GA) 

 

56. Mheshimiwa Spika; katika mwaka 2026/276, Mamlaka ya 

Serikali Mtandao imepanga kutekeleza shughuli zifuatazo: - 

 

(i) Kuendeleza usimamizi na kutathmini hali ya usalama wa 

mifumo na miundombinu ya TEHAMA kwa taasisi 571, 

hatimaye kushauri maeneo ya kuboresha na kufuatilia 

utekelezaji wake ili kuhakikisha kuwa Mifumo na 

Miundombinu ya TEHAMA Serikalini inafanya kazi na 

kutoa huduma kwa Taasisi za Umma na wananchi wakati 

wote kwa ufanisi na usalama;  

 

(ii) Kuimarisha Mifumo ya TEHAMA jumuishi, Mifumo ya 

Kisekta na Mifumo ya Kitaasisi inayotumika ili iweze 

kuendelea kutoa huduma kwa ufanisi na usalama; 

 

(iii) Kufanya uchambuzi, kusanifu na kujenga mifumo mipya 

ya kisekta kwa taasisi zenye taratibu za utendaji kazi 

zinazoendana kwa lengo la kupunguza wingi wa mifumo 

ya TEHAMA serikalini; 

 

(iv) Kuunganisha Mifumo ya Taasisi za Serikali kwenye Mfumo 

wa kuwezesha Mifumo ya Serikali kuwasiliana na 

kubadilishana taarifa (Government Enterprise Service Bus 

- GovESB); 

 

(v) Kufanya Utafiti na Ubunifu katika matumizi ya teknolojia 

mpya za TEHAMA ili kuibua huduma mpya kwa umma 

kupitia TEHAMA na kuwezesha matumizi sahihi na salama 

ya teknolojia mpya zinazoibuka; 

 

(vi) Kuongeza wigo wa miundombinu ya Mtandao wa 

Mawasiliano Serikalini (Government Network) ili kuifikisha 

katika Wilaya zote nchini na kuziwezesha Taasisi nyingi 

kutumia Mifumo inayopatikana kwenye Mtandao wa 

Serikali, ikiwemo mfumo wa Ofisi Mtandao (e-office), nk 

 

(vii) Kuimarisha Mifumo ya Kimkakati, Kisekta na Kitaasisi ili 

kuhakikisha kuwa imetengenezwa na inatumika kwa 

kuzingatia Sheria, Kanuni, Viwango na Miongozo iliyopo 

na kushauri maeneo ya kuboresha na kufuatilia 

utekelezaji wake; 

 

(viii) Kusimamia, kuendesha na kuendeleza mifumo na 

miundombinu shirikishi ya TEHAMA serikalini, ikiwa ni 

pamoja na mtandao wa mawasiliano katika Mji wa 

Serikali Mtumba, vituo vya kuhifadhi mifumo na taarifa za 

Serikali, na vituo vya kujikinga na majanga; 

 

(ix) Kuwajengea uwezo Watumishi katika kusimamia Mifumo 

na Miundombinu ya TEHAMA katika Taasisi za Umma, 

pamoja na kutoa mafunzo kwa watumiaji kuhusu 

matumizi sahihi na salama ya Mifumo na Miundombinu 

ya TEHAMA; na 

 

(x) Kutoa ushauri wa kitaalamu na msaada wa kiufundi 

kwenye maeneo ya TEHAMA kwa taasisi za umma ili 

kuhakikisha viwango na miongozo inazingatiwa na kuwa 

na matumizi ya TEHAMA yenye tija na kupunguza 

gharama. 

 

E. Taasisi ya UONGOZI 

 

57. Mheshimiwa Spika; katika mwaka 2026/27, Taasisi ya UONGOZI 

imepanga kutekeleza shughuli zifuatazo: - 

 

(i) Kutoa mafunzo ya Stashahada ya Uzamili ya Uongozi 

kwa lengo la kuwajengea uwezo viongozi 40 katika 

maeneo ya maamuzi ya kimkakati, kusimamia 

rasilimaliwatu na rasilimali nyingine ili kuongeza tija; 

 

(ii) Kutoa mafunzo ya Stashahada ya Uzamili ya Uongozi 

kwa lengo la kuwajengea uwezo viongozi 35 katika 

maeneo ya maamuzi ya kimkakati,kusimamia 

rasilimaliwatu na rasilimali nyingine ili kuongeza tija; 

 

(iii) Kutoa mafunzo ya Cheti cha Uongozi kwa njia ya 

mtandao kwa lengo la kuwajengea uwezo viongozi 70 

katika maeneo ya maamuzi ya kimkakati, matumizi ya 

takwimu, kusimamia rasilimaliwatu na rasilimali nyingine; 

 

(iv) Kutekeleza programu maalum ya mafunzo ya Uongozi 

kwa lengo la kuwajengea uwezo viongozi 

wanaochipukia 35 katika maeneo ya maamuzi ya 

kimkakati, mawasiliano ya kimkakati, Uchambuzi wa 

Sera, na matumizi ya takwimu; 

 

(v) Kutekeleza programu maalum ya mafunzo ya uongozi 

kwa wanawake viongozi waandamizi na viongozi 

wanaochipukia 100 kwa lengo la kuwajengea uwezo 

wa kufanya maamuzi ya kimkakati, usimamizi wa 

rasilimali za Serikali na rasilimaliwatu. Vilevile, mafunzo 

haya yana lengo la kukuza vipaji vya uongozi kwa 

viongozi wanawake wanaochipukia; 

 

(vi) Kutoa mafunzo ya muda mfupi kupitia kozi 40 kwa lengo 

la kuwajengea uwezo viongozi 1,400 katika maeneo ya 

uongozi na maendeleo endelevu kwa ajili ya kuimarisha 

utendaji wao kwa kuzingatia mahitaji na maombi ya 

walengwa; 

 

(vii) Kutekeleza programu maalum ya mafunzo ya uongozi 

kwa bodi 35 za Mashirika ya Umma, Taasisi za Umma na 

Wakala za Serikali kwa lengo la kuimarisha usimamizi na 

utendaji kwa Wakurugenzi wa Bodi 350. Mafunzo haya 

yatahusu uongozi wa kimkakati, usimamizi wa Mashirika 

ya Umma, usimamizi wa viashiria hatarishi, usimamizi wa 

rasilimali za umma na rasilimaliwatu; 

 

(viii) Kufanya tafiti tumizi sita (6) kuhusu masuala ya uongozi 

na maendeleo endelevu ili kutoa ushauri wa kisera 

kwenye masuala muhimu yanayohusu maendeleo ya 

nchi ikiwemo maendeleo ya Nne ya Viwanda, Uchumi 

wa Buluu, na mabadiliko ya Tabianchi; 

 

(ix) Kukamilisha uandishi wa kitabu kinachoelezea Wasifu 

wa maisha ya Hayati Rashid Mfaume Kawawa, 

aliyekuwa Waziri Mkuu na Makamu wa Kwanza wa Rais 

wa Jamhuri ya Muungano wa Tanzania, na kuendelea 

kuandika kitabu kinachoelezea Wasifu wa maisha ya 

Hayati Abeid Aman Karume, aliyekuwa Rais wa kwanza 

wa Serikali ya Mapinduzi ya Zanzibar ili kuweka 

kumbukumbu za viongozi mashuhuri wa Taifa letu katika 

maandishi; 

 

(x) Kuandaa mikutano minne (4) ya kitaifa na miwili (2) ya 

kimataifa katika masuala ya uongozi kwa viongozi 550 

kwa lengo la kubadilishana taarifa, maarifa na uzoefu 

na kuwaongezea uelewa wa masuala ya uongozi na 

maendeleo endelevu;  

 

(xi) Kuandaa vipindi sita (6) vya runinga vitakavyoshirikisha 

viongozi waandamizi na wataalam mbalimbali wa 

ndani na nje ya nchi, juu ya uongozi na maendeleo 

endelevu; 

 

(xii) Kutoa ushauri wa kitaalam kwa taasisi tano (5) za Serikali 

katika maeneo yanayohusu masuala ya uongozi na 

maendeleo endelevu; na 

 

(xiii) Kutoa machapisho tisa (9) kuhusu masuala ya uongozi 

na maendeleo endelevu ikiwemo Tawasifu ya Hayati 

Rashidi Mfaume Kawawa. 

 

F. Wakala wa Ndege za Serikali 

 

58. Mheshimiwa Spika; katika mwaka 2026/27, Wakala ya Ndege 

za Serikali imepanga kutekeleza shughuli zifuatazo:- 

 

(i) Kutoa huduma ya usafiri wa anga kwa Viongozi Wakuu 

wa Kitaifa; 

 

(ii) Kufanya matengenezo ya ndege zinazotoa huduma kwa 

Viongozi Wakuu wa Kitaifa; 

 

(iii) Kulipia gharama za bima za ndege na za wanaanga; 

(iv) Kugharamia uendeshaji wa Ofisi na kulipia gharama za 

vipuri na mafuta ya ndege; na 

 

(v) Kutoa mafunzo ya kisheria kwa wanaanga kwa ajili ya 

kuhuisha leseni zao. 

 

G. Baraza la Kumshauri Rais Kuhusu Masuala ya Chakula na 

Kilimo 

 

59. Mheshimiwa Spika; katika mwaka 2026/27 Baraza la Kumshauri 

Rais kuhusu Masuala ya Chakula na Kilimo (Presidential Food and 

Agriculture Delivery Council-PFADC), limepanga kutekeleza 

shughuli zifuatazo:- 

 

(i) Kushauri kuhusu mikakati ya kuongeza ushiriki wa vijana 

katika kilimo; 

 

(ii) Kushauri kuhusu Mikakati ya ubia kati ya sekta ya umma 

na sekta binafsi (PPP) katika mnyororo ya thamani ya 

mazao ya kipaumbele; 

 

(iii) Kushauri kuhusu mikakati ya kuhamasisha uwekezaji wa 

mitaji katika sekta ya kilimo kutoka sekta Binafsi; 

 

(iv) Kutoa ushauri kuhusu mbinu za kuboresha upatikanaji wa 

huduma za kifedha vijijini; 

 

(v) Kushauri kuhusu Sera na Mikakati ya kuongeza ubunifu 

wa mifumo ya chakula; na 

 

(vi) Kufanya mikutano ya wadau wa mazao ya kipaumbele 

(Ngano, Alizeti, Parachichi, Nyama na Maziwa). 

 

60. Mheshimiwa Spika; katika mwaka 2026/27, Ofisi ya Rais, Ikulu: 

Fungu 20 inaomba kuidhinishiwa kiasi cha shilingi 

39,416,152,000.00 kwa ajili ya matumizi ya kawaida. Aidha, Ofisi ya 

Rais na Sekretarieti ya Baraza la Mawaziri: Fungu 30 inaomba 

kuidhinishiwa kiasi cha shilingi 1,382,937,948,000.00. Kati ya fedha 

hizo shilingi 1,256,299,943,000.00 sawa na asilimia 90.84 ni 

Matumizi ya Kawaida na shilingi 125,408,015,000.00 sawa na 

asilimia 9.07 kwa ajili ya Miradi ya Maendeleo kwa fedha za ndani 

na shilingi 1,229,990,000.00 sawa na asilimia 0.09 kwa ajili ya 

Miradi ya Maendeleo kwa fedha za nje.  

 

FUNGU 33 - OFISI YA RAIS, SEKRETARIETI YA MAADILI YA VIONGOZI 

WA UMMA 

 

61. Mheshimiwa Spika, katika mwaka 2026/27, Ofisi ya Rais, 

Sekretarieti ya Maadili ya Viongozi wa Umma inaendelea na 

vipaumbele vikuu viwili (2) ambavyo ni kuimarisha matumizi ya 

TEHAMA katika utoaji wa huduma kwa Taasisi na kwa wananchi ili 

kuweza kuwafikia kwa urahisi; na pili ni kuendelea kuwaelimisha 

viongozi wa umma kuhusu kuimarisha uwajibikaji wa pamoja 

miongoni mwa viongozi wa umma hususan katika ngazi ya 

halmashauri (wakuu wa idara na madiwani).  

 

Mheshimiwa Spika, katika mwaka 2026/27, Ofisi ya Rais, 

Sekretarieti ya Maadili ya Viongozi wa Umma imepanga 

kutekeleza shughuli zifuatazo:- 

 

(i) Kupokea na kuhakiki Matamko ya Rasilimali na Madeni 

kwa Viongozi wa Umma kwa mujibu wa Sheria ya 

Maadili ya Viongozi wa Umma Sura 398; 

(ii) Kuchunguza tuhuma za uvunjifu wa Sheria ya Maadili ya 

Viongozi wa Umma Sura 398; 

 

(iii) Kupokea malalamiko na taarifa za ukiukwaji wa maadili 

kwa mujibu wa sheria ya maadili ya viongozi wa umma 

kutoka kwa wananchi; 

 

(iv) Kuratibu na kuwezesha utekelezaji wa majukumu ya 

Baraza la Maadili ya Viongozi wa Umma; 

 

(v) Kuelimisha viongozi wa umma na wananchi kwa ujumla 

kuhusu Sheria ya Maadili ya Viongozi wa Umma Sura 398 

na Hati ya Ahadi ya Uadilifu; 

 

(vi) Kuanzisha na kuendeleza klabu za maadili katika shule 

na vyuo nchini; na 

(vii) Kukamilisha ujenzi wa Ofisi Kanda ya Ziwa (Mwanza) na 

kuendelea na ujenzi wa Ofisi za Nyanda za Juu Kusini 

(Mbeya) na Mashariki (Morogoro) pamoja na kuanza 

kwa ujenzi wa Jengo la Kanda ya Kaskazini (Arusha). 

 

62. Mheshimiwa Spika; katika mwaka 2026/27, Ofisi ya Rais, 

Sekretarieti ya Maadili ya Viongozi wa Umma katika mwaka 

2026/27 inaomba kuidhinishiwa shilingi 18,074,774,000.00 kwa ajili 

ya kutekeleza kazi zilizopangwa. Kati ya fedha hizo, shilingi 

15,074,774,000.00 sawa na asilimia 83.40 kwa ajili ya Matumizi ya 

kawaida, na shilingi 3,000,000,000.00 sawa na asilimia 16.60 kwa 

ajili ya Matumizi ya Miradi ya Maendeleo. 

 

FUNGU 32 - OFISI YA RAIS, MENEJIMENTI YA UTUMISHI WA UMMA 

NA UTAWALA BORA NA TAASISI ZAKE 

 

A. Menejimenti ya Utumishi wa Umma na Utawala Bora 

 

63. Mheshimiwa Spika; Katika mwaka 2026/27, Ofisi ya Rais, 

Menejimenti ya Utumishi wa Umma imepanga kutekeleza kazi 

zifuatazo:- 

(i) Kushughulikia vibali vya nafasi 45,000 za ajira mpya kwa 

ajili ya kujaza nafasi zitakazoidhinishwa katika Ikama za 

Taasisi za Umma; 

 

(ii) Kuhakiki na kuidhinisha madai ya malimbikizo ya 

mishahara ya watumishi wa umma katika taasisi 425; 

 

(iii) Kufanya uhakiki wa watumishi na kusafisha taarifa zao 

za kiutumishi na mishahara (Staff Audit, Inspection and 

Data Cleaning) katika Taasisi 127 zinazotumia Mfumo 

wa Taarifa za Kiutumishi na Mishahara (e-Watumishi); 

 

(iv) Kuandaa na kufikisha kwa Waajiri Mwongozo wa Ikama 

na Bajeti ya Mshahara kwa mwaka 2027/28 kwa ajili ya 

utekelezaji; 

 

(v) Kuhakiki na kuidhinisha mabadiliko ya taarifa za 

kiutumishi na mishahara katika Mfumo wa e-Watumishi 

kwa taasisi 524; 

(vi) Kuidhinisha na kuunganisha Bajeti ya Mishahara ya 

taasisi 510 ya mwaka 2027/28 kabla ya kuwasilisha 

HAZINA na Bungeni; 

 

(vii) Kutoa vibali vya ajira mbadala vya watumishi 7,124 wa 

kada mbalimbali; 

 

(viii) Kuidhinisha maombi ya malimbikizo ya mishahara kwa 

wafanyakazi waliokoma utumishi kutoka kwa waajiri 

200; 

  

(ix) Kushughulikia malimbikizo ya mishahara ya 

wafanyakazi wa kudumu na kusimamia uchakataji wa 

orodha ya malipo ya mishahara kwa taasisi za umma 

510; 

 

(x) Kuwezesha taasisi 35 ambazo hazitumii Mfumo wa 

Taarifa za Kiutumishi na Mishahara (e-Watumishi) 

kuanza kutumia mfumo husika; 

 

(xi) Kuanza utekelezaji wa Programu ya Maboresho ya 

Mfumo wa Utumishi wa Umma yenye Mlengo wa 

Wananchi. Programu hii itagharamiwa na fedha za 

ndani na nje kupitia Benki ya Dunia (IDA - 21); 

 

(xii) Kuendesha vikao sita (6) vya Kamati ya Maboresho ya 

Taasisi za Umma (PIC); 

 

(xiii) Kuhuisha Mfumo wa e-Watumishi kwa kuongeza 

huduma mtandao na kuhuisha teknolojia ya mfumo 

huo kufuatana na maoni ya wadau na mabadiliko ya 

teknolojia; 

 

(xiv) Kuandaa Dashboard itakayotoa taarifa na ripoti 

mbalimbali kutoka Mifumo ya e-Watumishi, e-Msawazo, 

e-Utendaji na Watumishi Portal kwa ajili ya kuwezesha 

upatikanaji wa takwimu sahihi katika ngazi mbalimbali 

za maamuzi katika Utumishi wa Umma; 

(xv) Kuendeleza uunganishaji wa Mfumo wa e-Watumishi 

na mifumo mingine ya Sekta ya Umma na Sekta Binafsi 

pamoja na kusimamia usalama wa mfumo huo;  

 

(xvi) Kuimarisha usimamizi, miundombinu, usalama, utoaji 

wa msaada wa kiufundi na matengenezo ya Mifumo 

ya e-Watumishi, e-Msawazo na Watumishi Portal; 

 

(xvii) Kufanya uchambuzi wa utofauti wa mishahara katika 

Utumishi wa Umma na kuishauri Serikali kuhusu mkakati 

wa kuwianisha viwango vya mishahara kwa kipindi cha 

muda wa kati na muda mrefu; 

 

(xviii) Kuratibu vikao vya Bodi ya Kima cha Chini cha 

Mshahara katika Utumishi wa Umma na Mabaraza ya 

Majadiliano ya Pamoja katika Utumishi wa Umma na 

Serikali Kuu; 

 

(xix) Kuwezesha utekelezaji wa mipango ya motisha na 

miundo ya maendeleo yautumishi na mishahara 

iliyoidhinishwa katika Taasisi na Mashirika ya Umma 70; 

(xx) Kuwezesha usimamizi wa uzingatiaji wa maadili katika 

taasisi za umma kupitia njia mbalimbali pamoja na 

kampeni za kimaadili katika Sekretarieti za Mikoa miwili 

(2) na Halmashauri 30; 

 

(xxi) Kutoa Mwongozo wa Mfumo wa Utekelezaji wa e-

Msawazo; 

 

(xxii) Kuwezesha uhamisho wa watumishi 7,000 na ujazaji wa 

nafasi 500 za uongozi kwa lengo la kuimarisha utendaji 

kazi katika Utumishi wa Umma; 

 

(xxiii) Kujenga uwezo wa usimamizi wa Sheria, Kanuni, 

Taratibu na Miongozo kwa Mamlaka za Ajira 115 

sambamba na matumizi ya mifumo ya kielektroniki ya 

utawala na usimamizi wa rasilimaliwatu; 

(xxiv) Kushughulikia malalamiko 3,500 ya kiutumishi 

yanayotokana na ukiukwaji wa Sheria, Kanuni, Taratibu 

na Miongozo inayosimamia Utumishi wa Umma; 

 

(xxv) Kufanya mafunzo ya Mfumo wa Kielektroniki wa e-

Mrejesho kwa taasisi za umma 16, kusakinisha Mfumo 

wa ‘’Shared Government Contact Center’’ katika 

taasisi za umma 20; 

 

(xxvi) Kuandaa na kuboresha Miongozo ya Mifumo na 

Miundo (Mwongozo wa Uanzishaji wa Taasisi za Umma, 

Mwongozo wa Ushiriki wa Sekta ya Umma na Binafsi, 

Mwongozo wa Miundo ya Mgawanyo wa Majukumu 

katika Taasisi za Umma, Mwongozo wa Mfumo wa e - 

Msawazo, Mwongozo wa Nafasi na Samani za Ofisi 

katika Taasisi za Umma, Mwongozo wa Kuboresha 

Michakato ya Utoaji Huduma na Mwongozo wa Daftari 

la Huduma za Serikali); 

 

(xxvii) iKuwezesha utekelezaji wa miundo ya mashirika ya 

taasisi 100 za umma; 

 

(xxviii) Kufuatilia utekelezaji wa Viwango vya Usimamizi katika 

taasisi 100 za Umma; 

 

(xxix) Kutoa taarifa ya kitaifa ya tathmini ya hali ya usimamizi 

wa utendaji kazi wa watumishi na taasisi za umma kwa 

kipindi cha mwaka 2025/26; 

 

(xxx) Kufanya ufuatiliaji na kujenga uwezo wa utekelezaji wa 

Mfumo wa eUtendaji katika Taasisi za Umma 571; 

 

(xxxi) Kukamilisha mapitio ya Kanuni za Kudumu katika 

Utumishi wa Umma, Toleo la Tatu la mwaka 2009 na 

kutafsiri katika lugha ya Kiswahili; 

 

(xxxii)  Kukamilisha tathmini na kuanza kufanya mapitio ya 

Sera ya Menejimenti na Ajira katika Utumishi wa 

Umma, 2008 kuendana na DIRA 2050 ; 

(xxxiii)  Kuratibu Mkutano wa Baraza Kuu la Wafanyakazi 

katika Utumishi wa Umma; 

 

(xxxiv) Kuwezesha taasisi za umma katika utekelezaji na 

ujumuishwaji wa anuai za jamii mahali pa kazi katika 

Utumishi wa umma na kukamilisha Mwongozo wa 

Kudhibiti VVU, UKIMWI, Magonjwa Yasiyoambukiza na 

Changamoto za Afya ya Akili; 

 

(xxxv)  Kufanya mapitio ya Taratibu Bora za Uendeshaji wa 

Mashauri ya Nidhamu katika Utumishi wa Umma (Toleo 

la mwaka 2007); 

 

(xxxvi) Kutoa huduma za kisheria katika masuala 

yanayohusiana na utawala na menejimenti ya 

rasilimaliwatu katika Utumishi wa Umma; 

 

(xxxvii) Kuendeleza ujenzi wa Klabu ya Viongozi - Makao 

Makuu Dodoma eneo la Nzuguni awamu ya pili; 

 

(xxxviii) Kuendeleza ujenzi wa nyumba ya kiongozi wa kitaifa 

mstaafu; na 

 

(xxxix)  Kutoa huduma kwa Viongozi wa Kitaifa Wastaafu 21 

(Viongozi 10 na wajane 11) kwa mujibu wa sheria. 

 

B. Chuo cha Utumishi wa Umma Tanzania (TPSC) 

 

64. Mheshimiwa Spika; katika mwaka 2026/27, Chuo cha Utumishi 

wa Umma (TPSC) kimepanga kutekeleza shughuli zifuatazo:- 

 

(i) Kuendeleza na kuboresha programu mpya 15 za 

mafunzo katika uongozi, usimamizi na utawala ili 

kuwajengea uwezo watumishi wa umma katika 

utendaji kazi na kutoa huduma bora kwa wananchi; 

 

(ii) Kutoa mafunzo ya kujiandaa kufanya mitihani ya 

Utumishi wa Umma kwanwatumishi 10,000 ili 

kuwajengea uwezo wa utendaji kazi na kutoa huduma 

bora kwa wananchi; 

(iii) Kutoa mafunzo ya Uongozi na Maendeleo, Menejimenti 

na Usimamizi wa ofisi kwa watumishi wa umma 20,000 ili 

kuendeleza utumishi wa umma wenye sifa stahiki, 

uadilifu, uzalendo wa kitaifa, moyo wa kujituma, weledi, 

uwajibikaji, na kufanya kazi kwa bidii na kwa masilahi 

ya Taifa. Vilevile, mafunzo hayo yatatolewa kwa njia ya 

mtandao kwa watumishi wa umma 3,000; 

 

(iv) Kutoa Mafunzo ya Awali katika Utumishi wa Umma 

wapya 10,000 ili 

 

(v) Kuwajengea uelewa wa kitendaji wa serikalini na 

misingi ya utumishi wa umma; 

 

(vi) Kuboresha miundombinu na mifumo ya ujifunzaji wa 

kidijitali ili kuongeza upatikanaji wa mafunzo kwa 

watumishi wa umma kwa gharama nafuu na kwa 

ufanisi; 

 

(vii) Kutoa mafunzo ya muda mrefu kwa washiriki 13,400 

katika fani za Utunzaji wa Kumbukumbu, Uhazili, 

Kompyuta, Utunzaji wa Fedha za Umma, Menejimenti 

ya Rasilimaliwatu, Usimamizi na Manunuzi ya Umma, 

Uongozi na Utawala Bora;  

 

(viii) Kutoa ushauri wa kitaalamu katika maeneo mbalimbali 

kwa Taasisi za Umma 12 kwa ajili ya kutambua 

changamoto halisi za utendaji na kuchangia katika 

utoaji wa maamuzi yanayozingatia matokeo ya tafiti;  

 

(ix) Kufanya tafiti tumizi 14 na machapisho 20 katika 

maeneo ya Utumishi wa Umma yanayolenga 

kuboresha utoaji huduma kwa wananchi; 

 

(x) Kuratibu midahalo kwa njia ya mtandao katika 

maeneo matano (5) kwa watumishi wa umma na wa 

sekta binafsi;  

 

(xi) Kuwezesha mafunzo ya muda mrefu kwa watumishi 40  

wa Chuo cha Utumishi wa Umma katika ngazi za 

Shahada ya Uzamivu, Shahada ya Uzamili na Shahada 

ya Kwanza; 

 

(xii) Kukamilisha Ujenzi wa ya kampasi ya Tanga awamu ya 

kwanza  unaojumuisha jengo la madarasa yenye 

uwezo wa kukalisha wanafunzi 2,500 kwa wakati 

mmoja; kumbi 2 za mikutano; na ofisi 24 za watumishi; 

na vyoo 18;  

 

(xiii) Ukarabati wa hosteli na nyumba za watumishi kwa 

kampasi ya Tabora ikiwa ni maandalizi ya kuhamishia 

huduma ya utoaji wa mafunzo ya muda mrefu kwa 

ngazi ya Shahada ya Utunzaji wa Kumbukumbu na 

Uhazili; na 

 

(xiv) Kuwezesha upatikanaji wa eneo kwa ajili ya ujenzi wa 

kampasi ya Mbeya. 

 

C. Watumishi Housing Investment (WHI) 

 

65. Mheshimiwa Spika; katika mwaka 2026/27, Watumishi Housing 

Investment imepanga kutekeleza shughuli zifuatazo: - 

 

(i) Kupitia Mradi wa Makazi kwa Watumishi wa Umma 

Wilayani Serikali itaendelea kukamilisha ujenzi wa nyumba 

78, ambapo Nyumba 33 za watumishi wa Afya na nyumba 

45 za watumishi Sekta ya Elimu; 

 

(ii) Kuanza ujenzi wa nyumba 132 za Watumishi wa Umma 

Wilayani; 

 

(iii) Kukamilisha ujenzi wa nyumba 66 na kuanza ujenzi wa 

nyumba 82 katika Mradi wa ghorofa Kisasa Hilltop, 

Njedegwa Dodoma; 

 

(iv) Kukamilisha ujenzi wa nyumba 101 katika Mradi wa 

ghorofa Mikocheni Dar es Salaam; 

 

(v) Kuanza ujenzi wa nyumba 280 katika Mradi wa ghorofa 

eneo la Jangwani Mbezi Beach - Dar es Salaam; 

(vi) Kukuza Mfuko wa Faida hadi kufikia thamani halisi ya 

shilingi bilioni 100; na 

 

(vii) Kutoa huduma za ujenzi na ushauri wa majenzi 

(construction and consultancy services) kwa taasisi za 

Serikali. 

 

66. Mheshimiwa Spika; katika mwaka 2026/27, Fungu 32 Ofisi ya 

Rais, Menejimenti ya Utumishi wa Umma na Utawala Bora 

inaomba kuidhinishiwa kiasi cha shilingi 84,888,399,000.00.  Kati ya 

fedha hizo, shilingi 55,832,858,000.00 sawa na asilimia 65.77 ni kwa 

ajili ya Matumizi ya Kawaida na shilingi 29,055,541,000.00 sawa na 

asilimia 34.23 kwa ajili ya Miradi ya Maendeleo. 

 

FUNGU 67 - OFISI YA RAIS, SEKRETARIETI YA AJIRA KATIKA UTUMISHI 

WA UMMA 

 

67. Mheshimiwa Spika; katika mwaka wa fedha 2026/27 Ofisi ya 

Rais, Sekretarieti ya Ajira katika Utumishi wa Umma itaendelea 

kutekeleza majukumu yake ya msingi ya kuwezesha kupatikana 

wataalam katika Utumishi wa Umma katika maeneo ya 

vipaumbele kama ifuatavyo:- 

 

(i) Kufanya saili 22 kwa Wizara, Idara Zinazojitegemea, 

Wakala za Serikali, Mashirika ya Umma pamoja na 

Mamlaka za Serikali za Mitaa na kuwapangia vituo 

wasailiwa waliofaulu; 

 

(ii) Kusimamia saili 14 zilizokasimiwa kwa vyuo vikuu vya 

umma na saili 10 kwa Mamlaka za Serikali za Mitaa; 

 

(iii) Kusimamia usaili wa kuandika kwa kada 600 na usaili 

wa vitendo kwa kada 250; 

 

(iv) Kukusanya, kuchambua, kuhakiki na kuhifadhi maswali 

ya usaili 130,000 ya kada mbalimbali kwenye kanzidata 

ya maswali kutoka kwa wadau mbalimbali; 

 

(v) Kuhuisha maswali 50,000 kutoka kwenye kanzidata ya 

maswali ambayo yamekwishatumika; 

(vi) Kuwezesha uhakiki wa vyeti na nyaraka za msingi 

kubaini sifa za waombaji kazi; 

 

(vii) Kuwezesha mafunzo elekezi kwa waajiri 100 kuhusu 

Mfumo wa Kupima Haiba na Tabia (Psychometric Test 

System) za wasailiwa pamoja na mafunzo kwa 

watumishi 146 wa Sekretarieti ya Ajira kuhusu mifumo 

mipya ya TEHAMA iliyojengwa; 

 

(viii) Kuboresha na kusimamia Mfumo wa Kupima Haiba na 

Tabia (Psychometric Test System) na miundombinu ya 

TEHAMA katika vituo 40 vya usaili kwa njia ya mtandao 

(Online Aptitude Testing System - OATS); 

(ix) Kuboresha mfumo wa Ajira Portal kwa kuunganisha na 

mifumo ya taasisi nyingine (Mabaraza ya Afya, TCU, 

mfumo wa walemavu chini ya Ofisi ya Waziri Mkuu 

pamoja na mfumo wa taarifa za wakimbizi); 

 

(x) Kufanya kampeni tano (5) za kujenga uelewa kwa 

umma kuhusu mifumo ya TEHAMA ya Sekretarieti ya 

Ajira pamoja na kampeni 20 kuhusu michakato ya ajira; 

na 

 

(xi) Kuanzisha ofisi za kanda saba (7) pamoja na kuwapatia 

watumishi vitendea kazi na mafunzo ili kuboresha 

utekelezaji wa majukumu. 

 

68. Mheshimiwa Spika; katika mwaka 2026/27, Ofisi ya Rais 

Sekretarieti ya Ajira Katika Utumishi wa Umma (Fungu 67) inaomba 

kuidhinishiwa jumla ya shilingi 19,292,567,000. Kati ya fedha hizo, 

shilingi 17,883,739,000.00 sawa na asilimia 92.70 ni kwa ajili ya 

matumizi ya kawaida na shilingi 1,408,828,000.00 sawa na asilimia 

7.30 ni kwa ajili ya mradi wa maendeleo. 

 

FUNGU 94 - OFISI YA RAIS, TUME YA UTUMISHI WA UMMA 

 

69. Mheshimiwa Spika; katika mwaka 2026/27, Tume ya Utumishi 

wa Umma itatekeleza shughuli zifuatazo:-  

(i) Kufanya mikutano minne (4) ya Tume ya kisheria 

itakayojadili na kutolea uamuzi rufaa, malalamiko, 

taarifa za masuala ya Kiutumishi na masuala mengine 

ya kiutumishi kadri yatakavyopokelewa; 

 

(ii) Kufanya Ukaguzi wa Kawaida katika Taasisi za Umma 

300 na Ukaguzi Maalum katika Taasisi za Umma 10 

kuangalia uzingatiaji wa Sheria, Kanuni, Taratibu na 

Miongozo ya usimamizi wa Rasilimaliwatu katika Utumishi 

wa Umma; 

 

(iii) Kuelimisha Taasisi 574 katika Utumishi wa Umma kuhusu 

majukumu ya Tume na uzingatiaji wa Sheria, Kanuni, 

Taratibu na Miongozo ya Utumishi wa Umma; 

(iv) Kuendeleza uboreshaji wa Mfumo wa Kielektroniki wa 

Kushughulikia Rufaa, Malalamiko, Ukaguzi wa Uzingatiaji 

wa Sheria na Uwasilishaji wa Taarifa za Kiutumishi 

(PSCMIS) kwa ajili ya kuongeza ufanisi kwenye utoaji wa 

haki; 

 

(v) Kufuatilia na kuhakiki vielelezo vya rufaa na malalamiko 

kutoka kwa Warufani na Mamlaka za Nidhamu; 

 

(vi) Kuimarisha ushirikiano kati ya Tume ya Utumishi wa 

Umma na Tume nyingine Barani Afrika na katika Ukanda 

wa SADC; na 

 

(vii) Kuendeleza ushirikiano na Ofisi ya Wakili Mkuu wa 

Serikali katika kutoa ufafanuzi na kujibu hoja za mashauri 

ya Warufani yanayofikishwa Mahakamani. 

 

70. Mheshimiwa Spika; katika mwaka 2026/27, Ofisi ya Rais, Tume 

ya Utumishi wa Umma Fungu 94, inaomba kuidhinishiwa kiasi 

shilingi 12,855,079,000.00 ili kutekeleza shughuli zilizotajwa hapo 

juu. Kati ya fedha hizo, shilingi 12,354,903,000.00 sawa na asilimia 

96.11 kwa ajili ya Matumizi ya Kawaida na shilingi 500,176,000.00 

sawa na asilimia 3.89 kwa ajili ya Miradi ya Maendeleo. 

FUNGU 04 - OFISI YA RAIS, IDARA YA KUMBUKUMBU NA NYARAKA 

ZA TAIFA 

 

71. Mheshimiwa Spika; katika mwaka 2026/27 Ofisi ya Rais - Idara 

ya Kumbukumbu na Nyaraka za Taifa imepanga kutekeleza 

shughuli zifuatazo: - 

 

(i) Kukusanya taarifa, kumbukumbu, nyaraka na 

machapisho mbalimbali yanayohusu historia ya nchi 

yetu kutoka katika Taasisi na watu binafsi; 

 

(ii) Kutambua, kukusanya na kuhifadhi kumbukumbu, 

nyaraka na vitu vya Waasisi wa Taifa na Marais wengine 

wa Jamhuri ya Muungano wa Tanzania; 

 

(iii) Kuweka na kuhuisha mifumo ya utunzaji wa 

kumbukumbu (Keyword filing system na e-file 

management system) katika Wizara, Idara 

Zinazojitegemea, Wakala za Serikali na Mamlaka za 

Serikali za Mitaa ili kuongeza ufanisi na tija katika utoaji 

wa huduma Serikalini; 

 

(iv) Kuimarisha mifumo ya kielektroniki katika usimamizi wa 

 taarifa, kumbukumbu na nyaraka kwa ajili ya kuhifadhi 

kumbukumbu na nyaraka katika teknolojia ya kisasa 

kwa kuingiza nyaraka katika mfumo wa kidijitali (Digital 

Records Management and Preservation System) ili 

kurahisisha upatikanaji wake na kulinda nakala halisi; 

 

(v) Kuwezesha taasisi za umma kuandaa miongozo ya 

kuhifadhi na kuteketeza kumbukumbu pamoja na 

kufanya tathmini (appraisal) ya kumbukumbu tuli za 

taasisi za umma zilizohifadhiwa katika Vituo vya Idara 

vya kuhifadhia kumbukumbu; 

 

(vi) Kuzijengea uwezo taasisi za umma katika usimamizi wa 

kumbukumbu na nyaraka za Serikali kwa kuandaa 

mikutano kazi kwa menejimenti za taasisi za umma na 

mafunzo kazi kwa watumishi, waratibu na watunza 

kumbukumbu kuhusu sheria, kanuni, taratibu na 

miongozo ya utunzaji wa taarifa, kumbukumbu na 

nyaraka za Serikali; 

 

(vii) Kutoa elimu kwa wananchi kuhusu umuhimu wa utunzaji 

na uhifadhi wa kumbukumbu na nyaraka kwa 

maendeleo ya Taifa; 

 

(viii) Kuweka na kuhuisha mifumo ya utunzaji wa 

kumbukumbu katika Taasisi za Umma ili kuongeza ufanisi 

na tija katika utoaji wa huduma Serikalini; 

 

(ix) Kukagua, kuchambua na kuhamisha kumbukumbu tuli 

kutoka katika Taasisi za Umma na kuzihifadhi katika 

Vituo vya Kumbukumbu; na 

 

(x) Kutoa ushauri wa kitaalam wa utunzaji wa kumbukumbu 

katika Taasisi za Umma. 

 

72. Mheshimiwa Spika; katika mwaka 2026/27, Ofisi ya Rais, Tume 

ya Utumishi wa Umma Fungu 94, inaomba kuidhinishiwa kiasi 

shilingi 12,855,079,000.00 ili kutekeleza shughuli zilizotajwa hapo 

juu. Kati ya fedha hizo, shilingi 12,354,903,000.00 sawa na asilimia 

96.11 kwa ajili ya Matumizi ya Kawaida na shilingi 500,176,000.00 

sawa na asilimia 3.89 kwa ajili ya Miradi ya Maendeleo. 

 

MAJUMUISHO 

 

73. Mheshimiwa Spika, katika kuhitimisha naomba nianze kwa 

salamu iliyoasisiwa na Mheshimiwa Dkt. Samia Suluhu Hassan, Rais 

wa Jamhuri ya Muungano wa Tanzania inayosema kwamba:  

 

KAZI NA UTU! TUNASONGA MBELE!!!   

 

74. Mheshimiwa Spika, maombi ya kuidhinishiwa Mpango na 

Bajeti ya Ofisi ya Rais, Ikulu na Ofisi ya Rais - Menejimenti ya 

Utumishi wa Umma na Utawala Bora yanalenga kutafsiri kwa kina 

utayari na uongozi wa awamu ya sita, katika kuchapa kazi na 

kutambua kuwa maendeleo na mafanikio ya kweli hayawezi 

kufikiwa kama ‘UTU’ hautaliongoza Taifa hili kiutendaji. Hivyo 

‘’Utumishi wa Umma unaowajibika, ulio jumuishi na wenye 

matokeo yanayoendana na matakwa ya wananchi’’ ndio msingi 

wa kufikiwa maendeleo endelevu ya mama Tanzania. Hayo ni 

mojawapo ya maelekezo ya Ilani ya CCM kwa Ajili ya Uchaguzi 

Mkuu wa Mwaka 2025.  Kuwa Serikali inatakiwa “Kujenga Utumishi 

wa Umma wenye sifa stahiki, uadilifu, uzalendo wa kitaifa, moyo 

wa kujituma, weledi, uwajibikaji, na kufanya kazi kwa bidii na kwa 

masilahi ya Taifa.” 

 

75. Mheshimiwa Spika, bajeti tunayoomba itasaidia Serikali 

kusimamia kwa ufanisi Utumishi wa Umma unganifu, wenye 

umahiri na ubunifu kupitia sera za utawala na usimamizi wa 

rasilimaliwatu, mifumo na miundo iliyoboreshwa ili kuchochea 

utoaji huduma wenye mlengo wa wananchi. Aidha, uidhinishaji 

huo utawezesha kuboresha mifumo, sera na taratibu za usimamizi 

wa rasilimaliwatu ili kuiwezesha Serikali kuendana na utekelezaji 

wa malengo ya DIRA 2050. Hatua hii itaimarisha usimamizi wa 

utekelezaji wa miradi ya kimkakati kwa ufanisi zaidi, sambamba 

na kuharakisha mageuzi ya kidijitali na ubunifu katika utoaji wa 

huduma za umma. Vilevile, maombi ya bajeti yatasaidia 

kukamilisha ujenzi wa majengo na mazingira wezeshi kwa 

watumishi walio katika mazingira magumu ambayo ni muhimu 

katika kuwawezesha kwa makazi bora na kulinda utu wa 

watumishi wa umma na haiba ya Serikali ili kuongeza ufanisi katika 

uratibu na utoaji wa huduma bora, jumuishi na endelevu kwa 

wananchi. 

 

76. Mheshimiwa Spika, kwa mujibu wa hati idhini, Ofisi ya Rais 

ikiongozwa na Mheshimiwa Dkt. Samia Suluhu Hassan, Rais wa 

Jamhuri ya Muungano wa Tanzania, inaomba kuidhishiwa bajeti ili 

kutafsiri maono yake kuwa, Serikali yake itafanya kazi kwa 

kuzingatia dhana ya Kazi na Utu kama alivyosema alipokuwa 

anazindua Bunge la 13 nanukuu: “...Namuomba Mwenyezi 

Mungu kuwa mwisho wa utumishi wa Awamu ya Sita usipimwe 

kwa vitu vitakavyoachwa, bali pia kwa tabasamu la utu 

litakaloachwa kwenye nyuso za Watanzania.” Ndio maana 

mipango iliyowasilishwa mbele ya Bunge lako tukufu imejikita 

katika kuweka misingi ya utekelezaji wa mwelekeo huo. 

 

77. Mheshimiwa Spika, Serikali inalenga kuacha tabasamu kwa 

watumishi wa umma ili huduma ziwe bora; itaendelea 

kuwajengea miundombinu bora ili wafurahie maisha na 

mazingira; kuongeza ajira kila mwaka ili kupunguza mzigo kwa 

wachache; kuwezesha mafunzo ili kupika wajuzi; kuboresha 

mfumo wa utoaji wa huduma katika utumishi wa umma ili ziwe na 

mlengo wa wananchi; TASAF mpango wake (PSSN III) 

umeidhinishwa na Bodi ya Benki ya Dunia, kwa hiyo bajeti 1. 

itakayoidhinishwa itaelekezwa kukamilisha kuanza kwa utekelezaji 

ili kutatua changamoto za kiuchumi na kijamii za kaya maskini 

nchini; haki za watumishi kupitia rufaa zinazopelekwa TUME 

zitashughulikiwa kwa msukumo zaidi ili kuleta tabasamu na kulinda 

UTU wa watumishi walioonewa kwa kufanyia kazi rufaa zao kwa 

ufanisi; na kumbukumbu, nyaraka na vitu vya waasisi wa Taifa 

zitawekwa katika hali ya kutoa elimu ya uzalendo kwa vizazi vya 

sasa na vijavyo. 

 

78. Mheshimiwa Spika, Utumishi wa Umma na Utawala Bora una 

mchango mkubwa katika maendeleo ya taifa, na ni dhahiri kuwa 

mchango endelevu wa watumishi wa umma utaliendeleza taifa 

na kuleta ustawi kwa Watanzania wote. Aidha, maendeleo haya 

yanatarajiwa kuongezeka kwa kuimarisha uchumi shindani na 

viwanda kwa manufaa ya watu, kama inavyosisitizwa katika 

Mpango wa Nne wa Maendeleo wa Miaka Mitano (FYDP IV). 

  

79. Mheshimiwa Spika, naomba kuchukua fursa hii kumpongeza 

tena Mheshimiwa Dkt. Samia Suluhu Hassan, Rais wa Jamhuri ya 

Muungano wa Tanzania na Mheshimiwa Balozi Dkt. Emmanuel 

John Nchimbi, Makamu wa Rais wa Jamhuri ya Muungano wa 

Tanzania kwa kuchaguliwa kwa kishindo kuliongoza taifa kwa 

kipindi cha pili cha awamu ya sita. Aidha tunapongeza jitihada 

zake katika kuimarisha utawala bora na kutuwezesha kuimarisha 

utumishi wa umma kuendana na wakati. Tunashukuru kwa 

maelekezo yake na uwezeshaji kifedha umesaidia hatua zaidi 

kupigwa kwenye kujenga uwezo na mifumo ya kimenejimenti na 

utoaji huduma ikiwemo matumizi sahihi na salama ya TEHAMA 

katika utoaji huduma serikalini. 

 

80. Mheshimiwa Spika, maombi ya bajeti ya Ofisi ya Rais, Ikulu 

pamoja na Ofisi ya Rais, Menejimenti ya Utumishi wa Umma na 

Utawala Bora, yanalenga kuviwezesha vyombo vya maamuzi, 

vya usalama, na mapambano dhidi ya rushwa nchini viweze 

kuchapa kazi zake. Rushwa haikubaliki na Serikali ya awamu ya 

sita inaichukia kwa vitendo. Hatutafumbia macho vitendo hivi. 

Hivyo, kupitishwa kwa bajeti hii ni mchango muhimu katika 

kuimarisha utendaji wa vyombo husika kwa manufaa ya Taifa. 

Aidha, Ofisi itahakikisha misingi ya utawala bora inaimarishwa 

katika ngazi zote, ikiwa ni pamoja na kutoa mafunzo kwa viongozi 

wateule ili kujenga utumishi wa umma wenye weledi na 

unaozingatia uendelevu wa Serikali. 

 

81. Mheshimiwa Spika, Kwa mujibu wa Hati Idhini, nawajibika 

kuwasilisha mapitio ya utekelezaji mipango na bajeti ya Ofisi ya 

Rais Ikulu; Ofisi ya Rais, Sekretarieti ya Maadili ya Viongozi wa 

Umma; Ofisi ya Rais, Menejimenti ya Utumishi wa Umma na 

Utawala Bora; Ofisi ya Rais, Sekretarieti ya Ajira katika Utumishi wa 

Umma; Ofisi ya Rais, Tume ya Utumishi wa Umma; na Ofisi ya Rais, 

Kumbukumbu na Nyaraka za Taifa. Hivyo, nalihakikishia Bunge 

lako tukufu kuwa Mipango na Bajeti kwa Mafungu niliyoyataja 

yamezingatia vipaumbele vya Serikali ya Awamu ya Sita kwenye 

eneo la kuimarisha utendaji kazi katika Utumishi wa Umma na 

kuifanya nchi yetu iondokane na ukiukwaji wa maadili ya uongozi 

na kupunguza urasimu usio na lazima katika utoaji huduma kwa 

kufanya mapitio ya michakato ya utoaji huduma na hivyo 

kuongeza tija katika kutekeleza masuala yenye masilahi mapana 

kwa Taifa letu. 

 

82. Mheshimiwa Spika, Baada ya kueleza kwa kina utekelezaji 

wa majukumu kwa mwaka 2025/26 na Mpango na Bajeti ya Ofisi 

ya Rais, Ikulu na Ofisi ya Rais, Menejimenti ya Utumishi wa Umma 

na Utawala Bora sasa naomba kuwasilisha rasmi mapendekezo 

ya maombi kwa mwaka 2026/27 kwa muhtasari kama ifuatavyo:- 
1 Fungu 20: Ofisi ya Rais, Ikulu   

 Matumizi ya Kawaida Sh.  39,416,152,000.00 

 Jumla Ndogo Sh.   39,416,152,000.00 

2 Fungu 30: Ofisi ya Rais, Sekretarieti 

ya Baraza la Mawaziri 

  

 Matumizi ya Kawaida  Sh. 1,256,299,943,000.00 

 Matumizi ya Miradi ya Maendeleo Sh.  126,638,005,000.00 

 Jumla Ndogo Sh. 1,382,937,948,000.00 

3 Fungu 33: Ofisi ya Rais, Sekretarieti 

ya Maadili ya Viongozi wa Umma 

  

 Matumizi ya Kawaida  Sh. 15,074,774,000.00   

 Matumizi ya Miradi ya Maendeleo Sh.       3,000,000,000.00 

 Jumla Ndogo Sh.  18,074,774,000.00 

4 Fungu 32: Ofisi ya Rais, Menejimenti 

ya Utumishi wa Umma 

  

 Matumizi ya Kawaida  Sh. 55,832,858,000.00   

 Matumizi ya Miradi ya Maendeleo   29,055,541,000.00 

 Jumla Ndogo Sh.  84,888,399,000.00 

5 Fungu 67: Ofisi ya Rais, Sekretarieti 

ya Ajira katika Utumishi wa Umma 

  

 Matumizi ya Kawaida  Sh. 17,883,739,000.00   

 Matumizi ya Miradi ya Maendeleo Sh. 1,408,828,000.00   

 Jumla Ndogo  Sh. 19,292,567,000.00 

6 Fungu 94: Ofisi ya Rais, Tume ya 

Utumishi wa Umma 

  

 Matumizi ya Kawaida  Sh. 12,354,903,000.00   

 Matumizi ya Miradi ya Maendeleo Sh. 500,176,000.00 

 Jumla Ndogo  Sh. 12,855,079,000.00 

7 Fungu 04: Ofisi ya Rais, Idara ya 

Kumbukumbu na Nyaraka za Taifa 

  

 Matumizi ya Kawaida  Sh. 5,731,623,000.00   

 Matumizi ya Miradi ya Maendeleo Sh. 2,397,458,000.00 

 Jumla Ndogo  Sh. 8,129,081,000.00 

 MUHTASARI WA MAFUNGU YOTE   

 Jumla ndogo kuu - Matumizi ya 

Kawaida  

Sh. 1,402,593,992,000.00   

 Jumla ndogo kuu - Miradi ya 

Maendeleo 

Sh. 163,000,008,000.00 

 Jumla Kuu kwa Mafungu Yote  Sh. 1,565,594,000,000.00 

83. Mheshimiwa Spika na Waheshimiwa Wabunge wenzangu, 

jumla kuu ya Bajeti ninayoomba kwa Mafungu yote yaliyochini ya 

Ofisi ya Rais (Ikulu na Menejimenti ya Utumishi wa Umma na 

Utawala Bora) kwa Mwaka 2026/27 Kama ilivyoidhinishwa katika 

jedwali hapo juu ni shilingi 1,565,594,000,000.00. Kati ya kiasi hicho 

shilingi 1,402,593,992,000.00 ni kwa ajili ya matumizi ya kawaida na 

shilingi 163,000,008,000.00 ni kwa ajili ya iradi ya maendeleo. 

 

84. Mheshimiwa Spika na Waheshimiwa Wabunge wenzangu, 

mwisho naomba kuwasilisha maombi haya ili muweze kuyajadili 

na kuyaidhinisha. 

Asante kwa kunisikiliza, naomba kutoa hoja. 

 

Ridhiwani J. Kikwete (Mb) 

WAZIRI WA NCHI, OFISI YA RAIS, 

MENEJIMENTI YA UTUMISHI WA UMMA NA UTAWALA BORA 

WAZIRI WA MAJI: Mheshimiwa Mweyekiti, naafiki. (Makofi) 

 

(Hoja ilitolewa Iamuliwe) 

 

MWENYEKITI: Hoja imetolewa na hoja imeungwa mkono. 

Mheshimiwa Waziri, kabla hujaondoka, wasilisho lako kuna namba 

kidogo na vitabu vilivyokuja toka Hazina kuja kwetu na 

discrepancy ndogo za hapa na pale, lakini maana yake kuna 

addendum ambayo haijafika kwenye Kiti. Kwa hiyo, tunaomba 

kabla ya kuingia kwenye Kamati ya Matumizi, Afisa wako afuatilie 

Hazina ili ile addendum ije tuwe na namba zinazosoma sawa. 

 

Waheshimiwa Wabunge, tunaendelea, nimwite sana 

Mwenyekiti wa Kamati ya Kudumu ya Bunge ya Utawala Katiba 

na Sheria ili naye aweze kutupa taarifa ya Kamati na Mheshimiwa 

Yohana Stephen Msita atamwakilisha Mwenyekiti wa Kamati 

kusoma taarifa hiyo. (Makofi) 

 

MHE. YOHANA S. MSITA K.n.y. MWENYEKITI WA KAMATI YA 

KUDUMU YA BUNGE YA UTAWALA, KATIBA NA SHERIA: Mheshimiwa 

Mwenyekiti,  kwa niaba ya Mwenyekiti wa Kamati ya Kudumu  ya 

Utawala, Katiba na Sheria, ninaomba sasa niwasilishe, taarifa ya 

Kamati ya Kudumu ya Bunge ya Utawala, Katiba na Sheria, 

kuhusu utekelezaji wa bajeti ya Ofisi ya Rais, Menejimenti ya 

Utumishi wa Umma na Utawala Bora kwa mwaka wa fedha 

2025/2026, pamoja na maoni ya Kamati kuhusu  Makadirio ya 

Mapato na Matumizi ya  Ofisi hiyo kwa mwaka wa fedha 

2026/2027. 

 

Mheshimiwa Mwenyekiti, awali ya yote, ninapenda 

kumshukuru Mwenyezi Mungu Mwingi wa Rehema kwa 

kuniwezesha kusimama mbele ya Bunge lako Tukufu ili kwa niaba 

ya Mwenyekiti na Wajumbe wote niwasilishe Taarifa ya Kamati ya 

Kudumu ya Bunge ya Utawala, Katiba na Sheria. 

 

Mheshimiwa Mwenyekiti, baada ya kumshukuru Mwenyezi 

Mungu, ninaomba Taarifa yote ya Kamati iwekwe kwenye 

kumbukumbu za Taarifa Rasmi za Bunge (Hansard) kama 

ilivyowasilishwa mezani kwako. 

Mheshimiwa Mwenyekiti, kwa mujibu wa Kanuni ya 121(9) ya 

Kanuni za Kudumu za Bunge za mwaka 2025, ninatumia fursa hii 

kukushukuru wewe binafsi kwa kunipatia nafasi ya kuwasilisha 

mbele ya Bunge lako Tukufu Taarifa ya Kamati ya Kudumu ya 

Bunge ya Utawala, Katiba na Sheria kuhusu Utekelezaji wa Bajeti 

ya Ofisi ya Rais, Menejimenti ya Utumishi wa Umma na Utawala 

Bora, kwa mwaka wa fedha 2025/2026, pamoja na Maoni ya 

Kamati kuhusu Makadirio ya Mapato na Matumizi ya Ofisi hiyo 

kwa mwaka wa fedha wa 2026/2027.  

 

Mheshimiwa Mwenyekiti, muundo wa taarifa hii 

umegawanyika katika sehemu kuu tano kama zilivyoainishwa 

katika ukurasa wa pili wa Taarifa ya Kamati. 

 

Mheshimiwa Mwenyekiti, msingi wa Kamati kufanya 

uchambuzi kuhusu utekelezaji wa bajeti ya Ofisi hii kwa mwaka 

wa fedha 2025/2026 na Makadirio ya Mapato na Matumizi kwa 

mwaka wa fedha 2026/2027 unatokana na masharti ya Kanuni ya 

121(4) ya Kanuni za Kudumu za Bunge za mwaka 2025. Kanuni 

hiyo inaeleza utekelezaji na makadirio hayo kuchambuliwa na 

Kamati kabla ya kujadiliwa Bungeni. 

 

Mheshimiwa Mwenyekiti, ninaomba kulitaarifu Bunge lako 

Tukufu kuwa masharti hayo yamezingatiwa. 

 

Mheshimiwa Mwenyekiti, mawanda ya uchambuzi. Katika 

uchambuzi huo, Kamati ilipokea, ilijadili na kuchambua jumla ya 

mafungu saba. Mafungu hayo ni: -  

 

(i) Fungu 20: Ofisi ya Rais, Ikulu;  

 

(ii) Fungu 30: Ofisi ya Rais, Sekretarieti ya Baraza la 

Mawaziri; 

 

(iii) Fungu 32: Ofisi ya Rais, Menejimenti ya Utumishi wa na 

Utawala Bora;  

 

(iv) Fungu 33: Ofisi ya Rais, Sekretarieti ya Maadili ya 

Viongozi   wa Umma;  

(v) Fungu 67: Ofisi ya Rais, Sekretarieti ya Ajira katika 

Utumishi wa Umma;   

 

(vi) Fungu 94: Ofisi ya Rais, Tume ya Utumishi wa Umma; na 

 

(vii) Fungu 04: Ofisi ya Rais, Idara ya Kumbukumbu na 

Nyaraka za Taifa.   

 

Mheshimiwa Mwenyekiti, utelekezaji wa bajeti kwa mwaka 

wa fedha 2025/2026. Uchambuzi wa Kamati kuhusu utekelezaji wa 

bajeti ya mwaka 2025/2025 Ofisi ya Rais, Menejimenti ya Utumishi 

wa Umma na Utawala Bora umeangazia maeneo makuu matatu 

ambayo ni: - 

 

(i) Upatikanaji wa fedha za Bajeti za Matumizi ya Kawaida 

na Maendeleo kwa kipindi cha Julai, 2025 hadi Februari, 

2026;  

 

(ii) Ukaguzi wa miradi ya maendeleo iliyotengewa fedha 

kwa mwaka wa fedha 2025/2026; na 

 

(iii) Uzingatiaji wa Maazimio ya Bunge yaliyotolewa kupitia 

Taarifa ya Kamati wakati wa kujadili Makadirio ya 

Mapato na Matumizi ya Ofisi hii kwa mwaka wa fedha 

2025/2026.  

 

Mheshimiwa Mwenyekiti, kuhusu upatikanaji wa fedha za 

bajeti kwa kipindi cha Julai, 2025 hadi Februari, 2026. Mwenendo 

wa upatikanaji wa fedha za bajeti kwa Mafungu Saba ya Ofisi ya 

Rais, Menejimenti ya Utumishi wa Umma na Utawala Bora ni kama 

ifuatavyo:-  

 

Mheshimiwa Mwenyekiti, Fungu Na. 20 - Ofisi ya Rais (Ikulu); 

katika mwaka wa fedha 2025/2026, Fungu 20 -  Ofisi  ya Rais 

(Ikulu) lilitengewa shilingi bilioni 34.84. Kati ya  fedha hizo, shilingi 

bilioni 11.395 ni kwa ajili ya Mishahara na shilingi bilioni 23.409 ni 

kwa ajili ya OC.   

 

Mheshimiwa Mwenyekiti, utekelezaji wa fedha iliyotengwa 

unaonesha kuwa hadi kufikia Februari, 2026, ofisi hii ililipokea jumla 

ya shilingi bilioni 23. 287 kwa ajili ya matumizi ya kawaida sawa na 

66.91% ya kiasi kilichoidhinishwa. Kwa muktadha huo, kiwango 

cha upatikanaji wa fedha kwa ofisi hii kilizingatia matakwa ya 

kibajeti na hivyo kuiwezesha ofisi hii kutekeleza majukumu yake 

kikatiba na kisheria kwa ukamilifu unaostahiki. 

 

Mheshimiwa Mwenyekiti, mbili; Fungu Namba 30 – 

Sekretarieti ya Baraza la Mawaziri. Kwa Mwaka wa Fedha 

2025/2026 -Sekretarieti ya Baraza la Mawaziri iliidhinishiwa jumla ya 

shilingi trilioni 1.197. Katika kiasi hicho, fedha kwa ajili ya matumizi 

ya kawaida ni shilingi trilioni 1.039 (kiasi kinachojumuisha Shilingi 

bilioni 9.016 kwa ajili ya Mishahara na Shilingi trilioni 1.030 kwa ajili 

ya OC. Aidha, katika kiasi kilichoidhinishwa fedha kwa ajili ya 

miradi ya maendeleo zilitengwa shilingi bilioni 157.473 

zinazojumuisha shilingi 88.934 fedha za ndani na shilingi bilioni 

68.538 ni fedha za nje.  

 

Mheshimiwa Mwenyekiti, hadi kufikia Februari, 2026, 

Sekretarieti ya Baraza la Mawaziri ilipokea jumla ya shilingi bilioni 

775.164 sawa na 64.74% ya fedha zilizoidhinishwa. Katika kiasi 

hicho, fedha za matumizi ya kawaida zinazojumuisha mishahara 

na OC zilipelekewa shilingi bilioni 693.409 sawa na 66.68% ya 

fedha zilizoidhinishwa. Aidha, fedha kwa ajili ya maendeleo 

zilipokelewa shilingi bilioni 81.754 sawa na 55.44% ya fedha 

zilizoidhinishwa.   

 

Mheshimiwa Mwenyekiti, kwa ujumla, hali ya upatikanaji kwa 

fedha kwa upande wa Sekretarieti ya Baraza la Mawaziri ilikuwa 

ya wastani kwani, upatikanaji wake ulifikia 64.74% badala ya 

66.7%. 

 

Mheshimiwa Mwenyekiti, kupokelewa kwa fedha za 

maendeleo kumewezesha utekelezaji wa miradi ya maendeleo 

ikiwemo kuendelea kuziwezesha kaya maskini kupitia shirika la 

maendeleo ya Jamii (TASAF). Aidha, kwa kuwa Kamati ilielezwa 

kuwa mpango wa kunusuru kaya maskini awamu ya tatu umefikia 

ukingoni na Serikali ipo katika hatua za mwisho za majadiliano ili 

kuweza kuanzisha Mradi wa Kunusuru Kaya Maskini IV, ni mtazamo 

wa Kamati kuwa, Serikali iendelee kuweka juhudi katika 

kuhakikisha kuwa kunaanzishwa Mradi wa Kunusuru Kaya Maskini 

IV ili kuendelea kuzikwamua kaya zilizo katika hali ya umaskini 

nchini. 

 

Mheshimiwa Mwenyekiti, maelezo zaidi kuhusu mapokezi ya 

fedha Ofisi hii ya Sekretarieti ya Baraza la Mawaziri yanapatikana 

katika ukurasa wa 7-10 wa taarifa ya Kamati. 

 

Mheshimiwa Mwenyekiti, Fungu Na. 32 - Ofisi ya Rais, 

Menejimenti ya Utumishi wa Umma na Utawala Bora; kwa mwaka 

wa fedha 2025/2026, Fungu hili liliidhinishiwa jumla ya shilingi bilioni 

74.842 ambapo fedha kwa ajili ya matumizi ya kawaida ni shilingi 

55.086 kiasi kinachojumuisha mishahara shilingi bilioni 18.418 na 

fedha za OC shilingi bilioni 36.668. Aidha, fedha kwa ajili ya 

maendeleo zilitengwa shilingi bilioni 19.755 zote zikiwa ni fedha za 

ndani.  Utekelezaji wa bajeti hiyo unaonesha kuwa, hadi kufikia 

Februari, 2026 Fungu 32 lilipokea jumla ya kiasi cha shilingi bilioni 

44.312 sawa na 59.21% ya bajeti yote iliyotengwa.   

 

Mheshimiwa Mwenyekiti, kiasi hicho kinajumuisha fedha za 

matumizi ya kawaida shilingi bilioni 39.906 sawa na 72.44% na 

fedha za maendeleo shilingi bilioni 4.406 sawa na 22.3% ya fedha 

za ndani zilizotengwa. 

 

Mheshimiwa Mwenyekiti, tathmini inaonesha kuwa, kiasi cha 

fedha za maendeleo kilichopokelewa si cha kuridhisha, kwani 

kilifikia 22.30% tu badala ya 66.7%. Endapo hali hiyo itaendelea 

hadi ifikapo mwezi Juni, 2026 wakati wa kuhitimishwa kwa bajeti 

ya mwaka wa fedha 2025/2026 ni dhahiri kuwa miradi 

iliyotengewa fedha katika mwaka huu haitakamilika. Maelezo 

zaidi kuhusu utekelezaji wa bajeti kwa Fungu 32 yanapatikana 

katika ukurasa wa 11 hadi wa 12 wa taarifa ya Kamati. 

 

Mheshimiwa Mwenyekiti, nne; Fungu Namba 33 – Ofisi ya 

Rais, Sekretarieti ya Maadili ya Viongozi wa Umma. Kwa mwaka 

wa fedha 2025/2026 Fungu hili liliidhinishiwa jumla ya shilingi bilioni 

16.958. Kati ya fedha hizo, matumizi ya kawaida yanayojumuisha 

mishahara na OC ni shilingi bilioni 13.958. Aidha, kiasi fedha kwa 

ajili ya maendeleo ni shilingi 3,000,000,000. 

Mheshimiwa Mwenyekiti, hadi kufikia Februari 2026, fedha za 

matumizi ya kawaida zilipokelewa ni shilingi bilioni 9.646 sawa na 

56.89% ya fedha zote zilizoidhinishwa wakati fedha za maendeleo 

zilipokelewa shilingi milioni 378 sawa na 12.61% zilizoidhinishwa, 

kiasi ambacho hakiridhishi kwani hakikufikia 66.7% inayotakiwa 

kutolewa hadi kufikia mwezi Februari.  

 

Mheshimiwa Mwenyekiti, Kamati ilielezwa kuwa, fedha za 

maendeleo zilitengwa kwa lengo la kutatua changamoto ya 

uhaba wa ofisi za kanda za Ofisi za Sekretarieti za Maadili ya 

Viongozi wa Umma na hivyo basi, kiasi kilichotengwa kililenga 

kuanza ujenzi ofisi za kanda ikijumuisha kanda ya Nyanda za Juu 

Kusini - Mbeya, Kanda ya Mashariki - Morogoro na kuendeleza 

ujenzi wa jengo la Kanda ya Ziwa - Mwanza. 

 

Mheshimiwa Mwenyekiti, kutokutolewa kwa fedha za 

maendeleo kikamilifu, kunasababisha changamoto ya 

kukosekana kwa Ofisi zinazokidhi mahitaji ya ofisi hii kuhudumia 

wananchi ipasavyo kuwa endelevu. Maelezo zaidi kuhusu 

utekelezaji wa bajeti ya Fungu 33 yanapatikana katika ukurasa 

wa 13 hadi wa 14 wa Taarifa ya Kamati. 

 

Mheshimiwa Mwenyekiti, Fungu Na. 67 – Ofisi ya Rais, 

Sekretarieti ya Ajira katika Utumishi wa Umma; katika mwaka wa 

fedha 2025/2026, Fungu hili liliidhinishiwa jumla ya shilingi bilioni 

14.603. Kati ya fedha hizo, shilingi bilioni 13.195 ni kwa ajili ya 

matumizi ya kawaida inayojumuisha mishahara na OC na shilingi 

bilioni 1.408. 

 

Mheshimiwa Mwenyekiti, hadi kufikia Februari, 2026, Ofisi ya 

Rais, Sekretarieti ya Ajira katika Utumishi wa Umma ilipokea jumla 

ya shilingi bilioni 14.840 sawa na 81.08% ya bajeti yote 

iliyoidhinishwa. Katika kiasi kilichopokelewa, shilingi bilioni 10.432 

sawa na 78.06% ni fedha za matumizi ya kawaida. Kwa upande 

wa fedha za maendeleo fedha zilizopokelewa ni shilingi bilioni 

1.408 sawa na 100% ya bajeti iliyoidhinishwa. 

 

Mheshimiwa Mwenyekiti, kwa ujumla hali ya mapokezi kwa 

ofisi hii ni ya kuridhisha. Ni matumaini ya Kamati kuwa kupokelewa 

kwa kiasi cha kuridhisha kutaiwezesha ofisi hii kutekeleza 

majukumu yake ipasavyo ikiwemo kutekeleza jukumu la 

kusimamia usaili wa waombaji wa nafasi za ajira kwa kutumia 

mifumo ya TEHAMA ikihusisha kutumia mifumo hiyo kukagua vyeti, 

vitambulisho vya wasailiwa wa nafasi mbalimbali za ajira badala 

ya kuwataka watahiniwa kubeba vyeti na vitambulisho halisi 

katika mchakato wote wa usaili.  

 

Mheshimiwa Mwenyekiti, maelezo zaidi kuhusu utekelezaji 

wa bajeti kwa Fungu 67 yanapatikana katika ukurasa wa 15 hadi 

17 wa Taarifa ya Kamati. 

 

Mheshimiwa Mwenyekiti, Fungu Na. 94 - Ofisi ya Rais, Tume 

ya Utumishi wa Umma; katika mwaka wa fedha 2025/2026, Ofisi hii 

iliidhinishiwa jumla ya shilingi bilioni 9.677. Kati ya fedha hizo, 

shilingi bilioni 9.177 ni kwa ajili ya matumizi ya kawaida, 

zikijumuisha mishahara na OC na shilingi milioni 500.176 ni kwa ajili 

ya miradi ya maendeleo. 

 

Mheshimiwa Mwenyekiti, hadi kufikia Februari, 2026, Ofisi ya 

Tume ya Utumishi wa Umma ilipokea fedha za matumizi ya 

kawaida za mishahara na OC jumla ya shilingi bilioni 7.168 kiasi 

ambacho ni 78.1% ya bajeti ya matumizi ya kawaida 

iliyoidhinishwa zote zikiwa ni fedha za matumizi ya kawaida. 

Aidha, hakukuwa na fedha iliyopokelewa kwa ajili ya miradi ya 

maendeleo.  

 

Mheshimiwa Mwenyekiti, Kamati ilielezwa kuwa, fedha za 

maendeleo zilizotengwa zilikuwa kwa ajili ya ujenzi wa mfumo wa 

kielektroniki wa kushughulikia rufaa za watumishi wa umma, 

malalamiko na ukaguzi wa uzingatiaji wa sheria katika utumishi wa 

umma. Kutokupelekwa kwa fedha hizo ni dhahiri kwamba 

kutaendelea kusababisha ucheleweshaji wa kushughulikia rufaa 

za watumishi wa umma, kuweka ugumu kwa watumishi, 

kuwasilisha malalamiko dhidi ya waajiri wao na tume yenyewe 

kushindwa kufuatilia, uzingatiaji wa sheria katika mamlaka 

mbalimbali za ajira. 

 

Mheshimiwa Mwenyekiti, ili kutatua changamoto hii ni rai ya 

Kamati kuwa Serikali itoe fedha hzio kama ilivyokusudiwa. 

Maelezo zaidi kuhusu utekelezaji wa bajeti kwa Fungu 94 

yanapatikana katika ukurasa wa 17-18 wa Taarifa ya Kamati. 

 

Mheshimiwa Mwenyekiti, Fungu Na. 4 – Ofisi ya Rais, Idara ya 

Kumbukumbu na Nyaraka za Taifa; katika mwaka wa fedha 

2025/2026, Ofisi hii iliidhinishiwa jumla ya shilingi bilioni 6.150. Kati ya 

fedha hizo, shilingi 3.283 ni kwa ajili ya OC, shilingi bilioni 1.689 kwa 

ajili ya Mishahara na shilingi bilioni 1.77 kwa ajili ya Miradi ya 

Maendeleo.  

 

Mheshimiwa Mwenyekiti, hadi kufikia Februari, 2026, Ofisi hiyo 

imepokea jumla ya kiasi cha shilingi bilioni 3.565 sawa na 57.99% 

ya kiasi chote cha bajeti iliyoidhinishwa. Katika fedha hizo, kiasi 

cha shilingi bilioni 2.861 ni kwa ajili ya Matumizi ya Kawaida sawa 

na 46.53% ya bajeti iliyoidhinishwa na shilingi milioni 703 sawa na 

59.74% ya fedha zote za maendeleo zilizoidhinishwa.  

 

Mheshimiwa Mwenyekiti, kwa ujumla hali ya utekelezaji wa 

bajeti ya matumizi ya kawaida kwa fungu hili ilikuwa ya wastani, 

kwani ilifikia 57.99%. Hata hivyo, fedha za matumizi ya kawaida 

upatikanaji wake ulikuwa chini zaidi kwani ilipokelewa 46.53% 

badala ya 66.7%, kutokupatikana kwa fedha hizo kwa kiasi 

kinachotosheleza, kunaathiri utekelezaji mzuri wa kazi za taasisi hii 

muhimu nchini.  

 

Mheshimiwa Mwenyekiti, ukaguzi wa miradi ya, maendeleo 

iliyotengewa fedha katika mwaka wa fedha 2025/2026. Kamati 

ilitembelea na kukagua jumla ya miradi sita (6) inayotekelezwa na 

Wizara hii iliyopo katika mikoa ya Geita na Mwanza. Uchambuzi 

kuhusu baadhi ya miradi hiyo ni kama ifuatavyo:-  

 

Mheshimiwa Mwenyekiti, Ujenzi wa zahanati Ilemela – 

Mihama (TASAF). Mradi huu umetekelezwa na Mfuko wa 

Maendeleo ya Jamii (TASAF).  Kamati ilielezwa kuwa Mradi 

ulipokea kiasi cha shilingi milioni 232.287. Kati ya fedha hizo kiasi 

cha shilingi milioni 118.196 kwa ajili ya ujenzi wa nyumba ya 

mganga, jengo la ukunga na vyoo matundu manne (4) na shilingi 

milioni 114.091 kwa ajili ya ujenzi wa Jengo la Wagonjwa wa Nje 

(OPD) ambao utawawezesha walengwa kupata huduma za afya 

kwa haraka zaidi na kupunguza umbali wa kuitafuta huduma 

hiyo.  

 

Mheshimiwa Mwenyekiti, mradi huo umekamilika kwa 100% 

ukiwa umeshatumia kiasi cha shilingi milioni 232.285 sawa na 

99.99% ya fedha iliyoidhinishwa. Aidha, Kamati ilielezwa kuwa 

mradi umekabidhiwa kwa serikali ya kijiji chini ya uangalizi wa 

Kata ya Mihama.  

 

Mheshimiwa Mwenyekiti, Kamati ina maoni kuwa, mtindo wa 

TASAF kutekeleza miradi ya maendeleo inayolenga kutatua 

changamoto zinazoikabili jamii kama ilivyo kwa mradi huu wa 

hospitali, mtindo huo una tija kubwa kwa wananchi wengi na 

inayopimika kwa urahisi. Ni rai ya Kamati kuwa Serikali iendelee na 

mtindo huu ili kuzinusuru kaya nyingi kwa ujumla.  

 

Mheshimiwa Mwenyekiti, kuhusu Ujenzi wa jengo la Ofisi ya 

TAKUKURU, Wilaya ya Nyang’hwale katika Mkoa wa Geita. Kamati 

ilielezwa kuwa Mradi ulipokea kiasi cha shilingi milioni 385.404 kwa 

ajili ya utekelezaji wa Mradi huu. Hadi kukamilika kwa kazi zote 

kwa mujibu wa mawanda ya mradi, kimetumika kiasi cha shilingi 

milioni 386.038 ikiwa ni ongezeko la shilingi 633,901.67 sawa na 

ongezeko la asilimia 0.16 ya bajeti ya mradi. 

 

Mheshimiwa Mwenyekiti, Kamati iliambiwa kuwa, Mradi   huu    

ulikamilika   tarehe 3 Oktoba, 2025 ukiwa umechelewa kwa siku 47 

kutoka kwenye muda wa mkataba uliokuwa umepangwa 

kutokana na changamoto mbalimbali ikiwemo baadhi ya vifaa 

vya ujenzi kutokupatikana wilayani Nyang’hwale.  

 

Mheshimiwa Mwenyekiti, aidha, wakati wa ukaguzi wa 

Kamati, Mradi huu ulikuwa umekamilika kwa 100%. Kujengwa kwa 

ofisi hiyo kumewezesha kazi za TAKUKURU kutekelezwa kwa ufanisi 

katika wilaya hiyo na kuondokana na changamoto ya kupanga 

majengo ya watu binafsi ambapo kwa sehemu nyingine wamiliki 

wamekuwa ni watuhumiwa wa vitendo vya rushwa na hivyo 

kupandishiwa kodi isiyopimika pindi wanapomshikilia mmiliki wa 

nyumba kwa makosa hayo. 

Mheshimiwa Mwenyekiti, ili kuondokana na changamoto hii 

kwa ujumla ni rai ya Kamati kuwa, TAKUKURU iwezeshwe 

kujengewa majengo ya ofisi katika wilaya mbalimbali na sehemu 

nyingine za kimkakati ikihusisha ujenzi wa nyumba za watumishi 

ambao nao pia wanakumbwa na changamoto ya wamiliki wa 

nyumba kupandisha kodi kipindi wanapotuhumiwa kwa vitendo 

vya rushwa na kuathiriwa na mgongano wa kimasilahi katika 

utekelezaji wa majukumu yao. 

 

MWENYEKITI: Mheshimiwa Msita nenda kwenye hitimisho. 

 

MHE. YOHANA S. MSITA K.n.y. MWENYEKITI WA KAMATI YA 

KUDUMU YA BUNGE YA UTAWALA, KATIBA NA SHERIA: Mheshimiwa 

Mwenyekiti, nikienda kwenye hitimisho upande wa maoni, ushauri 

na mapendekezo ya Kamati. Ili kusaidia Serikali katika utekelezaji 

mzuri wa bajeti hiyo, Kamati ina maoni yafuatayo:- 

 

(i) Serikali ihakikishe fedha zinazoidhinishwa zinatolewa kwa 

wakati na kwa kiwango stahiki ili kuwezesha utekelezaji wa 

shughuli na miradi iliyopangwa kufanyika kwa ufanisi na 

kuleta matokeo chanya yaliyokusudiwa;  

 

(ii) Serikali iongeze juhudi katika usimamizi na ufuatiliaji wa 

matumizi ya fedha zinazoidhinishwa ili kuhakikisha kuwa 

fedha hizo zinatumika kwa ufanisi, kuleta tija na kwa 

kuzingatia thamani ya fedha katika utekelezaji wa shughuli 

zinazokusudiwa kutekelezwa; na 

 

(iii) Serikali iboreshe mfumo wa kufanya usaili kwa njia ya 

mtandao (Online Aptitude Test – OATS) kwa kuimarisha 

miundombinu ya TEHAMA na huduma za mtandao ili 

kuondoa changamoto za kukatika au kusuasua kwa mfumo 

wakati wa usaili. 

 

Mheshimiwa Mwenyekiti, ushauri mahususi Fungu kwa Fungu. 

Fungu 30- Sekretarieti ya Baraza la Mawaziri. Maoni kuhusu TASAF.   

Serikali kupitia TASAF inashauriwa kwamba, inapopanga na 

kuratibu shughuli za kijamii zinazowahusu wananchi, ihakikishe 

inashirikiana kwa karibu na viongozi wa maeneo husika, 

wakiwemo Wabunge ili kuongeza ushiriki wa viongozi katika 

shughuli hizo na kuimarisha mshikamano na uwajibikaji kwa jamii. 

  

Mheshimiwa Mwenyekiti, maoni kuhusu TAKUKURU. Vijiji 

vilivyofanyiwa  mafunzo  na  Mradi  wa TAKUKURU rafiki 

vifanyike Mfano kwa vijiji vingine ili kuendana na Falsafa ya 4R za 

Mheshimiwa Dkt. Samia Suluhu Hassan, Rais wa Jamhuri ya 

Muungano wa Tanzania ambazo ni Maridhiano (Reconciliation), 

Ustahimilivu (Resiliency), Mabadiliko (Reforms) na Kujenga upya 

(Rebuilding) katika ngazi za vijiji. 

 

Mheshimiwa Mwenyekiti, TAKUKURU ijenge nyumba za 

makazi kwa watumishi wake ili kuwaondolea watumishi hao 

utegemezi wa kupanga katika mazingira yanayoweza 

kusababisha mgongano wa kimaslahi (conflict of interest) na 

hivyo kuwawezesha kutekeleza majukumu yao kwa uhuru, weledi 

na ufanisi zaidi. 

 

Mheshimiwa Mwenyekiti, TAKUKURU iongeze kasi ya ujenzi 

wa ofisi katika wilaya na mikoa mbalimbali hususan maeneo 

mengine ya Kimkakati;  

 

Mheshimiwa Mwenyekiti, maoni kuhusu Mamlaka ya Serikali 

mtandao… 

 

MWENYEKITI: Mheshimiwa Msita, Wabunge wote wanayo 

hiyo ripoti kwenye vishkwambi. Kwa hiyo, nikisema hitimisho 

maana yake unakwenda kumaliza muda wetu umekwisha. 

 

MHE. YOHANA S. MSITA K.n.y. MWENYEKITI WA KAMATI YA 

KUDUMU YA BUNGE YA UTAWALA, KATIBA NA SHERIA: Mheshimiwa 

Mwenyekiti, ninaomba nihitimishe.  

 

Mheshimiwa Mwenyekiti, ninapenda kukushukuru wewe 

binafsi, Mheshimiwa Spika, Naibu Spika na Wenyeviti wote wa 

Bunge kwa uongozi wenu na kutupatia nafasi ya kuwasilisha 

taarifa hii.  

 

Mheshimiwa Mwenyekiti, ninapenda kuwashukuru Wajumbe 

wa Kamati ya Kudumu ya Bunge ya Utawala, Katiba na Sheria 

ambao maoni, ushauri na ushirikiano wao umewezesha Kamati 

kutekeleza majukumu yake kwa ufanisi wa hali ya juu na hatimaye 

kukamilika kwa taarifa hii. Ninaomba majina yao yaingizwe 

kwenye Taarifa Rasmi za Bunge kama yalivyowasilishwa. 

 

Mheshimiwa Mwenyekiti, kwa niaba ya Wajumbe wa Kamati 

naomba nichukue fursa hii kumshukuru Mheshimiwa Ridhiwani 

Jakaya Kikwete, Waziri wa Nchi Ofisi ya Rais, Menejimenti ya 

Utumishi wa Umma na Utawala Bora kwa ushirikiano mkubwa 

ambao ameendelea kuipa Kamati pamoja na Naibu Waziri wake 

Mheshimiwa Regina Ndege Qwaray. 

 

Mheshimiwa Mwenyekiti, ninaomba pia niwashukuru 

watendaji wote wa Ofisi ya Rais, Menejimenti ya Utumishi wa 

Umma na Utawala Bora pamoja na taasisi zake kwa ushirikiano 

walioupatia Kamati wakiongozwa na Makatibu Wakuu wa Ofisi 

hiyo Ndugu Juma Selemani Mkomi, Katibu Mkuu Ofisi ya Rais, 

Menejimenti ya Utumishi wa Umma na Utawala Bora na Ndugu 

Majula Mahendeka, Katibu Mkuu Ikulu. 

  

Mheshimiwa Mwenyekiti, mwisho lakini siyo kwa umuhimu, 

napenda kumshukuru Katibu wa Bunge Ndugu Baraka Leonard 

kwa kuratibu vema shughuli za Kamati na Bunge kwa mujibu wa 

Katiba ya Nchi. Aidha, kiupekee ninawashukuru Sekretarieti ya 

Kamati kwa kuratibu shughuli za Kamati na kufanikisha kukamilika 

kwa taarifa hii.  

 

Mheshimiwa Mwenyekiti, baada ya maelezo hayo, sasa 

ninaliomba Bunge lako tukufu likubali kujadili na kuidhinisha 

Makadirio ya Mapato na Matumizi ya Ofisi ya Rais, Menejimenti ya 

Utumishi wa Umma na Utawala Bora kwa Mwaka wa Fedha 

2026/2027 kama yalivyowasilishwa na mtoa hoja.  

 

Mheshimiwa Mwenyekiti, kwa niaba ya Mwenyekiti wa 

Kamati Mheshimiwa Dkt. Damas Daniel Ndumbaro, ninaomba 

kuwasilisha na ninaunga mkono hoja.  (Makofi)  

 

 

 



17 APRILI, 2026 

179 
 

TAARIFA YA KAMATI YA KUDUMU YA BUNGE YA UTAWALA, KATIBA 

NA SHERIA KUHUSU UTEKELEZAJI WA BAJETI YA OFISI YA RAIS, 

MENEJIMENTIYA UTUMISHI WA UMMA NA UTAWALA BORA KWA 

MWAKA WA FEDHA 2025/2026 PAMOJA NA MAONI YA  

KAMATI KUHUSU MAKADIRIO YA MAPATO NA MATUMIZI YA OFISI 

HIYO KWA MWAKA WA FEDHA 2026/2027 KAMA 

ILIVYOWASILISHWA MEZANI 

______________________ 

 

SEHEMU YA KWANZA 

 

1.0 UTANGULIZI   

 

 1.1  Maelezo ya Awali  

 

Mheshimiwa Spika, kwa mujibu wa Kanuni ya 121 (9) ya Kanuni za 

Kudumu za Bunge za Mwaka 2025, natumia fursa hii kukushukuru 

kwa kunipatia nafasi ya kuwasilisha mbele ya Bunge lako Tukufu 

Taarifa ya Kamati ya Kudumu ya Bunge ya Utawala, Katiba na 

Sheria Kuhusu Utekelezaji wa Bajeti ya Ofisi ya Rais, Menejimenti ya 

Utumishi wa Umma na Utawala Bora, kwa Mwaka wa Fedha 

2025/2026, pamoja na Maoni ya Kamati kuhusu Makadirio ya 

Mapato na Matumizi ya Ofisi hiyo kwa Mwaka wa Fedha wa 

2026/2027.  

    

 1.2  Muundo wa Taarifa  

 

Mheshimiwa Spika, ili kuliwezesha Bunge kufuatilia taarifa hii 

ipasavyo, muundo wa Taarifa hii umegawanyika katika sehemu 

kuu Tano ambazo ni: -  

 

(a) Sehemu ya Kwanza inahusu maelezo ya jumla, ambayo pia 

inabainisha msingi na muundo wa Taarifa hii;  

 

(b) Sehemu ya Pili inahusu uchambuzi wa Utekelezaji wa bajeti 

kwa mwaka wa fedha 2025/2026 kwa kuangalia mwenendo 

wa upatikanaji wa fedha za bajeti, utekelezaji wa miradi ya 

maendeleo na uzingatiaji wa ushauri na maoni ya Kamati;  

(c) Sehemu ya Tatu inahusu uchambuzi wa Makadirio ya 

Mapato na Matumizi kwa mwaka wa fedha 2026/2027;  

 

(d) Sehemu ya Nne inahusu maoni, ushauri na mapendekezo ya 

Kamati kuhusu Ofisi hii na Serikali kwa ujumla; na  

 

(e) Sehemu ya Tano ni Hitimisho ikujumuisha shukrani.  

  

1.3 Msingi wa Uchambuzi  

 

Mheshimiwa Spika, uchambuzi na Maoni ya Kamati juu ya 

Utekelezaji wa Bajeti ya mwaka wa fedha 2025/2026 na Makadirio 

ya Mapato na Matumizi kwa Mwaka wa fedha 2026/2027 

unatokana na masharti ya Kanuni ya 121(4) ikisomwa kwa 

pamoja na vifungu 6(2)(a) na 7 (1)(a) vya Nyongeza ya Nane ya 

Kanuni za Kudumu za Bunge. Kanuni na vifungu hivyo vimeweka 

masharti yanayoelekeza Taarifa ya Utekelezaji na Makadirio ya 

Ofisi hii kuchambuliwa na Kamati kabla ya kujadiliwa Bungeni. 

Naomba kulitaarifu Bunge lako Tukufu kuwa masharti hayo 

yamezingatiwa.  

 

1.4 Mawanda ya Uchambuzi 

  

Mheshimiwa Spika, Katika uchambuzi huo, Kamati ilipokea, kupitia 

na kuchambua jumla ya mafungu saba (7). Mafungu hayo ni: -  

 

(a) Fungu 20: Ofisi ya Rais, Ikulu;  

 

(b) Fungu 30: Ofisi ya Rais, Sekretarieti ya Baraza la Mawaziri;  

 

(c) Fungu 32: Ofisi ya Rais, Menejimenti ya Utumishi wa Umma na 

Utawala Bora;  

 

(d) Fungu 33: Ofisi ya Rais, Sekretarieti ya Maadili ya Viongozi   

wa Umma;  

 

(e) Fungu 67: Ofisi ya Rais, Sekretarieti ya Ajira katika Utumishi wa 

Umma;   

 

(f) Fungu 94: Ofisi ya Rais, Tume ya Utumishi wa Umma; na  

(g) Fungu 04: Ofisi ya Rais, Idara ya Kumbukumbu na Nyaraka za 

Taifa.   

   

SEHEMU YA PILI 

  

2.0 UCHAMBUZI KUHUSU UTEKELEZAJI WA BAJETI KWA MWAKA WA 

FEDHA 2025/2026 NA UZINGATIAJI WA MAONI, USHAURI NA 

MAPENDEKEZO YA KAMATI  

 

2.1 Ufafanuzi wa Jumla 

  

Mheshimiwa Spika, katika kikao cha Kamati kilichoketi tarehe 10 

na 24 Machi, 2026, Kamati ilipokea, kujadili na kuchambua Taarifa 

ya Ofisi ya Rais-Menejimenti ya Utumishi wa Umma na Utawala 

Bora iliyohusu Utekelezaji wa Bajeti ya mwaka wa fedha 

2025/2026. Taarifa hiyo iliwasilishwa na Waziri wa Ofisi hiyo Mhe. 

Ridhiwani Jakaya Kikwete (Mb). Kwa kuwa Ofisi hiyo haina bajeti 

ya makadirio ya makusanyo ya maduhuli, uchambuzi wa Kamati 

kuhusu Taarifa hiyo umeangazia maeneo makuu matatu ambayo 

ni: -   

(a) Upatikanaji wa fedha za Bajeti za Matumizi ya Kawaida 

na Maendeleo kwa kipindi cha Julai, 2025 hadi Februari, 

2026;  

 

(b) Ukaguzi wa miradi ya maendeleo iliyotengewa fedha 

kwa mwaka wa fedha 2025/2026; na  

 

(c) Uzingatiaji wa Maazimio ya Bunge yaliyotolewa kupitia 

Taarifa ya Kamati wakati wa kujadili Makadirio ya 

Mapato na Matumizi ya Ofisi hii kwa Mwaka wa Fedha 

2025/2026.  

  

2.2 Upatikanaji wa Fedha za Bajeti kwa Kipindi cha Julai, 

2025 hadi Februari, 2026  

 

Mheshimiwa Spika, katika kushughulikia hoja hii, Kamati ilizingatia 

Kanuni ya 120 (2) ya Kanuni za Kudumu za Bunge, na kuchambua 

Taarifa za Utekelezaji wa Bajeti ya Ofisi ya Rais, Menejimenti ya 

Utumishi wa Umma na Utawala Bora. Uchambuzi wa Kamati 

umeangazia mapokezi ya fedha za matumizi ya kawaida 



17 APRILI, 2026 

182 
 

(zinazojumuisha fedha za mishahara (PE), fedha za matumizi 

mengineyo (OC) na fedha kwa ajili ya miradi ya maendeleo kwa 

mwaka wa fedha 2025/2026. Uchambuzi huo kwa kila Fungu la 

Ofisi hii ni kama ifuatavyo: -  

 

2.2.1. Fungu Na. 20 – Ofisi ya Rais (Ikulu)   

 

Mheshimiwa Spika, Katika mwaka wa fedha 2025/2026 Fungu 20 - 

Ofisi  ya Rais (Ikulu) lilitengewa Shilingi 34,804,735,000.00. Kati ya 

fedha hizo, Shilingi 11,395,264,000.00 ni kwa ajili ya Mishahara 

(PE) na Shilingi 23,409,471,000.00 ni kwa ajili ya Matumizi 

Mengineyo (OC).  

  

Mheshimiwa Spika, Hadi kufikia Februari 2026, Fungu 20 lilipokea 

jumla ya Shilingi 23,287,471,936.00 kwa ajili ya matumizi ya 

kawaida sawa na asilimia 66.91 ya kiasi kilichoidhinishwa. Katika 

kiasi kilichopokolewa, Shilingi 7,680,407,936.00 sawa na asilimia 

67.40 ni kwa ajili ya mishahara na Shilingi 15,607,064,000.00 sawa 

na asilimia 66.67 ni kwa ajili ya matumizi mengineyo. Muhtasari wa 

mapokezi ya fedha hizo unaoneshwa katika jedwali Na. 1 hapa 

chini.  

 

Jedwali Na: 1 Upatikanaji wa Fedha hadi Februari, 2026 - Fungu 20  
 Fedha  

 

Matumizi  Fedha 

Iliyoidhinishwa 

Kiasi 

kilichopokelewa  
Asilimia 

ya 

Mapokezi 

 

MATUMIZI 

YA 

KAWAIDA 

OC 23,409,471,000.00  15,607,064,000.00  66.67 

Mishahara 11,395,264,000.00  7,680,407,936.00  67.40 

 JUMLA    34,804,735,000.00  23,287,471,936.00  66.91 

Chanzo: Randama za Ofisi ya Rais-Menejimenti ya Utumishi wa 

Umma na Utawala Bora pamoja na Usanifu wa Kamati.  

  

Mheshimiwa Spika, ili kuweza kufanya tathmini ya kuangazia 

endapo upokeaji wa fedha ulifikia matakwa ya kibajeti katika 

wakati husika, mwezi februari Ofisi inatakiwa kupokea asilimia 66.7 

ya bajeti. Kwa mizania hiyo, tathmini inaonesha fungu hilo hadi 

februari, 2026 lilipokea asilimia 66.9 ya bajeti iliyoidhinishwa. Hivyo 

basi, katika fungu hili hali ya upatikanaji wa fedha ilizingatia 

matakwa ya kibajeti.  

 

Mheshimiwa Spika, Kupokelewa kwa fedha kwa kiasi cha 

kutosheleza kumewezesha Ofisi ya Rais kutekeleza majukumu 

yake ya kikatiba na kisheria ipasavyo. Baadhi ya majukumu hayo 

ni kumuwezesha Mheshimiwa Rais kutekeleza kazi zake vyema 

kama mkuu wa nchi na amiri Jeshi Mkuu.    

  

2.2.2. Fungu 30 – Sekretarieti ya Baraza la Mawaziri  

 

Mheshimiwa Spika, kwa mwaka wa fedha 2025/2026 Fungu 30 -

Sekretarieti ya Baraza la Mawaziri iliidhinishiwa jumla ya Shilingi 

1,197,312,759,000.00. Katika kiasi hicho, fedha kwa ajili ya 

matumizi ya kawaida ni shilingi 1,039,839,675,000.00, (kiasi 

kinachojumuisha Shilingi 9,016,031,000.00 kwa ajili ya Mishahara na 

Shilingi 1,030,823,644,000.00 kwa ajili ya Matumizi Mengineyo). 

Aidha, fedha kwa ajili ya miradi ya maendeleo ni shilingi 

157,473,084,000.00, ambapo shilingi 88,934,306,000.00 ni fedha za 

Ndani na Shilingi 68,538,778,000.00 ni fedha za Nje.  

 

Mheshimiwa Spika, hadi kufikia Februari, 2026, jumla ya shilingi 

775,164,080,621.34 zilipokelewa, sawa na asilimia 64.74 ya fedha 

zote zilizoidhinishwa. Mchanganuo wa mapokezi ya fedha hizo 

kwa matumizi ya kawaida na fedha za maendeleo ni kama 

ifuatavyo: -  

 

(a) Mapokezi ya fedha za Matumizi ya Kawaida  

 

Mheshimiwa Spika, kwa matumizi ya kawaida, hadi kufikia 

Februari, 2026 Fungu hili lilipokea Jumla ya Shilingi 

693,409,775,963.67 sawa na asilimia 66.68 ya fedha 

zilizoidhinishwa. Kati ya fedha hizo Shilingi 6,194,013,297.00 sawa 

na asilimia 68.70 ni kwa ajili ya Mishahara na Shilingi 

687,215,762,666.67 sawa na asilimia 66.67 ni kwa ajili ya Matumizi 

Mengineyo.   

  

Mheshimiwa Spika, tathmini inaonesha kuwa, fungu 30 lilipokea 

fedha kwa kiwango kinachotakiwa katika kipindi husika kwani 

lilipokea asilimia 66.68 ya fedha zilizoidhinishwa. Kupokelewa kwa 

fedha hizo kumewezesha Ofisi hiyo kutekeleza majukumu yake ya 

kikatiba na kisheria.  Majukumu hayo ni pamoja na kuwezesha 

Taasisi zilizo chini ya Sekretarieti ya Baraza la Mawaziri kutekeleza 

majukumu yake. Baadhi ya taasisi hizo ni Taasisi ya Mamlaka ya 

Serikali mtandao (e-GA), Wakala wa Ndege za Serikali, Mfuko wa 

Maendeleo ya Jamii (TASAF), Taasisi ya Uongozi, TAKUKURU, 

Baraza la Kumshauri Mheshimiwa Rais kuhusu chakula na Kilimo na 

Idara za Sekretarieti ya Baraza la Mawaziri.   

  

(b) Mapokezi ya fedha za Maendeleo  

 

Mheshimiwa Spika, hadi kufikia mwezi februari, 2026, Fungu 30 

lilipokea kiasi cha Shilingi 81,754,304,657.67 sawa na asilimia 55.44 

ya fedha zilizoidhiniwa kwa ajili ya miradi ya maendeleo. Katika 

kiasi hicho kilichopokelewa, shilingi 55,661,087,102.00 sawa na 

asilimia 62.59 ya fedha za ndani, na shilingi 26,093,217,556.00.00, 

sawa na asilimia 44.57 ni fedha za nje.  

  

Mheshimiwa Spika, kupokelewa kwa fedha za maendeleo 

kumewezesha utekelezaji wa miradi ya maendeleo, ikiwemo 

kuendelea kuziwesha kaya maskini kupitia Shirika la maendeleo 

ya Jamii (TASAF), ujenzi wa majengo ya ofisi na nyumba za 

watumishi kwa ajili ya TAKUKURU kwa baadhi ya mikoa na wilaya 

na kutekeleza programu ya kuimarisha mapambano dhidi ya 

rushwa. Aidha, kwa miradi inayoendelea kutekelezwa, Kamati 

inaendelea kusisitiza uwepo wa usimamizi wa karibu ili miradi hiyo 

ikamilike kwa muda uliokusudiwa.  

 

Mheshimiwa Spika, kwa upande wa mradi wa kunusuru kaya 

maskini nchini, Kamati ilielezwa kuwa mradi unaotekelezwa kwa 

sasa ni wa awamu ya tatu ambao umefikia ukingoni. Ili kuendelea 

kuziinua kiuchumi kaya maskini, Kamati ilielezwa kuwa Serikali 

inaendelea na majadiliano na wafadhali ili kuweza kuanzishwa 

kwa mradi wa TASAF awamu ya nne. Ni mtazamo wa Kamati 

kuwa, Serikali iendelee kuweka juhudi katika kuhakikisha kuwa 

kunaanzishwa mradi wa kunusuru kaya maskini awamu ya nne, ili 

kuendelea kuzikwamua kaya zilizo katika hali ya umaskini nchini. 

    



17 APRILI, 2026 

185 
 

Mheshimiwa Spika, muhtasari kuhusu upatikanaji wa fedha za 

matumizi ya kawaida na fedha za maendeleo kwa fungu 30 

unaoneshwa katika Jedwali Na. 2 hapa chini.  

 

Jedwali Na: 2 Upatikanaji wa Fedha za Matumizi ya Kawaida hadi  

Februari, 2026 - Fungu 30 

 FEDHA Matumizi Fedha Ilioidhinishwa Fedha 

Iliyopokelewa 

Asilimia ya 

Mapokezi 

Matumizi ya  

Kawaida  

OC 1,030,823,644,000.00  687,215,762,666.67  66.67 

Mishahara  9,016,031,000.00  6,194,013,297.00  68.70 

Jumla Ndogo  1,039,839,675,000.00  693,409,775,963.67  66.68 

Maendeleo  Ndani  88,934,306,000  55,661,087,102  62.59 

Nje  68,538,778,000  26,093,217,556  44.57 

Jumla Ndogo  157,473,084,000  81,754,304,657.67  55.44 

JUMLA KUU  1,197,312,759,000  775,164,080,621.34  64.74 

Chanzo: Randama za Ofisi ya Rais, Menenjimeti ya Utumishi wa 

Umma na Utawala Bora na Usanifu wa Kamati.   

 2.2.3. Fungu Na. 32 - Ofisi ya Rais, Menejimenti ya Utumishi 

wa Umma na Utawala Bora.  

 

Mheshimiwa Spika, kwa mwaka wa fedha 2025/2026, Fungu hili 

liliidhinishiwa jumla ya shilingi 74,842,329,000.00 ambapo fedha 

kwa ajili ya matumizi ya kawaida ni shilingi 55,086,788,000.00, kiasi 

kinachojumuisha mishahara shilingi 18,418,487,000.00 na fedha za 

matumizi mengineyo (OC) shilingi 36,668,301,000.00. Aidha, fedha 

kwa ajili ya maendeleo zilitengwa shilingi 19,755,541,000.00, zote 

zikiwa ni fedha za ndani.  Hadi kufikia Februari, 2026 Fungu 32 

lilipokea jumla ya kiasi cha shilingi 44,312,626,616.87 sawa na 

asilimia 59.21 ya bajeti yote iliyotengwa.  

  

Mheshimiwa Spika, fedha za matumizi ya kawaida zilipokelewa 

jumla ya shilingi 39,906,392,693.47 sawa na asilimia 72.44 ya fedha 

zote zilizoidhinishwa. Katika kiasi hicho, mishahara ilipokelewa 

shilingi 12,134,683,224.00 sawa na asilimia 65.88 ya fedha 

zilizoidhinishwa ambazo ni shilingi 18,418,487,000.00. Fedha za 

matumizi ya kawaida zilipokelewa shilingi 27,771,709,469.47 sawa 

na asilimia 75.74 ya fedha zote zilizoidhinishwa ambazo ni shilingi 

36,668,301,000.00  

 

Kwa upande wa fedha za maendeleo, zilipokelewa shilingi 

4,406,233,923.40 sawa na asilimia 22.3 ya fedha za ndani 

zilizotengwa ambazo ni shilingi 19,755,541,000.00.  

  

Mchanganuo wa mapokezi ya fedha kwa Fungu 32 unaoneshwa 

katika Jedwali Namba 3 hapa chini.  

 

Jedwali Na: 3 Fedha zilizopokelewa kwa Mwaka wa Fedha Julai, 

2025 hadi Februari, 2026) - Fungu 32  

N

A.   

Mchanganuo Wa 

Matumizi 

Fedha 

Iliyoidhinishwa 

Fedha  

Zilizopokelewa 

Asilimia 

(%) 

1

   

 

Fedha za Matumizi ya Kawaida  

   

  

    Mishahara    18,418,487,000.00   12,134,683,224.00   65.88 

Matumizi  

Mengineyo   

36,668,301,000.00   27,771,709,469.47   75.74 

Jumla Ndogo (A)   55,086,788,000.00   39,906,392,693.47   72.44 

2

   

Fedha za Miradi ya Maendeleo    
 

    Fedha za Ndani   19,755,541,000.00   4,406,233,923.40   22.30 

Fedha za Nje   0.00   0.00   0.00 

Jumla Ndogo (B)   19,755,541,000.00   4,406,233,923.40   22.30 

JUMLA KUU 74,842,329,000.00   44,312,626,616.87   59.21 

Chanzo: Randama za Ofisi ya Rais, Menenjimeti ya Utumishi wa 

Umma na Utawala Bora na Usanifu wa Kamati.   

  

Mheshimiwa Spika, tathmini inaonesha kuwa, fedha za miradi ya 

maendeleo zimetolewa kwa kiwango kisichoridhisha, kwani 

zilitolewa asilimia 22.30 tu badala ya asilimia 66.7 ya kiwango 

kinachotakiwa kutolewa hadi Februari, 2026. Kushindwa kutolewa 

kikamilifu kwa fedha za miradi ya maendeleo, kuna athiri 

utekelezaji wa miradi iliyopangwa na wakati mwingine kuongeza 

gharama za utekelezaji wa miradi husika.  

 

2.2.4. Fungu Na. 33 – Ofisi ya Rais, Sekretarieti ya Maadili ya 

Viongozi wa Umma.  

 

Mheshimiwa Spika, kwa mwaka wa fedha 2025/2026 Fungu hili 

liliidhinishiwa jumla ya Shilingi 16,958,139,000.00. Kati ya fedha 

hizo, kiasi kilichotengwa kwa ajili ya matumizi ya kawaida ni 

13,958,139,000.00, ambapo Katika fedha hizo, Shilingi 

3,991,424,000.00 ni mishahara na Shilingi 9,966,715,000.00 ni 

Matumizi Mengineyo (OC). Aidha, kiasi kilichotengwa kwa ajili ya 

maendeleo ni shilingi 3,000,000,000.00. 

 

Mheshimiwa Spika; hadi kufikia Februari 2026, fungu hilo 

limepokea jumla ya shilingi 9,646,682,702.48, sawa na asilimia 

56.89 ya fedha zote zilizoidhinishwa ambazo ni shilingi 

16,958,139,000.00. Kati ya fedha hizo zilizopokelewa, Shilingi 

9,268,479,640.48 ambazo ni sawa na asilimia 66.4 ni kwa ajili ya 

matumizi ya kawaida zikijumuisha Shilingi 2,553,912,490.00 kwa ajili 

ya Mishahara na Shilingi 6,714,567,150.48 kwa ajli ya Matumizi 

Mengineyo.   

 

Aidha, fedha kwa ajili ya miradi ya maendeleo zilipokelewa 

shilingi 378,203,062.00 sawa na asilimia 12.61 ya fedha zote za 

maendeleo zilizoidhinishwa ambazo ni shilingi 3,000,000,000.00. 

Mchanganuo wa mapokezi ya fedha kwa Fungu 33 unaoneshwa 

katika Jedwali Namba 4 hapa chini.  

 

Jedwali 4: Fedha Zilizopokelewa kwa Mwaka wa Fedha Julai, 2025 

hadi Februari 2026) - Fungu 33    

   

N

A.   

Mchanganuo 

Wa 

Matumizi 

Fedha 

Iliyoidhinishwa 

Fedha  

Zilizopokelewa 

Asilimia 

(%) 

1

   

Fedha za Matumizi ya Kawaida      

    Mishahara    3,991,424,000.00   6,714,567,150.48  65.88 

Matumizi  

Mengineyo   

9,966,715,000.00   2,553,912,490.00  75.74 

Jumla Ndogo 

(A)   

13,958,139,000.00   9,268,479,640.48  66.4 

2

   

Fedha za Miradi ya Maendeleo      

    Fedha za Ndani   3,000,000,000.00   378,203,062.00   12.61  

Fedha za Nje   0.00 - - 

Jumla Ndogo 

(B)   

3,000,000,000.00  378,203,062.00  12.61  

JUMLA KUU  16,958,139,000.00   9,646,682,702.48  56.89  

Chanzo: Randama za Ofisi ya Rais, Menejimeti ya Utumishi wa 

Umma na Utawala Bora na Usanifu wa Kamati.   

 

Mheshimiwa Spika, tathmini inaonesha kuwa, fedha za miradi ya 

maendeleo zimetolewa kwa kiwango kisichoridhisha, kwani 

zilitolewa asilimia 12.61 tu badala ya asilimia 66.7, kiwango 

kinachotakiwa kutolewa hadi Februari, 2026. Kamati ilielezwa 

kuwa, fedha za maendeleo zilitengwa kwa lengo la kuanza ujenzi 

wa Ofisi za kanda za Sekretarieti ya Maadili ya Viongozi wa Umma 

ikijumuisha kanda ya Nyanda za Juu kusini - Mbeya, Kanda ya 

Mashariki - Morogoro na kuendeleza ujenzi wa jengo la Kanda ya 

Ziwa - Mwanza. Hivyo, Kutokutolewa kwa fedha za maendeleo 

kikamilifu, kunasababisha changamoto ya kukosekana kwa Ofisi 

zinazokidhi mahitaji ya wananchi kuwa endelevu, na hivyo 

kuwakosesha wananchi kupata huduma kwa ufasaha kupitia Ofisi 

hizo.  

  

2.2.5. Fungu Na. 67 – Ofisi ya Rais, Sekretarieti ya Ajira katika 

Utumishi wa Umma.  

 

Mheshimiwa Spika, katika mwaka wa fedha 2025/2026 Fungu hili 

liliidhinishiwa jumla ya shilingi 14,603,888,000.00. Kati ya fedha hizo, 

shilingi 13,195,060,000.00 ni kwa ajili ya matumizi ya kawaida 

ambapo, mishahara (PE) ni shilingi 2,412,480,000.00 na matumizi 

mengineyo (OC) ni shilingi 10,782,580,000.00. Aidha, fedha kwa 

ajili ya miradi ya maendeleo ziliidhinishwa shilingi 1,408,828,000.00, 

ambazo zote ni fedha za ndani.   

Mheshimiwa Spika; hadi kufikia Februari, 2026 fungu 67 limepokea 

jumla ya shilingi 14,840,888,326.00, sawa na asilimia 81.08 ya bajeti 

yote iliyoidhinishwa. Katika kiasi kilichopokelewa, shilingi 

10,432,060,326.00 sawa na asilimia 79.06 ni fedha za matumizi ya 

kawaida. Fedha hizo zinajumuisha shilingi 1,869,013,242.68 sawa 

na asilimia 77.47 ya bajeti kwa ajili ya mishahara iliyoidhinishwa, 

na shilingi 8,563,047,083.32 sawa na asilimia 79.42 ya bajeti ya 

matumizi ya kawaida iliyoidhinishwa.  

  

Mheshimiwa Spika, kwa upande wa fedha za maendeleo, Fungu 

67, hadi Februari, 2026 fedha zilizopokelewa ni shilingi 

1,408,828,000.00 sawa na asilimia 100 ya bajeti ya maendeleo 

iliyoidhinishwa. Mchanganuo wa bajeti ya fungu hili ni kama 

unavyoonekana katika Jedwali Namba 4 hapa chini. 

 

Jedwali Na: 4 Fedha zilizopokelewa kwa kipindi cha Julai, 2025 

hadi Februari, 2026 - Fungu 067  

Na. Eneo la 

Matumizi 

Bajeti iliyo 

Idhinishwa 

Fedha 

zilizopokelewa 
% ya 

Mapokezi 

MATUMIZI 

YA 

KAWAIDA  

Mishahara 

(PE) 

2,412,480,000.00   1,869,013,242.68   77.47 

Matumizi 

Mengineyo 

(OC) 

10,782,580,000.00   8,563,047,083.32   79.42 

Jumla   13,195,060,000.00   10,432,060,326.00  79.06 

MAENDELEO  Fedha za  

Ndani    

1,408,828,000.00   1,408,828,000.00   100 

Fedha za Nje  0.00 - - 

JUMLA KUU   14,603,888,000.00   11,840,888,326.00   81.08   

Chanzo: Randama za Ofisi ya Rais, Menejimeti ya Utumishi wa 

Umma na Utawala Bora na Usanifu wa Kamati.   

  

Mheshimiwa Spika, tathmini inaonesha kuwa, mapokezi ya fedha 

kwa Fungu 67 ambalo ni Sekretarieti ya ajira katika Utumishi wa 

Umma kwa mwaka 2025/2026 imekuwa ni ya kuridhisha. Ofisi hii 

kwa sasa ni muhimu kwa kuwa ndiyo inayosimamia mchakato wa 

ajira zote katika utumishi wa umma.  Kupokelewa kwa kiasi cha 

kutosheleza, kitasaidia Ofisi hii kutekeleza majukumu yake kwa 

ufasaha, ikiwemo kuendesha usaili wa waombaji wa ajira nchini 

kwa kutumia mifumo ya TEHAMA. Ni rai ya Kamati kuwa, kupitia 

mifumo ya kielekroniki, Ofisi hii ianze kutumia mifumo hiyo kukagua 

vyeti na vitambulisho mbalimbali pindi wasailiwa wa nafasi 

mbalimbali za ajira wanapofika kwa ajili ya usahili, badala ya 

kuwataka watahiniwa hao kubeba vyeti vyao halisia vya elimu 

pamoja na vitambulisho vyao.   

   

2.2.6. Fungu Na. 94 – Ofisi ya Rais, Tume ya Utumishi wa 

Umma 

  

Mheshimiwa Spika, Tume ya Utumishi wa Umma katika Mwaka wa 

Fedha 2025/2026 iliidhinishiwa Jumla ya Shilingi 9,677,775,000.00. 

Kati ya fedha hizo, shilingi 9,177,599,000.00 ni kwa ajili ya Matumizi 

ya kawaida, zikijumuisha mishahara Shilingi 2,315,295,000.00 na 

matumizi mengineyo Shilingi 6,862,304,000.00. Aidha, fedha za 

miradi ya maendeleo ziliidhinishwa shilingi 500,176,000.00.  

 

Mheshimiwa Spika, hadi kufikia Februari 2026, Fungu 94 lilipokea 

jumla ya shilingi 7,168,697,115.97, zote zikiwa ni fedha za Matumizi 

ya Kawaida, sawa na Asilimia 78.1 ya bajeti ya matumizi ya 

kawaida iliyoidhinishwa. Kati ya fedha hizo, mishahara ni Shilingi 

1,609,643,784.00 sawa na asilimia 69.5 ya bajeti ya mishahara, na 

Matumizi Mengineyo ni Shillingi 5,559,053,331.97 sawa na asilimia 

81.0 ya bajeti ya Matumizi Mengineyo. Aidha, hakukuwa na fedha 

iliyopokelewa kwa ajili ya miradi ya maendeleo.  Mchanganuo 

wa bajeti ya fungu hili ni kama unavyoonekana katika Jedwali 

Namba 5 hapa chini.  

Jedwali Na: 5 Fedha zilizopokelewa kwa kipindi cha Julai, 2025 

hadi Februari, 2026-Fungu 094  

Na. Eneo la 

Matumizi 

Bajeti iliyo 

Idhinishwa 

Fedha 

zilizopokelewa 

% ya 

Mapokezi 

MATUMIZI 

 

YA 

 

KAWAIDA 

  

Mishahara   

(PE)   

2,315,295,000.00  1,609,643,784.00  81 

Matumizi   

Mengineyo   

(OC)   

6,862,304,000.00  1,609,643,784.00  69.5 

Jumla 9,177,599,000.00  7,168,697,115.97  78.1 

MAENDELEO  Fedha za 

Ndani    

500,176,000.00  0.00 0.00 

Fedha za 

Nje  

0.00 - - 

JUMLA KUU   9,677,775,000.00  7,168,697,115.97    74.07 

Chanzo: Randama za Ofisi ya Rais, Menejimeti ya Utumishi wa 

Umma na Utawala Bora na Usanifu wa Kamati.   

 

2.2.7. Fungu Na. 04 – Ofisi ya Rais, Idara ya Kumbukumbu na 

Nyaraka za Taifa  

 

Mheshimiwa Spika, Katika mwaka wa fedha 2025/2026, Ofisi ya 

Rais - Idara ya Kumbukumbu na Nyaraka za Taifa iliidhinishiwa 

jumla ya Shilingi 6,150,699,000.00. Kati ya fedha hizo, Shilingi 

3,283,404,000.00.00 ni kwa ajili Matumizi Mengineyo (OC), Shilingi 

1,689,837,000.00 kwa ajili ya Mishahara na Shilingi 1,177,458,000.00 

kwa ajili ya Miradi ya Maendeleo.  

  

Mheshimiwa Spika, hadi kufikia Februari, 2026, Ofisi hiyo imepokea 

jumla ya kiasi cha shilingi 3,565,258,346.64, sawa na asilimia 57.99 

ya kiasi chote kilichoidhinishwa kwa matumizi ya kawaida na 

bajeti ya maendeleo. Katika fedha hizo, kiasi cha Shilingi 

2,861,786,142.00 ni kwa ajili ya Matumizi ya Kawaida sawa na 

asilimia 46.53 ya bajeti iliyoidhinishwa. Kiasi cha fedha za matumizi 

ya kawaida zilizopokelewa zinajumuisha Shilingi 1,096,576,432.00 

kwa ajili matumizi ya mishahara (PE) sawa na asilimia 64.89, na 

Shilingi 1,765,209,710.50 kwa ajili ya matumizi mengineyo (OC) 

sawa na asilimia 53.76. Aidha, kwa upande wa fedha za 

maendeleo, zilipokelewa Shilingi 703,472,204.64 sawa na asilimia 

59.74 ya fedha zote za maendeleo zilizoidhinishwa. 

  

Mheshimiwa Spika, kwa ujumla hali ya utekelezaji wa bajeti kwa 

fungu hili (Idara ya Kumbukumbu na Nyaraka za Taifa) ilikuwa ya 

wastani, kwani ilifikia asilimia 57.99 badala ya asilimia 66.7, kiasi 

kinachopaswa kufikiwa hadi februari, 2026. Hata hivyo, fedha za 

matumizi ya kawaida upatikanaji wake ulikuwa chini zaidi, kwani 

ilipokelewa asilimia 46.53. Kutokupatikana kwa fedha hizo kwa 

kiasi kinachotosheleza, kuna athiri utekelezaji mzuri wa kazi za 

taasisi hii muhimu nchini.  

   

2.2 Tathmini ya Jumla ya Utekelezaji wa Bajeti  

 

Mheshimiwa Spika, kwa uchambuzi huo, Kamati ina maoni 

kwamba, mwenendo wa upatikanaji wa fedha kwa ujumla ni wa 

kuridhisha, hususani kwenye bajeti ya matumizi ya kawaida. 

   

Kwa upande wa fedha za maendeleo, hali haikuwa nzuri kwa 

baadhi ya mafungu ya Ofisi hiyo.  Kamati imebaini kuwa, licha ya 

Ofisi kuidhinishiwa jumla ya Shilingi 183,315,087,000.00 kwa ajili ya 

utekelezaji wa miradi ya maendeleo katika mwaka wa fedha 

2025/2026, Ofisi imepokea Shilingi 88,651,041,847.71 pekee sawa 

na asilimia 48.36 ya fedha zilizoidhinishwa kiasi hicho ni chini ya 

matarajio. Kutokana na hali hiyo, Kamati inaishauri Serikali 

kuongeza kasi ya utoaji wa fedha za maendeleo katika kipindi 

kilichobaki cha mwaka wa fedha ili kuwezesha utekelezaji wa 

miradi iliyopangwa kufanyika kwa wakati, kuepusha kuchelewa 

kwa utekelezaji wa shughuli za maendeleo, na kuhakikisha 

thamani ya fedha pamoja na malengo yaliyokusudiwa kwa 

wananchi yanafikiwa ipasavyo.  

  

Mheshimiwa Spika, Mchanganuo wa fedha hizo kwa taasisi zilizo 

chini ya Ofisi ya Rais, Menejimenti ya Utumishi wa Umma na 

Utawala Bora ni kama unavyoonekana katika Jedwali Na. 6 na 

Jedwali Na. 7 hapa chini.  

Jedwali Na: 6 Upatikanaji wa bajeti ya Matumzi ya Kawaida kwa 

mafungu yote 

FUNGU FEDHA YA MATUMIZI 

YA KAWAIDA 

ILIYOTENGWA KWA 

MWAKA 2025/2026 

FEDHA YA 

MATUMIZI 

YA KAWAIDA 

ILIYOPOKELEWA 

HADI KUFIKIA 

FEBRUARI, 

2026 

ASILIMIA 

YA 

MAPOKEZI 

Fungu 20 – Ofisi ya 

Rais (Ikulu)  

34,804,735,000.00  23,287,471,936.00  66.91 

Fungu 30 – Ofisi ya 

Rais, Sekretarieti 

ya Baraza la 

Mawaziri 

1,039,839,675,000.00  693,409,775,963.67  66.68 

Fungu 32 – Ofisi 

Rais, Menejimenti 

ya Utumishi wa 

Umma na Utawala 

Bora  

55,086,788,000.00  39,906,392,693.47  72.44 

Fungu 33 – Ofisi ya 

Rais, Sekretarieti 

ya Maadili ya  

Viongozi wa 

Umma  

13,958,139,000.00  9,268,479,640.48  66.4 

Fungu 67 – Ofisi ya 

Rais, Sekretarieti 

ya Ajira katika  

Utumishi wa 

Umma  

13,195,060,000.00  10,432,060,326.00  79.06 

Fungu 94 – Ofisi ya 

Rais, Tume ya 

Utumishi wa 

Umma  

9,177,599,000.0  7,168,697,115.97  78.1 

Fungu 04 – Ofisi ya 

Rais, Idara ya 

Kumbukumbu na 

Nyaraka za Taifa  

4,974,241,000.00  2,861,786,142.50  57.54 

JUMLA KUU  1,171,035,237,000.00  786,334,663,818.09  67.15 

Chanzo: Randama za Ofisi ya Rais, Menejimenti ya Utumishi wa 

Umma na Utawala Bora, 2026. 

  

Jedwali Na: 7 Upatikanaji wa Bajeti ya Maendeleo kwa mafungu 

yote kwa Mwaka 2025/2026  

FUNGU  BAJETI KWA MWAKA WA FEDHA 

2025/2026 

ASILIMIA 

KIASI 

KILICHOIDHINISHWA 

KIASI 

KILICHOPOKELEWA 

Fungu 30 – Ofisi 

ya Rais, 

Sekretarieti ya 

Baraza la 

Mawaziri  

157,473,084,000.00  81,754,304,657.67  55.44 

Fungu 32 – Ofisi 

Rais, 

Menejimenti ya 

Utumishi wa 

Umma na 

Utawala Bora 

19,755,541,000 .00  4,406,233,923.40  22.3 

Fungu 33 – Ofisi 

ya Rais, 

Sekretarieti ya 

Maadili ya 

Viongozi wa 

Umma  

3,000,000,000.00  378,203,062.00  12.61 

Fungu 67 – Ofisi 

ya Rais, 

Sekretarieti ya 

Ajira katika 

Utumishi wa  

Umma  

1,408,828,000.00  1,408,828,000.00  100 

Fungu 94 – Ofisi 

ya Rais, Tume 

ya Utumishi wa  

Umma  

500,176,000.00  0.00 0.00 

Fungu 04 – Ofisi 

ya Rais, Idara ya 

Kumbukumbu 

na Nyaraka za 

Taifa  

1,177,458,000.00  703,472,204.64  59.74 

JUMLA KUU  183,315,087,000.00  88,651,041,847.71  48.36 

Chanzo: Randama za Ofisi ya Rais, Menejimenti ya Utumishi wa 

Umma na Utawala Bora, 2026.  

   

2.4 Ukaguzi wa miradi ya maendeleo iliyotengewa fedha 

katika mwaka wa fedha 2025/2026  

  

Mheshimiwa Spika, Kamati ilitembelea na kukagua jumla ya 

miradi sita (6) inayotekelezwa na Wizara hii iliyopo katika mikoa ya 

Geita na Mwanza. Uchambuzi kuhusu miradi hiyo ni kama 

ifuatavyo: -  

 

 

 

2.4.1.  Miradi inayotekelezwa na Mfuko wa Maendeleo ya 

Jamii (TASAF) -Mradi Na. 6220.  

  

Mheshimiwa Spika, Kamati ilikagua jumla ya miradi miwili 

inayotekelezwa na TASAF iliyopo katika halmashauri ya jiji la  

Mwanza. Miradi hiyo ni:-  

  

a) Ujenzi wa Kiwanda cha Kutengeneza Siagi ya Karanga – 

Ilemela Kabangaja. 

 

Mheshimiwa Spika, Mradi huu ulianza kutekelezwa Agosti, 2024 

unatekelezwa na kikundi cha wanawake kiitwacho Wasikivu. 

Kikundi hiki cha Wanawake kinajishughulisha na kazi ya kusaga 

karanga, kutengeneza sabuni za maji, sabuni za miche na unga 

wa lishe.    

  

Mheshimiwa Spika; Mradi huu ulitengewa kiasi cha Shilingi 

11,596,250.00, kwa ajili ya utekelezaji. Kamati ilielezwa kuwa Mradi 

huu unatekelezwa kwa wanufaika 15 ambao ni walengwa na 

Wakazi wa Kabangaja, kata ya Bugogwa Manispaa ya Ilemela 

kupitia Mpango wa Kupunguza Umaskini Awamu ya Nne (TPRP) 

kupitia TASAF Awamu ya Tatu.  

  

Mheshimiwa Spika, Hadi kufikia Februari, 2026 wakati Kamati 

ilipofanya ziara ya ukaguzi wa Miradi, Mradi ulikuwa umepokea 

kiasi cha shilingi 11,594,868.48 sawa na asilimia 99.98 ya gharama 

ya mradi. Aidha, Kamati ilielezwa kuwa mradi huo umekamilika na 

tayari wanakikundi wananufaika na ujuzi walioupata kupitia SIDO 

kwa kuzalisha bidhaa za kibiashara, kuziuza sokoni na hivyo 

kujipatia kipato cha ziada kinachochangia kuboresha hali yao ya 

kiuchumi  

  

b) Ujenzi wa Zahanati – Ilemela (Mihama) (TASAF)  

 

Mheshimiwa Spika, Kamati ilielezwa kuwa Mradi ulipokea kiasi cha 

Shilingi 232,287,214.00, kati ya fedha hizo kiasi cha shilingi 

118,196,205.00 kwa ajili ya ujenzi wa Nyumba ya mganga, jengo 

la ukunga, na vyoo matundu manne (4), na Shilingi 114,091,009.00 

kwa ajili ya ujenzi wa Jengo la Wagonjwa wa Nje (OPD) ambao   

utawawezesha walengwa kupata huduma za afya kwa haraka 

zaidi na kupunguza umbali wa kuitafuta huduma hiyo.  

  

Mheshimiwa Spika; Mradi huo umekamilika kwa asilimia 100 ukiwa 

umeshatumia kiasi cha Shilingi 232,285,249.36 sawa na Asilimia 

99.99 ya fedha iliyoidhinishwa. Aidha, kamati ilielezwa kuwa mradi 

umekabidhiwa kwa serikali ya kijiji chini ya uangalizi wa Kata ya 

Mihama.  

  

Mheshimiwa Spika, Baada ya Kamati kukagua mradi huu na 

kukutana na wanufaika wa TASAF, kamati ilipokea shukrani za 

dhati zilizoelekezwa kwa Mhe. Rais wa Jamhuri ya Muungano wa 

Tanzania Dkt. Samia Suluhu Hassan na Serikali kwa ujumla kwa 

kuboresha miundombinu ya afya nchini. Aidha, Kamati ilibaini 

kuwa changamoto ya miundombinu mibovu ya vituo vya kutolea 

huduma za afya pamoja na umbali mrefu wa wananchi kufuata 

huduma hizo ilikuwa ikisababisha ugumu wa upatikanaji wa 

huduma bora za afya kwa wananchi. Hivyo, Kamati inaona mradi 

huu kuwa na tija kubwa kwa Taifa na inaipongeza Serikali pamoja 

na Wananchi wa kata ya Mihama kwa ujumla kwa utekelezaji 

mzuri wa mradi huo.  

2.4.2. Ujenzi wa Jengo la Ofisi za TAKUKURU Wilaya ya 

Nyangh’wale-Mradi Na. 6203: 

  

Mheshimiwa Spika, Kamati ilielezwa kuwa Mradi ulipokea kiasi cha 

Shilingi 385,404,150.00. kwa ajili ya utekelezaji wa Mradi huu. Hadi 

kukamilika kwa kazi zote kwa mujibu wa mawanda ya mradi, 

kimetumika kiasi cha Shilingi 386,038,051.67 ikiwa ni ongezeko la 

Shilingi 633,901.67 sawa na ongezeko la asilimia 0.16 ya bajeti ya 

mradi.  

 

Mheshimiwa Spika, Kamati iliambiwa kuwa, Mradi   huu    

ulikamilika   tarehe 3 Oktoba, 2025 ukiwa umechelewa kwa siku 47 

kutoka kwenye muda wa mkataba uliokuwa umepangwa 

kutokana na changamoto mbalimbali ikiwemo baadhi ya vifaa 

vya ujenzi kutokupatikana wilayani Nyang’hwale. 

  

Changamoto hii ilisababisha Mradi huu kuongezewa muda na 

kuongeza gharama za usafirishaji ambapo vifaa vingi vilinunuliwa 

kutoka Mjini Geita, Manispaa ya Kahama na Jijini Mwanza. 

  

Aidha, Mradi huo umekamilika kwa asilimia 100 ukiwa 

umeshatumia kiasi chote cha fedha. Kamati iliridhika na 

inaipongeza Serikali kwa ubora na thamani ya fedha (Value for 

Money) katika Mradi huo wa Nyangh’wale. Ni imani ya Kaamati 

kuwa Mradi huo utaiwezesha Ofisi hii katika Mapambano dhidi ya 

Rushwa.   

  

 2.4.3. Ujenzi na Ukarabati wa Jengo la Ofisi na Ghala Kuu la 

Nyaraka, Ilemela (Mradi Na. 6286 na Mradi Na. 6285) 

  

Mheshimiwa Spika; Mradi huu unatekelezwa na Idara ya 

Kumbukumbu na Nyaraka za Taifa – Fungu 004.  Kamati ilielezwa 

kuwa, Ujenzi wa Kituo hiki ulianza kutekelezwa katika Mwaka wa 

Fedha 2017/2018 na ulikamilika katika Mwaka wa Fedha 

2019/2020 ukitekelezwa na Wakala wa Majengo Tanzania (TBA). 

Mradi ulihusu ujenzi wa majengo tu, ambapo vifaa na 

miundombinu mingine ya Kituo imekuwa ikiombewa fedha kila 

Mwaka wa Fedha ili kukifanya Kituo hicho kuwa kamili kwa ajili ya 

kutekeleza majukumu yake.   

Hata hivyo katika Mwaka wa Fedha 2025/2026 Kituo kiliidhinishiwa 

kiasi cha Shilingi 233,319,000.00 kwa ajili ya kununua mashubaka, 

kuweka mfumo wa udhibiti wa usalama wa maghala ya 

kuhifadhia nyaraka, ununuzi wa Heavy Duty Scanner na uwekaji 

mfumo wa CCTV Camera.   

  

Vilevile Kamati ilielezwa kuwa hadi kufikia Februari, 2026 Kituo 

kilipokea jumla ya Shilingi 212,641,050.80 sawa na asilimia 91 

ambazo zilitumika kunununua mashubaka, kufunga mfumo wa 

udhibiti wa usalama wa maghala, ununuzi wa heavy duty 

scanner mbili na ufungaji wa CCTV Camera.  

  

Mheshimiwa Spika, Mradi huu umekamilika kwa Asilimia 91 ikiwa 

imetumia kiasi chote cha fedha kilichopokelewa. Aidha, Kamati 

ilibaini kuwa kituo kinakumbwa na changamoto mbalimbali 

ikiwemo Ufinyu wa bajeti kwa ajili ya kuwezesha kazi ya ukusanyaji 

na uhifadhi wa kumbukumbu; Utunzaji wa kumbukumbu 

usioridhisha na kutozingatiwa kwa Sheria, Taratibu na Miongozo 

ya utunzaji kumbukumbu na nyaraka katika Taasisi za Umma; 

kutokuwa na ulinzi wa Jeshi la Polisi hivyo, kuhatarisha usalama wa 

taarifa na nyaraka za Serikali; na Ubovu wa barabara ya kuingilia 

Kituoni kutokea barabara kuu inayoelekea Ilemela.  

  

Hata hivyo, mradi huu una tija kwa Taifa na Kamati inaipongeza 

Serikali kwa utekelezaji mzuri wa mradi huo kwani baada ya 

kukamilika kwake kituo kitaunganishwa na mifumo ya Serikali 

Mtandao (e-Government) hivyo kukiwezesha kituo kutunza 

kumbukumbu za kidigitali kutoka Makao Makuu ya Idara ili kuwa 

na hifadhi mbadala (back up) kwa ajili ya usalama wake.  

  

2.4.4. Mradi Na. 6389: Ujenzi wa Jengo la Sekretarieti ya 

Maadili ya Viongozi wa Umma   

 

Mheshimiwa Spika; Katika mwaka wa fedha 2025/2026, Mradi huu 

uliidhinishiwa kiasi cha shilingi 3,000,000,000.00 kwa ajili ya 

utekelezaji. Hadi kufikia Februari, 2026 Jumla ya shilingi 

378,203,062.00 sawa na asilimia 12.6 zilipokelewa na kutumika.   

  

Mheshimiwa Spika; Kamati iliambiwa kuwa, Ujenzi Mradi huu 

umefikia asilimia 41. Kwa hatua hii Kamati inaishauri Serikali 

kuhakikisha ujenzi huo unakamilika kwa wakati uliopangwa kwa 

kuongeza kasi ya utekelezaji wa mradi pamoja na upatikanaji wa 

fedha kwa wakati ili kuepuka ongezeko la gharama na 

kuchelewesha kuanza kutumika kwa ofisi hiyo.  

  

2.5 Uzingatiaji wa Ushauri wa Kamati  

 

Mheshimiwa Spika, wakati wa kupitia na kuidhinisha Makadirio ya 

Mapato na Matumizi ya Ofisi ya Rais, Menejimenti ya Utumishi wa 

Umma na Utawala Bora kwa mwaka wa fedha 2025/2026, Kamati 

ilitoa Maoni na Ushauri katika maeneo Matano (5). Napenda 

kulitaarifu Bunge lako Tukufu kuwa kwa kiasi kikubwa ushauri wa 

Kamati umezingatiwa. 

  

SEHEMU YA TATU 

  

3.0 UCHAMBUZI WA MAKADIRIO YA MAPATO NA MATUMIZI 

KWA MWAKA WA FEDHA 2026/2027 

  

Mheshimiwa Spika, kwa kuzingatia masharti ya Kanuni ya 120(2) 

ya Kanuni za Kudumu za Bunge, 2025, tarehe 24 Machi, 2026; 

Kamati ilipokea, kuchambua na kujadili Taarifa ya Makadirio ya 

Mapato na Matumizi ya Ofisi ya Rais, Menejimeti ya Utumishi wa 

Umma na Utawala Bora. Uchambuzi wa Kamati ulijikita katika 

maeneo makuu mawili ambayo ni makadirio ya mapato na 

matumizi katika matumizi ya kawaida na matumizi ya maendeleo. 

Tathmini ya uchambuzi kuhusu maeneo hayo ni kama ifuatavyo: -  

  

3.1 Uchambuzi wa Makadirio ya Mapato na Matumizi kwa 

Mwaka wa Fedha 2026/2027  

 

Mheshimiwa Spika, Kanuni za Kudumu za Bunge zimetambua 

umuhimu wa uzoefu unaopatikana katika mwaka wa fedha 

unaoisha ili kuchambua Makadirio ya Mapato na Matumizi kwa 

mwaka wa fedha unaofuata kama ilivyoelekezwa katika Kanuni 

ya 120 (2) ya Kanuni za Bunge. Kamati imezingatia umuhimu huo 

na masharti ya Kanuni za Bunge kwa kuchambua Makadirio ya 

Mapato na Matumizi kwa mwaka wa fedha 2026/2027 kama 

ifuatavyo: -  

3.1.1 Uchambuzi wa Makadirio ya Matumizi ya Kawaida  

 

Mheshimiwa Spika, Katika Mwaka wa Fedha 2026/2027 Ofisi Rais – 

Menejimenti ya Utumishi wa Umma na Utawala Bora pamoja na 

taasisi zilizo chini yake inaomba kuidhinishiwa jumla ya Shilingi 

1,402,593,992,000.00   Ikiwa ni Fedha za Matumizi ya Kawaida.  

  

Mheshimiwa Spika, Bajeti ya Matumizi ya Kawaida katika Mwaka 

wa Fedha 2025/2026 imeongezeka kwa asilimia 19.77 

ukilinganisha na Mwaka wa Fedha unaoisha ambapo bajeti ya 

Matumizi ya kawaida ilikuwa Shilingi 1,171,036,237,000.00. 

   

Aidha, ongezeko hilo linaakisi mahitaji ya kifedha kulingana na 

sababu mbalimbali za kiuchumi ikiwemo kuongezeka kwa 

watumishi, kupanda kwa bei ya bidhaa na huduma.  

  

Mheshimiwa Spika; Hata hivyo Kamati inaishauri Serikali 

kuhakikisha kwamba fedha zinazoombwa zinatumika kwa ufanisi, 

uwajibikaji na kwa kuzingatia malengo yaliyokusudiwa. Ili 

kuhakikisha utekelezaji huu unafanyika ipasavyo, Kamati inaishauri 

Serikali kuimarisha mifumo ya ufuatiliaji na tathmini ya matumizi ya 

fedha hizo.  

  

Aidha; Kamati inaishauri Serikali kuhakikisha inawasilisha kwa 

wakati mbele ya Kamati taarifa za utekelezaji wa bajeti kwa 

mujibu wa Sheria, zikiwa na taarifa za kina kuhusu matumizi halisi 

ya fedha, viwango vya utekelezaji wa miradi, pamoja na 

changamoto zilizojitokeza na hatua zilizochukuliwa kuzitatua.  

  

Sambamba na hilo; Kamati inapendekeza Serikali kuweka 

viashiria mahsusi vya kupima utendaji (performance indicators) ili 

kurahisisha tathmini ya thamani ya fedha (value for money) katika 

miradi inayotekelezwa. Mchanganuo wa fedha hizo ni kama 

unavyoonekana kwenye Jedwali Na. 8 hapa chini.  

Jedwali Na: 8 Mchanganuo wa Bajeti ya Matumizi ya Kawaida 

2025/2026 na Uwiano wa Makadirio ya Bajeti ya Matumizi ya 

Kawaida 2026/2027  

 

FUNGU 

FEDHA YA MATUMIZI 

YA KAWAIDA 

ILIYOTENGWA KWA 

MWAKA 2025/2026 

MAKADIRIO YA 

FEDHA 

YA MATUMIZI YA 

KAWAIDA KWA 

MWAKA 

WA FEDHA 2026/2027 

ASILIMIA YA 

ONGEZEKO/ 

UPUNGUFU (-) 

Fungu 20 – Ofisi ya Rais 

(Ikulu)  

34,804,735,000.00  39,416,152,000.00  13.25 

Fungu 30 – Ofisi ya 

Rais, Sekretarieti ya 

Baraza la Mawaziri  

1,039,839,675,000.00  1,256,299,943,000.00  20.82 

Fungu 32 – Ofisi Rais, 

Menejimenti ya 

Utumishi wa Umma na 

Utawala Bora  

55,086,788,000.00  55,832,858,000.000  1.35 

Fungu 33 – Ofisi ya 

Rais, Sekretarieti ya 

Maadili ya Viongozi 

wa Umma  

13,958,139,000.00  15,074,774,000.00  7.99 

Fungu 67 – Ofisi ya 

Rais, Sekretarieti ya 

Ajira katika  

Utumishi wa Umma  

13,195,060,000.00  17,883,739,000.00  35.53 

Fungu 94 – Ofisi ya 

Rais,  

Tume ya Utumishi wa  

Umma  

9,177,599,000.00  12,354,903,000.00  34.62 

Fungu 04 – Ofisi ya 

Rais,  

Idara ya 

Kumbukumbu na  

Nyaraka za Taifa  

4,973,241,000.00  5,731,623,000.00  15.25 

JUMLA KUU 1,171,035,237,000.00  1,402,594,992,000.00  19.77 

Chanzo: Randama za Ofisi ya Rais, Menejimenti ya Utumishi wa 

Umma na Utawala Bora, 2026.   

3.1.2   Uchambuzi Kuhusu Makadirio ya Miradi ya Maendeleo  

   

Mheshimiwa Spika, katika Mwaka wa Fedha 2026/2027 Ofisi ya 

Rais – Menejiment ya Utumishi wa Umma na Utawala Bora 

inaomba kuidhinishiwa jumla ya Shilingi 163,000,008,000.00 kwa 

ajili ya Utekelezaji wa Miradi ya Maendeleo. Kati ya fedha hizo, 

Shilingi 161,770,018,000.00 ni fedha za ndani, na Shilingi 

1,229,990,000.00 ni fedha za nje.  

    

Mheshimiwa Spika, bajeti ya maendeleo katika Mwaka wa Fedha 

2026/2027 imepungua kwa Sh. 20,315,079,000.00 sawa na asilimia 

12.46 ukilinganisha na bajeti ya Mwaka wa Fedha unaoisha. 

Mchanganuo wa fedha hizo ni kama unavyoonekana kwenye 

Jedwali Na. 9  

 

Jedwali Na: 9 Mchanganuo wa Bajeti ya Maendeleo kwa Mwaka 

wa Fedha 2026/2027  

FUNGU MAKADIRIO YA 

FEDHA YA 

MAENDELEO KWA 

MWAKA WA FEDHA 

2025/2026 

MAKADIRIO YA 

FEDHA YA 

MAENDELEO KWA 

MWAKA WA FEDHA 

2026/2027 

ASILIMIA 

YA 

ONGEZEKO/UP

UNGUFU (-) 

Fungu 30 – Ofisi ya 

Rais,  

Sekretarieti ya Baraza 

la Mawaziri  

157,473,084,000.00  126,638,005,000.00  19.58 

Fungu 32 – Ofisi Rais, 

Menejimenti ya 

Utumishi wa Umma 

na Utawala Bora  

19,755,541,000.00  29,055,541,000.00  47.08 

Fungu 33 – Ofisi ya 

Rais, Sekretarieti ya 

Maadili ya  

Viongozi wa Umma  

3,000,000,000.00  3,000,000,000.00  0.00 

Fungu 67 – Ofisi ya 

Rais, Sekretarieti ya 

Ajira katika  

Utumishi wa Umma  

1,408,828,000.00  1,408,828,000.00  0.00 

Fungu 94 – Ofisi ya 

Rais, Tume ya 

Utumishi wa Umma  

500,176,000.00  500,176,000.00  0.00 

Fungu 04 – Ofisi ya 

Rais, Idara ya 

Kumbukumbu na  

Nyaraka za Taifa  

1,177,458,000.00  2,397,458,000.00  103.61 

JUMLA KUU  183,315,087,000.00  163,000,008,000.00  11.08 

Chanzo: Randama za Ofisi ya Rais Menejimenti ya Utumishi wa 

Umma na Utawala Bora, 2026.  

 

Mheshimiwa Spika, Kamati inapongeza jitihada za Serikali 

kuendelea kupanga bajeti ili kutekeleza miradi mingi zaidi kwa 

kutumia fedha za ndani, jambo linalodhihirisha dhamira ya Serikali 

ya kuimarisha uwezo wa ndani katika kugharamia maendeleo na 

kupunguza utegemezi wa vyanzo vya nje vya fedha.  

 

SEHEMU YA NNE 

 

4.0  MAONI, USHAURI NA MAPENDEKEZO YA KAMATI  

 

Mheshimiwa Spika, baada ya maelezo hayo, naomba 

kukamilisha uchambuzi kwa kubainisha Maoni ya Kamati 

yanayojenga mtazamo ambao ni msingi wa Ushauri wa Kamati. 

Maoni hayo ni kama ifuatavyo: - 

  

 4.1  MAONI YA JUMLA  

i)  Serikali ihakikishe fedha zinazoidhinishwa zinatolewa kwa 

wakati na kwa kiwango stahiki ili kuwezesha utekelezaji wa 

shughuli na miradi iliyopangwa kufanyika kwa ufanisi na kuleta 

matokeo chanya yaliyokusudiwa; ii)  Serikali iongeze juhudi katika 

usimamizi na ufuatiliaji wa matumizi ya fedha zinazoidhinishwa ili 

kuhakikisha kuwa fedha hizo zinatumika kwa ufanisi, kuleta tija na 

kwa kuzingatia thamani ya fedha katika utekelezaji wa shughuli 

zinazokusudiwa kutekelezwa; na iii)  Serikali iboreshe mfumo wa 

kufanya usaili kwa njia ya mtandao (Online Aptitude Test – OATS) 

kwa kuimarisha miundombinu ya TEHAMA na huduma za 

mtandao ili kuondoa changamoto za kukatika au kusuasua kwa 

mfumo wakati wa usaili.  

 4.2  Ushauri Mahsusi Fungu kwa Fungu 

  

4.2.1 Fungu 30- Sekretarieti ya Baraza la Mawaziri 

  

(a) Maoni Kuhusu TASAF   

Serikali kupitia TASAF inashauriwa kwamba, inapopanga na 

kuratibu shughuli za kijamii zinazowahusu wananchi, ihakikishe 

inashirikiana kwa karibu na viongozi wa maeneo husika, 

wakiwemo Wabunge, ili kuongeza ushiriki wa viongozi katika 

shughuli hizo na kuimarisha mshikamano na uwajibikaji kwa jamii.  

  

(b) Maoni Kuhusu TAKUKURU  

 

(i) Vijiji  vilivyofanyiwa  mafunzo  na  Mradi wa 

TAKUKURU Rafiki (BSAAT) vifanyike Mfano kwa vijiji vingine ili 

kuendana na Falsafa ya 4R za Mheshimiwa Dkt. Samia Suluhu 

Hassan, Rais wa Jamhuri ya Muungano wa Tanzania ambazo ni 

Maridhiano (Reconciliation), Ustahimilivu (Resiliency), Mabadiliko 

(Reforms) na Kujenga upya (Rebulding) katika ngazi za vijiji;  

 

(ii) TAKUKURU ijenge nyumba za makazi kwa watumishi 

wake ili kuwaondolea watumishi hao utegemezi wa kupanga 

katika mazingira yanayoweza kusababisha mgongano wa 

kimaslahi (conflict of interest), na hivyo kuwawezesha kutekeleza 

majukumu yao kwa uhuru, weledi na ufanisi zaidi;  

 

(iii) TAKUKURU iongeze kasi ya ujenzi wa ofisi katika Wilaya 

na Mikoa mbalimbali hususani maeneo mengine ya Kimkakati;  

  

(c)  Moani Kuhusu Mamlaka ya Serikali Mtandao – e-GA  

 

Kutokana na uwepo wa mifumo mingi ya kielektroniki 

inayosababisha changamoto katika matumizi yake kwa 

watumiaji, Serikali kupitia Wakala wa Serikali Mtandao (e-GA) 

ihakikishe inaunganisha mifumo yenye ufanano wa matumizi na 

majukumu ili kupunguza changamoto ya kuwa na mifumo mingi 

inayohitaji nywila tofauti tofauti na kurahisisha matumizi kwa 

watumiaji.  

4.2.2 Fungu 67-Ofisi ya Rais Sekretarieti ya Ajira katika 

Utumishi wa Umma  

 

Serikali iboreshe mfumo wa ajira kwa kuruhusu waombaji wenye 

sifa na vyeti vya ngazi mbalimbali kushiriki katika usaili wa nafasi za 

kazi zinazotangazwa pindi zinapojitokeza, bila kuwekewa vikwazo 

visivyo vya lazima kwa misingi ya kiwango cha elimu pekee. 

Hatua hiyo itaondoa malalamiko ya kuwanyima wasomi 

mbalimbali fursa ya kuomba na kupata ajira mbalimbali 

kulingana na aina ya elimu waliyonayo kadiri watakavyoona 

inafaa kwa kuwa kwa kutumia baadhi ya vyeti vyao wanatimiza 

vigezo na masharti yaliyobainishwa katika tangazo la ajira husika.  

  

4.2.3 Fungu Na. 004-Idara ya Kumbukumbu na Nyaraka za 

Taifa  

 

Kwa kuzingatia kuwa vituo husika havina ulinzi wa uhakika ilhali 

vinatunza taarifa nyeti na muhimu kwa maslahi ya Taifa, Serikali 

itenge bajeti mahsusi kwa ajili ya kuimarisha ulinzi katika vituo 

vyote, ikiwemo kufunga mifumo ya tahadhari na kinga dhidi ya 

majanga ya moto, ili kuhakikisha usalama wa vituo hivyo na ulinzi 

wa taarifa hizo wakati wote.  

  

SEHEMU YA TANO 

 

5.0  HITIMISHO  

 

Maelezo ya Kuhitimisha  

  

Mheshimiwa Spika, napenda kukushukuru wewe binafsi, Naibu 

Spika na Wenyeviti wote wa Bunge kwa Uongozi wenu na 

kutupatia nafasi ya kuwasilisha taarifa hii. Napenda kuwashukuru 

Wajumbe wa Kamati ya Kudumu ya Bunge ya Utawala, Katiba na 

Sheria ambao maoni, ushauri na ushirikiano wao umewezesha 

Kamati kutekeleza majukumu yake kwa ufanisi wa hali ya juu na 

hatimaye kukamilika kwa taarifa hii. Naomba majina yao 

yaingizwe kwenye taarifa rasmi za Bunge kama yalivyowasilishwa. 

 

1. Mhe. Dkt. Damas   Daniel   Ndumbaro, Mb  Mwenyekiti 

2. Mhe. Edwin   Enosy   Swalle, Mb       M/Mwenyekiti 

3. Mhe. Abdullah Ali Mwinyi, Mb     Mjumbe 

4. Mhe. Ahmed Juma Ngwali, Mb     Mjumbe 

5. Mhe. Aziza Sleyum Ally, Mb     Mjumbe 

6. Mhe. Edward Olelekaita Kisau, Mb    Mjumbe 

7. Mhe. Asha Hussein Saleh, Mb     Mjumbe 

8. Mhe. Esther Edwin Malleko, Mb     Mjumbe 

9. Mhe. Maryam Ussi Yahya, Mb     Mjumbe 

10. Mhe. Nassoro Rashid Nassoro, Mb    Mjumbe 

11. Mhe. Dkt. Neema Peter Majule, Mb    Mjumbe 

12. Mhe. Nyamizi Simon Mhoja, Mb     Mjumbe 

13. Mhe. Dkt. Oscar Ishengoma Kikoyo, Mb   Mjumbe 

14. Mhe. Saashisha Elinikyo Mafuwe, Mb    Mjumbe 

15. Mhe. Sikudhani Yasini Chikambo, Mb   Mjumbe 

16. Mhe. Timida Mpoki Fyandomo, Mb    Mjumbe 

17. Mhe. Dkt. Yahaya Esmail Nawanda, Mb   Mjumbe 

18. Mhe. Yohana Stephen Msita, Mb    Mjumbe 

19. Mhe. Zena Maulid Katambo, Mb    Mjumbe 

20. Mhe. Hussein Nassoro Amar, Mb    Mjumbe 

 

Mheshimiwa Spika, kwa niaba ya Wajumbe wa Kamati naomba 

nichukue fursa hii kumshukuru Mhe. Ridhiwani Jakaya Kikwete 

(Mb) Waziri wa Nchi Ofisi ya Rais – Menejiment ya Utumishi wa 

Umma na Utawala Bora kwa ushirikiano mkubwa ambao 

ameendelea kuipa Kamati pamoja na Naibu Waziri wake Mhe. 

Regina Ndege Qwaray.  

   

Mheshimiwa Spika, naomba pia niwashukuru watendaji wote wa 

Ofisi ya Rais – Menejimenti ya Utumishi wa Umma na Utawala Bora 

pamoja na taasisi zake kwa ushirikiano walioupatia Kamati 

wakiongozwa na Makatibu Wakuu wa Ofisi hiyo Ndg. Juma 

Selemani Mkomi Katibu Mkuu Ofisi ya Rais – Menejiment ya 

Utumishi wa Umma na Utawala Bora na Ndg. Majula Mahendeka 

Katibu Mkuu Ikulu.   

   

Mheshimiwa Spika, mwisho lakini sio kwa umuhimu, napenda 

kumshukuru Katibu wa Bunge Ndg. Baraka Ildephonce Leonard 

kwa kuratibu vema shughuli za Kamati na Bunge kwa mujibu wa 

Katiba ya Nchi. Aidha, kiupekee nawashukuru Sekretarieti ya 

Kamati kwa kuratibu shughuli za Kamati na kufanikisha kukamilika 

kwa taarifa hii.  

 Mheshimiwa Spika, baada ya maelezo hayo, sasa naliomba 

Bunge lako tukufu likubali kujadili na kuidhinisha Makadirio ya 

Mapato na Matumizi ya Ofisi ya Rais – Menejimenti ya Utumishi wa 

Umma na Utawala Bora kwa Mwaka wa Fedha 2026/2027 kama 

yalivyowasilishwa na mtoa hoja.  

   

Mheshimiwa Spika, naomba kuwasilisha na ninaunga mkono 

hoja.  

 

 

Dkt. Damas   Daniel   Ndumbaro, Mb 

MWENYEKITI WA KAMATI YA KUDUMU YA BUNGE YA UTAWALA, 

KATIBA NA SHERIA 

17 Aprili, 2026 

 

MWENYEKITI: Ahsante sana Mheshimiwa Yohana Stephen 

Msita kwa niaba ya Mwenyekiti wa Kamati.  

Waheshimiwa Wabunge tumefika mwisho, lakini tuna 

wageni ambao ninataka tuwatambue kabla hatujamaliza. 

 

Hawa ni wageni wa Mheshimiwa Ridhiwani Jakaya Kikwete, 

Waziri wa Nchi, Ofisi ya Rais, Utumishi na Utawala Bora, 

Wakurugenzi mbalimbali, Wakurugenzi Wasaidizi na Wakuu wa 

Vitengo vya Ofisi ya Rais na Taasisi zake, wamekaa sehemu 

mbalimbali ndani ya ukumbi wetu.  (Makofi) 

 

Vilevile, tuna watumishi wa kada mbalimbali kutoka Ofisi 

Rais, Menejimenti ya Utumishi wa Umma na Utawala bora na 

vilevile ana marafiki zake ambao aliwaalika kwa ajili ya kuja 

kuhitimisha hili. (Makofi) 

 

Pili, ni mgeni wa Mbunge mwenzetu Mheshimiwa Neema 

Gerald Mwandabila, mdogo wake Ndugu Lulu Mwandabila 

kutoka Mkoani Mbeya, yupo pale. (Makofi) 

 

Tatu, ni mgeni wa Mheshimiwa Dkt. Yahya Ismail Nawanda, 

Mbunge mwenzetu, huyu ni Ndugu Deonis Kasanduku Kutoka 

Newala Mkoani Mtwara, yule pale.  (Makofi) 

Waheshimiwa Wabunge, tuna wageni kutoka Toyota 

Tanzania, hawa ni co-sponsors wa marathon yetu kesho. Tuna 

meneja mkuu wa Toyota Tanzania, Noah Kadiva, yupo pale. 

Karibu sana. Vilevile tuna meneja mkuu mauzo Toyota Tanzania 

Ndugu Jannele Mchembela, karibuni sana na tunatambua kazi 

mnayotufanyia. (Makofi) 

 

Waheshimiwa baada ya hayo matangazo machache, sasa 

ninasitisha kikao hiki cha Bunge mpaka saa 11.00 jioni. 

 

(Saa 7.06 Mchana Bunge lilisitishwa hadi Saa 11.00 Jioni) 

 

(Saa 11.00 Jioni Bunge Lilirudia) 

 

Mwenyekiti (Mhe. Cecilia D. Paresso) Alikalia Kiti 

 

MWENYEKITI: Waheshimiwa, tukae. 

 

Katibu. 

 

NDG. MICHAEL CHIKOKOTO, ndc – KATIBU MEZANI: 

 

HOJA ZA SERIKALI 

 

Makadirio ya Mapato na Matumizi ya Ofisi ya Rais (Menejimenti 

ya Utumishi wa Umma na Utawala Bora) kwa  

Mwaka wa Fedha 2026/2027 

 

(Majadiliano Yanaendelea) 

 

MWENYEKITI: Waheshimiwa Wabunge, tunaendelea na 

majadiliano na tunaanza na Mheshimiwa Patali Shida Patali, 

ajiandae Mheshimiwa John John Nchimbi. 

 

MHE. PATALI S. PATALI: Mheshimiwa Mwenyekiti, ninaomba 

kuchukua nafasi hii kukushukuru wewe binafsi kwa kunipa nafasi hii 

ya kwanza katika kuchangia hotuba ya bajeti ya Wizara ya Ofisi 

ya Rais, Menejimenti ya Utumishi wa Umma na Utawala Bora.  

Mheshimiwa Mwenyekiti, awali ya yote ninaomba nichukue 

fursa hii kumshukuru Mheshimiwa Rais wa Jamhuri ya Muungano 

wa Tanzani, Dkt. Samia Suluhu Hassan kwa kutekeleza ahadi yake 

kwa vitendo, ahadi ya siku 100 kuhakikisha anaajiri watumishi 

7,000 nchini kote. Nasi Mbeya Vijijini, kwenye ajira hizi 7,000 

tumenufaika kwa kupata watumishi 115 wa kada mbalimbali 

zikiwemo afya, elimu pamoja na ugani. (Makofi) 

 

Mheshimiwa Mwenyekiti, nichukue fursa hii pia kuupongeza 

uongozi mzima wa Wizara hii nyeti ya Utumishi wa Umma, 

ikiongozwa na Waziri, kaka yangu Ridhiwani Jakaya Kikwete, 

Manaibu Waziri, Makatibu Wakuu wote wanaohudumu kwenye hii 

wizara. Sambamba na hili, kwa kutambua kwamba hii ndiyo 

wizara inayosimamia utumishi wa umma nchini, leo hii tunapojadili 

na kupitisha bajeti hii maana yake inawagusa watumishi wa 

umma wote nchini.  

 

Mheshimiwa Mwenyekiti, kipekee nichukue fursa hii 

kuwashukuru na kuwapongeza kwanza, watumishi wote wa Jimbo 

la Mbeya Vijijini; watumishi wanaohudumu kwenye afya, 

watumishi wanaohudumu kwenye kilimo, watumishi 

wanaohudumu kwenye elimu (walimu), watumishi ambao 

wanaohudumu kwenye ugani na sehemu zote, wote waliopo 

Jimbo la Mbeya Vijijini. Pia niwapongeze watumishi wote ambao 

ni watumishi wa umma Tanzania nzima; tunatambua kazi kubwa 

wanayoifanya ya kuhakikisha kwamba nchi inakuwa yetu yenye 

ustawi kamili.  

 

Mheshimiwa Mwenyekiti, ninaomba niende haraka sasa 

kutoa mchango wangu kwenye baadhi ya maeneo. Kwa sababu 

ya muda niaomba uridhie kwamba, nitakuwa ninaongea kifupi 

na kutoa ushauri.  

 

Mheshimiwa Mwenyekiti, ili kufikia kiwango cha juu cha 

utekelezaji wa Dira ya Taifa ya 2050 tunahitaji sana mchango 

madhubuti wa utumishi wa umma.  

 

Mheshimiwa Mwenyekiti, hapa ninataka kusema jambo 

moja hapa; ninaomba niwakumbushe Wabunge wote na 

viongozi wote ambao wapo katika Bunge hili, lakini pia na wale 

viongozi wa utumishi wa umma, wakiwemo Ma-CEO katika 

maana ya Wakurugenzi wote, na maafisa usimamizi wa taasisi 

mbalimbali, kwamba ni lazima tuweke jitihada za makusudi za 

kuulinda utumishi wa umma. Tusikubali hata kidogo utumishi wa 

umma ukabagazwa ama ukatwezwa kwa namna yoyote ile, kwa 

sababu, ukirejea kwenye Mpango wa Maendeleo 2026/2027 

utekelezaji wake gharama tunahitaji takribani shilingi trilioni 86.3. 

 

Mheshimiwa Mwenyekiti, utekelezaji na namna 

tutakavyogharamia huo mpango, 69% ni sekta binafsi, ambayo ni 

sawa na shilingi trilioni 60, na 30.4% sawa na shilingi trilioni 26 ni 

sekta ya umma; katika maana ya kwamba ni watumishi wa 

umma watakao-play part kuhakikisha kwamba mpango huu 

unatekelezeka.  

 

Mheshimiwa Mwenyekiti, ushauri wangu; pamoja na hizi ajira 

ambazo zinaendelea kutolewa na Serikali yetu, ninaishauri Serikali 

kuongeza wigo wa ajira nchini. Hapa nishauri mambo machache. 

Ni lazima tukubaliane nchi yetu inapambana sana kuhakikisha 

kwamba inaziba lile gap la ajira nchini; lakini bado tuna vijana 

wengi wasiokuwa na ajira nchini.  

 

Mheshimiwa Mwenyekiti, kwanza kabisa, kwa kuwa kuna 

utaratibu unaoendelea wa kuandaa andiko la mpango wa zile 

ajira za part time; niiombe wizara hii iharakishe iulete haraka ili 

tupitishe ili hizi ajira za muda ziweze kutambulika na ziingie sokoni ili 

kupunguza gap la watumishi la vijana wetu ambao hawapo 

kwenye utumishi wa umma, wapo mtaani tu bila ajira. (Makofi) 

 

Mheshimiwa Mwenyekiti, ninaomba nichangie kwa hawa 

watumishi wanaojitolea. Mimi nimekuwa mtumishi, watumishi wa 

umma hawatoshi nchini. Mara nyingi tumekuwa tukitatua 

majukumu mbalimbali kupitia watumishi wanaojitolea. Hapa 

nishauri jambo dogo, ninaomba, ninafahamu hofu iliyo na 

dhamira njema ya Wizara hii na viongozi hawa juu ya watumishi 

wanaojitolea. Watumishi hawa wanaojitolea wakati ajira zinatoka 

wapewe kipaumbele. 

 

Mheshimiwa Mwenyekiti, nina mfano wa watumishi ambao 

wanahudumu mwaka mmoja, hadi miaka miwili, akitoa huduma 

ya kujitolea kwa uzalendo ajira zinapotoka hapati zile ajira, lakini 

ametumikia miaka miwili. Hili jambo si sawa, liangaliwe. (Makofi) 

 

Mheshimiwa Mwenyekiti, nishauri sehemu nyingine, eneo la 

vetting (upekuzi). Kwa mujibu wa kanuni za utumishi wa umma 

hasa kwenye nafasi za madaraka, ili mtumishi a-qualify pamoja 

na qualification zingine, kuhudumu nafasi ya madaraka kwenye 

utumishi wa umma ni lazima apitie process za upekuzi (vetting).  

 

Mheshimiwa Mwenyekiti, sasa hapa kupitia wizara hii 

ninaomba nishauri machache. Kwanza, ninaomba sana, 

ikiwezekana, kwa sababu zile veting, hivi sasa hivi kwenye taasisi 

nyingi sana, hasa mashirika binafsi, ukienda unakuta watumishi 

wengi wa umma wenye nafasi za uongozi hawana hizo nafasi 

katika utimilifu wao bali wanakaimu. Hii inatokana na sababu 

kwamba mchakato wa kufanya upekuzi kwenye nchi yetu 

unachukua muda mrefu. Unachukua kuanzia miezi sita, miezi 

nane na wakati mwingine hata mwaka mzima.  

 

Mheshimiwa Mwenyekiti, sasa ningependa kushauri jambo 

moja, kuona uwezekano wa upekuzi kufanyika katika local level, 

katika maana ya mikoani na wilaya. Ninafahamu, kwamba Ofisi 

ya Katibu Mkuu Utumishi kupitia Ofisi ya GSO (Government 

Security Office) inashirikiana na RSO inashirikiana na ma-GSO 

kufanya upekuzi. Wawaache hawa ma-RSO, ma-GSO wafanye 

upekuzi ili wawaletee taarifa kuharakisha huu utaratibu wa 

upekuzi kwa watumishi wa umma.  (Makofi) 

 

Mheshimiwa Mwenyekiti, jambo lingine ni uhamisho na hapa 

ninaomba nisisitize jambo moja… 

 

(Hapa kengele ililia kuashiria kwisha kwa muda wa Mzungumzaji) 

 

MWENYEKITI: Muda wako umekwisha Mheshimiwa. 

 

MHE. PATALI S. PATALI: Mheshimiwa Mwenyekiti, ninaomba 

nimalizie. Baadaye nitaleta taarifa; moja ya jambo ambalo ni 

janga la Taifa ni hili suala la uhamisho. Ndoa nyingi zinavunjika 

kwa sababu ya watumishi wa umma kukataliwa uhamisho. Sisi 

kama Bunge, tuielekeze Wizara ya Utumishi. Kwa mujibu wa 

kanuni mtumishi anapokuwa amekaa ile miaka stahili miaka 

mitatu kwenye kituo chake aruhusiwe kuhama… 

 

MWENYEKITI: Mheshimiwa, muda wako umeisha. 

 

MHE. PATALI S. PATALI: Mheshimiwa Mwenyekiti, baada ya 

kusema hayo, ninaomba kuunga mkono hoja. Ahsante sana kwa 

kunisikiliza. (Makofi) 

 

MWENYEKITI: Ninashukuru Mheshimiwa kwa mchango wako.  

Nilimtaja Mheshimiwa John John Nchimbi, Mheshimiwa Ado 

Shaibu Ado na Mheshimiwa Edwin Swale wajiandae.  

 

MHE. JOHN J. NCHIMBI: Mheshimiwa Mwenyekiti, ahsante 

sana kwa nafasi hii uliyonipatia. Kwanza kabisa ninaungana na 

mwenzangu aliyepita kuipongeza na kuitakia kheri kwa mwaka 

mpya wa fedha unaokuja Wizara ya Utumishi.  

 

Mheshimiwa Mwenyekiti, pamoja na pongezi hizi pia 

ninapenda kuwapongeza katika maeneo machache. Moja, ni 

kuendelea kuimarisha kwa utoaji wa huduma kwa umma, hasa 

kupitia e-Government. e-Government imekuwa ikitatua matatizo 

mengi sana ya Watanzania na inawapunguzia adha mbalimbali. 

Pia ninapenda kuwapongeza katika eneo la uwajibikaji, hasa 

upokeaji wa malalamiko kwa kuanzisha mtandao wa kupokea 

malalamiko na wananchi wengi wanapeleka malalamiko yao 

kule na yanachukuliwa hatua zinazostahiki na wanajibiwa kwa 

wingi inavyowezekana; kwa hili pia nipongeze.  

 

Mheshimiwa Mwenyekiti, mwisho pia ninapenda 

kuwapongeza kwa kuendeleza na kuwezesha kukaribia kufikia 

hatua ya 50/50 kati ya akina mama na akina baba katika utumishi 

wa umma. Hili ni jambo kubwa sana na pengine tunaweza 

tukawa tunaongoza katika Afrika Mashariki katika kuwasogeza 

akina mama katika nafasi hizo na wamekuwa ni msingi wa 

utumishi bora katika Taifa letu.  

 

Mheshimiwa Mwenyekiti, pamoja na haya, nitakuwa 

sijatendea haki nafasi yangu kama sitatoa ushauri kidogo ili na 

wao waone wapi pa kwenda kurekebisha na wapi pa 

kupaangalia vizuri. (Makofi) 

 

Mheshimiwa Mwenyekiti, cha kwanza ninachopenda 

kukiongelea hapa, bado kuna changamoto sana ya upungufu 

wa walimu maeneo ya vijijini na wafanyakazi wengine kama wa 

afya na kadhalika. Maeneo ya vijijini yana upungufu mkubwa 

sana na maeneo ya mijini na wizarani wamejaa watumishi wengi 

sana. Ninaifahamu wizara moja ina watumishi kama 60 lakini 

maafisa utumishi wapo 14. Nilikuwa nawauliza mnafanyaje kazi? 

Wanasema kuna wiki unaweza ukawa hujagusa file hata siku 

moja. (Makofi) 

 

Mheshimiwa Mwenyekiti, sasa hawa watu wanatakiwa 

watawanywe na kutengenezwa usawazishaji ili waweze kwenda 

vijijini. Sasa, hii ni kazi ya Utumishi kufahamu nani yupo wapi, 

anafanya kazi gani na anafanya kwa mazingira gani. Hii lazima 

Utumishi waifanye, ni kazi yao muhimu sana ili kuweza kufanya 

maeneo ya pembezoni yaweze kupata watumishi wa kutosha. 

(Makofi) 

 

Mheshimiwa Mwenyekiti, mwaka 2010 tatizo hili lilionekana, 

kwamba maeneo ya vijijini watumishi hawapendi kukaa kwa 

sababu mazingira ni magumu, sehemu nyingine hamna nyumba, 

hamna chochote. Serikali ilianza mchakato wa kutoa mwongozo 

wa kuwapatia motisha wale walimu na watumishi wengine wa 

afya na kadhalika, wanaokaa mazingira magumu maeneo 

mbalimbali. Mwongozo ule ulipita na mpaka leo haujaanza 

kutekelezwa; lakini wenzetu wa Utumishi wameendelea 

kuwahamisha watumishi vijijini na kuwaleta mijini badala ya 

kuwatekelezea mwongozo huu ili wabaki kule kule.  

 

Mheshimiwa Mwenyekiti, sasa huu mwongozo ninafikiri 

umefikia wakati sasa kwa Mawaziri hawa ninaowaona na kasi yao 

utekelezwe ili kuwapatia motisha watumishi walioko maeneo ya 

vijijini waweze kukaa, walioko maeneo yenye mazingira magumu 

waweze kukaa na kufanya kazi na kulitumikia Taifa letu. (Makofi) 

 

Mheshimiwa Mwenyekiti, tulianzisha utaratibu wa kupima 

utendaji kazi kwa kutumia PEPMIS; ule utaratibu umeanza 

kutumika na sasa ninafikiri ni mwaka mmoja na kitu. Ninadhani ni 

wakati muafaka wa kwenda kuupitia upya.  Utaratibu ule kwa 

sasa na nao umegeuka kuwa kazi, kwa sababu mtumishi 

anatumia masaa mengi kuujaza ule mfumo; na nchi yetu ina 

maeneo mengi hayana mtandao, inabidi wapande pikipiki na 

baiskeli kwenda sehemu za mbali kwenda kujaza ili wasikose vyeo 

kwenye upandishaji wa vyeo.  

 

Mheshimiwa Mwenyekiti, Daktari mmoja wa Muhimbili 

ananiambia alikuwa anafanya surgery ya wagonjwa 14 kwa wiki, 

imebidi apunguze mpaka 13 ili ajaze mfumo wake wa PEPMIS asije 

akakosa cheo. Mfumo wa PEPMIS umegeuka kuwa kazi badala 

ya kitendea kazi cha kupima performance. Waende kwa 

watumishi watawaeleza haya. (Makofi) 

 

Mheshimiwa Mwenyekiti, ninatoa rai kwa Utumishi 

wajipunguzie kazi. Wanafanya kazi nyingi sana ambazo 

wangeweza kuzifanya zikafanywa kwenye taasisi na kadhalika. 

Kwa mfano, mashirika ya umma tangu miaka ya 1961, mzee 

wangu Profesa hapa atatuambia, wamekuwa wana bodi zao, 

wanaajiri wenyewe, wanatengeneza succession plan, watumishi 

wanakua. Sasa hivi Utumishi imenyang’anya ile inaajiri kwa niaba 

yao. Wale waliwekwa ili wawe semi-government autonomies, 

waweze kushindana na private sector.  

 

Mheshimiwa Mwenyekiti, sasa ukimchukua mwanasheria 

kutoka kwenye halmashauri yangu mimi, ambaye amezoea 

kukusanya kodi, unampeleka aende aka-vet mikataba kwa 

sababu yeye ni senior, hawezi kuwa mwanasheria sawa na yule 

aliyezoea kupitia mikataba. Hata kama ni mwanasheria, lakini 

professionally, mme-grow up tofauti, lazima mwende katika yale 

maeneo yenu. Sasa, Utumishi hawezi kuwa jack of all trades, 

anataka aende huku aajiri, aende huku aajiri, aende huku 

ahamishe, atoe huku apeleke huku. Hiyo inawafanya kule 

kunakuwa kuna weakness kubwa na Utumishi wenyewe 

wanashindwa kuangalia masuala ya msingi, wanakuwa wote 

wanagombania kupeleka watumishi maeneo yenye maisha bora 

zaidi. (Makofi) 

Mheshimiwa Mwenyekiti, barua za watumishi za malalamiko, 

barua za kupanda vyeo wakiwa wameonewa na kadhalika 

zikienda Utumishi zinakaa mpaka mwaka mmoja hazijajibiwa. 

Maafisa utumishi wanaogopa kuyasema haya kwa sababu 

wanaogopa ni mabosi wao. Sasa, leo tunaona tuwaambie, 

watengeneze utaratibu wa siri kuwafuata watumishi 

wakawaoneshe jinsi ambavyo barua zao zinaachwa kujibiwa 

zaidi ya mwaka ndani ya utumishi. Hili jambo ninadhani likiwa sasa 

kwa kasi mpya ya Mawaziri wapya ninaamini litakwenda 

kurekebishwa bila tatizo.  

 

Mheshimiwa Mwenyekiti, tunahamisha watumishi bila 

kuangalia weledi wao. Mwaka jana au mwaka juzi, kuna nurse 

amekwenda India kusoma miezi sita, robotic surgery ambazo 

nchini kwetu ndiyo zinaingia. Amekaa miezi sita kwa gharama 

zetu sisi akisoma robotic surgery, amerudi amekaa mwezi mmoja 

kapata barua ya Utumishi, akahamishiwa damu salama kwenda 

kukusanya damu.  

 

Mheshimiwa Mwenyekiti, sasa, kwa haya tutanyamaza vipi? 

Ni kwa sababu Utumishi wanakaa pale mezani wanaanza 

kuhamisha, peleka huyu, peleka huyu! Hawafanyi consultation na 

Wizara Mama, hawafanyi consultaion na mashirika, hawafanyi 

consultation na Wakurugenzi wa Halmashauri kujua yule 

wanayemuhamisha ana umuhimu gani kule wanakotaka kwenda 

kumtoa. Sasa hii haiwezi kutusaidia. (Makofi)  

 

Mheshimiwa Mwenyekiti, tunahitaji nchi hii kuwa na Salary 

Board itakayokuwa inasimamia mishahara ya watumishi wa 

umma. Sasa hivi Wabunge watakuwa ni mashahidi, kila ndugu 

yake anayemjua anakufuata anamwambia nihamishie shirika 

fulani, nihamishie shirika fulani kwa sababu lina mishahara bora na 

yale mashirika bora hata kusikia yanatangaza kazi ni ngumu sana. 

Mara zote utaona tu kule kuna watumishi wanaingia wapya, 

wanaingia lakini hata kutangazwa huwa hayatangazwi. Mara 

moja moja utaliona moja au mawili. Yale yenye mishahara bora 

sitaki kuyataja nitakuwa siko sawasawa na nitakuwa sijawatendea 

haki, lakini wanayajua.  

Mheshimiwa Mwenyekiti, kule hata mtumishi akiwa 

amestaafu, mwezi haupiti vetting imemalizika na mtu mpya 

kashaingia na ameajiriwa. Ukienda yale mashirika ya mwenzangu 

na mimi ya Posta, mwaka mmoja, miwili hakuna mtumishi kaenda 

pale kwa sababu hakuna anayetamani kwenda. Wanakwambia 

vetting bado, vetting bado, vetting bado, lakini hawa watumishi 

wanaogombania kwenda kule wana sababu.  

 

Mheshimiwa Mwenyekiti, Mtumishi ni mhasibu kama mhasibu 

mwingine yuko halmashauri, yupo wizarani, yupo wapi akitoka tu 

akienda e-Government anatoka na mshahara wa milioni mbili 

mpaka milioni kumi na tano. Nani ataacha kugombania kwenda 

huko? (Makofi) 

 

Mheshimiwa Mwenyekiti, lakini inawa-demoralize wengine 

ambao wanaona; hii Serikali ni yetu wote na nchi hii ni yetu wote. 

Watumishi wote lazima waende kwenye utaratibu… 

 

(Hapa kengele ililia kuashiria kwisha kwa muda wa Mzungumzaji) 

 

MHE. JOHN J. NCHIMBI: …waende kwenye utaratibu wa 

Salary Board itakayokuwa ina-regulate mishahara ya watumishi 

wote ili kupunguza tofauti iliyokuwepo hapo.  

 

Mheshimiwa Mwenyekiti, ninaomba kuunga mkono hoja na 

ninaamini haya yatafanyiwa kazi katika bajeti inayokuja. (Makofi) 

 

MWENYEKITI: Ahsante Mheshimiwa kwa mchango wako.  

Nilimtaja Mheshimiwa Ado Shaibu Ado, ajiandae Mheshimiwa 

Edwin Swale.  

 

MHE. ADO S. ADO: Mheshimiwa Mwenyekiti, ninakushukuru 

sana kwa kuniona ili niweze kutoa mchango wangu katika hotuba 

ya bajeti ya Wizara ya Utawala Bora na Utumishi. Nina mchango 

kwenye maeneo kadhaa. Maeneo mawili ya mwanzo yanajikita 

katika eneo la utawala bora.  

 

Mheshimiwa Mwenyekiti, kumradhi, nimeisikiliza Hotuba ya 

Mheshimiwa Waziri Ridhiwani Kikwete, hasa kule mwishoni. Kule 

mwishoni, Mheshimiwa Waziri anatoa commitment kwamba 

wataendeleza utawala bora. 

 

Mheshimiwa Mwenyekiti, hata hivyo, utawala bora 

haudondoki mbinguni, utawala bora unataka misingi: misingi 

ambayo lazima uifuate, usipoifuata ahadi, kwamba utawala bora 

utakuwepo inabaki kuwa ni maneno matupu. Kwa ajili ya muda 

nitaitaja misingi miwili muhimu; msingi wa kwanza ni mahusiano 

baina ya utawala bora na kuimarisha uwazi na harakati ya 

kupinga rushwa na ufisadi. (Makofi) 

 

Mheshimiwa Mwenyekiti, kuna mahusiano ya moja kwa moja 

baina ya utawala bora, uwazi na uwajibikaji katika Serikali. Kwa 

maoni yangu; nikitazama mwenendo hasa kwa kuiangazia taasisi 

yetu ya TAKUKURU, ninaona bado tuna safari ndefu sana. Kwa 

mfano sisi ACT-Wazalendo huwa tunafanya uchambuzi wa kina 

wa report za CAG. Kwenye kila report moja ya eneo ambalo 

tunalitazama huwa tunaangalia ni fedha kiasi gani tunazipoteza 

kutokana na rushwa, kutokana na uzembe, kutokana na 

ubadhirifu.  

 

Mheshimiwa Mwenyekiti, uchambuzi wetu wa Taarifa ya 

CAG ya mwaka wa fedha 2023/2024 inaonesha kwamba fedha 

ambazo tumezipoteza kutokana na ubadhirifu pamoja na 

uzembe ni takribani shilingi trilioni 2.5. Hii kwa wakati ule ni zaidi ya 

asilimia tano ya bajeti nzima ya Serikali, lakini ukitazama kiwango 

cha fedha ambacho TAKUKURU wanasema wanakiokoa kila 

mwaka, nimetazama mwaka uliofuata baada ya ile taarifa fedha 

ambazo tuliziokoa ni takribani kwa taarifa yangu ni shilingi 

14,000,000,000. 

 

MHE. JOSEPH E. TAMA: Mheshimiwa Mwenyekiti, Taarifa.  

 

MWENYEKITI: Mheshimiwa taarifa inatoka kwa nani? Haya 

karibu. 

 

TAARIFA 

 

MHE. JOSEPH E. TAMA: Mheshimiwa Mwenyekiti, ahsante.  

Ninaomba nimpe tu taarifa mchangiaji kwanza kwa kuheshimu 

kanuni angekaa. Hapa tunajadili hotuba ya Wizara ya Utumishi 

wa Umma, hatujadili taarifa ya CAG.  

 

Mheshimiwa Mwenyekiti, mchangiaji amesema ameisoma 

hotuba, ukienda ukurasa wa 17 mpaka wa 22 imeeleza vizuri kazi 

zilizofanywa na TAKUKURU.  

 

MWENYEKITI: Mheshimiwa Ado Shaibu Ado, unaipokea 

taarifa hiyo.  

 

MHE. ADO S. ADO: Mheshimiwa Mwenyekiti, moja ya jambo 

ambalo linabidi litazamwe kwa kina kwa heshima ya Bunge 

ingawa taarifa zinaruhusiwa ni kwamba taarifa zinazokuja ziwe na 

msingi zisije kwa lengo la kumpotezea muda mzungumzaji.  

 

Mheshimiwa Mwenyekiti, nami ninakwenda huko huko ndiko 

ninakokwenda nimetoka 2023/2024 unakuwa na ubashiri gani 

kwamba sitokwenda 2025/2026, niachwe nizungumze.  

 

Mheshimiwa Mwenyekiti, taarifa ya Wizara kwenye hotuba 

yake inaonyesha progress ya bilioni 102 zilizookolewa. Nikifanya 

uwiano wa kiwango cha fedha tunachokipoteza na ile product 

tunayoipata kwa jitihada za TAKUKURU, hitimisho ninaloweza 

kuweka ni kwamba sioni jitihada za dhati za Serikali ya Chama 

Cha Mapinduzi kupambana na rushwa na ufisadi hasa rushwa 

kubwakubwa. (Makofi) 

 

Mheshimiwa Mwenyekiti, nitaona hivyo nitakapoona yale 

masuala makubwa yanayobeba upotevu wa mabilioni ya shilingi, 

TAKUKURU ielekeze nguvu zake huko badala ya kuweka mkazo 

mkubwa kwa upotevu mdogo wa chini. (Makofi) 

 

Mheshimiwa Mwenyekiti, la pili, ni msingi wa mahusiano 

baina ya utawala bora na haki za binadamu hasa hali ya kuishi. 

Bila haki za binadamu hakuna utawala bora. Kituo cha Sheria na 

Haki za Binadamu mwaka jana kilitoa taarifa yake ambayo ina 

orodha ya watu wengi ambao wamepotea hawajulikani waliko 

ama wametekwa.  

Mheshimiwa Mwenyekiti, Taarifa hiyo ilitanguliwa na taarifa 

ya Chama cha Wanasheria Tanganyika. Baada ya hapo mpaka 

sasa viko visa mbalimbali wanaopotea, watu wanaotekwa.  

Nilitarajia kwa sababu hii ni Wizara ya Utawala Bora, ni lazima 

tupate pia commitment kwamba kutakuwa na usalama dhidi ya 

visa vya watu kupotea na kutekwa. (Makofi) 

 

Mheshimiwa Mwenyekiti, ushauri wangu kwa Serikali; orodha 

ya watu wanaotajwa Balozi Humphrey Polepole, ndugu yetu Mlay 

na wengine wote waliotajwa katika ripoti zile kwa ajili ya muda 

siwezi kuwataja wote, ni lazima tupate majibu ya Serikali. Pawe na 

uchunguzi huru dhidi ya watu wote waliopotea na kutekwa 

Tanzania.  Hilo ni la pili ambalo nilitaka kulisema.  

 

WAZIRI WA MAMBO YA NDANI YA NCHI: Mheshimiwa 

Mwenyekiti, taarifa.  

 

MBUNGE FULANI: Mheshimiwa Mwenyekiti, Taarifa.  

 

MHE. ADO S. ADO: Mheshimiwa Mwenyekiti, ujumbe wangu 

wa kuhitimisha ... 

 

MBUNGE FULANI: Mheshimiwa Mwenyekiti, kuhusu utaratibu.  

 

MWENYEKITI: Mheshimiwa Katambi, taarifa.  

 

TAARIFA 

 

WAZIRI WA MAMBO YA NDANI YA NCHI: Mheshimiwa 

Mwenyekiti, ahsante.  Pamoja na mchango mzuri wa Mheshimiwa 

Mbunge na nikiheshimu pia taaluma yake. Amezungumzia 

kuhusiana na masuala ya kesi za TAKUKURU na vivyo hivyo 

amezungumzia kuhusiana na mwenendo wa kesi za jinai.  

 

Mheshimiwa Mwenyekiti, ninaomba nimpe taarifa 

nikitambua kwamba pia ni wakili msomi, yapo mashauri ya jinai 

yanayoendelea kwenye Mahakama zetu yanayohusiana na 

ubadhilifu na upotevu wa fedha za Serikali. Kwa sababu ya 

muktadha wa takwimu pale atakapohitaji tutampatia. (Makofi)  

Mheshimiwa Mwenyekiti, vivyo hivyo, kwenye tuhuma na 

shutuma za watu kutekwa na kupotea. Zipo kesi ambazo tayari 

ziliripotiwa polisi hatua za upelelezi zinaendelea, lakini, zipo kesi 

ambazo watu walionekana kusema wametekwa na baadaye 

ikagundulika ndivyo sivyo. Zipo shutuma nyingine nzito za kijinai 

ambazo Jeshi la Polisi linaendelea na uchunguzi nazo na kwa 

kushirikina na vyombo vingine vya kimataifa. (Makofi)  

 

Mheshimiwa Mwenyekiti, kwa hiyo, kwenye haya masuala 

ikiwa ni pamoja na kesi zilizopelekwa Mahakamani, unafahamu 

msingi wa sheria unatutaka kwenye mashauri ambayo 

yanaendelea Mahakamani hayawezi kuzungumziwa pamoja na 

kutambua kwamba tuna Sheria ya Haki, Kinga na Madaraka ya 

Bunge, lakini yapo mambo ambayo kwa hatua yalivyo na nature 

yake kwa sababu yapo kwenye hatua ya upelelezi, kwa sasa 

hayawezi kuwa public kwa sababu kuna taratibu za kiupelelezi. 

(Makofi) 

 

MWENYEKITI: Mheshimiwa Ado Shaibu Ado, unapokea 

Taarifa hiyo? 

 

MHE. ADO S. ADO: Mheshimiwa Mwenyekiti, siipokei taarifa 

hiyo. Nitahitimisha kwa ajili ya muda, ninaamini kwamba 

nitalindwa. Nahitimisha dakika moja tu.  

 

Mheshimiwa Mwenyekiti, siipokei kwa sababu hoja yangu 

siridhiki na uchunguzi wa kawaida wa kijinai. Ninataka pawe na 

utaratibu wa Judicial Commission of Enquiry (Uchunguzi Huru) ili 

tujue Polepole yuko wapi, tujue Deus Soka yuko wapi. Sasa 

ujumbe wangu... 

 

(Hapa kengele ililia kuashiria kwisha kwa muda wa Mzungumzaji) 

 

MWENYEKITI: Muda wako umekwisha. 

  

MHE. ADO S. ADO: Mheshimiwa Mwenyekiti, ujumbe wangu 

nimeongea kwa dakika tatu nikisimamishwa, dakika moja 

ninaomba ili nitoe ujumbe. Ujumbe wangu kwa wale 

wanaodhani... 

MWENYEKITI: Mheshimiwa muda wako umekwisha.  

 

MHE. ADO S. ADO: Mheshimiwa Mwenyekiti, nimeongea kwa 

dakika tatu.  

 

MWENYEKITI: Mheshimiwa  

 

MHE. ADO S. ADO: Ninaomba kwa heshima, ninatoa ujumbe 

tu... 

 

MWENYEKITI: Mheshimiwa Ado, muda wako umekwisha. 

Tunaendelea na Mheshimiwa Edwin Swalle.  

 

MHE. EDWIN E. SWALLE: Mheshimiwa Mwenyekiti, ahsante 

kwa kunipa nafasi ili niweze kuchangia hotuba hii na ninaomba 

ku-declare interest kwamba ni Makamu Mwenyekiti wa Wizara hii 

ya Menejimenti ya Utumishi wa Umma na Utawala Bora. Kwanza 

nimshukuru sana na kumpongeza Mheshimiwa Waziri Ridhiwani 

Kikwete, Naibu wake kwa kazi nzuri ambayo wanaifanya kwenye 

hii Wizara.  

 

Mheshimiwa Mwenyekiti, la pili, niwapongeze Makatibu 

Wakuu na Naibu Makatibu na Wakuu wa Taasisi mbalimbali chini 

ya Wizara hii. Ninataka nianze kwa kuchangia eneo muhimu sana 

hasa eneo la Utawala Bora. Ukisoma taarifa ya Mheshimiwa Waziri 

kwa sababu ninafanya kazi kwenye hii Kamati, kwenye Taarifa ya 

Mheshimiwa Waziri imeeleza mambo mengi ya msingi kuhusu 

Utawala Bora. (Makofi) 

 

Mheshimiwa Mwenyekiti, moja ya eneo ambalo limesemwa 

ni juu ya kazi nzuri inayofanywa na Taasisi ya TAKUKURU nchini. 

Ninaomba nirejee takwimu, nimemsikia mdogo wangu 

Mheshimiwa Ado, amezungumza hapa ameamua kutafuta 

habari nzuri kaacha taarifa nzuri ya kwenye taarifa ya 

Mheshimiwa Waziri. (Makofi) 

 

Mheshimiwa Mwenyekiti, ukisoma kwenye taarifa kuhusu 

mapambano ya rushwa, TAKUKURU imeendesha kesi 664 na 

imeshinda kesi 260, kesi 300 zinaendelea Mahakamani. Kwenye 

kesi hizo TAKUKURU wameokoa zaidi ya bilioni 102. Pia kwenye 

taarifa ya Mheshimiwa Waziri TAKUKURU wamepitia miradi 

mbalimbali ya majimboni kwetu Waheshimiwa Wabunge miradi 

885. Katika hiyo miradi, miradi 13 imebainika kuwa na kasoro na 

TAKUKURU imeokoa zaidi ya trilioni 1.3 kwa ajili ya faida ya Serikali 

ya walipakodi wa nchi hii. (Makofi) 

 

Mheshimiwa Mwenyekiti, kama hilo halitoshi taarifa imesema 

uko msemo unasema “Usiboziba ufa utajenga ukuta.” Lakini pia, 

kuna msemo unasema “Samaki mkunje angali mbichi.” TAKUKURU 

wamefanya kazi kubwa sana ya kuunda klabu za rushwa za shule 

ya msingi na sekondari zaidi ya 4,000 nchi nzima ya Tanzania ili 

kuwaelimisha Watanzania wachukie rushwa nchini.  (Makofi) 

 

Mheshimiwa Mwenyekiti, ninataka nitumie nafasi hii kama 

kuna jambo Mheshimiwa Rais amelifanya kwa weledi mkubwa ni 

kuwezesha TAKUKURU iweze kufanya kazi yake vizuri. Ili uone 

dhamira hiyo, sisi kwenye Kamati tulipitia miradi mbalimbali ukiona 

miradi ya TAKUKURU inavyojengwa kwa viwango vya mfano 

utaamini kwamba TAKUKURU ni chombo ambacho kinaisaidia 

sana hii nchi. (Makofi) 

 

Mheshimiwa Mwenyekiti, nikwambie pia wako watu mahali 

fulani waliwahi kupuuza uwezo wa polisi kwenye nchi yao. 

Ninataka nikwambie polisi wasipofanya kazi yao ndiyo utajua 

umuhimu wa polisi. Kwenye hii nchi yetu TAKUKURU 

wasingekuwepo na kufanya kazi nzuri wanayoifanya ndiyo 

ungejua umuhimu wa TAKUKURU hapa nchini. (Makofi) 

 

Mheshimiwa Mwenyekiti, nimpe taarifa Mheshimiwa Ado 

jana kwenye Wizara ya Mipango na Uwekezaji tumesomewa 

hapa, nchi yetu ya Tanzania kwa hivi sasa inaongoza kwa kuvutia 

uwekezaji Afrika Mashariki. Kwa muda wa miezi nane Tanzania 

uwekezaji wamesajili miradi ya uwekezaji 611, tafsiri yake ni 

kwamba nchi yetu inaaminika na utawala bora unakwenda vizuri. 

(Makofi) 

 

Mheshimiwa Mwenyekiti, lakini pia kwenye taarifa ya 

Mheshimiwa Waziri hapa imesomwa tarehe 31 Machi, juzi tu nchi 

yetu imeidhinishiwa fedha zaidi ya dola milioni 300 na Benki ya 

Dunia kwa ajili ya TASAF hii ni kazi nzuri ya Dkt. Samia Suluhu 

Hassan. (Makofi) 

 

Mheshimiwa Mwenyekiti, hata hivyo, kama hilo halitoshi, 

utawala bora maana yake ni nini? Utawala bora una mambo 

mengi. Juzi hapa Mheshimiwa Waziri wa Bunge, Sera na Uratibu 

Chief Whip alisema ndani ya Bunge hili akapongeza uteuzi wa 

Eveline Munisi kuwa Mbunge kwenye hili Bunge kutoka Chama 

cha NCCR Mageuzi. Hiyo ndiyo maana ya uongozi jumuishi, ndiyo 

maana ya utawala bora.  (Makofi) 

 

Mheshimiwa Mwenyekiti, niseme jambo lingine kuhusu uwazi. 

Kwenye taarifa ya Mheshimiwa Waziri hapa imesemwa vizuri sana, 

sasa hivi miradi yote nchini ili kudhibiti rushwa na ubadhirifu tenda 

zote zinaombwa kwenye Mfumo wa NeST siyo kwa upendeleo, 

huo ni uwazi. (Makofi) 

 

Mheshimiwa Mwenyekiti, jambo la pili, ili kuimarisha uwazi 

hapa nchini Serikali imeunda Mfumo wa E-Mrejesho. Sasa hivi 

wananchi wanaruhusiwa kuongea na viongozi wao moja kwa 

moja kuanzia Waziri Mkuu, Mawaziri, Wakuu wa Mikoa mpaka 

Wakuu wa Wilaya. Hii ndiyo maana ya utawala bora. (Makofi) 

 

Mheshimiwa Mwenyekiti, niseme jambo lingine la muhimu 

sana. Ukifanya tathmini ya kazi ambayo TAKUKURU inafanya kazi 

ambayo vyombo vingine kama vile Mahakama inafanya, wote 

wanashuhudia Waheshimiwa Wabunge huu ni mfano muhimu 

ninaoutoa sasa, juzi wameshuhudia Mahakama ya Rufani 

imeifungulia CHADEMA kufanya siasa nchini, huu ni utawala bora. 

(Makofi) 

 

Mheshimiwa Mwenyekiti, kama hilo halitoshi mama Samia 

amesema ndani ya Bunge hili, kwamba anataka kurejesha 

tabasamu kwa Watanzania na amekuja na 4R. Nami nikiwa 

Mbunge wa Awamu ya Pili humu ndani ninafahamu katika jambo 

Mheshimiwa Rais amekusudia kulifanya ni kuimarisha Mfumo wa 

Haki Jinai ambao Mheshimiwa Ado anauzungumzia ndani ya 

Bunge. (Makofi) 

 



17 APRILI, 2026 

224 
 

Mheshimiwa Mwenyekiti, ukisoma kwenye taarifa Mfumo wa 

Haki Jinai ambao utakuja kuleta mabadiliko ya sheria mbalimbali 

zitakuja ndani ya Bunge ili kuboresha utawala wa Haki Jinai na 

Kutenda haki mbalimbali kwa wananchi wake. (Makofi) 

 

Mheshimiwa Mwenyekiti, rai yangu kwa Waheshimiwa 

Wabunge na Watanzania wote ni muhimu sana kwenye hiki 

kipindi kwa kazi ambayo mama Samia anaifanya kwa nchi hii 

tuendelee kumuunga mkono, mama anaipenda Tanzania, mama 

anapenda vyama vyote, mama anampenda kila mtu. 

Tukimuunga mkono kwenye ndoto aliyonayo, nina uhakika nchi hii 

tutazidi kwenda mbele vizuri sana. (Makofi) 

 

Mheshimiwa Mwenyekiti, ndiyo maana kwenye taarifa ya 

Mheshimiwa Waziri hapa, utakuwa shahidi, kwa muda huu wa 

miaka mitano ya mama Samia Suluhu Hassan hata manunguko 

ya watumishi maeneo mbalimbali yamepungua sana. Madaraja 

yamepandishwa, mishahara imepandishwa, tumeona hapa 

kwenye mpango wa Watumishi Housing, nyumba za watumishi 

pia zinajengwa kwenye wilaya, halmashauri, mikoa ili kupeleka 

tabasamu kwa watumishi na Watanzania kwa ujumla. (Makofi) 

 

Mheshimiwa Mwenyekiti, rai yangu kama Mjumbe wa 

Kamati hii ninaomba tuitie moyo Kamati, tuiunge mkono bajeti hii, 

tuipitishe kwa kishindo ikatekeleze majukumu ya kitaifa. (Makofi) 

 

Mheshimiwa Mwenyekiti, jambo lingine, ninataka 

nimhakikishie Waziri,sisi kama Kamati tumepitia miradi mingi, 

tumepitia taarifa nyingi za TAKUKURU na mamlaka mbalimbali. 

Ofisi ya Rais, Menejimenti ya Utumishi wa Umma na Utawala Bora 

mnyonge mnyongeni, haki yake apewe, lakini wizara hii inafanya 

kazi kubwa sana. (Makofi) 

 

Mheshimiwa Mwenyekiti, kwa hiyo... 

 

(Hapa kengele ililia kuashiria kwisha kwa muda wa Mzungumzaji) 

 

MWENYEKITI: Muda wako umekwisha. 

MHE. EDWIN E. SWALLE: Mheshimiwa Mwenyekiti, kwa 

kuhitimisha. Ninataka nitoe rai Mheshimiwa Waziri kwamba kazi 

yako ni njema, tunaliunga mkono Bunge na kwa sababu hii 

Wizara iko chini ya mama Samia Suluhu Hassan tunamuunga 

mkono na kumtakia kila la kheri kwa utumishi wa nchi yetu. 

(Makofi) 

 

MWENYEKITI: Mheshimiwa ahsante kwa mchango wako. 

Nilimtaja Mheshimiwa Husna Juma Sekiboko, ajiandae 

Mheshimiwa Sikudhani Yassini Chikambo.  

 

MHE. HUSNA J. SEKIBOKO: Mheshimiwa Mwenyekiti, 

ninakushukuru sana kwa kunipa fursa ya kuchangia hotuba hii 

muhimu ya Wizara ya Nchi, Ofisi ya Rais, Menejimenti ya Utumishi 

wa Umma na Utawala Bora. (Makofi) 

 

Mheshimiwa Mwenyekiti, kabla sijaenda kwenye mchango 

wangu nitumie fursa hii kwanza kumpongeza sana Mheshimiwa 

Rais Dkt. Samia Suluhu Hassan kwa kazi kubwa anayoifanya ya 

kuwaletea maendeleo wananchi wa Tanzania. Nitumie fursa hii 

pia kumpongeza sana Mheshimiwa Rais kwa namna ambavyo 

anaiongoza nchi yetu hasa kwa mujibu wa Katiba, Sheria na 

kanuni ambazo zimepitishwa ndani ya Bunge letu Tukufu. (Makofi) 

 

Mheshimiwa Mwenyekiti, Mheshimiwa Rais Dkt. Samia Suluhu 

Hassan, kama tutakumbuka wakati anachukua kijiti cha kuwa Rais 

wa Jamhuri ya Muungano wa Tanzania alikuta nchi hii mikutano 

ya hadhara yote imefungwa, alikuta siasa hazifanyiki, lakini kwa 

lile lengo lake la Utawala Bora na kutaka kuongoza kwa mujibu 

wa Sheria na Katiba yetu alifungulia mikutano ya hadhara na 

Vyama vya Siasa vyote vilianza kufanya siasa.  (Makofi) 

 

Mheshimiwa Mwenyekiti, dhana ya utawala bora ni pamoja 

na ulinzi wa rasilimali. Mheshimiwa Rais Dkt. Samia Suluhu Hassan 

tumeona amefanya hilo kwa mfano, hivi tumeshuhudia 

amemaliza kuzungumza kaka yangu pale Mheshimiwa Swalle 

(Makamu Mwenyekiti wa Kamati ya Katiba na Sheria) namna 

ambavyo Serikali ya Dkt. Samia Suluhu Hassan imeburuza watu 

Mahakamani wale ambao walikuwa wanajaribu kuteteresha 

rasilimali za nchi hii. Serikali imechukua hatua na tumeshuhudia 

kwa macho yetu.  

 

Mheshimiwa Mwenyekiti, nitawakumbusha Waheshimiwa 

Wabunge suala la utendaji wa PCCB, imefanyika hata ndani ya 

chama chetu. Tumetoka kwenye uchaguzi tumeona ni namna 

gani PCCB wamefanya kazi yao kubwa katika uchaguzi, lakini 

hata baada ya uchaguzi. Tumeshuhudia mpaka sasa pale Chato 

wapo Wabunge wenzetu wanatoa ushirikiano pale, TAKUKURU 

wamewafikisha pale. Ule ni utawala bora, ni utawala bora upi 

tunaouhuitaji kwa mfano? (Makofi) 

 

Mheshimiwa Mwenyekiti, tunampongeza Mheshimiwa Rais 

kwa kazi kubwa ambayo anafanya katika kuiongoza nchi yetu 

kwa mujibu wa utawala wa sheria. Hili tumeliona siyo tu ndani ya 

Serikali na hata ndani ya chama chetu.  

 

Mheshimiwa Mwenyekiti, limezungumzwa suala hapa la 

utekaji na nimpongeze sana Mheshimiwa Waziri wa Mambo ya 

Ndani namna ambavyo ametoa mwongozo. Ifikie mahali Serikali 

yetu ishughulike na wale ambao wanajiteka, wapo watu ambao 

wanajipoteza hawaonekani. Tumeshashuhudia watu wa aina 

tofauti tofauti wamepotea katika mazingira ya kanisani, au 

misikitini, baadaye wameonekana, kumbe walikuwa na agenda 

zao za kifamilia.  

 

Mheshimiwa Mwenyekiti, mwisho wa siku mtu anaweza kuja 

na hoja nyepesi akadhani kwamba kuna utekaji ambao uko rasmi 

wakati kumbe ni utekaji ambao hauko rasmi na kila mtu 

amefanya kwa mujibu wa uwezo wake wa kufikiria. Kwa hiyo, ni 

vizuri Serikali iwashughulikie wale wote ambao wanasambaza 

taarifa za uongo juu ya masuala hayo ya utekaji ili kuilinda nchi 

yetu na kuilinda Serikali yetu juu ya watu wenye nia mbaya ya 

kuichafua. 

 

Mheshimiwa Mwenyekiti, ninaomba sasa niende kwenye 

mchango wangu wa siku ya leo. Mwaka 2015 - 2020, Serikali ilizuia 

kabisa vibali vya kutoa ajira nchini. Kipindi cha miaka mitano hivi 

baadhi ya maeneo ajira hazikutoka kabisa, lakini baada ya 

mwaka 2021 kipindi cha Mheshimiwa Dkt. Samia Suluhu Hassan 

mpaka 2025, Serikali ilitoa vibali vya kuajiri maeneo mengi katika 

sekta nyingi. Hii inathibitisha kwamba Mheshimiwa Dkt. Samia 

Suluhu Hassan amedhamiria kutoa ajira kwa Watanzania na kwa 

vijana wa Watanzania kwa lengo la kuleta maendeleo ya nchi 

yetu. (Makofi) 

 

Mheshimiwa Mwenyekiti, ninataka niseme jambo moja, 

nimejaribu kufanya tathmini katika mfumo wetu wa ajira nchini. 

Ukiangalia wanafunzi wanaohitimu vyuo vikuu nchini, elimu ya juu 

peke yake ni takribani wanafunzi 49,000 kila mwaka.  

 

Mheshimiwa Mwenyekiti, wanafunzi wanaohitimu elimu ya 

kati ni takribani wanafunzi 150,000 kila mwaka. Kwa hivyo, kila 

mwaka tuna wahitimu takriban 200,000 mpaka 210,000 hivi. 

Serikali yetu ina uwezo wa kuajiri wahitimu takribani 45,000 mpaka 

55,000 yaani 25% mpaka 30% ya wahitimu wa kila mwaka.  

 

Mheshimiwa Mwenyekiti, hii maana yake ni nini? Maana 

yake ni kwamba pamoja na jitihada kubwa za Serikali za kutoa 

ajira kwa Watanzania, ni lazima sasa Mheshimiwa Waziri, 

Mheshimiwa Naibu Waziri na Menejimenti nzima ya Wizara hii, 

tufikirie namna ya kutengeneza ajira nyingi tena rasmi, nje ya ajira 

za Serikali. Bunge lilileta mjadala katika Bunge lililopita, tulikuja 

hapa tukashauri tukasema, kwa sababu uhitaji wa ajira ni 

mkubwa, hatuajiri siyo kwa sababu hatuna gaps (hatuna uhitaji), 

hapana. Hatuajiri sababu ya uwezo wa kuajiri wa Serikali. Bajeti ya 

ajira bado haina uwezo wa kuajiri wote wanaohitajika. (Makofi) 

 

Mheshimiwa Mwenyekiti, sasa kama ndivyo hivyo, tulishauri 

uwepo wa mwongozo wa ajira kwamba, wale wanaojitolea wote 

warasimishwe kwa utaratibu maalum, watengenezewe namna ya 

posho au kitu cha namna hiyo ilimradi kukimu maisha yao. Kwa 

sababu kwanza, watakuwa wamepunguza gap la watumishi 

katika maeneo wanayokwenda kujitolea. Pili na wao watakuwa 

wamepata sehemu ya kukimu maisha yao wakati wanasubiri ajira 

rasmi zitokee.  

 

Mheshimiwa Mwenyekiti, jambo la tatu, mtaalam yeyote 

akienda kuwekwa kwenye eneo ambalo siyo la kitaalam kwa 

muda mrefu, utaalam wake unafifia au unapotea. Mtu yeyote 

ambaye amesomea, kwa mfano, mimi nimesomea ualimu, ni 

mwalimu by professional, lakini zaidi ya miaka 15 sipo darasani. 

(Makofi) 

 

Mheshimiwa Mwenyekiti, leo huwezi kuniajiri ukaniambia 

nifundishe watoto halafu utegemee matokeo mazuri, 

haiwezekani. Haiwezekani kwa sababu professional lazima uiishi, 

lazima ujifunze kila siku, lazima u-practice (ufanye mazoezi). Sasa 

kwa sababu hiyo, tukaja hapa na ushauri katika Bunge lililopita 

tukasema, hawa watu waliohitimu, kwa sababu tunawahitaji, 

isipokuwa kwa sasa hatuna uwezo wa kuwaajiri, tuwawekee 

internship wakae huko wajifunze waendelee kujinoa, waendelee 

kuwa watumishi wazuri. Ukifika muda wa kutumika iwepo na 

sehemu ya kwenda kuwachota na kwenda kuwaajiri bila kutumia 

taratibu hizi nyingi ambazo tunazitumia.  

 

Mheshimiwa Mwenyekiti, huo ulikuwa ushauri namba moja. 

Ushauri wa pili… (Makofi) 

 

(Hapa kengele ililia kuashiria kwisha kwa muda wa Mzungumzaji) 

 

MWENYEKITI: Muda wako umekwisha Mheshimiwa. 

 

MHE. HUSNA J. SEKIBOKO: Mheshimiwa Mwenyekiti, 

ninaomba dakika moja niweze kuhitimisha.  Nihitimishe kwa 

kusema hivi, tutatatua changamoto ya upungufu au tatizo la ajira 

kwa kuimarisha mifumo ya sekta binafsi iweze kuajiri kwa kuweka 

mazingira wezeshi ya wote ambao wanazalisha ajira. Serikali 

ikiwaunga mkono, ikaweka mazingira mazuri, basi wakianza kuajiri 

huko tutatatua kwa urahisi tatizo la ajira Serikali. (Makofi) 

 

Mheshimiwa Mwenyekiti, baada ya kusema hayo, 

ninashukuru sana,na ninaunga mkono hoja. (Makofi) 

 

MWENYEKITI: Ahsante Mheshimiwa kwa mchango wako. 

Nilimtaja Mheshimiwa Sikudhani Yassini Chikambo; Mheshimiwa 

Dkt. Oscar Ishengoma Kikoyo na Mheshimiwa Lucy Simirya 

Kombani wajiandae. 

MHE. SIKUDHANI Y. CHIKAMBO: Mheshimiwa Mwenyekiti, 

awali ya yote, ninapenda nimshukuru Mwenyezi Mungu, mwingi 

wa rehema aliyenijalia kusimama leo katika Bunge lako hili.  

 

Mheshimiwa Mwenyekiti, kwanza ninaomba niseme 

kwamba, mimi ni sehemu ya Wajumbe wa Kamati ya Utawala, 

Katiba na Sheria. Ninaomba niungane na maneno mazuri 

ambayo ameyasema Makamu Mwenyekiti wa Kamati na kwa 

uzuri wa maneno ambayo amesema na hasa kuelezea dhana ya 

utawala bora, ninaomba nisiharibu ule utamu, niunge mkono na 

hii ibaki kwenye kumbukumbu kwamba ninakubaliana na 

maneno mazuri ambayo yamesemwa na Makamu Mwenyekiti 

wa Kamati. (Makofi) 

 

Mheshimiwa Mwenyekiti, ninapenda nimpongeze Waziri, 

Ndugu yangu Ridhiwani Kikwete, Naibu Waziri na watendaji wote 

katika hii Wizara. Kama nilivyosema kwamba mimi ni Mjumbe wa 

Kamati. Miongoni mwa Wizara ambazo tunafanya nazo vizuri 

kwenye Kamati ni pamoja na hii Wizara. Hata pale ambapo 

tumegundua kama kuna tatizo, sisi kama Kamati tunapotoa 

ushauri, Wizara hii imekuwa ikisikia na kwenda kufanya 

marekebisho. Ninakupongeza sana ndugu yangu Ridhiwani na 

viongozi wote kwenye Wizara. Tunathamini na tunaheshimu kazi 

kubwa ambayo wameifanya kupitia hii Wizara. (Makofi) 

 

Mheshimiwa Mwenyekiti, pamoja na pongezi hizi, kwa Waziri 

na Viongozi wa Wizara, lakini ninaomba nipongeze kwa upande 

wa TAKUKURU. TAKUKURU ni miongoni mwa taasisi ambazo sisi 

kwenye Kamati yetu tunafanya nao kazi.  

 

Mheshimiwa Mwenyekiti, kama utakumbuka kabla ya kikao 

hiki cha Bunge sisi Wabunge tulienda kutembelea miradi 

mbalimbali ambayo inatekelezwa na taasisi hizi ambazo zinaitika 

kwenye Kamati zetu. Miongoni mwa taasisi ambayo inafanya 

vizuri ni pamoja na TAKUKURU. (Makofi) 

 

Mheshimiwa Mwenyekiti, tumeenda kukagua miradi ya 

maendeleo, miradi ambayo Serikali hii inapeleka pesa kwa ajili ya 

kujenga majengo mbalimbali. Tumethibitisha kwa maeneo yetu 

kazi ambazo zinafanyika. Ninaomba nizungumzie mradi mmoja tu. 

Tulitembelea Mkoa wa Geita, kwenye Wilaya ya Nyang’hwale 

kama nitakuwa sijasahau. Kuna ujenzi ambao umefanyika pale 

wa ofisi ya TAKUKURU. Zimetumika pesa zaidi ya milioni 380 na kitu.  

 

Mheshimiwa Mwenyekiti, ninaomba nipongeze, mradi ule ni 

mzuri sana na maelezo ambayo yametolewa katika mradi ule 

hata sisi Wabunge tumeridhika sana na kazi inayofanywa na 

Taasisi ya TAKUKURU. Ninaomba nimpongeze Mkurugenzi, lakini 

niwapongeze na watumishi wote kwenye hii Taasisi ya TAKUKURU 

kwa kazi nzuri wanayoifanya na nimesema nisirudie maneno 

mazuri ambayo yameelezwa na Wabunge wenzangu. (Makofi) 

 

Mheshimiwa Mwenyekiti, baada ya pongezi kwa taasisi hii ya 

TAKUKURU, ninaomba sasa nijielekeze kwenye michango yangu 

kama ifuatavyo:- 

 

Mheshimiwa Mwenyekiti, ninaomba nizungumze kwa suala 

la TASAF, wanufaika wa TASAF. Tunaishukuru sana Serikali yetu na 

kwa kweli lengo la Serikali na kupitia hii Miradi ya TASAF ni kusaidia 

kaya maskini. Tukizungumzia kaya maskini ni zile ambazo tunazo 

sisi kwenye maeneo yetu ambayo tunayawakilisha. Ninaomba 

nishauri kwenye hili eneo na hasa kwenye suala la uhakiki wa 

wanufaika.  

 

Mheshimiwa Mwenyekiti, tumeona hivi karibuni wamepita 

kuhakiki wanufaika. Kama kweli tunakusudia kusaidia kaya 

maskini, ikiwemo na wale maskini ambao wapo katika 

Halmashauri ya Wilaya ya Tunduru na Mkoa wangu wa Ruvuma. 

Ninaomba niishauri Serikali tuendelee kufanya uhakiki kwa sababu 

kuna udanganyifu ambao unafanyika, tunawaacha wanufaika 

tunakwenda kuchukua watu wengine, hii haileti afya kwa lengo la 

mradi wetu. kwa hiyo, niombe kupitia hii Wizara, pamoja na kazi 

nzuri ambazo wanafanya twendeni tukahakiki hawa wanufaika. 

(Makofi) 

 

Mheshimiwa Mwenyekiti, lingine, kwenye huu Mradi wa 

TASAF wasimamizi wanakuwa Wenyeviti wa Vijiji, Wenyeviti wa 

Vitongoji na wajumbe wao na sisi sote tutakuwa mashahidi 

kwamba wale wajumbe wanafanya hizi kazi hata hao wenyeviti 

hawalipwi chochote. Sasa itakapotokea kwamba mjumbe wa 

Kamati (Mwenyekiti wa Kijiji, wa Kitongoji au wale viongozi 

wengine) kama wana haki kuwa sehemu ya wanufaika, 

waingizwe kwa sababu inaleta kero sana pale kwenye maeneo 

yao katika utekelezaji ukiwa mjumbe wa Halmashauri Kuu ya Kijiji, 

huruhusiwi kuingia kwenye TASAF hata kama una vigezo.  

 

Mheshimiwa Mwenyekiti, kwa hiyo, nimwombe Mheshimiwa 

Waziri, waende wakarudie, wakaangalie kwenye maeneo 

ambayo yanaleta changamoto, kama wapo viongozi, kwenye hili 

tuondoe hiki kikwazo. Kwa sababu ninataka nikwambie 

Mheshimiwa Waziri ni kweli kabisa wapo watu hawana uwezo 

hata wa kupata milo mitatu. Sasa lazima tuangalie, tuendelee na 

dhana ya huu mradi. 

 

Mheshimiwa Mwenyekiti, kwa hiyo, niliona nisisitize na ninao 

ushahidi wa haya maeneo ambayo yapo na hao watu ambao 

nina uhakika kabisa, lakini mwisho wa siku ninakuta wale 

hawapewi wanaenda kuingiza watu wengine. Kwa hiyo, niliona 

niliseme hili kwenye suala la uhakiki wa wanufaika wa TASAF. 

Tuangalie kaya zile ambazo zina shida kabisa, unaweza ukakuta 

kwenye kaya kuna mlemavu, kuna mtoto amechaguliwa kwenda 

kujiunga na shule, lakini anashindwa kwenda kwa ajili ya uwezo. 

Hii TASAF inasaidia sana, imeondoa watu katika umaskini. Watu 

wamekuwa na miradi mbalimbali kupitia TASAF. Sasa twende 

tuangalie ili tuendane na malengo ya huu mradi. (Makofi) 

 

Mheshimiwa Mwenyekiti, jambo lingine ambalo nilitamani 

nichangie kwenye hili eneo, ni suala la uhamisho. Uhamisho ni 

haki ya watumishi, lakini kuna maeneo tunapata changamoto na 

hasa nizungumze kwa upande wa wanandoa.  Ninapata shida 

sana kwa sababu nakuta wanandoa wengine ni vijana, 

wanashindwa kuvumilia matokeo yake tukiwaacha wanaishi 

peke yao, tunashangaa tunaongeza watoto wa mitaani ni kwa 

sababu hatujazingatia kwenye haya maeneo. 

 

Mheshimiwa Mwenyekiti, tuhakikishe kama yule mwanandoa 

anayekaa kwenye eneo linalohusika, pengine ni mtumishi 

ametimiza miaka mitatu anapoomba kuhama, aidha, kumfuata 

mume wake au mke wake tuwaruhusu waende. Matatizo ni 

makubwa, mimi leo ninayezungumza hapa nina takriban miaka 

60, ninaelekea kwenye miaka 60, inawezekana ningekuwa 

mtumishi uvumilivu ungekuwepo. (Makofi) 

 

Mheshimiwa Mwenyekiti, kwa vijana wanashindwa kuvumilia, 

lazima atafika mahali atatafuta maeneo ya kujinyoosha. 

Akijinyoosha mwisho wa siku tunapata watoto, tunalalamika tuna 

watoto wa mitaani, lakini wakati mwingine tunachangia. Niliona 

nilisema hili sana na nisisitize, haki ya uhamisho ni haki ya kila 

mtumishi. Wanapotaka kuhama basi tuhakikishe tunawapa 

uhamisho. (Makofi) 

 

Mheshimiwa Mwenyekiti, ninaomba nimalizie jambo dogo, 

suala la nyumba za watumishi. Mheshimiwa Waziri kwenye taarifa 

yake amesema, tunakusudia kujenga nyumba 132, ninaomba zile 

nyumba na Tunduru tuzipate, wapo watumishi wanapanga na 

mtumishi mwingine anashindwa kufanya kazi… 

 

(Hapa kengele ililia kuashiria kwisha kwa muda wa Mzungumzaji) 

 

MWENYEKITI: Ahsante Mheshimiwa kwa mchango wako, 

muda wako umekwisha.  

 

Tunaendelea, nilimtaja Mheshimiwa Dkt. Oscar Ishengoma 

Kikoyo na Mheshimiwa Lucy Kombani ajiandae. 

 

MHE. DKT. OSCAR I. KIKOYO: Mheshimiwa Mwenyekiti, 

ninakushukuru sana kwa kunipa fursa ya kuchangia hoja ambayo 

ipo mbele yetu.  Ninampongeza Mheshimiwa Waziri, Naibu wake, 

lakini na Serikali nzima. Ninashukuru kwa mchango wa dada 

yangu ambaye amemaliza wa watumishi kujinyoosha.  

 

Mheshimiwa Mwenyekiti, tunapoongelea utawala bora siyo 

jambo jepesi kama tunavyoliongelea hapa Bungeni. Tunaongea 

tukichukua component moja ya utawala bora, utawala bora is 

holistic by nature, yaani inahusisha mambo yote ambayo Serikali 

inayafanya, pamoja na kujinyoosha. Mimi nina mawazo tofauti 

kidogo, sisi ambao tunatoka mikoa ya pembezoni mwa nchi, 

haya yote tunayoyaongelea kuhamisha watumishi, sijui kufanya 

nini, juzi hapo walifungua kidogo na ninashukuru Mheshimiwa 

Waziri waliiona mapema wakafunga lile dirisha. (Makofi) 

Mheshimiwa Mwenyekiti, jana nilikuwa ninaongea na watu 

wilayani kwangu pale, wanasema kwa kipindi kifupi ambacho 

waliruhusu watu kuhama, Wilaya kama Muleba tumepoteza 

wafanyakazi wengi. Kwa hiyo, kuongoza nchi siyo jambo jepesi la 

lele mama, ni jambo nyeti na ni jambo gumu na niwapongeze 

Wizara ambayo imeleta hoja yao leo.  

 

Mheshimiwa Mwenyekiti, ninaomba hili jambo tuliangalie 

kwa umakini. Nchi yote ina taasisi za umma, ina taasisi za Serikali, 

lazima zihudumiwe na wafanyakazi ambao wameajiriwa na nchi 

hii. Ambacho ninapendekeza, tuangalie utaratibu mzuri kwa 

mikoa ambayo iko pembezoni na Wilaya yangu ya Muleba 

ikiwemo. Hawa wafanyakazi ambao tunawatuma kule, kutokana 

na mazingira yao magumu, tutengeneze package. 

 

Mheshimiwa Mwenyekiti, niiombe Serikali yangu, hii Wizara 

ipewe bajeti kubwa sana kuliko hii tuliyonayo, tunayoipitisha leo. 

Tuwatengenezee motisha ambayo itawavuta kutoka huko mijini 

wakapendelea kufanya kazi huku pembezoni mwa nchi. Hili 

lilikuwa ni angalizo la kwanza. (Makofi) 

 

Mheshimiwa Mwenyekiti, Sekretarieti ya Ajira wanafanya kazi 

nzuri na ninampongeza Katibu wetu pale na watumishi wote, 

wanafanya kazi ya kusaili vijana wetu, kuwaingiza kwenye mfumo 

na kupata ajira. Ukiangalia bajeti waliyo nayo, vitendea kazi 

wanavyovihitaji, hawa watu kwa kweli, kwa kazi wanayoifanya 

tunahitaji kuwapongeza na tunahitaji kuwapa bajeti. Kila mwaka 

tuwaongezee ili waendelee kufanya kazi yao kwa umahiri na kwa 

umakini mkubwa zaidi.  

 

Mheshimiwa Mwenyekiti, nikiangalia vijana wanaokwenda 

kufanya usaili, siku hizi wanatembea na vyeti kama tulivyokuwa 

tunatembea navyo miaka ya 2020, nyakati zimebadilika, majira 

yamebadilika. Ninaomba tuiwezeshe hii Sekretarieti ya Ajira ili 

wafanye kazi kwa umahiri na umakini zaidi, tuwape pesa kwa ajili 

ya kununua vifaa vya TEHAMA. Badala ya vijana wetu kutembea 

na vyeti, wa-scan, watume, wanakwenda kufanya usaili waende 

wakiwa wanatembea kama tunavyokuja Bungeni. Ni kazi nzuri 

wanaifanya na niwapongeze kwa kazi kubwa wanayoifanya. 

Mheshimiwa Mwenyekiti, kuna jambo moja, tunafanya usaili 

kila inapotangazwa nafasi na vijana wanatembea kutoka mikoa 

mbalimbali na wengine wanatoka mbali, ninashukuru wameanza 

kufanyisha kwenye mikoa yetu. Ninaomba wanapofanya usaili, 

badala ya kuwa kila nafasi inapotangazwa vijana wanaleta 

maombi, wanakuja kufanya usaili, wanapata wachache, 

wengine wanabaki. Niombe tuwe na utaratibu wa kuwa na benki 

ya vijana ambao wanafanya usaili kwenye nafasi moja.  Nafasi 

inapotokea siyo lazima tuwaite tena kuja kufanya usaili ila 

tunaweza tukaangalia kwenye benki tuliyokuwa nayo huko 

nyuma. (Makofi) 

 

Mheshimiwa Mwenyekiti, kuhusu Tume ya Maadili ya Umma; 

ninawashukuru wanafanya kazi nzuri, kama nilivyotangulia 

kusema, taasisi zote zinafanya kazi nzuri na bila hii Wizara, mjomba 

ninakupongeza. Hii ndiyo Wizara ambayo ni engine ya 

maendeleo na usalama wa nchi. Tofauti na hapo, mengine 

tunaweza tukasema, bila usalama hatuwezi kusonga mbele.  

Ninawashukuru kwa kazi kubwa wanayoifanya.  

 

Mheshimiwa Mwenyekiti, Maadili ya Umma; kila mwaka 

tunajaza taarifa zetu na tunapokwenda mwezi Desemba 

ambapo tunapaswa kujaza taarifa zetu, sisi ambao tunapaswa 

kujaza na ni kazi nzuri lazima tuifanye, lakini tunakuwa na jam pale 

mwezi Desemba.  

 

Mheshimiwa Mwenyekiti, ninaishauri Serikali yangu, huu 

mfumo wa kujaza taarifa za wanaopaswa kujaza kwenye hii 

Tume, ninaomba uendelevu, kama wanaweza tufungue mwezi 

Oktoba tuanze kujaza taarifa zetu, kama nimenunua, kama 

nimeuza niiondoe. Kuliko ule mwezi Desemba tunaanza 

kupambana, kama msemaji wa pili alivyosema kwamba, 

tunapoteza muda mwingi kwenye kujaza hizo taarifa. Wakati 

mwingine mifumo haifanyi kazi kwa sababu ya wingi wa watu 

wanaopaswa kujaza taarifa zao kwenye mfumo. Ninashauri 

tufanye liwe endelevu, hata kama tunasema mwaka mzima, 

miezi 12 iwe wazi, kwa ajili ya kujaza taarifa zetu na wao 

watatuambia ni nini tunachopaswa kufanya.  

Mheshimiwa Mwenyekiti, kuhusu TASAF; ninapongeza, 

nimeona kazi ambayo wanaifanya, lakini ninaomba nishauri 

kwenye hili; TASAF tumekuwa tukiwapa pesa wanafanya 

maendeleo yao, lakini ninaona wamekuja na mkakati mzuri sana. 

Tulipokuwa pale Mwanza nimeshuhudia vikundi vya akina mama 

ambao wamepewa pesa wakaanzisha viwanda vidogo vya 

kusindika matunda, ni mkakati na approach nzuri. Ninaomba 

tuendelee nayo nchi nzima badala ya kuwapa pesa, wengine 

wanakwenda kuolewa, kuoa, wengine wanakwenda kulipa 

mahari na wengine wanakwenda kujinyosha. 

 

Mheshimiwa Mwenyekiti, ninaomba sasa tuje na mkakati 

kama ambao nimeuona Mwanza, tuupeleke nchi nzima. Badala 

ya kuwapa pesa, tuwanunulie kuku wakafuge, tununue mbuzi 

wakafuge, vitu ambavyo vinachochea maendeleo ya familia na 

kipato cha mtu mmoja mmoja katika ngazi ya familia.  

 

Mheshimiwa Mwenyekiti, kuhusu TAKUKURU; ninawashukuru 

TAKUKURU wanafanya kazi nzuri na nimeangalia nchi nzima 

wanajitahidi kujenga nyumba na infrastructure za wafanyakazi 

wetu. Baadhi ya wilaya hatujafika kuwajengea majengo yao, 

inawezekana ndiyo chanzo cha malalamiko ya ndugu yetu pale. 

Moja ya wilaya ambazo hatujafika na Mkurugenzi aliahidi ni 

Muleba, hatuna nyumba na makazi ya TAKUKURU. 

 

Mheshimiwa Mwenyekiti, nimeona wamefanya kazi nzuri 

katika baadhi ya wilaya na mkakati unaendelea wa kuwajengea 

miundombinu kwenye wilaya mbalimbali. Ninaomba kipaumbele 

tuweke Wilaya ya Muleba kwa sababu, nimekuwa kwenye 

Kamati hii huu ni muhula wangu wa pili na wameahidi kufanya 

hiyo kazi. Nimeangalia majengo wanayoishi, sijui kama 

Mheshimiwa Waziri amewahi kufika pale?  

 

Mheshimiwa Mwenyekiti, ukifika pale ukaingia ndani, jengo 

lao halifai.  Kwa hiyo, ninaomba mwaka huu mjomba tukajenge 

Jengo la TAKUKURU, Wilaya ya Muleba. Kwa kazi nzuri ambayo 

inafanywa na Wizara yake… 

 

(Hapa kengele ililia kuashiria kwisha kwa muda wa Mzungumzaji) 

MWENYEKITI: Mheshimiwa, muda wako umekwisha. 

 

MHE. DKT. OSCAR I. KIKOYO: Mheshimiwa Mwenyekiti, 

ninaomba niunge mkono hoja ambayo iko Mezani kwetu. 

Ninashukuru sana. 

 

MWENYEKITI: Mheshimiwa, ahsante kwa mchango wako.  

Nilimtaja Mheshimiwa Lucy Kombani. Wajiandae Mheshimiwa 

Neema Gerald Mwandabila na Mheshimiwa Nyamizi Simon 

Mhoja. 

 

MHE. LUCY D. S. KOMBANI: Mheshimiwa Mwenyekiti, ahsante 

sana kwa kunipatia nafasi ili niweze kuchangia bajeti ya Ofisi ya 

Rais, Menejimenti ya Utumishi wa Umma na Utawala Bora. 

Mchango wangu utajikita kwenye ustawi na mslahi ya watumishi, 

nikianza na watumishi wa ajira mpya.  

 

Mheshimiwa Mwenyekiti, ninaipongeza sana Wizara kwa kasi 

wanayoenda nayo kwenye kuajiri. Ni kasi nzuri na hata ukiangalia 

kwenye mitandao ya kijamii feedback ni nzuri, watu wameridhika.  

 

Mheshimiwa Mwenyekiti, nikiendelea na mchango wangu ni 

kwamba, hili zoezi la kuajiri ni zoezi ambalo linaanza kwa hatua 

mbalimbali kwamba, tunaangalia sehemu ambayo ina uhitaji wa 

watumishi, tunatangaza hizi kazi, wanafanya interview na 

wanaenda kwenye vituo vyao. 

 

Mheshimiwa Mwenyekiti, hata hivyo, kumetokea 

sintofahamu moja kwamba, mtumishi anaenda kituo chake cha 

kazi, hela za kujikimu hana na kuna wengine wanalalamika 

mishahara inachelewa. 

 

Mheshimiwa Mwenyekiti, Wizara iangalie tatizo ni nini? Kwa 

sababu, mchakato wa kuajiri ni mrefu na unachukua miezi mingi 

kwa nini linapofika suala la watu kupata hizo hela iwe tatizo?  

 

Mheshimiwa Mwenyekiti, siku zote hizi ajira, hasa za utumishi 

wa umma, kitu cha kwanza ni kutengeneza mindset yake. Sasa 

anafika eneo, kwa mfano kijijini kama kwetu Malinyi kule au 

Ulanga, hela ya kujikimu hana na majibu anayopewa atafute 

namna ya ku-survive. Jamani mtumishi huyu anakuja na nia nzuri 

ya kutenda kazi, kufanya kazi, kuhudumia jamii, lakini kwa kitendo 

tunachomtendea sisi waajiri mwisho wake anakuja kukengeuka. 

(Makofi) 

 

Mheshimiwa Mwenyekiti, suala la pili ninalotaka kuchangia ni 

kuhusu mashauri ya rufaa yanayoenda Wizarani. Ninapongeza 

Wizara, inafanya kazi nzuri, hasa pale inapochakata na 

kushughulikia mashauri ya rufaa hadi mtumishi ambaye 

anonekana ameonewa anapata haki yake.  

 

Mheshimiwa Mwenyekiti, huu ndiyo utu ambao Mheshimiwa 

Rais, Dkt. Samia Suluhu Hassan, anausema, lakini ikizungumzwa 

kwa upande mwingine, bado kuna malalamiko kwamba, kuna 

madai yanachukua muda mrefu sana. Tukumbuke, jamani 

Wizara, dai linapokuja huku mtumishi anakuwa tayari 

ameshapewa adhabu, aidha kapunguziwa mshahara au 

kashushwa cheo na wengine wanakuwa nje ya ofisi. Hii hali ina-

frustrate sana. 

 

Mheshimiwa Mwenyekiti, sasa tunapozidi kuchelewesha 

haya madai, hizi rufaa, kwa kweli inakuwa si kitu kizuri. Ninaiomba 

Wizara sasa iangalie namna ya kukaa vikao ku-fast track hizi rufaa 

na haki zipatikane kwa watumishi.  

 

Mheshimiwa Mwenyekiti, nikizungumzia upande mwingine ni, 

kumekuwa na observation hizi rufaa zikifika utumishi kuna issue 

nyingine inaonekana mtumishi ameonewa, kwamba, wakati 

anahukumiwa huku chini Sheria za Utumishi wa Umma 

hazikuzingatiwa.  Likifika huko, linarudishwa mtumishi ameshinda 

ile rufaa arudishwe kazini.  

 

Mheshimiwa Mwenyekiti, sasa ninaomba Wizara iangalie, 

sometimes utumishi wa umma kuna watu tu na agenda zao 

binafsi wanawaumiza hawa watumishi.  Tujiulize, je, ni watumishi 

wangapi hawajui utaratibu wa rufaa? Hawajaja kukata rufaa na 

wamefukuzwa kazi wapo nyumbani? 

 

Mheshimiwa Mwenyekiti, kwa hiyo, Wizara iangalie na 

endapo kama ikithibitishwa, hizi rufaa, mtu amemhukumu mtu 

ndivyo sivyo, basi na huyo aliyehukumu achukuliwe hatua 

kutokana na miongozo ya utumishi wa umma. Uzuri utumishi wa 

umma tunaongozwa na miongozo, sheria pamoja na sera, siyo 

mtu tu ana maamuzi yake kichwani, anakuja anafanya vitu 

anavyojua mwenyewe. 

 

Mheshimiwa Mwenyekiti, suala la tatu ninalotaka 

kuzungumzia, nitalitoa kwenye Sera ya Menejimenti ya Ajira katika 

Utumishi wa Umma, Toleo Na. 2 la Mwaka 2008. Nitajikita kwenye 

aya ya 4.11 na nitanukuu tamko namba nne na tamko namba 

tano.  Tamko Na.4 linasema: “Waajiri wataweka utaratibu 

utakaowarahisishia watumishi wao kuwahi kazini na kurudi kazini.” 

Tamko Na.5 linasema: “Waajiri wawawezeshe watumishi kupata 

unafuu wa kupata makazi.”  

 

Mheshimiwa Mwenyekiti, nikizungumzia Mkoa wangu wa 

Morogoro; ninashukuru Waziri ana-fast track hili suala la kujenga 

nyumba za watumishi, lakini niaomba watukumbuke Morogoro. 

Morogoro ni mkoa mkubwa sana na jiografia yake kwa kweli, kwa 

mgeni, inaweza ikamtia sonona.  

Mheshimiwa Mwenyekiti, tuna wilaya zetu za mbali, Ulanga, 

Malinyi, kuna Wilaya kama Mvomero; mtumishi unaajiriwa 

unaenda kule haujui pa kukaa. Kwa kweli, utumishi wa mtu huyu 

unaanza vibaya kwa hiyo, tunaomba katika nyumba hizo, 

Mheshimiwa Waziri, atukumbuke Mkoa wa Morogoro, hasa 

kwenye majimbo haya ya mbali.  

 

Mheshimiwa Mwenyekiti, kwa kumalizia taasisi zetu zina 

mipango ya motisha na mikataba ya hali bora. Hii mikataba ya 

hali bora imeleta sintofahamu mbalimbali kwamba, tasisi moja 

inapatiwa kitu fulani, taasisi nyingine haipatiwi kitu fulani. 

 

Mheshimiwa Mwenyekiti, ameongea hapa ndugu yangu, 

Mheshimiwa Nchimbi, amesema kuna tendency ya watu 

kukimbia taasisi moja kwenda nyingine kwa sababu ya maslahi, 

lakini chimbuko la hiki kitu linaanzia kwenye mikataba ya hali 

bora. Kwa hiyo, Wizara iangalie kwenye upitishaji wa mikataba ya 

hali bora kusiwe na double standard, kama taasisi inapatiwa kitu 

hiki na taasisi nyingine ipatiwe kitu hicho hicho, ili tupunguze hii ya 

watu kutaka kuhamia kwenye taasisi moja. 

Mheshimiwa Mwenyekiti, kwa kumalizia ninapenda kuunga 

mkono hoja na ninashukuru sana. (Makofi) 

 

MWENYEKITI: Mheshimiwa Lucy ninakushukuru kwa mchango 

wako. Nilimtaja Mheshimiwa Neema Gerald Mwandabila na 

Mheshimiwa Nyamizi Simon Mhoja na Mheshimiwa Aziza Sleyum 

Ally, wajiandae. 

 

MHE. NEEMA G. MWANDABILA: Mheshimiwa Mwenyekiti, 

ahsante kwa kunipa nafasi jioni hii niweze kuchangia katika 

Wizara hii mahususi, Wizara muhimu kwa maslahi ya Taifa letu. 

Ninaseme tu hii ndiyo Wizara ambayo inaweza kuleta tumaini 

kubwa kwa Watanzania wote; kila mmoja katika Bunge hili, kila 

mmoja kwenye nafasi yake na kila mwananchi popote alipo.  

 

Mheshimiwa Mwenyekiti, ninadhani hii ndiyo Wizara ambayo 

tunatakiwa kuitazama kwa jicho la kipekee na kuona ni namna 

gani inatutoa tulipo twende sehemu ambayo ni salama zaidi. 

Kiukweli ninapochangia Wizara hii ninamwomba Mwenyezi 

Mungu aniongoze, ili niweze kusema yale ambayo yataendelea 

kulijenga Taifa langu kwa maslahi ya wananchi wote wa 

Tanzania. 

 

Mheshimiwa Mwenyekiti, ninaendelea kuipongeza Wizara, 

sina mashaka na kaka yangu Mheshimiwa Ridhiwani, sina 

mashaka na rafiki yangu Mheshimiwa Regina, sina mashaka na 

viongozi wote wanaoongoza Wizara hii, lakini zaidi ya yote 

ninaendelea kumpongeza Mheshimiwa Rais kwa namna 

ambavyo ameendelea kuifanikisha Wizara hii iweze kufanya kazi 

vizuri.  Leo ninatamani nijikite kwenye eneo la TAKUKURU, however 

kuna maeneo mengine ambayo ningependa niyazungumzie, 

lakini ninatamani sana nijikite kwenye eneo la TAKUKURU.  

 

Mheshimiwa Mwenyekiti, ninamshukuru Mungu nina uelewa 

wa kutosha kuhusiana na mambo ya rushwa. Nina uelewa wa 

kutosha kwa namna ambayo TAKUKURU inafanya kazi kwa kuwa, 

nimekuwa mtumishi wa umma. 

 

Mheshimiwa Mwenyekiti, ninasema tu ninawapongeza 

TAKUKURU kwa namna ambavyo wamekuwa wanaendelea 

kupambana kufanya kazi yao. TAKUKURU ndicho chombo 

ambacho kina majaribu mengi; kina kazi ngumu ya kuwakamata 

watu ambao ukitazama wengine hawakamatiki, kina kazi ngumu 

ya kuhakikisha kinasimamia watu wapate huduma, kama 

inavyostahili.  

 

Mheshimiwa Mwenyekiti, ni ukweli usiopingika, sasa hivi 

rushwa imekuwa ipo juu sana, hata kama tutakuwa tunafanya 

unafiki wakati mwingine, hata kama tutakuwa tunafanya 

kufumba macho, hata kama tutakuwa tuna-deny the reality, 

ukweli ni kwamba, huko kwenye jamii yetu hali siyo nzuri rushwa 

ipo juu. Sasa basi, tunafanya nini kuhakikisha hali hii ya rushwa 

kwa wananchi wetu inapungua? 

 

Mheshimiwa Mwenyekiti, ninasema tu kabla sijasahau, 

ninaendelea kumpongeza DG ambaye yupo, Ndugu Crispin 

Francis Chalamila, watumishi wake wana amani na yeye, wana 

furaha na yeye na kiukweli wanafurahia ziara anazozifanya 

kwenye maeneo yao kufuatilia kero zao. Kwa hilo tu 

ninampongeza DG huyu kwamba, aendelee kuwa karibu na 

watumishi wake hadi ngazi za chini ndipo ataweza kupata 

ushirikiano mzuri kwenye kazi zake.  

 

Mheshimiwa Mwenyekiti, katika hili pia, ninamshukuru 

Mheshimiwa Rais, kabla sijasahau, kwa kuweza kupeleka magari 

kwenye wilaya zote, kwenye mikoa na hata vile vituo maalum vya 

Tunduma tumepata. Momba tumepata na Mkoa wangu wa 

Songwe wote kwa ujumla tumepata hayo magari.   

 

Mheshimiwa Mwenyekiti, kwa hiyo, hili pia ninaendelea 

kumpongeza DG na ninampongeza Mheshimiwa Rais, ambaye 

ameamua kuridhia fedha hizo ziende na vyombo vya usafiri 

vikaweza kununuliwa. Hiyo inaonesha kwamba, kweli 

wamedhamiria kuweza kuboresha utoaji huduma katika idara hii 

ya TAKUKURU.  

 

Mheshimiwa Mwenyekiti, ninaendelea pia kuishukuru Wizara 

kutenga fedha, kwa ajili ya ujenzi wa Kituo cha TAKUKURU, 

Momba na pia, kuendelea kujenga Majengo ya Watumishi 

Momba. Ninawashukuru sana, kwangu hilo angalau ni faraja, 

lakini ninafahamu wametenga fedha mwaka huu, kwa ajili ya 

ujenzi wa Ofisi ya TAKUKURU kwa Mkoa wa Songwe.  Kwa hilo pia, 

ninawashukuru sana. 

 

Mheshimiwa Mwenyekiti, ninawaomba isiwe ahadi ya 

kwenye maandishi iwe kwenye vitendo, tuweze kupata Ofisi ya 

TAKUKURU Mkoa wa Songwe na uzuri wake ramani zao ni nzuri 

sana, kwa hilo pia, ninaendelea kuwaomba wasisahau Wilaya 

zangu za Songwe, Ileje na Mbozi, watujengee majengo, Ofisi ya 

TAKUKURU inahitaji privacy, Ofisi ya TAKUKURU inahitaji watu wasio 

accessibility kirahisi, sasa wanapokuwa wamepanga mitaani 

humo inakuwa shida. 

 

Mheshimiwa Mwenyekiti, kitu kingine, ombi langu maalum 

kwa Wizara hii, ninamwomba Mheshimiwa Waziri atusaidie, 

Tunduma ifanyike kuwa Wilaya Maalum ya TAKUKURU, Mkoa wa 

Songwe. Kwa sababu gani ninaongea Tunduma; Tunduma ni 

sehemu ambayo ni sensitive, ina mahitaji makubwa na ina 

viashiria vingi vya rushwa kwa hiyo, wakiifanya ikawa wilaya 

maalum, nitaweza kufarijika.  

 

Mheshimiwa Mwenyekiti, baada ya kusema hayo, kwa ajili 

ya maombi ya mkoa wangu, ninaendelea pia, kuishauri Serikali 

yangu; katika kusomasoma kwangu nimemwona DG wa 

TAKUKURU na nimemwona Mrajisi, Bwana Benson Ndiyega, 

wanaingia mkataba wa makubaliano ya kufanya kazi kwa 

pamoja kudhibiti rushwa katika SACCOS; nimefarijika kuona yale 

makubaliano, ukweli ni kwamba, kwenye vyama vya ushirika hali 

ya rushwa ni kubwa. Wananchi walio kwenye vyama vya ushirika 

wengi wanahujumiwa. 

 

Mheshimiwa Mwenyekiti, kwa hili tu ninaendelea kuipongeza 

Wizara, kumpongeza Mkurugenzi wa TAKUKURU na huyu Mrajisi 

kwa kufanya maamuzi hayo ya kuingia makubaliano. Ipo haja ya 

TAKUKURU kuwa karibu na vyama vya ushirika, kufuatilia kila kitu 

kinachoendelea kwenye vile vyama vya ushirika, wananchi wetu 

wasiweze kuibiwa.  Ninamwomba pia Dkt. Benson Ndiega, huyu 

Mtendaji Mkuu wa TCDC, awe aggressive kwenye kusimamia hivi 

vyama vyake vya ushirika, hali ni mbaya kwenye vyama vya 

ushirika.  

Mheshimiwa Mwenyekiti, ninarejea kwenye taasisi zetu hizi za 

Halmashauri, lakini ukiacha halmashauri kuna maeneo mbalimbali 

ambapo kumekuwa na waajiriwa ambao wanaajiriwa kwa 

mapato ya ndani. Sijajua TAKUKURU hapa wanasimamiaje, ili hii ya 

uajiri wa watumishi kwa mapato ya ndani isije ikawa pia, ni 

chanzo cha kutoa mapato ya Serikali kwa njia zisizo rasmi.  

 

Mheshimiwa Mwenyekiti, yaani hapa ninataka kusema 

kwamba, isiwe chachu ya wizi wa fedha za Serikali kwa kupitia 

hawa waajiriwa wanaowaajiri kwa mapato ya ndani kwenye 

maeneo mengine. Ufanyike utaratibu maalum wa namna ya 

kuajiri watumishi wa muda kwenye taasisi mbalimbali za Serikali. 

Tulienda kwenye ziara, unakuta watumishi karibu 100 ni wa muda, 

wanalipwa kwa mapato ya ndani; how sure are you kwamba, 

watu wote wapo na hakuna utaratibu?  

 

Mheshimiwa Mwenyekiti, katika yote ninamaliza kwa kusema 

pia, Tume ya Maadili haitutendei haki kwa namna ambavyo 

inapewa fedha nyingi; wamepewa shilingi bilioni 16, mwaka jana 

umepita, lakini… 

 

(Hapa kengele ililia kuashiria kwisha kwa muda wa Mzungumzaji) 

 

MWENYEKITI: Mheshimiwa, ahsante muda wako umekwisha. 

 

MHE. NEEMA G. MWANDABILA: Mheshimiwa Mwenyekiti, 

naomba nihitimishe. Ni mashauri 120 tu wamefanyia kazi, 

wametoa semina kwa watu 15,000; kwa nini hawakuweka 

malengo na hao watu 15,000 waweze kuleta mashauri ambayo 

yataweza kusaidia nchi?  Kwa hiyo, mimi nasema hela inayoenda 

kwenye Tume ya Maadili kwa kweli, inanipa changamoto… 

 

MWENYEKITI: Mheshimiwa, ahsante kwa mchango wako. 

Muda wako umekwisha. Nilimtaja Mheshimiwa Nyamizi Simon 

Mhoja, wajiandae Mheshimiwa Aziza Sleyum Ally na Mheshimiwa 

Mariam Anzuruni Mungula. 

 

MHE. NYAMIZI S. MHOJA: Mheshimiwa Mwenyekiti, ahsante 

kwa kunipa fursa. Kwa kuokoa muda ninaomba nijielekeze 

mchango wangu katika mambo mawili. 

Mheshimiwa Mwenyekiti, jambo la kwanza nitagusia Tume 

ya Utumishi wa Umma na Watu Wenye Ulemavu; mwaka wa 

fedha 2025/2026, Tume ilipangiwa fedha takribani milioni 500 na 

fedha hizi mpaka kufikia Februari mwaka huu 2026, Tume hii 

haikupokea hizi pesa. Hizi pesa ziliwekwa kwa ajili ya ujenzi wa 

mfumo wa kielektroniki wa kushughulikia rufaa za watumishi wa 

umma na malalamiko yanayotolewa na watumishi wa umma.  

 

Mheshimiwa Mwenyekiti, yameongelewa mengi kwa 

watangulizi waliotangulia, watumishi wa umma wako kila sehemu 

na endapo mfumo huu utaanzishwa na kufungwa utawezesha 

watumishi kufikia rufaa na malalamiko yao moja kwa moja 

kwenye Tume na siyo kupitia kwa mwajiri ambavyo ilivyo sasa hivi.  

 

Mheshimiwa Mwenyekiti, tukumbuke kwamba hizi ofisi ziko 

kikanda na hazipatikani moja kwa moja kwenye kila halmashauri. 

Kwa hiyo, huyu mtumishi anapotaka kukata rufaa kwa 

malalamiko yake kupitia huu mfumo endapo ungefungwa, basi 

huyu mtumishi kwanza tutampa uhakika wa suala lake la 

malalamiko la kiutumishi, kwamba limefika sehemu sahihi kwa 

sababu atajaza kwenye mfumo. 

 

Mheshimiwa Mwenyekiti, mtumishi ambaye yuko kijijini kule 

au yuko mbali, kumfikishia mwajiri lalamiko lake kwa kweli wakati 

huo tukumbuke kwamba hawaelewani, kuna sintofahamu kati 

yao, kwa hiyo kila mtu anajiona kwake ni bora kuliko mwenzake. 

Kwa hiyo, ukiwepo huu mfumo ninashauri Serikali hii pesa itolewe ili 

huu mfumo uweze kuwekwa kwa ajili ya manufaa ya watumishi 

wa umma. (Makofi)  

 

Mheshimiwa Mwenyekiti, nijielekeze pia kwa watu wenye 

ulemavu. Kwa mujibu wa sheria ya watu wenye ulemavu Na.9 ya 

2010, Kifungu cha 27, kinamtaka mwajiri aliyeajiri watu kuanzia 20 

ahakikishe kuwa asilimia tatu ya wafanyakazi wake ni watu wenye 

ulemavu.  

 

Mheshimiwa Mwenyekiti, suala hili kiukweli, kwanza 

tunaipongeza Wizara kwa kuendelea kupambania watu wenye 

ulemavu kuingia katika ajira, lakini tunaomba iweze kuboresha 

kidogo. Kwa sababu ukiangalia hii sheria na idadi ya watu wenye 

ulemavu ambao wanamaliza chuo ni wachache sana, ilitakiwa 

hata mtaani kusiwepo na watu wenye ulemavu ambao 

wanahangaikia ajira. 

 

Mheshimiwa Mwenyekiti, ukimwona mtu mwenye ulemavu 

amemaliza degree yake anatafuta kazi, kwanza tu kufikia ile 

elimu ni kwamba amepambana vya kutosha mpaka kufikia pale, 

tukumbuke kwamba Dkt. Samia Suluhu Hassan kwa watu wenye 

ulemavu kwa kweli anapenda kutupa kipaumbele. Si tu hivyo tu ni 

kwa sababu ya mazingira mbalimbali ambayo tunayapitia. 

 

Mheshimiwa Mwenyekiti, kwa hiyo, ni kuwa Sekretarieti na 

Wizara husika, tunaamini Waziri Ridhiwani na Naibu Waziri wake 

wanafanya kazi nzuri sana na hicho kitu hakikwepeki, 

wanamsaidia vizuri Rais, lakini katika hili tunaomba mwendelee 

kutupa kipaumbele, watu wenye ulemavu wako mtaani, kwa hiyo 

watafaidika nao angalau wapate elimu. (Makofi) 

 

Mheshimiwa Mwenyekiti, ninaishukuru pia hii Wizara kwa sisi 

watu wenye ulemavu kwenye mfumo wa HCMS pale kwenye 

dashboard kwa kweli Wizara hii imetutambua. Kwamba Afisa 

Utumishi anaposhughulikia file labda la mtumishi Nyamizi anajua 

kabisa Nyamizi pale imeonyesha ni mwenye ulemavu. Kwa hiyo, 

tunashukuru kwa kututambua hivyo, pia ninaomba mambo yetu, 

masuala yetu, utawala bora uende pia kwa ajili ya kurahisisha na 

mambo yetu, kurahisisha angalau kupunguza makali ya maisha. 

 

Mheshimiwa Mwenyekiti, niende haraka haraka pia kwenye 

suala la Pay as You Earn kwa watu wenye ulemavu nilikuwa 

ninaomba Wizara kwa huko nyuma, ninakumbuka kuna Rais 

ninadhani alipunguza Pay as You Earn, ninaomba kwa nini 

tunataka tupunguziwe Pay as You Earn au saa nyingine kuweka 

zero kabisa, kwa sababu kuna gharama ambazo ukiwa tu 

mwenye ulemavu unaingia utake usitake.  

 

Mheshimiwa Mwenyekiti, kumbuka tunatumia vifaa saidizi 

vinahitaji ukarabati wa mara kwa mara, umetumia mguu bandia 

mara nyayo imegeuka unarudi hospitali, kwa hiyo kuna zile hela 

ambazo zinaingia tu kwa sababu tu ya ulemavu, hii inazungumzia 

kwa mtumishi mwenye ulemavu. Kwa hiyo, Serikali tufikirie 

kwamba hawa watu tuwapunguzie hii Pay as You Earn au 

kuiondoa kabisa.  (Makofi) 

 

Mheshimiwa Mwenyekiti, suala hili litakuwa si la kwanza kwa 

Tanzania hata kwenye nchi za jirani ambazo sisi ni wanachama 

pia kwenye SADC na East African Community, mfano mzuri 

Kenya. Kenya katika hili suala la watumishi kwenye kodi hii Pay as 

You Earn wameondoa wameweka zero kabisa hawalipi. Kwa 

hiyo, nina imani Serikali yetu ni sikivu na itasikia, Waziri yuko pale 

na Naibu Waziri. 

 

Mheshimiwa Mwenyekiti, nina imani hili suala litaenda vizuri 

kwa sababu tu kuna gharama ndugu zangu, kwa sababu tu ya 

muda ninashindwa kueleza zaidi, ukiwa mwenye ulemavu kuna 

gharama kubwa unaingia, hata kufika pale kazini, yule mwenye 

ulemavu anatumia gharama kubwa kufika ofisini, tofauti na 

mfanyakazi ambaye hana ulemavu. (Makofi)  

 

Mheshimiwa Mwenyekiti, sambamba na hilo Wizara pia 

inaweza ikatufikiria watu wenye ulemavu kwenye kuongeza muda 

wa kustaafu. Kuna mamlaka ambayo ninajua wameongezewa 

kwa sababu zao wanazifahamu.  Kwa upande wetu sisi ninarudia 

pale pale kwamba ukiwa mwenye ulemavu, nimeanza kusoma 

darasa la kwanza. Mfano, mwenye ulemavu ambaye anazaliwa 

nao.  

 

Mheshimiwa Mwenyekiti, kuna mambo mbalimbali mfano 

mtu asiyeona, analazimika aeleweshe nukta nundu kabla ya 

kuendelea na masomo mengine. Kwa hiyo, inamaanisha 

anatumia muda mwingine, ataelewa ile herufi, lakini bado 

masuala ya nukta nundu hataelewa. 

 

Mheshimiwa Mwenyekiti, vilevile viziwi na wenyewe pia 

lugha ya alama, watoto wale wanafundishwa kujua ile lugha ya 

alama. Kwa hiyo najikuta nakuja kumaliza chuo nina miaka 30 

mpaka 35, lakini asiye na ule mlemavu amemaliza chuo na miaka 

labda 20 mpaka 25 kwa hiyo, naona hapo utofauti, 

tunachoangalia hapo ni uwiano tu.  

Mheshimiwa Mwenyekiti, kwa hiyo, tukiongezewa muda wa 

kustaafu watu wenye ulemavu tutashukuru sana kwa ajili ya ku-

cover ule muda ambao tumepoteza kwa ajili ya ulemavu, 

tumehangaika kwa ajili tu ya kuhangaikia masuala ya watu 

wenye ulemavu. 

 

Mheshimiwa Mwenyekiti, kwa kusema hayo, ninaunga 

mkono hoja na ninashukuru sana kwa kunisikiliza. Ahsante. 

(Makofi)  

 

MWENYEKITI: Mheshimiwa ahsante kwa mchango wako. 

nilimtaja Mheshimiwa Aziza Sleyum Ally. 

 

MHE. AZIZA S. ALLY: Mheshimiwa Mwenyekiti, ninashukuru 

kwa kunipa nafasi ya kuchangia.  Nichukue nafasi hii kuipongeza 

Wizara hii kwa kazi nzuri ambayo wanayoifanya. Sisi Wanakamati 

wa Kamati yetu ya Katiba na Sheria tunafanya kwa ukaribu zaidi 

na Wizara yetu hii kwa Waziri, Naibu Waziri, Watendaji na 

Wakurugenzi wote.  

 

Mheshimiwa Mwenyekiti, ni kitu cha ajabu tunapofanya hata 

ziara tunakwenda na Waziri, Naibu Waziri, Wakurugenzi wote na 

Watendaji mpaka kwa Katibu Ofisi ya Rais tunakuwa nao. Kwa 

hiyo Kamati yetu na Wizara tunafanya kazi kwa pamoja kwa 

ushirikiano. Tunaomba Waheshimiwa Wabunge watuamini 

tunaisimamia na tunasimamia maslahi ya wananchi katika Wizara 

hii na ni Wizara sikivu na inafanya kazi yake vizuri.  

 

Mheshimiwa Mwenyekiti, kijana wetu Ridhiwani ni Waziri wetu 

lakini ni Waziri ambaye anayejishusha ana nidhamu ana heshima 

kwa kila mmoja. Ninachukua nafasi hii nisipolisema hili pamoja na 

Naibu wake Waziri kwa kweli sitowatendea haki. Ridhiwani ni 

kijana lakini kazi zake anazisimamia kwa weledi zaidi. 

Ninampongeza sana mtoto wetu, kijana wetu kwa kazi hiyo, lakini 

si kwa mara ya kwanza ni muda wote ambao tunafanya kazi 

anafanya kazi vizuri. Hongera sana. 

 

Mheshimiwa Mwenyekiti, ninaomba nizungumzie kuhusu 

TASAF. Kipindi kilichopita tulianza kuwa na TASAF One ambayo na 

imani ilikuwa ni kipindi cha Rais wetu Mkapa, marehemu. TASAF 

One ilifanya kazi vizuri tulikuwa na Mkurugenzi ambaye alikuwa 

akiitwa, Dkt. Likwelile naye pia ametangulia mbele ya haki.  

 

Mheshimiwa Mwenyekiti, ninapongeza tukaingia TASAF II, 

TASAF III mpaka hivi sasa tumeweza kufika TASAF IV ambayo 

tuseme ni TASAF IV ambayo mpaka tunafika hapo Serikali yetu 

imefanya kazi vizuri, usimamizi wa TASAF kwa wananchi ulikuwa ni 

mzuri, ndiyo maana tumeweza mpaka kufika hii TASAF IV.  

 

Mheshimiwa Mwenyekiti, ninaipongeza sana Serikali, 

ninawapongeza watendaji na kumpongeza pia Mkurugenzi wa 

TASAF Dkt. Mziray. Hongera kwa kazi kubwa ambayo ameifanya 

na hatimaye tumefika kwenye TASAF IV, hongera sana. (Makofi)  

 

Mheshimiwa Mwenyekiti, ninashauri kutokana na haya 

ambayo tuliyaona TASAF III tuliyoifanya Mwanzam ninategemea 

tukienda kwa utaratibu huo mpaka TASAF IV tutaweza kuwafikia 

kwenye Wilaya zote kwa kuanzisha vikundi vya akina mama kama 

vile vilivyoanza vya vijana, hata vya wazee ambavyo vitafanya 

vizuri sana. Waziri Ridhiwani alikuwepo pale na aliona na 

alikabidhi vitu vingi pale katika vikundi vile vya akina mama, 

hongera sana kwa kazi ile iliyofanywa.  

 

Mheshimiwa Mwenyekiti, ninategemea TASAF hizo na vikundi 

hivyo vitaweza kufika mpaka kwenye Wilaya yetu mpaka kufika 

kwenye Mkoa wa Tabora, akina mama warina asali wengi 

wananufaika kutokana na TASAF hiyo. (Makofi)  

 

Mheshimiwa Mwenyekiti, ninaomba niende haraka, ninaona 

muda unaenda, niongelee kuhusu ajira kwa vijana. 

Tunampongeza Rais kwa kutoa kibali vijana wengi kuajiriwa, lakini 

ninaomba nitoe ushauri kuhusu vijana wanaojitolea, hawa 

wanajitolea na wanafanya kazi wengine mpaka wanazeeka, 

lakini kuna mwongozo ambao tunaotegemea uje ili mwongozo 

huo uweze kuonesha hawa vijana wanaojitolea je, mwongozo 

utasimama vipi ili tuweze kukamilisha mwongozo huo wa vijana 

wengi waweze kujitolea na kuweza kupata ajira. 

 

Mheshimiwa Mwenyekiti, ninaomba niongelee kuhusu Mradi 

wa Watumishi House. Mradi huu ni mzuri sana kama tutausimamia 

vizuri katika wilaya zetu na mikoa yetu. Waziri Ridhiwani huu ni 

mradi ambao unaweza ukainua kelele za watumishi wote nchini 

kama tutauongezea fedha, tutaupa nguvu na tutaupa nafasi 

kubwa ya kuweza kufanya kazi.  

 

Mheshimiwa Mwenyekiti, pia hutotosha kama utatumia 

nafasi kubwa ya kuwapa elimu Wabunge wauelewe vizuri mradi 

huu wa Watumishi House, nadhani hapo ulipo utaondoka na 

utasogea kwa kiwango kikubwa zaidi, watumishi wengi watapata 

nyumba za kukaa, kuanzia kwenye wilaya, vijijini na kwenye kata 

ambako shule zetu zinajengwa na Madaktari tunapiga kelele 

watapata nyumba.  

 

Mheshimiwa Mwenyekiti, huu ni mradi mzuri na unafanya 

kazi vizuri, Ofisi ya Rais umefanya kazi vizuri kwa kuweza kuwaletea 

na kuwajengea uwezo mkubwa watumishi wetu. Tunamwomba 

Waziri alete utaratibu wa elimu kwa Wabunge wote ambao 

utaweza kutusaidia sana kuweza kumpigania na kumwombea 

apate pesa nyingi ili mradi huu uinuke na ufanye kazi vizuri. 

 

Mheshimiwa Mwenyekiti, ninaomba nichukue nafasi hii 

kumpongeza Rais katika Wizara yake hii ya Utumishi wa Umma 

kwa kazi kubwa anayoifanya, anafanya kazi kubwa. Mama huyu 

muda mwingi utamkuta anafanya kazi, nina imani muda wake 

wa kutulia ni mchache sana. Anafanya kazi matokeo 

yanaonekana, ari anayo, nguvu anayo, ujasiri anao, mama 

yangu afanye kazi, Mwenyezi Mungu ndiyo atamlipa kwa kiasi 

kikubwa na afya njema Mungu atamjalia. 

 

Mheshimiwa Mwenyekiti, ninaomba niunge mkono hoja.  

(Makofi) 

 

MWENYEKITI: Ahsante Mheshimiwa kwa mchango wako. 

Nilimtaja Mheshimiwa Mariam Anzuruni Mungula, atafuatiwa na 

Mheshimiwa Lucy Edward Mwakyembe, na wajiandae 

Mheshimiwa Jasmine Chesco Ng’umbi na Naibu Waziri. 

 

MHE. MARIAM A. MUNGULA: Mheshimiwa Mwenyekiti, 

ninakushukuru kwa kunipa nafasi hii nami ya kuchangia katika 

Wizara hii ya Utumishi na Utawala Bora, Wizara yenye Jimbo langu 

la uchaguzi nikiwa kama Mwakilishi wa Wafanyakazi. 

 

Mheshimiwa Mwenyekiti, ninaomba nianze kwa kumshukuru 

Mwenyezi Mungu, mwingi wa rehema kwa kunifikisha siku ya leo 

nikiwa mwenye afya njema na utulivu. (Makofi)  

 

Mheshimiwa Mwenyekiti, vilevile ninaomba kumshukuru 

mtumishi wetu namba moja wa Jamhuri ya Muungano wa 

Tanzania na kumpongeza sana, Dkt. Samia Suluhu Hassan kwa jinsi 

anavyoendelea kuchapa kazi kwa bidii na kutupa moyo sisi 

watumishi wengine wote tunaomsaidia.  

 

Mheshimiwa Mwenyekiti, kwa kweli Dkt. Samia anafanya 

kazi, wazungu wanasema above and beyond her call of duty. 

Kwa hiyo, tunampongeza sana na tunazidi kumwombea kwa 

Mwenyezi Mungu afya bora, afya njema, hekima zaidi na utulivu ili 

aendelee kutuletea maendeleo katika nchi yetu.  (Makofi)  

 

Mheshimiwa Mwenyekiti, ninaomba kuipongeza sana Wizara 

ya Utumishi na Utawala Bora chini ya Waziri wetu Ridhiwan 

Kikwete na taasisi zake zote na watumishi wote wa Wizara hii kwa 

kazi njema wanayoifanya, wanayo kazi kubwa sana, lakini 

wanaendelea kutuwakilisha Watanzania vizuri. (Makofi) 

 

Mheshimiwa Mwenyekiti, mwisho lakini siyo kwa umuhimu, 

ninaomba kuwapongeza watumishi wote wa Tanzania kwa 

utendaji uliotukuka. Utumishi ni kazi ya kujitolea zaidi na kwa kweli 

watumishi wetu wote wanafanya kazi kwa bidii kwa kiasi kikubwa 

sana na Mwenyezi Mungu azidi kutubariki. (Makofi)  

 

Mheshimiwa Mwenyekiti, mchango wangu nitauelekeza 

zaidi katika upande wa utumishi wa umma.  Ninaomba kuanza 

kama nilivyosema, nikiwa kama mwakilishi wa watumishi mengine 

ninaweza nikaongea ambayo tayari Wabunge wameshayapitia, 

lakini nimetumwa na watumishi niyasemee.  Kwa hiyo, ninaomba 

nitayarudia wanivumilie kidogo kwa ufupi sana. 

 

Mheshimiwa Mwenyekiti, kuna suala zima la uajiri, 

ninawapongeza sana Wizara ya Utumishi kupitia Sekretarieti ya 

Ajira kwa kuendelea vile vile kututolea ajira mpya. Tunayo 

changamoto moja ndogo ambayo imenifikia wakati wa usaili wa 

waajiriwa wa wapya, pale tunakuta kwamba obviously, wale 

wanatoka maeneo tofauti, wanatoka sehemu mbalimbali 

mikoani pengine.  

 

Mheshimiwa Mwenyekiti, sasa mtu anafika pale amesahau 

labda cheti cha kuzaliwa anarudishwa anaambiwa hataweza 

kushiriki kwenye ile interview (usaili), lakini huyu unamkuta ana 

kitambulisho cha NIDA. Kwa hiyo tulikuwa tunaomba watumishi 

kuwe kuna angalau ile customer care iwe kuna hali ya utu fulani 

wa kuwaangalia hawa watumishi. Wengine wame-struggle miaka 

mingi hana kazi, halafu anaona hii labda ndiyo chance ya yeye 

kupata ajira, lakini mambo yanaenda ndivyo sivyo. 

 

Mheshimiwa Mwenyekiti, tunaishukuru pia Serikali kwa 

kuendelea kupandisha mishahara na stahiki za watumishi. Vilevile 

ninaomba kwenye hili suala la mikataba ya hali bora, ukweli ni 

kwamba hii mikataba ya hali bora inatakiwa kuboreshwa kila 

baada ya miaka mitatu, lakini unakuta taasisi nyingine 

hazijaiboresha hii mikataba.   

 

Mheshimiwa Mwenyekiti, taasisi nyingine nyingi hususani za 

binafsi bado hazijaingia hii mikataba ya hali bora. Hii mikataba ya 

hali bora kwa kiasi kikubwa inachangia kuleta utofauti wa 

mishahara na watumishi kuamua kwamba labda nitoke niende 

nikafanye kazi sehemu fulani, kwa ajili ya kwenda kufuata tu yale 

maslahi mazuri zaidi.  

 

Mheshimiwa Mwenyekiti, kwa hiyo tunaomba Wizara 

iangalie uwezekano wa kuhakikisha kwamba taasisi zote zinaingia 

hii mikataba ya hali bora na inakuwa up to date. (Makofi)  

 

Mheshimiwa Mwenyekiti, hapa vilevile tuna suala la 

mabaraza ya wafanyakazi. Kwenye haya mabaraza ya 

wafanyakazi ndiyo sehemu ambayo mfanyakazi anakwenda 

kutoa nyongo yake, tunaweza tukasema, kama ana lolote 

anaweza kwenda kuongelea hapa kwenye Baraza la 

Wafanyakazi.  

Mheshimiwa Mwenyekiti, Wizara inalifahamu kwamba kuna 

baadhi ya taasisi nyingi huwa hazifanyi haya mabaraza ya 

wafanyakazi na yako pale kisheria.  Kwa hiyo tunaomba Wizara 

ihakikishe kwamba taasisi zinatekeleza hili jukumu au Maafisa 

Masuuli wanafanya haya mabaraza ya wafanyakazi. Katika hili 

ninaomba Waziri wakati akija kuhitimisha atuambie ni taasisi zipi 

au ngapi ambazo hazifanyi haya mabaraza ya wafanyakazi na 

Wizara inawachukulia hatua gani? 

 

Mheshimiwa Mwenyekiti, tunaomba vilevile kwenye hili suala 

la watumishi wanaojitolea ninaipongeza Wizara imeshachukua 

hatua. 

 

MWENYEKITI: Mheshimiwa muda wako umekwisha. 

 

MHE. MARIAM A. MUNGULA: Mheshimiwa Mwenyekiti, 

naomba kumalizia kidogo.  

 

Mheshimiwa Mwenyekiti, ninaipongeza Wizara kwa 

kuchukua hatua kwa watumishi wanaojitolea lakini hizi hatua 

walizozichukua wao kwa kuweka mwongozo na kutenga bajeti 

zisambae katika Serikali nzima.  

 

Mheshimiwa Mwenyekiti, mwisho ninaomba kuliongelea hili. 

kuna watumishi ambao... 

 

(Hapa kengele ililia kuashiria kwisha kwa muda wa Mzungumzaji) 

 

MWENYEKITI: Mheshimiwa muda wako umekwisha. (Makofi) 

 

MHE. MARIAM A. MUNGULA: Mheshimiwa Mwenyekiti, 

ahsante na ninaomba kuunga mkono hoja.  (Makofi) 

 

MWENYEKITI: Ahsante. Nilimtaja Mheshimiwa Lucy Edward 

Mwakyembe, Mheshimiwa Jasmine Chesco Ng’umbi na 

Mheshimiwa Naibu Waziri wajiandae.  

 

MHE. LUCY E. MWAKYEMBE: Mheshimiwa Mwenyekiti, ahsante 

kwa kupata nafasi kuongea jioni hii katika hoja ya Menejimenti ya 

Utumishi wa Umma na Utawala Bora. (Makofi) 

Mheshimiwa Mwenyekiti, kwanza ninapenda kumshukuru 

Mwenyezi Mungu kwa kutupa kibali cha afya na uzima. Pia, kwa 

upekee kabisa ninapenda kumpongeza mtumishi mwenzetu 

namba moja, Mheshimiwa Dkt. Samia Suluhu Hassan, Rais wa 

Jamhuri ya Muungano wa Tanzania. (Makofi) 

 

Mheshimiwa Mwenyekiti, ninampongeza sana Rais kwa 

kuboresha maslahi ya wafanyakazi pamoja na kujali wafanyakazi. 

Kwa jitihada zake kubwa ninaomba pia nimpongeze Mheshimiwa 

Rais kwa kuhakikisha anaongeza ajira katika sekta zilizo rasmi na 

zisizo rasmi yaani informal sector na formal sector. (Makofi) 

 

Mheshimiwa Mwenyekiti, kwa umahiri mkubwa, Mheshimiwa 

Rais amehakikisha anaimarisha bima ya afya kwa watu wote 

lakini pia afya ya wafanyakazi ambao wanaishi na maambukizi 

ya VVU. Kwa kupitia Menejimenti ya Utumishi wa Umma 

wafanyakazi hawa wanafanya kazi kwa uhuru, amani na bila ya 

kunyanyapaliwa.  (Makofi) 

 

Mheshimiwa Mwenyekiti, ninaomba pia kwa upekee 

nimpongeze mfanyakazi mwenzetu namba moja wa Serikali ya 

Mapinduzi ya Zanzibar, Dkt. Hussein Ali Hassan Mwinyi, ambaye 

pia amekuwa kinara kwa kuhakikisha maslahi ya wafanyakazi 

yanaboreshwa ikiwemo mishahara. (Makofi) 

 

Mheshimiwa Mwenyekiti, Mheshimiwa Rais amehakikisha 

anatengeneza mazingira bora kwa wafanyakazi ambao 

wanaingia kwenye ajira mpya na hasa ameandaa mpango 

maalum kwa ajili ya kuboresha makazi bora ya wafanyakazi 

ambayo yanasimamiwa na Shirika la Nyumba la Zanzibar – ZHC. 

(Makofi) 

 

Mheshimiwa Mwenyekiti, kwa upekee tena ninapenda 

kumpongeza Mheshimiwa Ridhiwani Kikwete, Waziri wa 

Menejimenti ya Utumishi wa Umma na Utawala Bora na Naibu 

Waziri wake ndugu yetu, Regina Ndege, ambaye anamsaidia kazi 

kwa umakini na tumemuona alikuwa akijibu maswali mengi, dada 

huyu yuko makini na siku zote wanawake wanaweza. Kwa hiyo, 

ninampongeza sana dada Regina. (Makofi)  

Mheshimiwa Mwenyekiti, katika ukurasa wa 10 – 12 wa 

randama, imeonyesha mafanikio makubwa yaliyopatikana 

kutoka mwezi Julai, 2025 mpaka Februari, 2026. Katika mambo 

ambayo yameweza kushughulikiwa na Menejimenti ya Utumishi 

wa Umma ni pamoja na vibali vya ajira 43,806. Pia, kuweza kulipa 

deni la watumishi zaidi ya shilingi bilioni 23 katika taasisi mbalimbali 

pamoja na Wizara. (Makofi) 

 

Mheshimiwa Mwenyekiti, Wizara pia imeanzisha mobile clinic 

katika kutafuta changamoto za mfumo wa usimamizi kupitia 

utendaji kazi (e-utendaji). Pia, kuna mfumo ambao waliweza 

kuuendesha kwa mafanikio, mfumo wa e-msawazo kwa ajili ya 

kugundua upungufu wa watumishi ambao wamefanikiwa kupata 

upungufu wa watumishi zaidi ya 200,000. (Makofi) 

 

Mheshimiwa Mwenyekiti, kwa upekee ninaomba kukiri kuwa 

mimi ni Mbunge wa Viti Maalum kupitia kundi la wafanyakazi. 

Sasa ninaomba nianze kutoa mchango wangu.  Mchango wangu 

wa kwanza ni kupitia vyama vya wafanyakazi. Ibara ya 20 ya 

Katiba ya Jamhuri ya Muungano wa Tanzania, ni haki ya 

mfanyakazi au mtumishi wa umma kikatiba kujiunga kwa hiari 

kupitia vyama vya wafanyakazi. Pia, Sheria ya Ajira na Mahusiano 

Kazini ya 2004 inathibitisha haki hiyo. (Makofi) 

 

Mheshimiwa Mwenyekiti, sasa, baadhi ya taasisi za umma 

zimekuwa zikiwaingiza wafanyakazi kwenye vyama vya 

wafanyakazi kwa lazima bila ya hiari yao. Baadhi ya taasisi za kazi 

zina vyama zaidi ya kimoja lakini ilikuwa ni vyema kuwashauri 

wafanyakazi wanapoingia katika ajira Serikalini kujiunga na 

vyama vya wafanyakazi ambavyo wanavihitaji. (Makofi) 

 

Mheshimiwa Mwenyekiti, ninazungumzia pia suala la 

uhamisho. Ninaipongeza Serikali kwa hatua zake zinazoendelea 

kutekeleza kwa ajili ya ajira za wafanyakazi hasa kupitia Waraka 

wa Utumishi wa Umma Na. 2 wa 2018 ilipotoa agizo kwa taasisi za 

kazi kutokuhamisha wafanyakazi bila ya ridhaa au kuhamisha bila 

kuwa na fedha ya kutosha.  

 

Mheshimiwa Mwenyekiti, kwa hiyo, taasisi za kazi zinapotoa 

uhamisho kwa wafanyakazi wanatakiwa waongee na 

wafanyakazi kujadiliana kwa pamoja ili mfanyakazi mwenyewe 

awe na hiari ya kwenda kule anapotaka kwenda au hiari ya 

kwenda bila ya kulipwa hizo fedha kwa wakati huo. (Makofi) 

 

Mheshimiwa Mwenyekiti, ninaomba nizungumzie pia upande 

wa kupandishwa madaraja. Wafanyakazi wanachelewa 

kupandishwa madaraja, malalamiko ya wafanyakazi 

kutopandishwa madaraja ni mengi. Kwa hiyo, tunaomba kwa 

mujibu wa sheria pale mfanyakazi anapohitajika kupandishwa 

daraja apandishwe daraja kwa wakati. Ninaomba niishauri Serikali 

kusimamia eneo hilo katika taasisi za umma. (Makofi) 

 

Mheshimiwa Mwenyekiti, kuna wafanyakazi ambao 

wanakaimu kwa muda mrefu. Wafanyakazi wanakaimu kwa zaidi 

ya mwaka mmoja katika taasisi.  Ninaiomba Serikali hasa kupitia 

Menejimenti ya Utumishi wa Umma kuhakikisha taasisi hizi 

zinazowakaimisha wafanyakazi au Wizara na idara zinazokaimisha 

wafanyakazi au watumishi wahakikishe watumishi hao wakizidi 

zaidi ya mwaka mmoja wathibitishwe pale inapoonekana wana 

uwezo, vigezo, uzoefu na uadilifu. (Makofi) 

 

(Hapa kengele ililia kuashiria kwisha kwa smuda wa Mzungumzaji) 

 

MWENYEKITI: Ahsante Mheshimiwa, muda wako umekwisha. 

 

MHE. LUCY E. MWAKYEMBE: Mheshimiwa Mwenyekiti, dakika 

moja.  Niwaombe wafanyakazi wenzangu wa taasisi zote za 

Serikali, endapo itatokea na sisi kufanya kazi, tuwe waadilifu. 

Wajibu wetu ni kufanya kazi, lakini na Serikali ni haki yetu kutupa 

stahiki zetu. (Makofi) 

 

Mheshimiwa Mwenyekiti, ninaunga mkono hoja. (Makofi)  

 

MWENYEKITI: Ahsante Mheshimiwa. Nilimtaja Mheshimiwa 

Jasmine Chesco Ng’umbi na Mheshimiwa Naibu Waziri ajiandae. 

 

MHE. JASMINE C. NG’UMBI: Mheshimiwa Mwenyekiti, ahsante 

sana kwa kunipa nafasi ili niweze kuchangia katika hii hotuba ya 

Mheshimiwa Waziri.  Sasa, kwa kuwa leo ni mara yangu ya 

kwanza kuchangia katika Bunge lako Tukufu, ninaomba kuanza 

na shukrani zangu za dhati kwa Mwenyekiti wangu wa Chama 

Cha Mapinduzi, Dkt. Samia Suluhu Hassan; yeye pamoja na vikao 

vyake vyote kwa kunipitisha na mwishowe kuwa Mbunge wa 

Vijana. (Makofi) 

 

Mheshimiwa Mwenyekiti, ninaendelea kutoa pongezi zangu 

kwa Mheshimiwa Dkt. Samia Suluhu Hassan kwani amekuwa 

akionesha imani kubwa sana kwa sisi vijana katika suala zima la 

utumishi wa umma. (Makofi) 

 

Mheshimiwa Mwenyekiti, ninajua na wewe utakubaliana na 

mimi, hata katika hili Bunge lako Tukufu, asilimia kubwa ya 

Wabunge ni vijana. Kama hiyo haitoshi, hata katika Baraza la 

Mawaziri tunaona sasa Mheshimiwa Rais amewaamini vijana na 

kuwapa Uwaziri. (Makofi) 

 

Mheshimiwa Mwenyekiti, ninaendelea sana sana 

kumpongeza Dkt. Samia Suluhu Hassan kwa imani yake kubwa 

ambayo anatuonesha sisi vijana. Wapo Wakuu wa Mikoa na 

Wakurugenzi katika taasisi mbalimbali na katika Wizara hii ya 

Menejimenti ya Utumishi wa Umma ambao ni vijana.  

 

Mheshimiwa Mwenyekiti, sasa, ninapenda kumwambia 

Mheshimiwa Rais kuwa imani aliyotupa sisi vijana ni kubwa sana 

na kwa imani hiyo sisi vijana tupo tayari kumwonesha matokeo ya 

imani aliyotupa. Tunaahidi tutaendelea kumpa ushirikiano wa hali 

na mali kuhakikisha imani aliyotupa haipotei. (Makofi) 

 

Mheshimiwa Mwenyekiti, ninaendelea kumpongeza 

Mheshimiwa Waziri, kaka yangu Ridhiwani Kikwete, kwa hotuba 

nzuri aliyoiwasilisha leo hii. Kwa kweli hotuba yake ni nzuri, 

imebeba maono lakini imezingatia Dira ya 2025 - 2050. 

Sambamba na hilo, hotuba ya Mheshimiwa Waziri imezingatia 

Ilani ya Chama Cha Mapinduzi ya 2025 - 2030. Hii inaonyesha ni 

namna gani Wizara imejipanga na inatamani kuona mabadiliko 

ya hali ya juu katika nchi hii. (Makofi) 

 

Mheshimiwa Mwenyekiti, sasa, ninaomba nielekee katika 

kuchangia hotuba hii. Hotuba hii imeelezea kiundani kuhusu suala 

la ajira kwa vijana na kama nilivyosema mwanzo mimi ni Mbunge 

wa vijana. Ninaomba nijikite katika suala zima la ajira kwa vijana. 

(Makofi) 

 

Mheshimiwa Mwenyekiti, tunatambua katika Tanzania yetu 

kuna vijana wengi sana wanaojitolea, lakini hawa vijana 

wanaojitolea ni nguvu kazi kubwa sana.  Ninaendelea 

kuwapongeza vijana wanaojitolea kwa sababu kujitolea ndugu 

zangu siyo kazi rahisi. Kujitolea huku kunaonyesha uzalendo wa 

hali ya juu. (Makofi) 

 

Mheshimiwa Mwenyekiti, ninaiomba Serikali yangu sikivu ya 

Awamu ya Sita ya Dkt. Samia Suluhu Hassan iwaangalie hawa 

vijana wanaojitolea kwa jicho la tatu. Vijana hawa wanafanya 

kazi kubwa mno. Linapokuja suala la ajira, zinapotokea fursa, 

ninaomba hawa vijana wanaojitolea ikiwezekana wapewe 

kipaumbele. (Makofi) 

 

Mheshimiwa Mwenyekiti, katika suala zima la NIDA, 

tunatambua kuna changamoto ya upatikanaji wa NIDA, lakini 

unakuta ajira zimetangazwa, vijana wanatamani kwenda 

kuomba fursa hizo ambazo zimetangazwa, lakini kigezo namba 

moja unakuta unaambiwa kijana lazima awe na NIDA. Sasa, 

unajiuliza, huyu kijana mpaka kuwa na NIDA unakuta ufuatiliaji wa 

NIDA unaweza ukachukua mwezi na muda mwingine mpaka 

zaidi ya mwezi. (Makofi) 

 

Mheshimiwa Mwenyekiti, sasa ninaiomba Wizara na Serikali 

yangu sikivu ya Awamu ya Sita iangalie namna ambayo itasaidia 

vijana hawa kupata NIDA kwa wakati ili zitakapotokea fursa za 

ajira hawa vijana nao waweze kunufaika. (Makofi) 

 

Mheshimiwa Mwenyekiti, ninaomba niendelee kuchangia 

katika suala zima la upatikanaji wa taarifa au fursa za ajira 

ambazo zinatokea. Tunaona muda mwingine kuna fursa ambazo 

zinatokea, tunakubaliana sisi wote humu ndani teknolojia ni kweli 

ipo, fursa zinatangazwa kwenye mitandao, lakini kuna vijiji vingine, 

kuna vijana wengine wapo mbali na teknolojia. Teknolojia bado 

haijawafikia, hawapati taarifa kwa wakati. Wakija kupata taarifa 

unakuta muda wa kuomba nafasi katika hizo fursa zilizojitokeza 

umekwisha. (Makofi) 

Mheshimiwa Mwenyekiti, kwa hiyo, ninaiomba sana Serikali 

yangu iangalie namna nzuri ya kuwafikia hawa vijana wote kwa 

umoja wao wapate taarifa. Serikali yetu ya Awamu ya Sita ya Dkt. 

Samia Suluhu Hassan uzuri wake ina uongozi kutoka ngazi ya vijiji 

na kata, ikiwezekana hawa viongozi washirikishwe, waambiwe 

kama kuna fursa za ajira zimejitokeza kwani wao wanajua kwenye 

vijiji vyao... 

 

(Hapa kengele ililia kuashiria kwisha kwa muda wa Mzungumzaji) 

 

MWENYEKITI: Mheshimiwa, muda wako umekwisha. 

 

MHE. JASMINE C. NG’UMBI: Mheshimiwa Mwenyekiti, 

ninaunga mkono hoja na ninashukuru sana. (Makofi)   

 

MWENYEKITI: Ahsante Mheshimiwa kwa mchango wako. 

Nilimwita Mheshimiwa Naibu Waziri na mtoa hoja ajiandae. 

 

NAIBU WAZIRI, OFISI YA RAIS, MENEJIMENTI YA UTUMISHI WA 

UMMA NA UTAWALA BORA: Mheshimiwa Mwenyekiti, 

ninakushukuru kwa kunipa nafasi ili niweze kuchangia hoja iliyoko 

mbele yetu. Kwanza ninaanza kwa kumshukuru Mwenyezi Mungu, 

mwingi wa rehema, kwa kunijaalia kuwa hapa katika Bunge hili. 

(Makofi) 

 

Mheshimiwa Mwenyekiti, ninachukua nafasi hii kumshukuru 

sana Mheshimiwa Dkt. Samia Suluhu Hassan, Rais wa Jamhuri ya 

Muungano wa Tanzania, kwa imani yake kubwa kwangu, kwa 

kuniamini na kuniteua kuwa sehemu ya wasaidizi wake. Pia 

ninachukua nafasi hii kumpongeza Makamu wa Rais wa Jamhuri 

ya Muungano wa Tanzania, Mheshimiwa Dkt. Emmanuel Nchimbi, 

kwa kuwa msaidizi wa Rais, kwa kumsaidia kwa karibu kuhakikisha 

nchi yetu inasonga mbele. (Makofi) 

 

Mheshimiwa Mwenyekiti, ninachukua nafasi hii kumpongeza 

sana Mheshimiwa Dkt. Mwigulu Lameck Nchemba, Waziri Mkuu 

wa Jamhuri ya Muungano wa Tanzania, kwa kufanya kazi nzuri ya 

kuendelea kuhakikisha Tanzania inasonga mbele. Sisi kama 

wasaidizi wake tunaendelea kujifunza mengi kupitia kwake na 

hakika anatuonesha njia. (Makofi) 

Mheshimiwa Mwenyekiti, ninachukua nafasi hii kumshukuru 

sana Mheshimiwa Waziri wangu, kwa namna ya pekee 

ameendelea kunilea, kuniongoza na kunishauri. Hakika nimepata 

mlezi na mwalimu.  Ninaendelea kukushukuru Mheshimiwa Waziri, 

ninaendelea kujifunza mengi kupitia kwako na hakika nitaendelea 

kukusaidia kufanya kazi hii. (Makofi) 

 

Mheshimiwa Mwenyekiti, ninawashukuru pia watumishi wote 

wa Wizara nikianza na Katibu Mkuu, Ikulu, Bwana Mululi 

Mahendeka; Katibu Mkuu Utumishi, Juma Mkomi; Naibu Katibu 

Mkuu, Bwana Daudi na Wakuu wote wa Taasisi na watumishi wetu 

wote wa Wizara kwa namna wanavyonipa ushirikiano ili niweze 

kutekeleza majukumu yangu vizuri. (Makofi) 

 

Mheshimiwa Mwenyekiti, ninachukua nafasi hii kwa namna 

ya pekee kuwashukuru wanawake wa Chama Cha Mapinduzi 

Mkoa wa Manyara wakiongozwa kitaifa na mama yetu Mary 

Chatanda, Mwenyekiti wa UWT – Taifa kwa namna 

anavyotuongoza. Pia, ninawashukuru zaidi wanawake kwa 

sababu wamenipa kura nyingi za kishindo zilizonifanya kuwa 

katika ukumbi huu. (Makofi)   

 

Mheshimiwa Mwenyekiti, mwisho na si kwa umuhimu, 

ninaishukuru familia yangu. Ninamshukuru mume wangu na 

watoto wangu, kwa kipindi chote wamekuwa wakinipa ushirikiano 

mkubwa, lakini wamekuwa wakiniombea katika majukumu yangu 

na kunivumilia pia pale ambapo ninakuwa katika majukumu 

yangu na kuwa mbali na familia yangu. (Makofi)   

 

Mheshimiwa Mwenyekiti, baada ya shukrani na pongezi hizi 

sasa ninaendelea kuchangia katika hoja iliyoko mbele yetu. 

Ninaanza kwa kumpongeza sana Mheshimiwa Dkt. Samia Suluhu 

Hassan. Wote kwa umoja wetu hapa ndani tutakubaliana 

kwamba kwa kipindi kifupi Dkt. Samia Suluhu Hassan amefanya 

kazi kubwa sana. (Makofi)  

 

Mheshimiwa Mwenyekiti, Mheshimiwa Dkt. Samia Suluhu 

Hassan alipoingia tu madarakani, kwa muda mfupi sana 

alitekeleza miradi mingi katika maeneo yetu. Dkt. Samia Suluhu 

Hassan ametuletea miradi katika elimu, afya na miradi mingine. 

Kwa kutekeleza miradi hiyo, Dkt. Samia Suluhu Hassan anatamani 

kuona ile miradi inakwenda kufanya kazi na kuwanufaisha 

Watanzania. (Makofi) 

 

Mheshimiwa Mwenyekiti, hivyo, Dkt. Samia Suluhu Hassan 

baada tu ya kuapishwa mwezi Novemba kazi ya kwanza alianza 

kutoa ajira kwa vijana na Watanzania wote. Kwa kipindi kifupi 

kabisa Dkt. Samia Suluhu Hassan alitoa ajira 25,235 toka Novemba 

– Aprili 13, 2026. Ajira hizi zimeelekezwa katika kada ya elimu 

ambapo ameajiri vijana wa Kitanzania 9,431. Katika afya alitoa 

ajira 10,786 na kada zingine 5,018. (Makofi)   

 

Mheshimiwa Mwenyekiti, katika kauli ya Rais ya kuendelea 

kujali sera yake ya kusema Kazi na Utu hakuwasahau kundi la 

walemavu. Dkt. Samia Suluhu Hassan katika ajira hizo amewapa 

walemavu 238. Katika ajira zote zinazotolewa walemavu 

wamekuwa wakipewa kipaumbele. Dkt. Samia Suluhu Hassan 

ametoa ajira hizi ili zile shule alizozijenga na vituo vya afya 

vilivyojengwa vianze kutoa huduma na Watanzania waendelee 

kupata huduma. (Makofi)   

 

Mheshimiwa Mwenyekiti, kwa kuzingatia Kazi na Utu, Dkt. 

Samia Suluhu Hassan ameendelea kuweka tabasamu kwa 

watumishi wa nchi hii. Dkt. Samia Suluhu Hassan katika mwaka wa 

fedha 2025/2026, amelipa malimbikizo ya mishahara kwa 

watumishi 9,999 yenye thamani ya shilingi 23,011,513,238.13. 

(Makofi)   

 

Mheshimiwa Mwenyekiti, pamoja na hayo alitoa promotion 

kwa watumishi 98,430. Pia, hakusahau kuweka nyongeza ya 

mishahara, kipindi chote kila mwaka Mheshimiwa Rais amekuwa 

akitoa nyongeza ya mshahara, lakini ameendelea kuboresha 

mazingira rafiki kwa watumishi wa umma wa nchi hii ili waweze 

kutoa huduma iliyo bora kwa Watanzania. (Makofi)   

 

Mheshimiwa Mwenyekiti, sasa kwa sababu ya muda 

ninajielekeza kujibu hoja chache za Waheshimiwa Wabunge. 

Kwanza ninapongeza sana Waheshimiwa Wabunge waliopata 

nafasi ya kuchangia. Wapo Waheshimiwa Wabunge 14 

walioweza kuchangia kwa kuongea na wapo Waheshimiwa 

Wabunge wawili ambao wameleta mchango wao kwa njia ya 

maandishi. 

 

Mheshimiwa Mwenyekiti, zipo hoja ambazo zimetolewa 

humu ndani, nitajibu chache lakini mengi atajibu Mheshimiwa 

Waziri wakati anakwenda kumalizia hoja. Kuna hoja inayohusu 

ajira kwa wale wanaojitolea. Kwa mujibu wa Sera ya Menejimenti 

ya Ajira na Utumishi wa Umma, Toleo la Pili, 2008 imeelekezwa 

kwamba ajira zote za nchi hii zitatolewa kwa ushindani.  

 

Mheshimiwa Mwenyekiti, tunaelewa kwamba wapo 

watumishi ambao wanajitolea, wanafanya kazi katika mazingira 

yetu na katika taasisi zetu. Wizara imekuja na mwongozo ambao 

unaelekeza namna ya kupata vijana wa kwenda kujitolea, au 

watumishi wanaopenda kujitolea katika taasisi zetu.  

 

Mheshimiwa Mwenyekiti, tumefanya hivi kwa sababu, si 

wote wanaweza kupata fursa ya kujitolea na ndiyo maana 

tumesema ajira ziwe za ushindani ili kuleta usawa, ili kuleta 

mazingira rafiki na ili kuleta utaifa na umoja. Ajira hizi zitolewe kwa 

ushindani ili wale wenye sifa na wenye uwezo, wanaweza kuingia 

kwenye ajira hizi. 

 

Mheshimiwa Mwenyekiti, wakati ambapo ajira hizi 

zinatolewa kwa kuangalia wanaojitolea, wapo watu ambao 

walikuwa wanakosa nafasi hizo kwa sababu kulikuwa na 

upendeleo mwingi. Ili mtu aweze kujitolea, wanaangalia 

anafahamiana na nani, ni mtoto wa nani; lakini kwa sasa hivi ajira 

hizi zinatolewa, kwamba wote watachaguliwa kwenda kufanya 

usaili na kushiriki usaili ili ukifaulu kwa kuangalia vigezo, basi 

unapata ajira. (Makofi) 

 

Mheshimiwa Mwenyekiti, tuliweka sheria humu, kwamba 

tuwe na chombo kinachoweza kusimamia masuala ya ajira kwa 

watumishi wa umma. Sekretarieti ya Utumishi wa Umma 

imeendelea kutengeneza mazingira rafiki katika kuhakikisha 

kwamba watu wanaomba ajira hizi na baadaye wanachaguliwa 

kwenda kufanya usaili. Serikali kupitia Sekretarieti ya Ajira imeweka 

mfumo wa uwazi, mfumo ambao kila mtu anapata haki ya 

kushiriki katika usaili. 

Mheshimiwa Mwenyekiti, ninaomba kufafanua kuhusiana na 

usaili huu, kwa sababu kumekuwa na hoja mbalimbali za kusema 

kwamba mtu anaenda kwenye usaili anakutana na mitihani au 

na maswali tofauti na masomo yake. Kwenye ule usaili wa mchujo 

(aptitude test), maswali yanayoulizwa mle kwenye ule mtihani wa 

mwanzo kabisa, kwanza ni kupima uwezo wa mhusika, uwezo wa 

asili wa mhusika; lakini pia yako masuala ya jumla na pia yako 

masuala ya current issues ambayo yule msailiwa anapaswa 

ayafahamu. (Makofi) 

 

Mheshimiwa Mwenyekiti, 60% ya mtihani ule inahusu 

taaluma, 40% ndizo zinakwenda katika kupima yale masuala ya 

jumla na masuala ya current issues. Kwa hiyo ninawatoa hofu 

Waheshimiwa Wabunge, kwamba mitihani ambayo inatumika 

kuwapima vijana wetu wanapoenda kwenye usaili ni mitihani 

rafiki ambayo humfanya mtu ajibu maswali, apate asilimia zile 

zinazotakiwa. Kutokana na hii asilimia kubwa wanafaulu. 

Tunachoangalia… 

 

(Hapa kengele ililia kuashiria kwisha kwa muda wa Mzungumzaji) 

 

NAIBU WAZIRI, OFISI YA RAIS, MENEJIMENTI YA UTUMISHI NA 

UTAWALA BORA: Mheshimiwa Mwenyekiti, ya mwisho? 

 

MWENYEKITI: Ndiyo. 

 

NAIBU WAZIRI, OFISI YA RAIS, MENEJIMENTI YA UTUMISHI NA 

UTAWALA BORA: Mheshimiwa Mwenyekiti, kutokana na muda, 

nami nikushukuru kwa kunipa nafasi. Niendelee kuwashukuru sana 

Waheshimiwa Wabunge kwa ushirikiano mkubwa wanaotupatia 

sisi kipindi chote tunapofanya kazi. Nasi tunawaahidi, kwamba 

tutakuwa wanyenyekevu, tutaendelea kufanya kazi pamoja nao, 

nao waendelee kutupa ushirikiano mkubwa ili tusonge mbele 

katika kulisukuma gurudumu hili la utumishi wa umma. (Makofi) 

 

Mheshimiwa Mwenyekiti, ninaomba kuunga mkono hoja. 

(Makofi) 

 

MWENYEKITI: Ahsante Mheshimiwa kwa mchango wako. 

Sasa ninamwita Mtoa Hoja. 

WAZIRI WA NCHI, OFISI YA RAIS, MENEJIMENTI YA UTUMISHI 

WA UMMA NA UTAWALA BORA: Mheshimiwa Mwenyekiti, awali ya 

yote, ninaomba nami kumshukuru Mwenyezi Mungu kwa 

kutuwezesha, kutuongoza na kuendesha mjadala huu wa kujadili 

bajeti ya ofisi yangu katika hali nzuri kama hii ambayo tumeona 

leo.  

 

Mheshimiwa Mwenyekiti, kipekee ninaomba kukushukuru 

wewe pamoja na Wenyeviti wote, bila kumsahau Mheshimiwa 

Spika wa Bunge letu na Mheshimiwa Naibu Spika kwa kazi nzuri 

wanayoifanya ya kuendelea kutuongoza. Kwa hakika ninarudia 

tena, kama nilivyosema asubuhi, mjadala juu ya Mafungu Saba 

ya Ofisi ya Rais, Menejimenti ya Utumishi wa Umma yamejadiliwa 

vizuri na wizara kupitia ofisi yangu, imeyasikia yote.  

 

Mheshimiwa Mwenyekiti, kwa kipekee ninaomba 

niwashukuru Waheshimiwa Wabunge wote waliochangia na wale 

ambao hawakuchangia, kwani kwa namna moja wote 

wameunga mkono hoja tuliyoiwasilisha katika Bunge lako Tukufu, 

lenye lengo la kuwezesha utekelezaji wa majukumu 

tuliyokabidhiwa na Mheshimiwa Rais Dkt. Samia Suluhu Hassan, 

Rais wa Jamhuri ya Muungano wa Tanzania; sambamba na 

kutatua changamoto za waajiri, watumishi wa umma na maeneo 

mengineyo. 

 

Mheshimiwa Mwenyekiti, hoja yetu leo imechangiwa na 

wachangiaji 16; kati ya hao 14 wamechangia kwa sauti kupitia 

kikao hiki, lakini wawili wameandika kwa njia ya maandishi. Kwa 

hiyo ninawashukuru sana kwa michango yao yote. 

 

Mheshimiwa Mwenyekiti, katika kuhitimisha hoja hii, 

ninaomba kusema maneno machache yafuatayo kabla sijaanza 

kujibu hoja zilizoelezwa na Waheshimiwa Wabunge.  

 

Mheshimiwa Mwenyekiti, ofisi yangu inahusika na masuala 

mtambuka yanayohusisha Menejimenti ya Utumishi wa Umma na 

Utawala Bora. Serikali hutekeleza majukumu haya muhimu kupitia 

taasisi za umma zaidi ya 570 kupitia watumishi wa umma ambao 

ni rasilimali muhimu kwa maendeleo ya nchi yetu.  

Mheshimiwa Mwenyekiti, kwa muktadha huu, bajeti 

iliyowasilishwa mbele ya Bunge lako Tukufu itaiwezesha Ofisi ya 

Rais, Menejimenti ya Utumishi wa Umma na Utawala Bora 

kutekeleza majukumu yake, ikiwa ni pamoja na kuimarisha 

usimamizi na utendaji wa taasisi zote za umma na Serikali kwa 

jumla.  

 

Mheshimiwa Mwenyekiti, kati ya mambo hayo, Serikali 

itayapa kipaumbele katika mwaka wa fedha 2026/2027, ambayo 

ni pamoja na kusimamia nidhamu, utendaji kazi wenye tija, 

uwajibikaji wa hiari, usimamizi thabiti wa rasilimali watu na rasilimali 

fedha, matumizi ya mifumo, teknolojia za kisasa katika utoaji wa 

huduma, mapambano dhidi ya rushwa, kuongeza wigo wa ajira 

na kuimarisha maadili ya viongozi na watumishi wa umma.  

 

Mheshimiwa Mwenyekiti, bajeti ya ofisi yangu ndiyo 

inayowezesha utendaji wa taasisi na vyombo vinavyosaidia katika 

maamuzi ya kitaifa na usalama wa nchi yetu kwa jumla yake. 

Hivyo, kupitishwa kwa bajeti ya ofisi yangu na Bunge hili Tukufu 

kutakuwa ni chachu katika utulivu wa nchi, maboresho ya 

kiutendaji katika watumishi wa umma, kuimarisha utawala bora 

na uendelezaji wa utendaji kazi wa Serikali kwa weledi, maarifa, 

stadi na tija za rasilimali iliyopo katika watumishi wa umma.  

 

Mheshimiwa Mwenyekiti, hatua hii italiwezesha Taifa kupata 

matokeo chanya wakati wa kutekeleza malengo ya kitaasisi, 

kisekta na Taifa kwa jumla, ikiwa ni pamoja na kufikia malengo ya 

Dira ya 2050 hususan kwenye kipaumbele cha kwanza 

kinachoeleza kujenga uchumi imara jumuishi na shindani kwa 

kufanya mageuzi ya kiutendaji wa taasisi na kuimarisha utawala 

bora.  

 

Mheshimiwa Mwenyekiti, katika kufanikisha dhamira hiyo, 

Serikali imeandaa programu ya maboresho ya muundo na 

mfumo wa watumishi wa umma na wa Serikali kwa jumla wenye 

malengo kwa wananchi yaani (Citizen Centric Programs). Kupitia 

programu tajwa, sera za utawala, utumishi wa umma, mifumo na 

miundo ya uendeshaji wa Serikali na usimamizi wa rasilimali katika 

utumishi wa umma itafanyiwa mapitio ya kina.  

Mheshimiwa Mwenyekiti, aidha, utekelezaji wa programu hii 

utaweka msingi na uhalali wa Serikali wa kusimamia upatikanaji 

wa huduma bora kwa maendeleo na ustawi wa watumishi wa 

umma ili kuwezesha utoaji wa huduma bora kwa wananchi wetu.  

 

Mheshimiwa Mwenyekiti, programu inalenga matokeo 

makuu ya mabadiliko ya mtazamo wa wafanyakazi watumishi wa 

umma katika kuhudumia wananchi wetu. Serikali ya Awamu ya 

Sita chini ya Rais Mheshimiwa Dkt. Samia Suluhu Hassan 

imeongeza vibali vya ajira mpya kwa taasisi mbalimbali za umma. 

Kwa dhati tunamshukuru sana; kama ilivyoelezwa na Mheshimiwa 

Naibu Waziri, kuanzia mwaka 2021 hadi mwaka 2025, Serikali 

imetoa ajira zaidi ya 91,000.  

 

Mheshimiwa Mwenyekiti, pamoja na ajira hizo za kawaida, 

Mheshimiwa Rais alitoa ahadi, kwamba ndani ya siku zake 100 za 

mwanzo ataajiri wafanyakazi katika idara ya afya 5,000 na 

watumishi wa kada ya elimu 7,000. Ninafurahi kuwa kazi hiyo 

tumeikamilisha kwa ustadi mkubwa sana.  

 

Mheshimiwa Mwenyekiti, pamoja na hilo pia ninataka 

kulieleza Bunge lako kuwa, katika bajeti ijayo ya mwaka wa fedha 

2026/2027 Serikali imepanga kuidhinisha nafasi 45,000 za ajira kwa 

kada mbalimbali. Hongera Mheshimiwa Rais, Watanzania 

tunamshukuru.  

 

Mheshimiwa Mwenyekiti, nimepokea michango ya 

Waheshimiwa Wabunge, ikiwemo ya vijana waliojitolea katika 

taasisi za umma ili wapatiwe kipaumbele katika nafasi za ajira. 

Nimshukuru Mheshimiwa Naibu Waziri, ameeleza vizuri juu ya 

mchakato mzima wa ajira. Hata hivyo, nami ninataka kuongeza 

neno kidogo ili kuweka rekodi sawa.  

 

Mheshimiwa Mwenyekiti, eneo la kujitolea ndugu zangu au 

Waheshimiwa Wabunge wenzangu halikuwahi kuwa na 

mwongozo na utaratibu mzuri ambao unasimamiwa. Sasa, ofisi 

yangu imekamilisha utoaji wa Mwongozo wa Kujitolea katika 

Utumishi wa Umma wa mwaka 2025. Mwongozo huo umeweka 

sifa, utaratibu wa kuwapata vijana wa kujitolea, haki na wajibu 

wa wanaojitolea, utendaji wao, pamoja na utaratibu mzima 

unaosimamia vijana wanaojitolea.  

 

Mheshimiwa Mwenyekiti, Mwongozo huu umesambazwa 

katika taasisi zote za Serikali kwa ajili ya utekelezaji. Nitumie nafasi 

hii kuwaelekeza na kuzieleza Wizara, Idara Zinazojitegemea, 

Wakala wa Serikali, Taasisi za Umma, Mashirika ya Umma, Sekretari 

za Mikoa, na Mamlaka za Serikali za Mitaa kuzingatia na 

kuelekeza ipasavyo juu ya mwongozo huu ili uweze kuleta tija 

inayokusudiwa. 

 

Mheshimiwa Mwenyekiti, kwa Waheshimiwa Wabunge 

wako, wito wao wa kwamba elimu itolewe juu ya mwongozo huu 

tumeisikia. Ninamwelekeza Katibu Mkuu wa Ofisi ya Rais, Utumishi 

kuandaa taratibu hizo kupitia Ofisi ya Mheshimiwa Spika ili pale 

tutakapokuwa tumekubaliana, Bunge lako Tukufu kupitia kupitia 

Kamati yetu ya inayosimamia Utawala, Katiba na Sheria, Bunge 

lako liweze kupatiwa elimu juu ya mwongozo huo. (Makofi)  

 

Mheshimiwa Mwenyekiti, katika kipindi chote cha uongozi 

wa awamu ya sita chini ya Mheshimiwa Dkt. Samia Suluh Hassan, 

Rais wa Jamhuri ya Muungano wa Tanzania, Idara yetu au taasisi 

yetu ya TAKUKURU imeendelea kuchukua hatua stahiki kwa ajili ya 

kuzuia, kupambana na rushwa katika sekta za umma, mashirika 

na sekta binafsi kwa kuchambua mifumo ya utendaji na kutoa 

huduma. Majukumu haya yanafanyika kwa kuzingatia Sheria ya 

Kuzuia na Kupambana na Rushwa, Sura ya 329. Katika kipindi hiki 

TAKUKURU imebaini na kufungua kesi 3,186 za rushwa 

mahakamani. 

 

Mheshimiwa Mwenyekiti, TAKUKURU ni moja ya chombo 

kinachosimamia utawala bora. Hili ninataka lifahamike vizuri. Kati 

ya kesi hizo, 43 zilifunguliwa katika Divisheni ya Makosa ya Rushwa 

na Uhujumu wa Uchumi ya Mahakama Kuu ya Tanzania. Aidha 

Mahakama ilitoa maamuzi katika kesi 2,838 za rushwa ambapo 

Jamhuri imeshinda kesi 2,040. Hii ni rekodi ya kipekee tangu Nchi 

ya Tanzania ilipopata uhuru.  

 

Mheshimiwa Mwenyekiti, ni wazi kuwa Mheshimiwa Rais 

Samia anaonesha ushupavu wake katika kupambana na rushwa; 

na tunapozungumza juu ya vitendo vya Mheshimiwa Rais 

anavyoonesha katika kupambana na rushwa, huu ni mfano 

mmojawapo.  

 

Mheshimiwa Mwenyekiti, TAKUKURU imeokoa jumla ya kiasi 

cha shilingi bilioni 300 ikiwa ni fedha taslimu. Aidha, matumizi 

yasiyostahili ya shilingi bilioni 25.75 na dola za Kimarekani 620,000 

yalidhibitiwa.  

 

Mheshimiwa Mwenyekiti, mapambano dhidi ya rushwa 

nchini yatadhibitiwa kwa mambo mengineyo, ikiwemo taarifa za 

utafiti inayofanywa sasa, ambapo katika taarifa ya Transparency 

International ya mwaka 2025 na matokeo yake ambayo 

yalitangazwa Februari, 2026, taarifa inaonyesha kuwa Tanzania 

imeendelea kufanya vizuri katika mapambano dhidi ya rushwa 

kwa kupata alama 40 na kushika nafasi ya 84 katika nchi 182 

zilizofanyiwa utafiti. Kwa majibu hayo, Tanzania imeendelea 

kushika nafasi ya pili katika ukanda wa Afrika Mashariki na nafasi 

ya 15 katika nchi za Afrika. 

 

Mheshimiwa Mwenyekiti, Serikali kupitia Taasisi ya Kuzuia na 

Kupambana na Rushwa imeendelea kuimarisha mapambano 

dhidi ya rushwa na ufisadi kwa kuchukua hatua muhimu za kuzuia 

na kupambana na vitendo vya rushwa, ikiwa ni pamoja na 

ufuatiliaji usimamizi wa matumizi ya rasilimali za umma katika 

utekelezaji wa miradi mbalimbali ya maendeleo. Mengine 

yameelezwa na wajumbe.  

 

Mheshimiwa Mwenyekiti, ninataka katika nukta hii, 

kumshukuru sana Mheshimiwa Makamu Mwenyekiti wa Kamati 

yetu na Wajumbe wa Kamati yetu kwa ufasaha wa kueleza juu ya 

kazi kubwa inayofanywa na TAKUKURU.  

 

Mheshimiwa Mwenyekiti, wajumbe wameeleza na kutoa 

mfano wa Nyang'hwale, jinsi kazi nzuri ilivyofanywa na TAKUKURU 

katika kuhakikisha kwamba nyumba za watumishi na ofisi 

zinajengwa. Ninataka kutoa taarifa katika Bunge lako, siyo tu 

Nyang'hwale. Katika miaka mitano ya Mheshimiwa Dkt. Samia 

Suluhu Hassan, miradi 56 imefanywa yenye thamani ya bilioni 20. 

Kati ya hiyo, majengo 35 ya ofisi na nane yakikarabatiwa, ni 

sehemu ya mfano wa kazi kubwa inayofanywa kusimamia miradi 

hiyo.  

 

Mheshimiwa Mwenyekiti, katika mwaka wa fedha huu 

unaokuja tumeomba tuthibitishiwe shilingi bilioni 9.23 kwa ajili ya 

ujenzi wa ofisi mbili za mikoa na ofisi 10 za wilaya. Ninatambua 

kwamba mahitaji bado ni makubwa, lakini tutajitahidi kadri fedha 

zinavyopatikana tuweze kufika katika wilaya zote ambazo hazina 

Ofisi za TAKUKURU. 

 

Mheshimiwa Mwenyekiti, Serikali katika mwaka wa fedha 

2026/2027, itaendelea kujenga uwezo kwa viongozi na 

kuwakumbusha viongozi wajibu wao wa kuwatumikia wananchi 

na kutatua changamoto zinazowakabili na kushirikiana nao 

kutambua fursa za maendeleo.   

 

Mheshimiwa Mwenyekiti, utekelezaji wa Serikali mtandao 

katika nchi yetu umeonesha dhahiri mafanikio makubwa na 

kutambua kikanda na kimataifa. Zawadi nyingi zimepatikana na 

kwa kweli sisi kama wizara au kama Serikali tunafarijika kwa kazi 

nzuri kubwa inayoendelea kufanywa, ikiwemo ya kuendelea 

kuunganisha mifumo, kuimarisha ukusanyaji wa mapato ya 

Serikali, kuboresha mazingira yote ya biashara, kuhakikisha 

matumizi ya rasilimali fedha, watu na miundombinu inafanyika 

kwa tija ya maendeleo. Mifumo inayotumika Tanzania leo kwa 

zaidi ya 90%, imeundwa na vijana wa Kitanzania wanaofanya kazi 

kupitia Taasisi yetu hii ya Mamlaka ya Serikali Mtandao (e-GA). 

 

 Mheshimiwa Mwenyekiti, tutaendelea kusimamia maadili. 

Kama ambavyo wajumbe wako wamesema na kutoa maoni yao, 

tutayazingatia na yale ambayo yanatakiwa kufanyiwa kazi 

haraka, Katibu Mkuu Utumishi amewasikia wajumbe. Tuendelee 

kusimamia ili Serikali iendelee na shughuli yake ya kuboresha 

mifumo ya kielektroniki kwa lengo la kuwafikia wadau wake kwa 

haraka, ufanisi na urahisi zaidi. Maoni yaliyotolewa na Kamati na 

wajumbe wako, tumeyasikia na tunakwenda kuyafanyia kazi. 

 

Mheshimiwa Mwenyekiti, kuhusu kumbukumbu na nyaraka; 

Serikali itatumia kumbukumbu katika maamuzi ya uendeshaji wa 

Serikali, hivyo zinatakiwa kutunzwa kwa weledi. Historia za waasisi 

wetu zinatakiwa kutunzwa kwa manufaa ya vizazi vya sasa, 

vijavyo na kwa ajili ya kujenga uzalendo na uendelevu na 

maamuzi bora kwa mustakabali wa Taifa letu. Hivyo bajeti yetu 

itasaidia usimamizi na uratibu wa utekelezaji wa majukumu 

ukizingatia sera, sheria, kanuni na taratibu za utunzaji wa 

kumbukumbu na nyaraka katika taasisi za umma.  

 

Mheshimiwa Mwenyekiti, bajeti hii ikiidhinishwa na Bunge hili, 

itasaidia kukusanya na kuhifadhi nyaraka muhimu kutoka kwenye 

taasisi za umma, vitu vya waasisi wa Taifa, sekta na watu binafsi ili 

kulinda historia na urithi andishi wa nchi yetu pamoja na kuweka 

mifumo ya utunzaji na kumbukumbu na nyaraka, ikiwemo kidigitali 

ili kuwezesha utoaji wa maamuzi sahihi.  

 

Mheshimiwa Mwenyekiti, nguzo ya Dira ya Taifa ya Mwaka 

2050 inalenga kuwa jamii yenye utamaduni wa kuweka akiba na 

kuwekeza kwa ajili ya uendeshaji wa biashara, kuongeza kipato 

na pia kuimarisha hali za maisha. Ofisi yangu kupitia Watumishi 

Housing… 

 

(Hapa kengele ililia kuashiria kwisha kwa muda wa Mzungumzaji) 

 

WAZIRI WA NCHI, OFISI YA RAIS, UTUMISHI WA UMMA NA 

UTAWALA BORA: … inasimamia Mfuko wa Uwekezaji wa pamoja 

ambao ni mfuko wa uwekezaji katika milki unaoitwa Mfuko wa 

Pamoja, ambao unalenga kukuza mtaji na utamaduni wa 

watumishi wa umma kuwekeza kidogo kidogo ili kuboresha 

maisha, ikiwa pamoja na kumjengea uwezo na kununua nyumba.  

 

Mheshimiwa Mwenyekiti, Ofisi yangu kupitia Watumishi 

Housing Investment imepanga kujenga nyumba 132 kama 

tulivyoeleza, ambazo zitajengwa tofauti na zile nyumba 

zilojengwa katika mwaka wa fedha 2024/2025 ambazo zilikuwa 54 

na mwaka wa fedha 2025/2026 ambazo zilikuwa 78.  

 

Mheshimiwa Mwenyekiti, ninapenda kuishukuru Serikali kwa 

mpango wa awali kama mtakumbuka kupitia Kamati yetu na pia 

ninapenda kumshukuru sana Mwenyekiti wa Kamati kwa 

miongozo yake ambapo Serikali iliidhinisha ujenzi wa nyumba 78, 

lakini kwa msukumo na push kubwa iliyotokea kwenye Kamati. 

Serikali ilikubali kutuongezea fedha na sasa tunakwenda kujenga 

nyumba 132. Mazungumzo juu ya upatikanaji wa fedha zaidi kwa 

ajili ya ujenzi wa nyumba za watumishi yanaendelea. (Makofi) 

 

Mheshimiwa Mwenyekiti, kabla ya kumaliza ninaomba 

nichukue nafasi hii kukushukuru wewe, Waheshimiwa Wabunge 

kwa ushirikiano na miongozo mliyotoa kwa Ofisi yangu. Kwa 

heshima na tahadhima, Ofisi yangu imepokea maoni, ushauri 

uliotolewa wakati wa mjadala na nitoe ahadi mbele ya Bunge hili 

kwamba masuala yote yatafanyiwa kazi.  

 

Mheshimiwa Mwenyekiti, aidha, ninaomba sasa kutoa 

majibu na ufafanuzi kwa maswali na hoja chache kwa baadhi ya 

wachangiaji waliozitoa katika hotuba yetu ya bajeti kutokea Ofisi 

ya Waziri Mkuu mpaka Ofisi yetu ya Rais inayosimamia Utumishi na 

Utawala Bora. (Makofi) 

 

Mheshimiwa Mwenyekiti, katika maeneo ambayo Wajumbe 

wamegusia ninataka nigusie maeneo machache kwanza ni eneo 

la succession plan. Serikali imeelekeza kupitia maelekezo ya 

kikanuni kuwa ni lazima kila ofisi itengeneze succession plan na 

succession plan inao watu wanaoisimamia siyo jambo ambalo ni 

lazima Ofisi ya Rais, Utumishi ije kuiambia ofisi fulani au taasisi fulani 

kwamba muda sasa umefika. 

 

Mheshimiwa Mwenyekiti, maelezo yangu kwa Maafisa 

Rasilimali Watu na wale Waajiri waendelee kuzingatia mpango 

wa succession plan ambao umeandaliwa na ofisi zao na siyo 

jukumu letu kama Ofisi ya Rais, Utumishi kuja kuwashurutisha na 

kuwalazimisha kufanya mambo ambayo wameweka katika plan 

zao. Kwetu sisi kama Ofisi ya Rais, Utumishi tutakapopokea 

malalamiko ya watumishi ambao hawajaingizwa katika mpango 

huu, basi hatua za kinidhamu dhidi yao zitachukuliwa. (Makofi) 

 

Mheshimiwa Mwenyekiti, pamoja na hilo pia 

yamezungumzwa maeneo makubwa, ambayo ni maeneo ya 

kupongeza. Pia ninashukuru kwamba kupitia mpango wa TASAF 

sasa tunaenda kuanza utekelezaji wa mpango wa TASAF III. 

Maana nimesikia wengi wakisema mpango wa TASAF IV, lakini 

huu mpango wa TASAF III. (Makofi) 

Mheshimiwa Mwenyekiti, tulikwishakamilisha mpango ule wa 

mwanzo na sasa tunakwenda kuanza utekelezaji wa mpango 

mwingine. Mpango huu ndugu zangu, Wabunge wenzangu 

tunakwenda kuangalia maeneo ambayo yana changamoto 

kubwa katika maeneo ya mazingira.  Pia maeneo ambayo 

tunatakiwa tufanye shughuli zitakazosaidia kubadilisha maisha ya 

watu kupitia kipato, lakini pia kimaisha zaidi. (Makofi) 

 

Mheshimiwa Mwenyekiti, katika makubaliaono ambayo 

tumekwishayamaliza ninapenda kushukuru sana, ameeleza 

Mwenyekiti wa Kamati yetu kuwa Serikali na World Bank siku nne 

zilizopita tumefanikiwa kupita katika makubaliano.  

 

Mheshimiwa Mwenyekiti, ninapenda kusema hili kwa taratibu 

ili wale ambao wanadhania kwamba Dkt. Samia Suluhu Hassan 

kwa kuwa siyo mwongeaji katika maeneo haya, basi kwamba 

labda amelala, hapana, World Bank inathibitishia Watanzania 

kuwa Dkt. Samia anakubalika na matendo yake yanaheshimika 

duniani. (Makofi) 

 

Mheshimiwa Mwenyekiti, kitendo cha kuthibitisha na 

kutuletea dola za Kimarekani milioni 300 kwa ajili ya Mradi wa 

TASAF ni moja ya alama nyingine kwamba Tanzania inakubalika 

katika sura ya kimataifa. Ninachowaomba Watanzania wenzangu 

watambue tunaye Rais bora anayetakiwa kuungwa mkono, 

tusimbeze tumpe moyo aende kutukomboa Watanzania. (Makofi) 

 

Mheshimiwa Mwenyekiti, pamoja na hayo pia Serikali 

imeendelea kuchukua hatua mbalimbali zikiwemo za kuhakikisha 

kwamba Taasisi yetu ya TAKUKURU inafanya kazi zake kwa weledi 

na kusimamia utaratibu mzuri. Wameeleza Wajumbe na sitaki 

kurudia, lakini matendo yanayotekea, kesi zilizotokea nyingine 

zikitugusa sisi Waheshimiwa ni wazi kuwa Rais Dkt. Samia hana 

mzaha katika jambo la rushwa. (Makofi) 

 

Mheshimiwa Mwenyekiti, niwaombeni tena Watanzania 

wenzangu hasa sisi viongozi tumtie moyo Rais wetu, tusimbeze, 

tumtie moyo aendelee kupigania maendeleo ya Watanzania 

yale. Pamoja na hilo pia ameeleza kwa sauti nzuri, lakini 

nimemwelewa Mjumbe mwenzetu Bi. Lucy Kombani, juu ya 

maeneo ambayo tunatakiwa tuyaangalie hasa katika maeneo 

ya rufaa, juu ya maeneo ya Sera za Ajira, za Utumishi wa Umma. 

Pia wengine wameelezea jinsi ambavyo Tume inatakiwa 

kuangalia mustakabali mzima wa wananchi, pay as you earn 

kuondolewa kwa wenzetu walemavu.  

 

MheshimiwaMwenyekiti, ninataka niwahakikishie ndugu 

Wajumbe kama nilivyoeleza katika maelezo yangu ya mwanzo, 

sisi tumesikia michango yenu yote ile ambayo tunatakiwa 

tuandike kwa maandishi, tutaijibu kwa maandishi na mengine ya 

kuchukuliwa kwenda kufanyiwa kazi.  Ninapenda kukuahidi kwa 

Bunge lako kwamba Mheshimiwa Rais amekwishatuelekeza 

Waajiri wetu, Mabosi zetu ni wananchi na wananchi kupitia 

Wabunge hawa wamezungumza. (Makofi) 

 

Mheshimiwa Mwenyekiti, baada ya kusema hayo, ninaomba 

kutoa hoja.  Ahsanteni. (Makofi) 

 

WAZIRI WA MAMBO YA NDANI YA NCHI: Mheshimiwa 

Mwenyekiti, ninaafiki. 

 

MWENYEKITI: Waheshimiwa hoja imeungwa mkono. 

 

Katibu. 

 

NDG. EMMANUEL MPANDA – KATIBU MEZANI:  

 

KAMATI YA MATUMIZI 

 

MWENYEKITI: Kamati ya Matumizi. Waheshimiwa tukae. 

 

Katibu. 

NDG. MICHAEL CHIKOKOTO, ndc – KATIBU MEZANI:  

 

KITABU CHA PILI 

 

MATUMIZI YA KAWAIDA 

 

Fungu 04 – Ofisi ya Rais, Idara ya Kumbukumbu na  

Nyaraka za Taifa 

 

Kifungu 1000 – Administration and Human  

                          Resources Management…………….Sh.2,736,774,000 

Kifungu 1002 – Finance and Accounts Unit……………Sh.342,058,000 

Kifungu 1003 – Planning, Monitoring and Evaluation  

                          Unit………………….……………………..Sh.300, 055,000 

Kifungu 1004 – Information & Communication  

                         Technical Unit………..............................Sh.303, 604,000 

Kifungu 1006 – Internal Audit Unit ……………………….Sh.117,436,000 

Kifungu 1007 – Government Communication Unit…....Sh.40,085,000 

Kifungu 1008 – Procurement Management Unit……..Sh.161,049,149 

Kifungu 4001 – Archive Management Division………..Sh.581,901,000 

Kifungu 4003 – Records Management Services 

       Division…………………………………......Sh.837,328,851 

Kifungu 4004– Founders of the Nation, Presidential  

       Libraries and Museum Division…...……Sh.311,332,000 

 

(Vifungu vilivyotajwa hapo juu vilipitishwa na Kamati ya  

Matumizi bila Mabadiliko yoyote) 

 

Fungu 20 – Ofisi ya Rais, Ikulu 

 

Kifungu 1001 – Administration and Human Resource  

                          Management…………...……………Sh.39,416,152,000 

 

(Kifungu kilichotajwa hapo juu kilipitishwa na Kamati ya 

Matumizi bila ya Mabadiliko yoyote) 

 

Fungu 30 – Ofisi ya Rais, Sekretarieti ya Baraza la Mawaziri 

 

Kifungu 1001 – Administration and Human Resource  

                          Management………....................Sh.1,240,905,813,900 

Kifungu 1002 – Finance and Accounts Unit……...….Sh.1,444,075,000 

Kifungu1003 – Policy and Planning  

       Coordination Division…………………Sh.1,225,230,000 

Kifungu 1004 – Internal Audit Unit………………………..Sh.862,412,000 

Kifungu 1005 – Information & Communication  

        Technology Unit……………………...….Sh.805,866,000 

Kifungu 1006 – Procurement Management Unit..….Sh.1,056,690,000 

Kifungu 2001 – Cabinet Secretariat…………………..Sh.5,202,222,500 

Kifungu 2002 – Government Communication……………………..Sh.0  

Kifungu 2003 – Good Governance & Reforms  

        Coordination Division………….……..Sh.2,257,152,000 

Kifungu2004 – Public Service Administration &  

       Complaints Division……………………Sh.1,804,449,600 

Kifungu 2005 – Monitoring & Evaluation Unit……..…...Sh.736,032,000 

 

(Vifungu vilivyotajwa hapo juu vilipitishwa na Kamati ya  

Matumizi bila Mabadiliko yoyote) 

 

Fungu 32 – Ofisi ya Rais, Menejimenti ya Utumishi  

wa Umma na Utawala Bora 

    

Kifungu 1001 – Administration and Human Resource  

                 Management…………………...……Sh.28,478,429,492 

Kifungu 1002 – Finance & Accounts Unit……….……...Sh.863,984,000 

Kifungu 1003 – Government Communication  

                         Unit…………………….…………………….Sh.660,535,040 

Kifungu 1004 – Procurement & Management 

        Unit…………………………………………Sh.492,483,500 

Kifungu 1005 – Internal Audit Unit……………….……….Sh.359,888,000 

Kifungu 1006 – Planning Division…..............................Sh.1,149,773,500  

Kifungu 1007 – Legal Services Unit………………………Sh.779,725,500 

Kifungu 1009 – Monitoring & Evaluation Unit…...……..Sh.924,731,008 

Kifungu 2001 – Policy Development Division.............Sh.3,010,361,500 

Kifungu 2002 – Management Services 

        Division…………………………………..Sh.1,529,641,380 

Kifungu 2003 – Establishment Division…….…………..Sh.2,470,793,360  

Kifungu 2004 – Ethic Promotion Division………………..Sh.856,418,000  

  

Kifungu 2005 – Human Capital Management 

        Division………………………….…….…Sh.1,805,900,000       

Kifungu 2006 – Performance Contracting……....……..Sh.780,904,000  

Kifungu 3001 – Human Resources Development  

        Division...…………………………..……Sh.9,234,605,292  

Kifungu 3004 – Division of Salary Remuneration…....Sh.1,126,060,348  

Kifungu 4002 – Management Information  

       System Division.……………...…………Sh.1,308,624,080 

 

(Vifungu vilivyotajwa hapo juu vilipitishwa na Kamati ya  

Matumizi bila Mabadiliko yoyote) 

 

MWENYEKITI: Waheshimiwa Wabunge, kwa mujibu wa 

Kanuni yetu ya 26 sasa tunaingia kwenye guillotine. 

 

Katibu. 

 

NDG. MICHAEL CHIKOKOTO, ndc – KATIBU MEZAZI: 

 

Fungu 33 – Ofisi ya Rais, Sekretarieti ya Maadili  

ya Viongozi wa Umma 

 

Kifungu 1001 – Administration and Human Resource 

                         Management…………………………..Sh.2,569,351,000 

Kifungu 1002 – Finance & Accounts Unit…………..….Sh. 598,229,000  

Kifungu 1003 – Planning & Budgeting Unit…………..…Sh.969,549,000 

Kifungu 1004 – Government Communication 

        Unit……….........................................…..Sh.466,686,000  

Kifungu 1005 – Procurement & Management 

        Unit…………………………………..……..Sh.390,646,000 

Kifungu 1006 – Internal Audit Unit…………………..……Sh.479,909,000 

Kifungu 1007 – Information & Communication  

        Technology Unit…………………..……..Sh.710,364,000 

Kifungu 1008 – Legal Services Unit……………………....Sh.423,109,000 

Kifungu 1009 – Monitoring & Evaluation Unit................Sh.477,884,000 

Kifungu 2001 – Public Leaders Ethics 

      Enforcement Division…………………….Sh.971,284,000 

Kifungu 2002 – Public Leaders Ethics  

                 Promotion Division…………………….Sh.1,113,852,000  

Kifungu 2004 – Zonal Office – Northern Zone………….Sh.603,161,000  

Kifungu 2005 – Zonal Office – Southern Zone……...….Sh.556,949,000 

Kifungu 2006 – Zonal Office – Central Zone……...……Sh.739,471,000 

Kifungu 2007 – Zonal Office –Eastern Zone…………….Sh.721,147,000 

Kifungu 2008 – Zonal Office–Southern Highlands.....…Sh.754,380,000 

Kifungu 2009 – Zonal Office – Lake Zone……………....Sh.791,135,000 

Kifungu 2010 – Zonal Office – Western Zone................Sh.629,379,000 

Kifungu 2011 – Zonal Office – Dar es Salaam……….Sh.1,108,289,000   

 

(Vifungu vilivyotajwa hapo juu vilipitishwa na Kamati ya  

Matumizi bila Mabadiliko yoyote) 

 

Fungu 67 – Ofisi ya Rais, Sekretarieti ya Ajira  

katika Utumishi wa Umma 

 

Kifungu 1001 – Administration and Human Resource 

                         Management ………………………….Sh.4,502,244,062 

Kifungu 1002 – Finance & Accounts Unit………………Sh.840,032,860 

Kifungu 1003 – Planning, Research and 

        Innovation Unit…………………………..Sh.607,181,900 

Kifungu 1004 – Government Communication Unit.... Sh.565,168,500 

Kifungu 1005 – Legal Services Unit.……………..……….Sh.291,580,073 

Kifungu 1006 – Procurement Management Unit…..….Sh.446,899,600  

Kifungu 1007 – Information & Communication  

        Technology Division………….……….Sh.1,409,809,950 

Kifungu 1008 – Internal Audit Unit………………………..Sh.415,754,850 

Kifungu 1009 – Monitoring & Evaluation Unit……….....Sh.410,135,000 

Kifungu 2001 – Recruitment Management  

        Division…………………………………..Sh.3,810,189,900 

Kifungu 2002 – Quality Control Division………………Sh.3,439,671,650 

Kifungu 2003 – Zonal Offices…………………………...…Sh.879,090,655 

Kifungu 2004 – Zanzibar Office………………………..…Sh.265,980,000  

 

(Vifungu vilivyotajwa hapo juu vilipitishwa na Kamati ya 

Matumizi bila Mabadiliko yake) 

 

Fungu 94 – Ofisi ya Rais, Tume ya Utumishi wa Umma 

 

Kifungu 1001 – Administration and Human Resource  

                          Management……………….……..…..Sh.4,874,794,609 

Kifungu 1002 – Finance & Accounts Unit…………...….Sh.546,856,171 

Kifungu 1003 – Planning, Monitoring &  

        Evaluation Unit…………………………..Sh.818,139,276 

Kifungu 1004 – Internal Audit Unit………………..……...Sh.330,158,585 

Kifungu 1005 – Procurement Management Unit……..Sh.235,975,252 

Kifungu 1006 – Legal Services Unit…………………..…..Sh.460,334,379 

Kifungu 1007 – Government Communication Unit…..Sh.346,803,252 

Kifungu 1008 – Information Communication  

       Technology Unit……………………….…Sh.525,779,879 

Kifungu 1009 – Guideline Formulation, Dissemination  

        and Research…………...………………Sh. 428,921,085 

Kifungu 2006 – Appeals and Complains  

                          Department…………………..………..Sh.1,661,797,621  

Kifungu 2007 – HR Standard and Compliance 

                 Department……………………………Sh.2,125,342,891 

 

(Vifungu vilivyotajwa hapo juu vilipitishwa na Kamati ya  

Matumizi bila Mabadiliko yoyote) 

 

KITABU CHA NNE  

 

 MIPANGO YA MAENDELEO 

 

Fungu 004 – Ofisi ya Rais, Idara ya Kumbukumbu  

na Nyaraka za Taifa 

 

Kifungu 4001 – Archive Management Division..……Sh.1,812,139,000 

Kifungu 4003 – Records Management Division….……Sh.585,319,000 

 

(Vifungu vilivyotajwa hapo juu vilipitishwa na Kamati ya  

Matumizi bila Mabadiliko yoyote) 

 

Fungu 30 – Ofisi ya Rais, Sekretarieti ya Baraza la Mawaziri 

 

Kifungu 1003 – Policy and Plan, Coordination  

                          Division………….…………………….Sh.125,408,015,000 

 

(Kifungu kilichotajwa hapo juu kilipitishwa na Kamati ya 

Matumizi bila Mabadiliko yoyote) 

Fungu 32 – Ofisi ya Rais, Menejimenti ya Utumishi  

wa Umma na Utawala Bora 

 

Kifungu 1001 – Administration and Human Resource  

                          Management……….…………………Sh.7,000,000,000 

Kifungu 1006 – Planning Division……………..………..Sh.4,950,000,000 

Kifungu 1009 – Monitoring & Evaluation 

       Unit……………………………...…………..Sh.750,904,000  

Kifungu 2001 – Policy Develop Division......................Sh.7,269,000,000 

Kifungu 2002 – Management Services Division............Sh.800,000,000  

Kifungu 2003 – Establishment Division............................Sh.500,000,000 

Kifungu 2004 – Ethic Promotion Division........................Sh.500,000,000 

Kifungu 2005 – Human Capital Management  

        Division……………………….……………Sh.250,000,000 

Kifungu 2006 – Performance Contracting…………..Sh.1,000,000,000 

Kifungu 3001 – Human Resource  

        Development Division……….……….Sh.4,800,000,000 

Kifungu 3004 – Division of Salary & Remuneration…...Sh.100,000,000 

 

Kifungu 4002 – Management Information System 

        Division……………………………….….Sh.1,135,637,000 

 

(Vifungu vilivyotajwa hapo juu vilipitishwa na Kamati ya 

Matumizi bila Mabadiliko yoyote) 

 

Fungu 33 – Ofisi ya Rais, Sekretarieti ya Maadili ya  

Viongozi wa Umma 

 

Kifungu 1001 – Administration & Human Resource 

       Management………………..…………Sh.2,945,000,010 

Kifungu 1006 – Planning & Budgeting Unit………...…….Sh.54,999,990 

 

(Vifungu vilivyotajwa hapo juu vilipitishwa na Kamati ya 

Matumizi bila Mabadiliko yoyote) 

Fungu 67 – Ofisi ya Rais, Sekretarieti ya Ajira Katika  

Utumishi wa Umma 

 

Kifungu 1007 – Information & Communication  

        Technology Division…………………..Sh.1,408,828,000 

 

(Kifungu kilichotajwa hapo juu kilipitishwa na Kamati ya 

Matumizi bila Mabadiliko yoyote) 

 

Fungu 94 – Ofisi ya Rais, Tume ya Utumishi wa Umma 

 

Kifungu 1003 – Planning, Monitoring and  

        Evaluation Unit………………….……….Sh.500,176,000  

Kifungu 1008 – Information & Communication  

          Technology Unit……………………..………………..Sh.0 

 

(Vifungu vilivyotajwa hapo juu vilipitishwa na Kamati ya 

Matumizi bila Mabadiliko yoyote) 

 

NDG. MICHAEL CHIKOKOTO, ndc – KATIBU MEZANI: 

Mheshimiwa Mwenyekiti, ninaomba kutoa taarifa kwamba Kamati 

ya Matumizi imekamilisha kazi yake. 

 

MWENYEKITI: Bunge linarejea. 

 

(Bunge Lilirejea) 

 

MWENYEKITI: Waheshimiwa tukae, Mtoa hoja. 

 

T A A R I F A 

 

WAZIRI WA NCHI, OFISI YA RAIS, MENEJIMENTI YA UTUMISHI 

WA UMMA NA UTAWALA BORA: Mheshimiwa Mwenyekiti, kwa 

mujibu wa Kanuni ya 126 ya Kanuni za Kudumu za Bunge, Toleo la 

Agosti, 2025, ninaomba kutoa taarifa kwamba Bunge lako 

limekaa kama Kamati ya Matumizi na limekamilisha kazi yake. 

Hivyo, ninaomba Taarifa ya Kamati ya Matumizi ikubaliwe na 

Bunge. (Makofi) 

 

Mheshimiwa Mwenyekiti, ninaomba kutoa hoja. (Makofi)  

WAZIRI WA MAMBO YA NDANI YA NCHI: Mheshimiwa 

Mwenyekiti, ninaafiki. 

 

MWENYEKITI: Waheshimiwa Wabunge, hoja imetolewa na 

imeungwa mkono. (Makofi) 

 

MBUNGE FULANI: Mwongozo wa Mwenyekiti… 

 

MWENYEKITI: Waheshimiwa Wabunge, ninaomba niwahoji 

kuhusu Makadirio ya Mapato na Matumizi ya Ofisi ya Rais, 

Menejimenti ya Utumishi wa Umma na Utawala Bora kwa Mwaka 

wa Fedha 2026/2027. (Makofi) 

 

Waheshimiwa Wabunge, walioafiki wameshinda. 

 

(Hoja ilitolewa iamuliwe) 

(Hoja iliamuliwa na Kuafikiwa) 

 

(Makadirio ya Mapato na Matumizi ya Ofisi ya Rais, Menejimenti 

ya Utumishi wa Umma na Utawala Bora kwa Mwaka  

wa Fedha 2026/2027 Yalipitishwa na Bunge) 

 

MWENYEKITI:  Waheshimiwa Wabunge, nichukue fursa hii 

kumpongeza sana Mheshimiwa Waziri pamoja na Naibu Waziri 

kwa kuhitimisha zoezi la bajeti ambayo imepata baraka ya ridhaa 

hii ya Bunge Tukufu hongereni sana. 

 

Pia tunawapongeza Watendaji wote wa Ofisi ya Rais, 

Menejimenti ya Utumishi wa Umma na Utawala Bora, 

wakiongozwa na Katibu Mkuu Kiongozi, Balozi Dkt. Kusiluka, Katibu 

Mkuu Ikulu, Katibu Mkuu Utumishi pamoja na Naibu Katibu Mkuu 

na Watendaji wote hongereni sana.  Tunawatakia utekelezaji 

mwema na bora wa Bajeti ya mwaka wa fedha 2026/2027, 

mkamsaidie Mheshimiwa Rais wetu, Dkt. Samia Suluhu Hassan 

kuendelea kuleta tabasamu kwa Watanzania wote na hasa 

Watumishi wetu wa umma.  Mungu awatangulie katika majukumu 

yenu. 

 

MHE. TIMOTHEO P. MNZAVA: Mwongozo wa Mwenyekiti. 

MWENYEKITI: Mheshimiwa Mnzava. 

 

MWONGOZO WA SPIKA 

 

MHE. TIMOTHEO P. MNZAVA: Mheshimiwa Mwenyekiti, 

ninasimama kwa mujibu wa Kanuni ya 79 ya Kanuni za Kudumu za 

Bunge, Toleo la Februari, 2025. Ninaomba Mwongozo wako Bunge 

hili ni Bunge la Watanzania, lakini ni chombo chenye heshima 

ndani ya nchi yetu na ili mambo yetu yaende kwa heshima 

umejiwekea Kanuni za kuendesha mambo yetu hasa majadiliano 

ndani ya Bunge. 

 

Mheshimiwa Mwenyekiti, Kanuni zetu zinatupa muda wa 

majadiliano, zinatupa pia muda wa kusema ndani ya Bunge. 

Kumekuwa na utaratibu na leo pia limetokea mapema kidogo 

wakati Mheshimiwa Ado akiwa anachangia. Baada ya muda 

wake kwisha aliomba muda kwako lakini pia muda alioomba 

ulivyokwisha aliendelea kusema hata wakati Kiti kimezima 

microphone, alikuwa akiendelea kusema. 

 

Mheshimiwa Mwenyekiti, jambo hili linaweza kuonekana 

likiendelea ni jambo dogo lakini ni jambo la utaratibu wa Shughuli 

za Bunge, siyo jambo dogo hata kidogo. Jambo ambalo 

likiachwa likiendelea kufanyika hivi, inawezekana kuona ni 

mazoea, lakini pia linaweza kupeleka ujumbe huko nje kwamba 

pengine humu ndani wapo watu ambao wananyiwa au 

wanakosa fursa za kusema; wakati wote tunajua tuna muda wa 

kuchangia kwa mujibu wa Kanuni. Hata hivyo, tunajua mamlaka 

na maelekezo ya Kiti namna gani inapaswa kuheshimiwa 

kinapokuwa kimetoa maelekezo.  

 

Mheshimiwa Mwenyekiti, ninaomba kupata Mwongozo 

wako ili kujua kwamba kama hili ni sahihi na kama siyo sahihi ni 

vizuri tupate kauli ya Kiti ili jambo hili lisijirudie kwenye shughuli zetu 

ili Bunge letu liendelee kufanya kazi kwa mujibu wa utaratibu, 

lakini kwa mujibu wa Kanuni za Bunge.  (Makofi) 

 

Mheshimiwa Mwenyekiti, ninakushukuru. (Makofi) 

MWENYEKITI: Waheshimiwa Wabunge, Mheshimiwa Mnzava 

ameomba Mwongozo na kwa mujibu wa Kanuni zetu tutatoa 

Mwongozo huo baadaye. 

 

Waheshimiwa Wabunge, ninaomba tupokee matangazo; 

tangazo kutoka kwa Katibu wa Bunge, anaomba niwakumbushe 

Waheshimiwa Wabunge wote kuwa kesho siku ya Jumamosi 

tarehe 18 Aprili, 2026 kutafanyika Bunge Marathon Msimu wa Tatu. 

Lengo la Marathon hiyo ni kuimarisha afya na kuongeza 

ushirikiano kati ya Bunge na Wadau wake wote pamoja na 

wananchi kwa ujumla. 

 

Waheshimiwa Wabunge, mbio zitakuwa za urefu wa 

kilometa tano, 10 na 21 na washindi watapata zawadi mbalimbali 

zikiwemo fedha taslimu, mbio hizo zitaanza saa 12 asubuhi katika 

Viwanja vya Jamhuri, Jijini Dodoma. Mgeni Rasmi katika Marathon 

hiyo atakuwa Mheshimiwa Hemed Suleiman Abdullah, Makamu 

wa Pili wa Rais wa Serikali ya Mapinduzi ya Zanzibar na kauli mbiu 

ya Marathon hiyo ni ‘Umoja Wetu ni Nguvu Yetu’ Wabunge wote, 

Watumishi wote wa Bunge na wananchi wote mnaombwa 

kushiriki mbio hizi.  

 

Tangazo la pili, nalo limetoka kwa Katibu wa Bunge; 

anaomba kuwatangazia Waheshimiwa Wabunge wote kuwa, siku 

ya Jumatatu tarehe 20 Aprili, 2026 kutakuwa na Semina 

itakayotolewa na Wizara ya Nishati kuhusu hali ya upatikanaji wa 

mafuta na mikakati ya kupunguza athari nchini. Semina hiyo 

itafanyika katika Ukumbi wa Msekwa kuanzia saa 7.00 mchana 

mara baada ya kusitisha Shughuli za Bunge. Waheshimiwa 

Wabunge wote mnakaribishwa kuhudhuria Semina hii muhimu. 

(Makofi) 

 

Waheshimiwa Wabunge, baada ya kusema hayo, 

ninaomba niahirishe Shughuli za Bunge hadi siku ya Jumatatu 

tarehe 20 Aprili, 2026, saa 3.00 asubuhi. 

 

(Saa 1.43 Usiku Bunge Liliahirishwa hadi Siku ya Jumatatu, 

Tarehe 20 Aprili, 2026 Saa Tatu Asubuhi) 


